
ᕖᕗᐊᕆ 26, 2025 

ᐆᒧᖓ 

 

ᑐᑭᓯᐅᒪᔾᔪᑎᒃᓴᑦ: ᐃᓱᒪᓕᐅᕆᔭᒃᓴᖅ: X 

ᐱᔭᖅ: ᐱᓇᓱᓪᓗᑕ ᓈᒻᒪᒃᓴᐃᓂᕋᐅᑎᒥᒃ ᓄᓇᕘᑉ ᐆᒪᔪᓕᕆᔨᔾᔪᐊᑦ ᐊᐅᓚᑦᑎᔨᑦ ᑲᑎᒪᔨᖏᓂᒃ (NWMB) ᓴᖅᑭᑕᐅᓂᒃᓵᓄᑦ ᑕᕆᐅᒻᒥ 

ᓴᐳᒻᒥᔭᐅᓯᒪᔪᖅ ᐃᓂᖓᓂᒃ (MPA) ᒥᓂᔅᑑᑉ ᑎᓕᐅᕆᔾᔪᑖᒍᑦ ᐊᑐᖅᖢᒍ ᑖᓐᓇ ᑕᕆᐅᒋᔭᖏᓄᑦ ᑲᓇᑕᐅᑉ ᐱᖁᔭᖅ ᑐᕌᓪᓗᒍ ᓴᕐᕙᕐᔪᐊᒻᒥ.  

ᓇᑭᙶᓐᓂᖓ: 

(a) ᖃᓄᖅ ᑖᓐᓇ ᐱᔭᖅ ᐊᒃᑐᐊᓂᖃᒻᒪᖔᑦ ᐆᒪᔪᓕᕆᔨᔾᔪᐊᑦ ᑲᑎᒪᔨᖏᑕ ᐱᔭᒃᓴᕆᔭᖏᓄᑦ;  

ᓴᖅᑭᑕᐅᓂᖓ ᒥᐊᓂᕆᔭᐅᓂᐊᖅᑑᒻ ᐃᓂᖓᑦ ᐊᒃᑐᐊᓪᓚᕆᒃᑐᖅ ᓴᐳᒻᒥᔭᖃᓐᓂᒻᒥᒃ ᓂᕐᔪᑎᓂᒃ ᓇᔪᒐᕆᓲᖏᑕᓗ ᐃᒪᖏᓂᒃ ᐊᑖᒍᑦ ᑖᔅᓱᒪ 

ᓄᓇᕘᑉ ᐊᖏᕈᑎᒻᒪᕆᐋᑕ, ᐊᒻᒪᓗ ᐃᓚᒋᔭᖏᑕ ᒥᐊᓂᕆᔭᐅᔪᒪᔪᒧᑦ ᐃᓂᖓᓄᑦ ᐃᓗᐊᓃᑦᑐᖅ ᑭᒡᓕᓯᓂᐊᕈᑎᖏᑕ ᓄᓇᕘᑉ ᓄᓇᑖᕈᑖᑕ. 

(b) ᖃᓄᖅ ᑖᓐᓇ ᐱᔭᐅᔪᖅ ᐅᓂᒃᑳᕆᔭᐅᓯᒪᖕᒪᖔᑦ;  

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (ᐃᒪᕐᒥᐅᑕᓕᕆᔨᑦ) ᕿᓂᖅᑐᓐ ᑲᑎᒪᔨᖏᓐᓂᒃ NWMB ᐊᖏᖅᓯᓂᒻᒥᒃ ᓴᖅᑭᑦᑎᓂᒻᒧᑦ ᑕᕆᐅᒃᑯᑦ ᒥᐊᓂᕆᔭᒥᒃ 

ᓴᐳᒻᒥᔭᖅ ᐃᓂᖓ ᓴᕐᕙᕐᔪᐊᖅ ᑎᒃᑯᐊᖅᑕᐅᓂᐊᓄᑦ ᑕᕆᐅᒻᒥ ᓴᐳᒻᒥᔭᖅ ᐃᓂᖓ ᐊᖅᑯᑎᒋᓪᓗᒍ ᒥᓂᔅᑑᑉ ᑎᓕᐅᕆᔾᔪᑖᓂᒃ (ᐅᕝᕙᓗ 

“ᑎᓕᐅᕆᔾᔪᑎᖓ”) ᐊᑖᒍᑦ ᑕᕆᐅᖁᑎᖏᑕ ᑲᓇᑕᐅᑉ ᐱᖁᔭᖅ, ᐅᖃᐅᓯᖅᑕᖅ 35.1(2). ᑖᓐᓇ ᐃᓱᒪᒋᔭᒃᓴᖅ ᒪᓕᒃᓯᒪᔪᖅ ᐅᑯᓂᖓ 

ᐊᖏᕈᑎᐊᓛᑦ ᐅᖃᐅᓯᖅᑕᖏᑦ 5.2.34(ᐃ), 9.3.2, 15.2.1, ᐊᒻᒪ 15.3.4 ᓄᓇᕘᑉ ᐊᖏᕈᑎᒻᒪᕆᐊᓂᒃ: 

• ᑎᑎᕋᖅᓯᒪᓂᐊ 5.2.34(ᐃ): “ᐊᖏᖅᑕᐅᓗᓂ ᓴᖅᑭᑎᑕᐅᓂᖓ, ᐲᖅᑕᐅᒋᐊᓐᓂᖓ, ᐊᒻᒪᓗᑦᑕᐅᖅ ᐊᓯᔾᔨᕆᔪᒪᓂᖏᓂᒃ 

ᑭᒡᓕᓯᓂᐊᖅᓯᒪᔭᖏᑕ ᒥᐊᓂᕆᔭᐅᔪᑦ ᐃᓂᖏᓄᑦ, ᐊᒃᑐᐊᓂᖃᖅᑐᑦ ᐊᐅᓚᑕᐅᓂᖓᓄᑦ ᓴᐳᒻᒥᔭᖃᓐᓂᒥᓪᓗ ᓂᔾᔪᑎᖏᓂᒃ 

ᓇᔪᖅᑕᖏᑕᓗ ᐃᓂᒋᔭᖏᓐᓂᒃ.”  

• ᑎᑎᕋᖅᓯᒪᓂᐊ 9.3.2: “ᓴᖅᑭᑎᑕᐅᓂᖓ, ᐲᖅᑕᐅᒋᐊᓐᓂᖓ, ᐊᒻᒪᓗᑦᑕᐅᖅ ᐊᓯᔾᔨᕆᔪᒪᓂᖏᓂᒃ ᑭᒡᓕᓯᓂᐊᖅᓯᒪᔭᖏᑕ 

ᒥᐊᓂᕆᔭᐅᔪᑦ ᐃᓂᖏᓄᑦ, ᐊᒃᑐᐊᓂᖃᖅᑐᑦ ᐊᐅᓚᑕᐅᓂᖓᓄᑦ ᓴᐳᒻᒥᔭᖃᓐᓂᒥᓪᓗ ᓂᔾᔪᑎᖏᓂᒃ ᓇᔪᖅᑕᖏᑕᓗ 

ᐃᓂᒋᔭᖏᓐᓂᒃ ᓇᓪᓕᖅᓯᒪᔭᓕᒃ ᐊᖏᖅᑕᐅᖅᑳᖅᑭᐊᕆᐊᖃᓐᓂᖓᓄᑦ ᑲᑎᒪᔨᖏᓄᑦ NMWB ᒪᓕᒃᖢᒍ ᐊᑎᐊᒍᑦ-ᑎᑎᕋᖅᓯᒪᓂᐊ 

5.2.34(ᐃ). ᒥᐊᓂᕆᔭᐅᔪᑦ ᐃᓂᖏᑦ ᑲᑐᔾᔭᐅᓗᑎᒃ ᑲᒪᒋᔭᐅᓗᑎᒃ ᒐᕙᒪᒃᑯᓐᓄᑦ ᐊᒻᒪᓗ ᑎᒃᑯᐊᒐᖅ ᐃᓄᐃᑦ ᑎᒥᖁᑖᑕ ᒪᓕᒃᖢᒍ 

ᐅᖃᐅᓯᐅᓯᒪᓂᐊᒍᑦ ᐃᓗᐊᓂ ᑎᑎᕋᖅᓯᒪᓂᐊ 9.3.7.” 

• ᑎᑎᕋᖅᓯᒪᓂᐊ 15.2.1: “ᑕᐃᒪᓕ ᒥᕐᖑᐃᖅᓯᕝᕕᒃ ᐅᕝᕙᓘᓐᓃᑦ ᒥᐊᓂᕆᔭᐅᔪᑦ ᐃᓂᖓ ᓴᖅᑭᑕᐅᒍᓂ ᐊᒻᒪᓗ ᒥᕐᖑᐃᖅᓯᕝᕕᖓ 

ᐅᕝᕙᓘᓐᓃᑦ ᒥᐊᓂᕆᔭᐅᔪᑦ ᐃᓂᖓ ᐃᓚᖓᒍᑦ ᐊᓂᒍᐃᓯᒪᒍᓂ ᑕᕆᐅᑉ ᐃᓂᖏᒍᑦ ᐅᖓᑕᐅᔾᔨᔪᓂᒃ, ᐊᖏᕈᑎᐊᓛᖅ 8 ᐅᕝᕙᓗ 

9, ᓇᓪᓕᐊᑐᐃᓐᓇᖅ ᐊᑐᕆᐊᖃᖅᑎᑕᐅᒍᓂ, ᑐᕌᓐᓂᐊᖅᑐᖅ ᐊᑐᖅᑎᑕᐅᓗᓂ ᑕᒪᐃᓐᓄᓕᒫᖅ ᒥᕐᖑᐃᖅᓯᕝᕕᒻᒧᑦ ᐅᕝᕙᓘᓐᓃᑦ  

ᒥᐊᓂᕆᔭᐅᔪᑦ ᐃᓂᖓᓄᑦ.” 

• ᑎᑎᕋᖅᓯᒪᓂᐊ 15.3.4: “ᒐᕙᒪᒃᑯᑦ ᑐᓴᕆᐊᖃᑦᑕᓐᓂᐊᖅᐳᑦ ᐅᖃᐅᔾᔨᖅᓲᑎᖏᓂᒃ ᑲᑎᒪᔨᖏᑕ NWMB ᐱᔾᔪᑎᖃᕌᖓᑦ 

ᓇᓪᓕᐊᑦ ᐆᒪᔪᑦ ᓂᕐᔪᑎᓪᓗ ᐊᐅᓚᑕᐅᓂᖏᓄᑦ ᐃᓱᒪᓕᐋᖑᔭᕆᐊᓕᓐᓄᑦ ᐃᓗᐊᒍᑦ ᐊᒡᒍᖅᓯᒪᓂᓖᑦ I ᐊᒻᒪ II ᑖᒃᑯᐊᒃ 

ᐊᒃᑐᐃᔪᓐᓇᖅᑐᑦ ᑕᖏᕆᔭᖓᓂᒃ ᐊᓐᓂᓐᓇᕈᑎᒋᔭᖏᑕᓗ ᐃᓄᐃᑦ ᐊᖑᓇᓱᓐᓂᒻᒧᑦ ᐱᔪᓐᓇᐅᑎᖏᑦ ᒪᑐᐃᕈᑎᕙᓪᓕᐊᔪᓪᓗ 

ᐃᓗᐊᒍᑦ ᑕᕆᐅᑉ ᐃᓂᖏᒍᑦ ᐃᓗᐊᓂ ᓄᓇᕘᑉ ᑭᒡᓕᖃᐅᑖ ᓄᓇᑖᕈᑎᓄᑦ. ᑲᑎᒪᔨᖏᑦ NWMB ᑐᓂᓯᖃᑦᑕᕆᐊᓖᑦ ᓈᒻᒪᓛᓂᑦ 

ᑐᑭᓯᐅᒪᔾᔪᑎᒃᓴᓂᒃ ᒐᕙᒪᒃᑯᓐᓄᑦ ᐃᑲᔪᐃᔾᔪᑎᖃᕈᓐᓇᖅᑐᑦ ᐆᒪᔪᓕᕆᓂᐅᑉ ᐊᐅᓚᑦᑎᔾᔪᑎᖏᓄᑦ ᐅᖓᑖᒍᑦ ᑕᕆᐅᑉ ᑭᒡᓕᒋᔭᖏᑕ 

ᑖᔅᓱᒪ ᓄᓇᕘᑉ ᑭᒡᓕᖃᐅᑖ ᓄᓇᑖᕈᑎᖏᓄᑦ.” 

(c) ᐊᑑᑎᓛᑦ ᓴᖅᑭᓯᒪᔪᑦ ᐃᓗᓕᕆᔭᖏᑕᓗ ᐊᒃᑐᐊᓂᖃᖅᑐᑦ ᐱᔭᐅᔪᒧᑦ; ᐊᒻᒪᑦᑕᐅᖅ  

ᓴᕐᕙᕐᔪᐊᖅ (ᑖᓐᓇ ᑲᓇᑕᒦᓐᓂᖅᓴᐅᔪᖅ ᐅᐊᖕᓈ ᓯᑯᓱᐃᑦᑐᖅ ᓯᓈᖑᕙᒃᑑᑉ) ᑕᕆᐅᑉ ᐃᓂᒋᔭᖓ ᐃᓂᖃᖅᑐᖅ ᑕᑉᐹᓂ ᐅᐊᖕᓇᖅᐸᓯᐋᑕ 

ᕿᑭᖅᑖᓘᑉ ᐃᒪᕕᐊᑕ, ᐊᑯᓐᓂᐊᒍᑦ ᑲᓇᑕᐅᑉ ᕿᑭᖅᑕᐅᒐᖁᑎᖏᑕ ᐅᑭᐅᖅᑕᖅᑐᒥ ᐊᒻᒪᓗ ᑲᓛᖠᑦ ᓄᓈᑕ. ᐃᓚᒋᔭᖓ ᑖᔅᓱᒪ ᐅᒃᑑᑕᐅᑉ 

ᓴᕐᕙᕐᔪᐊᖅ MPA ᐃᓗᐊᓃᒐᓛᒃᖢᓂ ᑖᔅᓱᒪ ᓄᓇᕘᑉ ᑭᒡᓕᖃᐅᑖ ᓄᓇᑖᕈᑎᓄᑦ. ᐊᓯᖏᑦ ᐃᓂᒋᔭᖏᑕ ᐅᒃᑑᑕᐅᔫᑉ ᓴᐳᒻᒥᔭᒐᐅᑉ MPA 

ᓯᓚᑖᓃᖢᑎᒃ ᓄᓇᕘᑉ ᑭᒡᓕᖃᐅᑖ ᓄᓇᑖᕈᑎᖏᓄᑦ ᐃᓗᐊᓃᒃᑲᓗᐊᖅᖢᑎᒃ ᑲᓇᑕᐅᑉ ᐃᒪᖁᑎᖏᓂᑦ. 

ᑕᕆᐅᖅ ᑎᒃᑕᐅᕙᓪᓕᐊᓪᓗᑎᒃ ᐅᐊᖕᓈᓂᑦ, ᐱᒋᐊᖅᖢᑎᒃ ᓕᓐᑲᓐ ᑕᕆᐅᖓᓂ, ᐅᖅᑯᒧᑦ ᑐᒐᖅᑕᐅᓪᓗᑎᒃ ᑐᐊᒡᓕᕙᓪᓕᐊᖓᔪᒃᑯᑦ ᐃᑭᕋᓵᑕ 

ᓇᐅᕆᔅ ᐃᑭᕋᓴᖓᒍᑦ ᐊᓄᕆᑐᔪᓄᑦ ᐃᖏᕐᕋᓂᖅᑐᔪᒧᓪᓗ. ᑕᒪᓐᓇ ᓯᑯᖓ ᐊᔭᐅᖅᑕᐅᓪᓗᓂ ᐃᕗᕙᓪᓕᐊᓪᓗᓂ ᓯᒥᒃᑎᕆᓲᖅ ᑐᐊᓛᖑᓂᐊ 

ᐃᑭᕋᓴᖓᑕ, ᐊᓱᐃᓛᒃ ᐅᖅᑯᐊᒍᑦ ᑲᐃᓐ ᐃᑎᖅᓴᖃᓐᓂᐊᑕ ᓯᒥᑦ ᐃᒃᐱᐊᔾᔫᔭᖓᒍᑦ, ᑖᓐᓇ ᐃᑳᕈᑎᙳᖅᖢᓂ ᐊᑯᓐᓂᐊᑕ ᕿᑭᖅᑕᐃᑦ. 

ᑕᒪᓐᓇ ᓂᐱᔾᔪᑎᔭᕌᖓᒥ ᓯᑯᖓ ᐊᔭᖏᑉᐸᓪᓕᐊᓪᓗᓂ ᓯᒥᒃᑎᕆᓲᖅ ᓯᑯᖓᑕ ᐃᑲᕈᑎᓕᐊᖓᓄᑦ(ᖏᓄᑦ) ᓯᓈᓕᐅᖅᖢᒍ ᑖᓐᓇ ᐅᐊᖕᓈ 

ᓯᑯᓱᐃᑦᑐᖅ ᓯᓈᖑᕙᒃᑐᖅ, ᐃᓂᒋᔭᖃᓕᖅᖢᓂ ᓯᑯᓯᒪᖏᑦᑐᒥᒃ (ᐅᕝᕙᓗ ᓯᑯᒐᓛᑲᐃᓐᓇᓲᖅ ᓵᑦᑐᒥᒃ) ᐅᐊᖕᓈᒍᑦ ᕿᑭᖅᑖᓘᑉ ᐃᒪᕕᐊᑕ. 



ᑖᓐᓇ ᓯᑯᓱᐃᑦᑑᓂᖓ ᓇᔪᖅᑕᐅᓲᖅ ᐊᔾᔨᒌᖏᑦᑑᑕᐅᔪᓄᑦ ᑕᕆᐅᑉ ᐆᒪᔪᖁᑎᖏᓄᑦ, ᐱᖃᓯᐅᑎᓪᓗᒋᑦ ᐃᔨᒧᑦ ᓴᖅᑭᔮᖏᑦᑐᑦ ᐱᕈᖅᑐᕋᓛᑦ, 

ᖁᐱᕐᕈᕋᓛᑦ, ᖁᒡᓗᒋᐊᑦ, ᐃᖃᓗᐃᑦ, ᑕᕆᐅᑉ ᑎᖕᒥᐊᖏᑦ, ᐳᐃᔨᖁᑎᖏᓪᓗ ᑕᕆᐅᑉ ᓇᔪᒐᖃᓲᑦ. ᓯᑯᓯᒪᖃᑦᑕᖏᓐᓂᐊ ᑕᕆᐅᖓ ᐊᒻᒪᓗ 

ᓱᒃᑲᔪᒥᒃ ᐱᕈᐃᖃᑦᑕᓐᓂᖓ ᓂᖃᐅᔪᒃᓴᓂᒃ ᐊᖏᓂᖅᓴᓄᑦ ᓱᓇᒃᑯᑖᖃᐅᓂᐊᒍᓪᓗ, ᑕᑯᒃᓴᕈᐃᓲᖅ ᐊᑑᑎᖃᓪᓚᕆᓐᓂᐊᓄᑦ ᐊᓐᓇᐅᒪᕝᕕᒃ 

ᓂᕿᒃᓴᖃᕝᕕᐅᓪᓗᓂ ᐊᔾᔨᒌᖏᑦᑑᔪᓄᑦ ᐆᒪᔪᓄᑦ.  

ᑖᒃᑯᐊ ᑭᒡᓕᓯᓂᐊᒐᖏᑦ ᓯᕗᓪᓕᖅᐹᑦ ᐅᒃᑑᑕᐅᔪᒧᑦ ᓴᕐᕙᕐᔪᐊᖅ MPA ᑐᙵᕕᖃᓚᐅᖅᑐᑦ ᕿᒥᕐᕈᓂᐅᔪᕕᓂᒻᒧᑦ ᑲᒪᒋᔭᐅᓂᑰᔪᖅ ᑖᒃᑯᓄᖓ 

ᑲᓇᑕᐅᑉ ᐃᒪᕐᒥᐅᑕᓕᕆᔨᒃᑯᖏᓄᑦ ᐊᕐᕌᒍᐊᓂ 2011 ᓇᓗᓇᐃᕆᓇᓱᒃᖢᑎᒃ ᐆᒪᔪᑦ ᐊᐅᓚᓂᖏᒍᑦ ᐆᒪᔪᓄᓪᓗ ᐊᖏᓛᖑᔪᒥᒃ ᐱᕈᐃᕝᕖᑦ 

ᐃᓂᖏᓂᒃ ᓇᐅᒃᑯᓕᒫᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᑖᒃᑯᐊ ᑭᒡᓕᓯᓂᐊᕈᑎᒃᓴᖏᑦ ᐋᖅᑭᒋᐊᖅᑕᐅᒃᑲᓐᓂᓚᐅᖅᑐᑦ ᑲᑐᔾᔨᖃᑎᖃᖅᖢᑕ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (QIA).  

ᓴᐳᒻᒥᔭᐅᑎᓪᓗᒋᑦ ᐊᑖᒍᑦ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᖁᐊᖅᑎᑦᑎᒐᔭᖅᑐᖅ ᐃᓂᒋᔭᐅᕙᒌᖅᑐᓂᒃ ᐱᓕᕆᐋᖑᕙᒃᑐᓄᑦ ᐃᓂᒋᔭᖓᒍᑦ, 

ᑎᑭᐅᒪᓗᒍ ᐊᑯᓂᐅᓂᖓ ᑕᓪᓕᒪᓄᑦ ᐊᕐᕌᒍᓄᑦ. ᑕᒪᓐᓇ ᑐᑭᖃᖅᑐᖅ ᐱᓕᕆᐋᖑᔪᑦ ᐱᖁᔭᖅᑎᒍᑦ ᐊᖏᖅᑕᐅᓯᒪᔪᑦ ᐃᒪᖏᒍᑦ ᐊᕐᕌᒍᒧᑦ 

ᑕᖅᑮᓪᓘ 12 ᓯᕗᓂᐊᑕ ᑎᒃᑯᐊᖅᓯᓂᖓᑕ (ᐅᕝᕙᓗ ᐊᖏᖅᑕᐅᓂᑯᑦ ᒐᕙᒪᑐᖃᒃᑯᓐᓄᑦ ᓄᓇᕘᓪᓘᓐᓃᑦ ᒐᕙᒪᖓᑕ ᐱᔪᓐᓇᐅᑎᐊᓄᑦ, 

ᓚᐄᓴᓐᓯᐊᓄᑦ, ᐅᕝᕙᓗ ᐊᓯᖓᑕ ᒐᕙᒪᐅᑉ ᐊᖏᖅᓯᒪᐅᑎᒋᓲᖏᑕ ᑭᓯᐊᓂᓕ ᐅᓪᓗᒥᒧᑦ ᐱᒋᐊᖅᑕᐅᓐᓂᖏᑦᑐᑦ) ᑲᔪᓯᔪᓐᓇᖅᑎᑕᑦ ᑖᓐᓇ 

ᐊᑐᕋᓗᐊᖅᑎᓪᓗᒍ ᑎᓕᐅᕆᔾᔪᑖ. ᐊᑐᓐᓂᓕᒫᖓᑕ ᑖᓐᓇ ᒥᓂᔅᑑᑉ ᑎᓕᐅᕆᔾᔪᑖ, ᓄᑖᓂᒃ ᑭᓇᑐᐃᓐᓇᒻᒧᑦ ᐱᓕᕆᓂᒻᒥᒃ, ᐊᓯᐊᑕ ᐃᓄᐃᑦ 

ᐱᓕᕆᓂᕆᓲᖏᑕ ᐃᓂᓕᐅᕆᔭᐅᓯᒪᔪᑦ ᐋᔩᕈᑕᐅᓪᓗᑎᒃ ᐃᓗᐊᒍᑦ ᓄᓇᕘᑉ ᐊᖏᕈᑎᒻᒪᕆᐊᑕ, ᓴᓂᖅᑯᑕᐅᓪᓗᑎᒃ ᑲᓇᑕᐅᑉ ᐊᓯᐊᓄᑦ 

ᒐᕙᒪᓄᑦ ᐱᓕᕆᐋᓄᑦ, ᑕᕆᐅᒻᒥ ᖃᐅᔨᓴᖅᑏᑦ ᖃᐅᔨᓵᖏᓄᑦ, ᐊᒻᒪᓗ ᐱᓕᕆᓂᐅᓲᑦ ᐊᒃᑐᐊᔪᑦ ᐱᔾᔪᑎᖃᓐᓂᒻᒧᑦ ᑭᒃᑯᓕᒫᑦ 

ᐅᓗᕆᐊᓇᕈᑎᓄᑦ ᑲᒪᒋᔭᐅᓄᑦ, ᐅᓇᑕᖅᑐᒃᓴᓕᕆᔨᒃᑯᓐᓄᑦ, ᑲᓇᑕᐅᑉ ᐸᒡᕕᓵᕆᔭᐅᓂᐊᓄᑦ ᐅᕝᕙᓗ ᐱᖁᔭᖓ ᓯᖁᒥᑕᐅᓗᓂ, ᐅᕝᕙᓗ 

ᑐᐊᕕᕐᓇᖅᑐᒥᒃ ᑲᒪᒋᔭᕆᐊᓕᖏᑦ ᐃᓂᓕᐅᕆᔭᐅᓯᒪᔪᑦ ᐊᑖᒍᑦ ᐊᑎᐊᑕ−ᑎᑎᕋᖅᓯᒪᓂᐊ 35.1(3) ᐃᓗᐊᒍᑦ ᑲᓇᑕᐅᑉ ᑕᕆᐅᖏᓄᑦ 

ᐱᖁᔭᖅ, ᑲᒪᒋᔭᐅᒐᔭᖅᑐᑦ ᐃᓂᖏᒍᑦ ᒪᓕᓪᓗᒍ ᑖᓐᓇ ᐅᒃᑑᑕᐅᔪᖅ ᑎᒃᑯᐊᖅᓯᔪᒪᓂᖅ ᐃᒪᖏᓂᒃ. 

ᐃᒪᕐᒥᐅᑕᓕᕆᔨᑦ ᑐᓴᕆᐊᖅᓯᒪᔭᖃᓕᖅᑐᑦ ᐊᕙᑖᒍᑦ ᓴᐳᒻᒥᔭᐅᔫᑉ ᓄᓇᓕᒋᔭᖏᓐᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (QIA), 

ᓄᓇᕘᑉ ᒐᕙᒪᒃᑯᖏᑦ, ᐱᖃᖃᑕᐅᔪᑦ ᐊᒻᒪᓗ ᐊᓯᖏᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ ᓇᓗᓇᐃᖅᓯᓇᓱᒃᖢᑕ ᐅᓪᓗᒥ ᐊᐅᓚᑕᓂᒃ ᐊᒻᒪᓗ 

ᐊᖏᖅᑕᐅᓯᒪᔪᓄᑦ (ᐅᓪᓗᒥ ᑲᔪᓯᔪᑦ) ᐱᓕᕆᓂᐅᔪᑦ ᐃᓗᐊᒍᑦ ᐅᒃᑑᑕᐅᔫᑉ ᓴᕐᕙᕐᔪᐊᖅ MPA.  

ᐅᒃᑑᑕᐅᔪᒪᔪᖅ ᑎᓕᐅᕆᔾᔪᑎᖓ ᓴᐳᒻᒥᕆᓂᒻᒧᑦ ᑲᒪᒋᔭᐅᖃᓯᐅᔾᔭᐅᕗᖅ ᐃᓗᐊᒍᑦ ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᐃᓄᖕᓄᑦ ᐊᒃᑐᐃᔭᓄᑦ 

ᐱᕚᓪᓕᐅᑎᓄᓪᓗ ᐊᖏᕈᑎᐋᑕ (IIBA), ᐅᓪᓗᒥ ᐋᔩᕈᑕᐅᓕᖅᑐᖅ ᐊᑯᓐᓂᐊᒍᑦ ᑲᓇᑕᐅᑉ ᒐᕙᒪᑐᖃᒃᑯᖏᑕ ᐊᒻᒪᓗ ᕿᑭᖅᑕᓂᒃᑯᑦ.  

(d) ᓇᓚᐅᑦᑖᕆᔭᖅ ᐅᓪᓗᖏᑦ ᐅᖃᐅᓯᒃᑯᑦ ᐅᓂᒃᑳᕆᓂᐊᓪᓗᒍ ᐃᓱᒪᒋᔭᒃᓴᖅ (ᐱᖃᓯᐅᑎᓇᒋᑦ ᐊᐱᖅᑯᑎᓐ/ᐅᖃᖃᑎᒌᓐᓂᑦ).  

ᐃᒪᕐᒥᐅᑕᓕᕆᔨᑦ ᐊᒻᒪᓗ ᕿᑭᖅᑲᓂᒃᑯᑦ ᐃᑲᕐᕋᐅᑉ ᓇᑉᐹᓄᑦ 30 ᒥᓂᑦᓯᒧᑦ ᐊᑭᙵᒃᑯᑦ ᑕᐅᑐᒐᓐᓈᒐᒃᓴᒃᑯᑦ (ᐅᐃᒍᓯᒪᔭᖅ) ᑖᓐᓇ ᐅᓂᒃᑳᓕᒃ 

ᐅᒃᑑᑕᐅᔪᒥᒃ ᓴᖅᑮᓇᓱᓐᓂᒻᒥᓪᓗ ᐊᖅᑯᑎᒋᓪᓗᒍ ᒥᓂᔅᑑᑉ ᑎᓕᐅᕆᔾᔪᑖᒍᑦ ᓴᕐᕙᕐᔪᐊᖅ ᑕᕆᐅᖓᓄᑦ. 

ᑐᓴᕋᓱᐊᓐᓂᖅ: 

(a) ᑐᓴᕆᐊᕋᓱᐊᓐᓂᕆᓚᐅᖅᑕᑦᑕ ᐃᓕᖅᑯᓯᖓ; 

ᐃᓗᐊᓂ ᐊᒃᑑᕝᕙ 2023, ᔮᓐᓄᐊᕆ 2024, ᒪᐄ 2024 ᐊᒻᒪ ᔫᓂ 2024 ᑖᒃᑯᐊ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐱᓕᕆᖃᑎᒌᒃᑐᑦ 

ᑲᑐᔾᔨᔨᖏᑦ, ᑭᒡᒐᖅᑐᖅᑕᑦ ᐃᒪᕐᒥᐅᑕᓕᕆᔨᒃᑯᓐᓄᑦ, ᕿᑭᖅᑕᓂᒃᑯᓐᓂᓪᓗ ᓄᓇᓕᖏᑦ ᐅᑯᐊ ᐃᓚᐅᓪᓗᑎᒃ ᐃᒃᐱᐊᔾᔪᒃ, ᖃᖏᖅᑐᒑᐱᒃ, 

ᐊᐅᓱᐃᑦᑐᖅ, ᒥᑦᑎᒪᑕᓕᐅᑉ, ᕿᑭᖅᑕᔾᔪᐊᖅ ᐊᒻᒪ ᖃᐅᓱᐃᑦᑐᖅ. ᓄᓇᕘᑉ ᒐᕙᒪᒃᑯᖏᑦ ᐃᓚᐅᖃᑕᐅᓪᓗᑎᒃ ᖁᖏᐊᖅᑎᐅᓪᓗᑎᒃ ᑖᒃᑯᓇᓂ 

ᑐᓴᕆᐊᓐᓂᐅᔪᓂᒃ. ᐅᓐᓄᓴᒃᑯᑦ ᑲᑎᒪᖃᑎᖃᖅᐸᒃᖢᑎᒃ ᓄᓇᓕᐅᑉ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖏᓂᒃ ᐊᒻᒪᓗ ᕼᐋᒻᒪᓚᒃᑯᑦ 

ᑲᑎᒪᔨᖏᓂᒃ, ᐅᓐᓄᒃᑯᓪᓗ ᑲᑎᒪᓂᕗᑦ ᐃᓄᓕᒫᖅᑎᑦᑎᓂᒻᒧᑦ ᑐᕌᒐᖃᖃᑦᑕᖅᖢᑎᒃ.  

ᓯᕗᓪᓕᖅᐹᒥᒃ ᑐᓴᕆᐊᕋᓱᒃᖢᑕ ᓄᓇᓕᓐᓄᑦ ᐳᓚᕋᑲᑕᒃᖢᑕ ᐃᓗᐊᒍᑦ ᐊᒃᑑᕝᕙ 2023 ᐊᒻᒪᓗ ᔮᓐᓄᐊᕆ 2024, ᑐᓴᕆᐊᕋᓱᓐᓂᕗᑦ 

ᑖᔅᓱᒥᖓ ᓵᙵᔭᖃᖅᖢᑎᒃ ᐅᒃᑑᑕᐅᔪᒪᔪᒧᑦ ᓴᕐᕙᕐᔪᐊᖅ MPA, ᐱᖃᓯᐅᑎᓪᓗᑎᒃ ᐅᖃᐅᓯᖃᖃᑎᖃᓐᓂᒻᒥᒃ ᖃᓂᑦᑐᒃᑯᑦ ᐊᒻᒪᑦᑕᐅᖅ 

ᓯᕗᓂᒧᑦ ᐊᕐᕌᒍᒐᓴᓄᑦ ᓴᐳᒻᒥᔭᐅᔾᔪᑎᖓᓄᑦ ᑎᑭᓐᓇᓱᐊᖅᑕᖏᓄᑦ ᐊᒃᑐᐊᔭᖏᑕᓗ ᐅᓪᓗᖁᑎᒃᓴᓕᐊᕆᔭᐅᔪᓄᑦ. ᐅᓇ ᐊᖏᓛᖅ ᑐᕌᒐᑦᑕ 

ᐅᖃᐅᓯᕆᓪᓗᒍ ᐅᓂᒃᑳᕆᔭᑦᑎᒍᑦ ᓴᖅᑮᕙᓪᓕᐊᓇᓱᓐᓂᒻᒥᒃ ᓴᐳᒻᒥᔭᑦᑕ MPA ᐱᒋᐊᕈᑎᖏᓂᒃ ᒥᐊᓂᕆᔭᖃᓐᓂᒻᒧᑦ ᑕᑯᒃᓴᕈᕋᓱᒃᑕᖏᑦ 

ᐅᖃᐅᓯᐅᔪᓐᓇᖁᓪᓗᒋᑦ ᐊᒻᒪᓗ ᑐᓐᓂᖅᓴᐃᔾᔪᑕᐅᓗᑎᒃ ᓄᓇᓕᓐᓂ ᐊᐱᖅᓱᕈᑕᐅᔪᓄᑦ.  

ᐃᓗᐊᒍᑦ ᒪᐄ ᐊᒻᒪ ᔫᓂ 2024 ᐃᓗᓕᑯᓘᔭᖓᓄᑦ ᐅᖃᐅᓯᐅᓚᐅᖅᑐᑦ ᐱᔾᔪᑎᒋᔭᐅᓪᓗᑎᒃ ᒪᓕᒐᕋᓛᖑᔪᒃᓴᑦ ᑐᕌᖓᔪᑦ ᑖᒃᑯᓄᖓ ᑕᕆᐅᒻᒥ 

ᓴᐳᒻᒥᔭᓄᑦ ᒥᓂᔅᑑᑉ ᑎᓕᐅᕆᔾᔪᑖᒍᑦ ᐅᓂᒃᑳᖑᓪᓗᑎᒃ. ᐅᖃᐅᓯᐅᒋᓪᓗᑎᒃ ᑮᓇᐅᔭᓕᐅᕋᓱᐊᕈᑎᑦ ᐱᓕᕆᐋᑦ ᐅᕝᕙᓘᓐᓃᑦ ᓯᕗᓂᒻᒥ 

ᓴᖅᑭᑦᑐᓐᓇᖅᑐᑦ ᐱᓕᕆᐋᒃᓴᑦ ᐃᓂᖏᒍᑦ ᑕᒪᒃᑯᐊᓗ ᐅᓪᓗᒥ ᖃᐅᔨᒪᔭᐅᕙᒌᖅᑐᑦ ᑲᔪᓯᓲᖑᔪᑦ ᐃᓗᐊᓂ ᓴᕐᕙᕐᔪᐊᖅ MPA. ᓯᕗᓂᖓᑐᑦ 

ᐅᓂᒃᑳᕆᔭᐅᓪᓗᑎᒃ ᕼᐋᒻᒪᓚᑦ ᑲᑎᒪᔨᖏᓄᑦ, ᐊᖑᓇᓱᒃᑐᓕᕆᔨᑦ ᑎᒥᖏᓄᑦ ᐃᓄᓕᒫᖏᓄᓪᓗ ᑐᓴᕆᐊᕝᕕᐅᔪᑦ ᓄᓇᓕᖏᓂᑦ.  

ᐊᔾᔨᓪᓗᐊᖓᒍᑦ, ᒪᐄ ᐊᒻᒪ ᔫᓂ 2024 ᐱᓕᕆᖃᑎᒌᑦ ᑲᑐᔾᔨᔪᑦ ᐅᐸᒍᑎᓪᓗᑎᒃ ᐊᕐᕕᓂᓕᐅᔪᓄᑦ ᐊᕙᑖᒍᑦ ᓄᓇᓕᐅᔪᑦ ᐊᐃᑉᐹᓄᑦ 

ᑐᓴᕆᐊᕋᓱᐊᕈᑎᑦᑎᓐᓄᑦ. ᐃᓗᐊᒍᑦ ᑐᓴᕆᐊᕋᓱᐊᓐᓂᑦᑕ, ᐃᓗᓕᑯᓘᔭᖏᑦ ᒪᓕᒐᕋᓛᑎᒍᑦ ᑐᕌᒐᕆᔭᖏᑦ ᐅᒃᑑᑕᐅᔪᒧᑦ ᑕᕆᐅᒻᒥ ᓴᐳᒻᒥᔭᑦ 

ᐃᓂᖏᓄᑦ ᐊᑐᖅᖢᒍ ᒥᓂᔅᑑᑉ ᑎᓕᐅᕆᔾᔪᑖᒍᑦ ᐅᓂᒃᑳᕆᔭᐅᓪᓗᑎᒃ. ᐃᓇᖃᖅᖢᓂ ᑮᓇᐅᔭᓕᐅᕈᑎᑦ ᐱᓕᕆᐋᖑᔪᓂᒃ ᐅᕝᕙᓗ ᓴᖅᑭᑦᑐᒃᓴᑦ 

ᐱᔭᒃᓴᓕᐊᑦ ᐃᓂᐅᔪᒥᒃ ᑕᒪᒃᑯᐊᓗ ᐱᓕᕆᓂᐅᓲᑦ ᖃᐅᔨᒪᔭᐅᓕᖅᑐᑦ ᓴᖅᑭᓯᒪᓂᖏᑕ ᐃᓗᐊᒍᑦ ᐅᒃᑑᑕᐅᔫᑉ ᓴᕐᕙᕐᔪᐊᖅ MPA. ᑭᒡᓕᓕᐊᑦ 

ᑖᔅᓱᒧᖓ ᐅᒃᑑᑕᐅᔪᒧᑦ MPA ᑕᒪᐃᓐᓂᒃ ᐅᓂᒃᑳᕆᔭᐅᒋᓪᓗᑎᒃ ᑕᕝᕘᓇ.   



ᑭᖑᓂᐊᑕ ᑐᓴᕆᐊᓐᓂᑦᑕ, ᓯᑎᐱᕆ 2024 ᑕᖅᑭᐊᓂ, “ᑭᓱᓂᒃ ᑐᓴᓚᐅᖅᐱᑕ” ᐅᓂᒃᑳᓕᐊᒥᒃ ᓇᒃᓯᐅᔾᔨᓚᐅᖅᑐᒍᑦ ᐊᑐᓂ ᓄᓇᓕᓐᓄᑦ 

ᑖᒃᑯᓇᓂ ᐊᕐᕕᓂᓕᐅᔪᓂᒃ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖏᓄᑦ, ᕼᐋᒻᒪᓚᒃᑯᑦ ᑲᑎᒪᔨᖏᓄᓪᓗ ᐅᓂᒃᑳᕆᓪᓗᒋᑦ ᑐᓴᖅᑕᕗᑦ 

ᐃᓗᐊᒍᑦ ᓇᕈᓇᓐᓂᑦᑕ ᓄᓇᓕᐅᔪᓄᑦ.  

ᔪᓚᐄ 2024 ᑎᑎᖅᑲᓂᒃ ᓇᒃᓯᐅᔾᔨᓪᓗᑕ ᓴᓇᔪᓕᕆᔨᔾᔪᐊᓄᑦ ᐊᓯᖏᓪᓗ ᐱᖃᖃᑕᐅᔪᑦ ᐅᓂᒃᑳᕆᓪᓗᒍ ᑭᓲᓂᖓ ᓴᕐᕙᕐᔪᐊᖅ ᐃᓂᖓ 

ᐅᒃᑑᑎᖃᓐᓂᑦᑎᓐᓂᓪᓗ ᑕᕆᐅᖓᒍᑦ ᓴᐳᒻᒥᔭᖃᓐᓂᒻᒥᒃ ᐊᖅᑯᑎᖃᓪᓗᑕ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA. ᐃᒪᕐᒥᐅᑕᓕᕆᔨᑦ ᐱᔪᒪᓪᓗᑎᒃ 

ᑐᑭᓯᐅᒪᔾᔪᑎᒃᓴᓂᒃ ᑲᔪᓯᕙᓪᓕᐊᑎᑕᓄᑦ ᐱᓕᕆᐋᖑᔪᓄᑦ ᐃᒪᖁᑎᖏᒍᑦ ᑐᖓᓵᕆᔭᐅᓪᓗᑎᒃ ᐱᖃᖃᑕᐅᔪᑦ ᐅᖃᐅᓯᒃᓴᒥᓂᒃ ᓴᖅᑮᖁᓪᓗᒋᑦ 

ᐅᒃᑑᑕᐅᔪᒧᑦ ᑖᔅᓱᒧᖓ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᓴᕐᕙᕐᔪᐊᒻᒥ. ᐱᖃᖃᑕᐅᔪᑦ ᐊᒡᒍᖅᓯᒪᔪᑦ ᐃᓚᖃᓚᐅᖅᑐᑦ ᓄᓇᕘᒥ ᐱᖃᖃᑕᐅᔪᑦ, 

ᐊᕙᑎᒧᑦ ᒐᕙᒪᐅᖏᑦᑐᑦ ᓯᕐᓈᖅᑎᖏᑦ ᑎᒥᑦ (ENGOs), ᐃᖃᓗᓕᕆᔨᑦ ᑮᓇᐅᔭᓕᐅᖅᑎᑦ, ᐅᒥᐊᔾᔪᐊᒃᑯᑦ ᐅᓯᑲᖅᑕᖅᑎᓐ, ᐳᓚᕋᑎᓄᑦ 

ᐅᒥᐊᔾᔪᐋᒃᑯᑦ ᐊᐅᓪᓚᐅᔾᔨᔨᑦ, ᐅᖅᓱᐋᓗᒃᓴᒧᑦ ᐳᓪᓚᐅᔭᒧᑦ ᐊᒻᒪᓗ ᐅᔭᕋᓐᓂᐊᖅᑐᑦ ᓴᓇᔪᓕᕆᔨᖏᓄᑦ, ᐳᓚᕋᑎᓄᑦ ᐊᐅᓪᓚᐅᔾᔨᔨᓄᑦ, ᐊᒻᒪᓗ 

ᖃᐅᔨᒪᔨᑕᔾᔪᐊᑦ ᑲᓇᑕᒥ. ᐊᒃᑑᕝᕙ 2024 ᐃᓗᐊᓂ ᑭᖑᓪᓕᑦ ᑎᑎᖅᑲᑦ ᓇᒃᓯᐅᔾᔭᐅᓪᓗᑎᒃ ᐱᖃᖃᑕᐅᔪᓄᑦ ᓴᓇᔪᓕᕆᔨᐅᔪᓄᓪᓗ ᐅᓂᒃᑳᑦ 

ᐅᒃᑑᑕᐅᔪᒪᔪᓄᑦ ᒪᓕᒐᕋᓛᓄᑦ ᐃᓗᐊᓄᑦ ᓴᕐᕙᕐᔪᐊᖅ ᖃᐅᔨᓴᖅᑕᐅᔫᑉ ᐃᓂᐊᓄᑦ ᐅᖃᐅᓯᒃᓴᓂᓪᓗ ᑐᓴᕆᐊᓕᑦᑕᓗ ᒥᒃᓵᓄᑦ ᐱᔪᒪᓗᑕ. 

ᐃᒪᕐᒥᐅᑕᓕᕆᔨᑦ ᓴᖅᑮᓚᐅᖅᑐᑦ ᓄᑖᕈᖅᓯᒪᔪᓄᑦ ᐅᓂᒃᑳᒥᒃ ᑲᑎᒪᔨᖏᓄᑦ NWMB ᐊᒃᑑᕝᕙ 31, 2024 ᑕᖅᑭᑦ ᐱᖓᓲᑦᑕᖅᑐᓄᑦ 

ᑲᑎᒪᓂᐊᓂ ᑐᓴᖅᑎᑦᑎᓪᓗᑎᒃ ᓴᖅᑭᑦᑎᓂᐊᓐᓂᒻᒥᓂᒃ ᑐᓂᔭᒃᓴᒥᒃ ᐅᓂᒃᑳᒥᓪᓗ ᐊᖏᖅᑕᐅᔪᒃᓴᖅ ᑲᑎᒪᓂᐊᓄᑦ ᕖᕗᐊᕆ 2025ᒥ.  

ᐃᒪᕐᒥᐅᑕᓕᕆᔨᑦ ᑐᓂᓯᓚᐅᖅᑐᑦ ᐅᒃᑑᑎᒥᓂᒃ ᓄᓇᕘᒥ ᐸᕐᓇᐃᔨᒃᑯᑦ ᑲᒥᓴᙵᓄᑦ (NPC) ᒪᓕᑦᑎᐊᕆᓂᒻᒧᑦ ᕿᒥᕐᕈᔭᐅᓂᐊᓄᑦ ᐅᓪᓗᐊᒍᑦ 

ᓄᕕᐱᕆ 6 2024, ᐊᓱᐃᓛᒃ ᓄᕕᐱᕆ 13 NPC ᑎᒍᓯᓪᓗᑎᒃ ᐅᒃᑑᑎᐅᔪᒥᒃ ᕿᒥᕐᕈᔭᐅᔪᒃᓴᓕᐊᖑᓪᓗᓂ. ᓄᕕᐱᕆ 15, 2024 NPC 

ᑐᓂᓯᓚᐅᖅᑐᑦ ᐅᒃᑑᑕᐅᔪᒥᒃ ᑎᒥᖓᓄᑦ ᓄᓇᕘᒥ ᐊᕙᑎᓕᕆᔨᒃᑯᑦ ᐊᒃᑐᖅᑕᓄᑦ ᕿᒥᕐᕈᔨᑦ ᑲᑎᒪᔨᖏᓄᑦ (NIRB) ᑭᖑᓂᐊᒍᑦ ᕿᒥᕐᕈᓇᒍᑎᑦ 

ᐊᒻᒪᓗ ᑭᒃᑯᓕᒫᓄᑦ ᐅᖃᐅᓯᖃᕝᕕᐅᓂᐊᓄᑦ ᐅᓪᓗᖁᑎᖃᓐᓂᖏᓄᑦ. 

ᐃᒪᕐᒥᐅᑕᓕᕆᔨᑦ ᐅᓂᒃᑳᕆᔭᖃᓚᐅᕆᕗᑦ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓄᑦ (QWB) ᑖᔅᓱᒧᖓ ᐅᒃᑑᑕᐅᔪᒧᑦ ᓄᕕᐱᕆ 27, 2024 

ᐃᓗᐊᓂ ᑐᑭᓯᐅᒪᔾᔪᑎᓂᒃ ᓴᖅᑮᓪᓗᑎᒃ ᓄᓇᓕᓐᓂᓪᓗ ᐃᑲᔪᖅᓲᑎᓄᑦ ᑎᑎᖅᑲᖅᑖᒥᓄᑦ ᑐᓴᖅᑎᑦᑎᓪᓗᑎᓪᓗ ᑲᑎᒪᔨᓂᒃ ᑖᒃᑯᐊ ᑲᓇᑕᐅᑉ 

ᐃᒪᕐᒥᐅᑕᓕᕆᔨᒃᑯᖏᑦ ᐃᑲᔪᖅᓱᐃᔾᔪᑎᖓᓂᒃ ᐱᔪᒪᓛᓐᓂᖏᓐᓂᒃ. ᐃᒪᕐᒥᐅᑕᓕᕆᔨᒃᑯᑦ ᑲᔪᓯᔭᖃᓐᓂᐊᖅᑐᑦ ᐱᓕᕆᖃᑎᖃᓐᓂᒻᒥᒃ ᑎᒥᐊᓂᒃ 

QWB ᐃᑭᐊᖅᑭᕕᐅᑉ ᐅᑎᖅᑕᕝᕕᖏᒍᑦ.  

(b) ᑎᑎᕋᖅᓯᒪᔪᑦ ᑎᒥᐅᔪᑦ ᑐᓴᕆᐊᕝᕕᐅᓯᒪᔪᑦ ᐊᒻᒪᓗ ᓇᓚᐅᑦᑖᖅᑕᕗᑦ ᖃᔅᓯᓪᓗᐊᑦ ᐃᓄᐃᑦ ᑐᓴᕆᐊᕝᕕᐅᓂᖏᑕ, ᐃᓚᖃᖅᑐᑦ 

ᑭᒃᑯᓕᒫᓂᒃ ᐅᐸᒍᑎᔪᕕᓂᓐᓂᒃ; ᐊᒻᒪᓗ 

ᑕᑯᔭᒃᓴᖅ 1. ᑎᑎᖅᓯᒪᔪᑦ ᓄᓇᓕᐅᑉ ᑎᒥᖁᑎᖏᑦ ᐃᓗᐊᒍᑦ ᐊᒃᑑᕝᕙ 2023 ᐊᒻᒪ ᔮᓐᓄᐊᕆ 2024, ᒪᐄ 2024 ᐊᒻᒪᑦᑕᐅᖅ ᔫᓂ 2024, 

ᐃᓚᖃᖅᖢᑎᒃ ᓇᓚᐅᑦᑖᖅᑕᓂᒃ ᐅᐸᒍᑎᔪᕕᓂᓐᓂᒃ. ᑕᒪᐃᓐᓂᒃ ᑲᑎᒪᓃᑦ ᐃᓅᖃᑎᒌᒃᖢᑎᒃ ᐊᑐᖅᑕᐅᓚᐅᖅᑐᑦ ᐊᒻᒪᓗ ᐊᑐᓂ ᐊᑐᓖᑦ 

ᐃᓐᓇᓐᓂᒃ ᐃᓚᐅᔪᕕᓂᓐᓂᒃ ᓇᓗᓇᐃᕆᓪᓗᑎᒃ.  

ᐅᓪᓗᖓ ᓄᓇᓕᐅᑉ ᐊᒡᒍᖅᑎᖏᑦ ᓇᓚᐅᑦᑖᖅᑕᑦ ᐅᐸᒃᑐᑦ 

ᑲᑎᒪᔪᓄᑦ 

ᓯᕗᓪᓕᒻᒥ ᑐᓴᕆᐊᕋᓱᐊᓐᓂᕆᓚᐅᖅᑕᕗᑦ ( ᐊᒃᑑᕝᕙ 2023 ᐊᒻᒪ ᔮᓐᓄᐊᕆ 2024) 

ᐊᒃᑑᕝᕙ 24, 2023 ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᒥᑦᑎᒪᑕᓕᐅᑉ Hᐋᒻᒪᓚᒃᑯᖏᑕ ᑲᑎᒪᔨᖏᑦ  

7 

ᐊᒃᑑᕝᕙ 24, 2023 ᒥᑦᑎᒪᑕᓕᐅᑉ ᓄᓇᓕᐊ 39 

ᐊᒃᑑᕝᕙ 25, 2023 ᓇᖕᒪᐅᑕᖅ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᖃᖏᖅᑐᒑᐱᒃ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

7 

ᐊᒃᑑᕝᕙ 25, 2023 ᖃᖏᖅᑐᒑᐱᐅᑉ ᓄᓇᓕᐊ 56 

ᐊᒃᑑᕝᕙ 26, 2023 ᕿᑭᖅᑕᔾᔪᐊᖅ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᕿᑭᖅᑕᔾᔪᐊᖅ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

11 

ᐊᒃᑑᕝᕙ 26, 2023 ᕿᑭᖅᑕᔾᔪᐊᑉ ᓄᓇᓕᐊ ᓯᓚᕈᔪᒻᒧᑦ ᑖᓐᓇ ᖃᖓᑕᓂᖅ 

ᓄᖅᑲᖅᑎᑕᐅᓚᐅᖅᑐᖅ 

ᔮᓐᓄᐊᕆ 15, 2024 ᖃᐅᓱᐃᑦᑑᑉ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᖃᐅᓱᐃᑦᑑᑉ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

14 

ᔮᓐᓄᐊᕆ 15, 2024 ᖃᐅᓱᐃᑦᑑᑉ ᓄᓇᓕᐊ 9 

ᔮᓐᓄᐊᕆ 17, 2024 ᐃᑲᔪᖅᑎᑦ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᐃᒃᐱᐊᔾᔪᒃ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

14 

ᔮᓐᓄᐊᕆ 17, 2024 ᐃᒃᐱᐊᔾᔪᒃ ᓄᓇᓕᐊ 41 

ᔮᓐᓄᐊᕆ 18, 2024 ᐃᕕᖅ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᐊᐅᓱᐃᑦᑐᖅ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

5 

ᔮᓐᓄᐊᕆ 18, 2024 ᐊᐅᓱᐃᑦᑐᖅ ᓄᓇᓕᐊ 12 

ᑭᖑᓪᓕᒻᒥ ᑐᓴᕆᐊᓐᓂᕆᓇᓱᐊᓚᐅᖅᑕᕗᑦ ( ᒪᐄ 2024 ᐊᒻᒪ ᔫᓂ 2024) 

ᒪᐄ 13, 2023 ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᒥᑦᑎᒪᑕᓕᐅᑉ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

12 



ᒪᐄ 13, 2023 ᒥᑦᑎᒪᑕᓕᐅᑉ ᓄᓇᓕᐊ 14 

ᒪᐄ 15, 2023 ᓇᖕᒪᐅᑕᖅ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᖃᖏᖅᑐᒑᐱᒃ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

8 

ᒪᐄ 15, 2023 ᖃᖏᖅᑐᒑᐱᐅᑉ ᓄᓇᓕᐊ 11 

ᒪᐄ 16, 2023 ᕿᑭᖅᑕᔾᔪᐊᖅ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᕿᑭᖅᑕᔾᔪᐊᖅ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

13 

ᒪᐄ 16, 2023 ᕿᑭᖅᑕᔾᔪᐊᑉ ᓄᓇᓕᐊ 33 

ᔫᓂ 4, 2024 ᐃᑲᔪᖅᑎᑦ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᐃᒃᐱᐊᔾᔪᒃ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

10 

ᔫᓂ 4, 2024 ᐃᒃᐱᐊᔾᔪᒃ ᓄᓇᓕᐊ 11 

ᔫᓂ 5, 2024 ᖃᐅᓱᐃᑦᑑᑉ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᖃᐅᓱᐃᑦᑑᑉ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

9 

ᔫᓂ 5, 2024 ᖃᐅᓱᐃᑦᑑᑉ ᓄᓇᓕᐊ 3 

ᔫᓂ 6, 2024 ᐃᕕᖅ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᑦ ᑎᒥᖓ 

ᐊᐅᓱᐃᑦᑐᖅ Hᐋᒻᒪᓚᒃᑯᖏᑕ ᑲᑎᒪᔨᖏᑦ 

ᐱᓕᕆᓂᖃᖃᑕᐅᔪᑦ ᓄᓇᕘᒥᑦ ᑐᓴᕆᐊᕝᕕᐅᖅᑳᖅᖢᑎᒃ ᐃᓚᐅᔾᔪᑎᒃᑯᑦ ᑎᑎᖅᑲᓄᑦ ᐃᑭᐊᖅᑭᕕᒃᑯᑦ. ᐱᓕᕆᓂᖃᖃᑕᐅᔪᑦ 

ᓇᓗᓇᐃᖅᑕᐅᓪᓗᑎᒃ ᐃᑲᔪᖅᑕᐅᓪᓗᑕ ᓄᓇᕘᑉ ᒐᕙᒪᒃᑯᖏᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓗ. ᑖᒃᑯᐊ 

ᐱᓕᕆᓂᖃᖃᑕᐅᔪᑦ ᐃᓚᐅᖃᑕᐅᔪᑦ ᐊᐅᓚᓂᒻᒧᑦ ᐃᓚᖃᓚᐅᖅᑐᑦ ᐅᑯᓂᖓ: ᓄᓇᕘᒥ ᑕᕆᐅᒻᒧᑦ ᒥᐊᓂᕆᔭᒃᓴᑦ 

ᑐᑭᒧᐊᕆᔨᑦ ᑲᑎᒪᔨᕋᓛᖏᑦ (ᑭᒡᒐᖅᑐᐃᔭᑦ ᐅᑯᓂᖓ ᐊᕙᑎᓕᕆᔨᔾᔪᐊᑦ ᓯᓚᐅᓪᓗ ᐊᔾᔨᒋᔪᓐᓃᓐᓂᐊᓄᑦ ᑲᓇᑕᒥ [ECCC], 

ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ, ᑮᖕ−ᓄᓇᖃᖅᑳᖅᑐᓪᓗ ᐊᒃᑐᐊᖃᑎᒌᓐᓂᖏᑦ ᐅᑭᐅᖅᑕᖅᑐᒥᓪᓗ ᐱᓕᕆᐊᒃᓴᓄᑦ ᑲᓇᑕᒥ 

[CIRNAC], ᐃᖏᕐᕋᔪᓕᕆᔨᔾᔪᐊᒃᑯᑦ ᑲᓇᑕᒥ, ᐃᒪᕐᒥᐅᑕᓕᕆᔨᒃᑯᑦ, ᓄᓇᕘᑉ ᒐᕙᒪᒃᑯᖏᑕ ᐱᓕᕆᕝᕕᖏᑦ ᐊᕙᑎᓕᕆᓂᒻᒧᑦ, 

ᐊᒻᒪᓗ ᓄᓇᕗᑦ ᑐᙵᕕᒃᑯᑦ., ᓄᓇᕘᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ, ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓪᓗ. ᓴᓇᔪᓕᕆᔨᑦ 

ᐊᒻᒪᓗ ᒐᕙᒪᐅᖏᑦᑐᑦ ᑎᒥᖁᑎᖏᑦ ᐃᓚᖃᓚᐅᖅᑐᑦ ᐅᑯᓂᖓ ᑲᓇᑕᒥ ᑕᕆᐅᒻᒥ ᐅᖃᐅᔾᔨᖅᓱᐃᔨᑦ ᑲᑎᒪᔨᖏᑦ, ᓄᓇᕘᒥ 

ᑲᓇᖕᓇᐅᑉ ᐅᑭᐅᖅᑕᖅᑐᐊᓄᑦ ᐅᓯᑲᖅᑕᖅᑏᑦ, ᐅᓯᑲᖅᑕᖅᑎᓄᑦ ᑲᑐᔾᔨᖃᑎᒌᑦ ᑲᓇᑕᒥ, ᕗᑦᕗᐊᑦ ᑲᑐᔾᔨᔪᑦ 

ᑲᒻᐸᓂᒐᓚᐅᔪᓂᒃ, ᓄᓇᕘᒥ ᐃᖃᓗᓕᕆᔨᑦ ᑲᑐᔾᔨᖃᑎᒌᖏᑦ, ᐊᒃᑐᐊᓂᓖᑦ ᐱᓕᕆᓂᖃᖃᑕᐅᔪᑦ ᐃᓗᐊᓂ ᑲᓇᖕᓇᐅᑉ 

ᐅᑭᐅᖅᑕᖅᑐᐊᓂ ᐃᖅᑲᖓᓂ ᐃᖃᓗᓂᒃ ᐱᓕᕆᓂᖃᖃᑕᐅᔪᑦ ᐅᖃᐅᔾᔨᖅᓱᐃᔨᑦ ᑲᑎᒪᔨᕋᓛᖏᑦ, ᐅᑭᐅᖅᑕᖅᑐᒥ 

ᑭᖑᒃᐸᐅᔭᓄᑦ ᐅᖃᐅᔾᔨᖅᓱᐃᔨᑦ ᑲᑎᒪᔨᕋᓛᖏᑦ, ᑕᕆᐅᖏᓄᑦ ᐅᑭᐅᖅᑕᖅᑑᑉ ᑲᓇᑕᒥ ᐊᒻᒪᑦᑕᐅᖅ ᑲᓛᖠᑦ ᓄᓈᓂ, 

ᓄᓇᔾᔪᐊᒻᒥ ᓂᕐᔪᑎᓄᑦ ᑮᓇᐅᔭᖃᖅᑎᑦᑎᔨᑦ−ᑲᓇᑕᒥ (WWF-Canada), ᑲᓇᑕᒥ ᐊᖑᓇᓱᒃᑕᐅᓲᓄᑦ ᑲᑐᔾᔨᖃᑎᒌᑦ, ᐆᒪᔪᑦ 

ᐊᐅᓚᓂᖃᕝᕕᐊᓄᑦ ᐱᓕᕆᔨᑦ ᑐᑦᑕᕝᕕᐊ, ᑲᑐᔾᔨᖃᑎᒌᖏᑦ ᐅᑭᐅᖅᑕᖅᑐᒥ ᐊᐅᓪᓚᐅᔾᔨᔨᑦ ᐅᒥᐊᔾᔪᐊᒃᑯᑦ, ᓄᓇᑦᓯᐊᑉ 

ᓄᓇᕗᓪᓗ ᑲᑐᔾᔨᔨᖏᑦ ᐅᔭᕋᖕᓂᐊᖅᑐᓕᕆᓂᒻᒧᑦ, ᑲᓇᑕᒥ ᑲᑐᔾᔨᖃᑎᒌᖏᑦ ᐅᖅᓱᐋᓗᒃᓴᓂᒃ ᓴᓇᔪᓕᕆᔨᓄᑦ, ᕿᓂᖅᑕᖅ 

ᓱᓗᒃ, ᓇᕈᓇᒋᑦ ᓄᓇᕘᒥᑦ, ᐊᑏ (Let’s go) ᐳᓚᕋᑦᑐᓕᕆᔨᑦ, ᐅᑭᐅᖅᑕᖅᑐᒥ ᐊᖓᔪᖅᑲᐅᑎᖃᕝᕕᐊ, ᐅᑭᐅᖅᑕᖅᑐᒥ 

ᓂᒃᓯᒐᖅᓯᒪᔪᑦ, ᓂᓚᖕᒧᑦ, ᓯᓚᒧᑦ ᐊᒻᒪ ᐊᕙᑎᓕᕆᓂᒻᒧᑦ ᕿᒥᕐᕈᔨᖃᕝᕕᖏᑦ, ᓄᓇᕘᒥ ᖃᐅᔨᓴᖅᑐᓕᕆᔨᒃᑯᑦ ᑎᒥᖓ, 

ᐅᑭᐅᖅᑕᑑᑉ ᐅᔾᔨᖅᓴᐃᔨᑦ ᖃᐅᔨᒪᔨᑕᖏᑦ, ᑲᓇᑕᒥ ᖁᑦᑎᒃᑐᒧᑦ ᖃᐅᔨᓴᖅᑐᓕᕆᕝᕕᐊᑕ ᑐᑦᑕᕝᕕᖓ, ᖁᑦᑎᒃᑐᒥ 

ᖃᐅᔨᓴᖅᑐᓕᕆᔨᑦ ᐱᔨᑦᑎᕋᖅᑎᖏᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᐃᑦ ᑲᔾᔨᐊᓂ ᑲᑎᒪᔨᔾᔪᐊᖏᑦ ᑲᓇᑕᒧᑦ, ᑲᓛᖠᑦ 

ᑎᒥᖁᑎᖓ ᓄᓇᒥᐅᑕᓄᑦ, ᐃᖃᓗᒐᓱᒃᑎᑦ ᐊᒻᒪᓗ ᒥᑭᒋᐊᓐᓂᐊᖅᑎᑦ ᑲᑐᔾᔨᖃᑎᒌᖓ ᑲᓛᖠᑦ ᓄᓈᓂ ᐊᒻᒪᓗ ᑲᓛᖠᑦ 

ᒐᕙᒪᖁᑎᖏᑦ ᑲᓛᖠᒧᑦ.  

(c) ᐅᓂᒃᑳᓕᐊᑦ ᓴᖅᑭᑦᑐᕕᓂᓐᓄᑦ, ᐱᖃᓯᐅᑎᔪᑦ ᑭᒡᒍᑎᕕᓃᑦ ᐅᕝᕙᓘᓐᓃᑦ ᐃᓂᓕᐅᕆᔭᑦ ᐃᓱᒪᒋᔭᒃᓴᓄᑦ, ᐃᓱᒫᓘᑎᐅᔪᓄᑦ, 

ᐊᓯᖏᓪᓗ ᓴᖅᑭᑕᐅᔪᕕᓃᑦ ᑐᓴᕆᐊᕋᓱᒃᑐᓪᓗᑕ ᐃᓄᖏᓐᓂᒃ.  

ᓄᓇᓕᖏᑕ ᐱᔪᒪᓂᖃᓐᓂᖓ ᓴᐳᒻᒥᕆᔭᖃᓐᓂᒻᒥᒃ ᓴᕐᕙᕐᔪᐊᒻᒥᒃ ᑐᙵᓪᓗᐊᑕᖅᑐᖅ ᐃᒪᖏᑕ ᐆᒪᔪᖁᑎᖏᓄᑦ ᐊᓐᓂᓐᓇᓐᓂᐊᓄᑦ ᐊᒻᒪᓗ 

ᐊᑑᑎᖃᓪᓚᕆᓐᓂᐊᓄᑦ ᐃᓄᖕᓄᑦ (ᓯᕗᓕᕗᑦ, ᐅᓪᓗᒥᒧᑦ ᑭᖑᕚᑦᑎᓐᓄᓪᓗ). ᓄᓇᓖᑦ ᐊᑐᕈᒪᓂᖃᓐᓂᖅᓴᐅᓕᖅᑐᑦ ᐃᓕᑉᐹᓪᓕᓐᓂᒻᒥᒃ 

ᖃᐅᔨᓵᖃᐅᑎᓂᒃ ᐅᓪᓗᒥ ᐊᑐᖅᑕᐅᔪᑦ ᐃᒪᖏᒍᑦ ᓴᕐᕙᕐᔪᐊᖅ ᐊᕙᑖᒍᓪᓗ ᐃᒪᕆᔭᖏᒍᑦ, ᐱᓗᐊᖅᑐᒥᓪᓗ ᓂᕐᔪᑎᖏᓄᑦ ᓇᔪᖃᑦᑕᓲᖏᓄᑦ, 

ᓯᓚᐅᑉ ᐃᓕᖅᑯᓯᖅᓱᖏᓐᓂᐊᓄᑦ ᐊᒃᑐᖅᑕᐅᓯᒪᓃᑦ, ᓯᕗᓂᑦᑎᒍᑦ ᑮᓇᐅᔭᓕᐅᕈᑎᒃᓴᑦ. ᓄᓇᓖᑦ ᐃᑲᔪᖅᓱᓐᓂᖅᓴᐅᓪᓗᑎᒃ ᑖᔅᓱᒥᖓ ᒥᓂᔅᑑᑉ 

ᑎᓕᐅᕆᔾᔪᑖᒍᑦ MPA, ᐊᒻᒪᓗ ᓇᓗᓇᐃᕆᓪᓗᑎᒃ ᐊᑑᑎᖃᓪᓚᕆᓐᓂᐊᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓂᖓᓄᑦ, ᓄᓇᓖᑦ ᐅᖃᐅᓯᖃᕝᕕᖏᑦ 

ᐊᒻᒪᓗ ᐃᓱᒪᓕᐅᕆᔭᒃᓴᑦ ᓯᕗᓂᑦᑎᒍᑦ ᒐᕙᒪᐅᔪᓄᑦ ᐊᒻᒪᓗ ᐊᒃᑐᐊᓂᖃᖅᑐᓂᒃ ᐊᕐᕌᒍᒐᓴᓄᑦ ᓴᐳᒻᒥᔭᐅᓂᒃᓴᖓᓄᑦ ᐃᒪᖓ. ᑕᒪᐃᓐᓂᒃ 

ᓄᓇᓕᓕᒫᒃᑯᑦ, ᐱᔪᒪᓂᖃᖅᑐᐃᓐᓇᐅᓪᓗᑎᒃ ᑲᓛᖠᑦ ᓄᓇᓕᖏᓐᓂᒃ ᐱᓕᕆᖃᑎᖃᕈᒪᓪᓗᑎᒃ ᐅᖃᐅᓯᖃᓪᓗᑎᒡᓗ ᐊᑐᖅᑕᐃᓐᓇᓄᑦ 

ᐃᓱᒫᓘᑎᒋᔭᐅᔪᓂᒃ ᐃᓄᖏᓐᓄᑦ ᐃᓕᓪᓗᑕᓗ ᐊᓯᑦᑕ ᓄᓇᓖᑦ ᓯᕗᓕᐅᕆᔭᖏᓐᓂᒃ. ᑕᑯᓗᓯᐅᒃ ᐅᐃᒍᓯᒪᔪᖅ “ᑐᓴᕆᐊᓐᓂᒻᒧᑦ 

ᐃᓚᐅᑎᑦᑎᓂᓪᓗ ᐅᓂᒃᑳᓕᐊᕗᑦ” ᐊᒻᒪᓗ “ᑭᓱᑦ ᑐᓴᓚᐅᖅᐸᕗᑦ” ᐅᖃᓕᒫᒐᓕᐊᕗᑦ ᐃᓗᓕᑯᓘᔭᖏᓐᓂᒃ ᑕᑯᒃᑲᓐᓂᕈᒪᔪᓄᑦ.  

ᐊᑐᓛᑦ ᑐᓴᓪᓗᐋᑕᓛᕆᓚᐅᖅᑕᕗᑦ ᐊᑐᓂ ᓄᓇᓖᑦ ᑐᓴᕆᐊᕝᕕᑦᑎᒍᑦ ᐅᑯᓂᖓ ᐃᓚᖃᓚᐅᖅᑐᑦ:  

• ᐃᒃᐱᐊᔾᔪᒃ: ᐅᖃᐅᓯᒃᓴᑦ ᓇᓗᓇᐃᕆᓪᓗᑎᒃ ᑐᒑᓖᑦ ᐊᒻᒪᓗ ᐊᕐᕖᑦ ᐊᐅᓪᓛᖃᑦᑕᓐᓂᖏᑕ ᐅᒃᑑᑕᐅᔪᒪᔪᒧᑦ ᓴᕐᕙᕐᔪᐊᖅ MPA 

ᓯᑯᓕᕌᖓᑦ ᐊᓯᖏᑦ. ᐃᓱᒫᓘᑎᖃᖅᖢᑎᒃ ᑕᒪᓐᓇ ᓴᐳᒻᒥᔭᐅᖏᒃᑯᓂ ᐅᔭᕋᓐᓂᐊᖅᑎᓂᒃ ᐃᓂᖓᒍᑦ ᒪᑐᐃᖅᓯᔪᓐᓇᖅᑐᑦ ᐃᒪᖏᒍᑦ  

 

 



 

 

ᓯᕗᓂᑦᑎᓐᓂ. ᐃᓱᒫᓘᑎᖃᕆᓪᓗᑎᒃ ᐊᒥᓲᓗᐊᓕᓐᓂᖏᑕ ᐅᒥᐊᔾᔪᐊᑦ ᐊᖅᑯᓵᖅᑕᖅᑐᑦ ᑕᕆᐅᖏᓄᑦ.  

• ᖃᖏᖅᑐᒑᐱᒃ: ᑲᑎᒪᔭᖅᑐᖅᓯᒪᔪᑦ ᐃᓄᖏᑦ ᐅᖃᐅᓯᖃᖅᖢᑎᒃ ᐃᑲᔪᖅᓱᐃᓂᒻᒥᓂᒃ ᓴᐳᒻᒥᔭᐅᓂᐊᓄᑦ ᓴᕐᕙᕐᔪᐊᖅ. ᐅᖃᐅᓯᐅᕗᖅ 

ᐱᔪᒪᓂᖃᓐᓂᖏᑦ ᐃᖅᑲᓇᐃᔮᒃᓴᓂᒃ ᒪᑐᐃᕈᑎᔪᓂᒃ ᓴᓇᔭᐅᕙᓪᓕᐊᓕᕈᓂ ᑕᒪᓐᓇ ᑲᒪᒋᔭᖃᓐᓂᖅ ᐅᒃᑑᑕᐅᔪᒧᑦ ᓴᕐᕙᕐᔪᐊᖅ 

MPA−ᒧᑦ.  

• ᐊᐅᓱᐃᑦᑐᖅ: ᑖᓐᓇ ᓄᓇᓕᒃ ᑐᓴᕈᒪᓚᐅᖅᑐᖅ ᑐᑭᓯᐅᒪᔾᔪᑎᒃᓴᓂᒃ ᖃᓄᖅ ᐱᓕᕆᖃᑎᒌᓐᓂᕆᓲᖏᑕ ᒐᕙᒪᐃᑦ ᖃᐅᔨᓴᖅᑏᓪᓗ 

ᑲᓇᑕᒥ ᐊᒻᒪᓗ ᑲᓛᖠᑦ ᓄᓇᖓᓂᑦ. ᓄᓇᓕᐅᑉ ᐃᓄᖏᑦ ᐅᖃᐅᓯᖃᖅᖢᑎᒃ ᐃᓱᒫᓘᑎᖃᓐᓂᒻᒥᓂᒃ ᓴᓇᔪᓕᕆᔨᔾᔪᐊᑦ ᐱᕐᕈᓗᒃᑯᑎᒃ 

ᓴᕐᕙᕐᔪᐊᒻᒥ ᐊᒻᒪᓗ ᐱᔪᒪᓂᖃᓐᓂᖏᑕ ᑮᓇᐅᔭᓕᐅᕋᓱᐊᕈᑎᓄᑦ ᐱᓕᕆᐊᒃᓴᓕᐊᓄᑦ ᐃᒪᖁᑎᒋᔭᖏᒍᑦ.  

• ᒥᑦᑎᒪᑕᓕᐅᑉ: ᒥᑦᑎᒪᑕᓕᐅᑉ ᓄᓇᓕᖓᑕ ᐃᓄᖏᑦ ᑕᒪᐃᓐᓂᐸᓗᒃ ᐃᑲᔪᖅᓱᐃᓪᓗᑎᒃ ᓴᐳᒻᒥᔭᐅᓂᖓᓄᑦ ᑕᕆᐅᖓ ᓴᕐᕙᕐᔪᐊᖅ 

ᒥᓂᔅᑑᑉ ᑎᓕᐅᕆᔾᔪᑖᒍᑦ MPA. ᐃᓱᒫᓘᑎᖃᖅᖢᑎᒃ ᐊᐅᔭᒃᑯᑦ ᓇᔪᒐᕆᔭᐅᓲᑦ ᑕᕆᐅᖏᑦ ᐊᕙᑖᒍᑦ ᑐᒑᓖᑦ ᖃᐅᓪᓗᖅᑖᓪᓗ 

ᕿᓚᓗᒐᖏᑦ ᐸᒡᕕᓵᕆᔭᐅᑲᑕᒃᑎᓪᓗᒋ ᓴᓇᔪᓕᕆᔨᔾᔪᐊᑦ ᐱᓕᕆᐋᖏᓄᑦ ᐅᖃᐅᓯᐅᒃᑲᓐᓂᓪᓚᕆᒃᖢᓂ ᐊᑑᑎᖃᓐᓂᖓ ᓴᐳᒻᒥᓂᒻᒥᒃ 

ᐅᑮᕝᕕᒋᓲᖏᑕ ᕿᓚᓗᒐᑦ ᓴᕐᕙᕐᔪᐊᖅ ᑕᕆᐅᖏᓂ. 

• ᕿᑭᖅᑕᔾᔪᐊᖅ: ᕿᑭᖅᑕᔾᔪᐊᖅ ᓄᓇᓕᐊᑕ ᐃᓄᖏᑦ ᐅᖃᐅᓯᖃᖅᖢᑎᒃ ᖃᓄᖅ ᓂᕐᔪᑎᖏᑦ ᓴᕐᕙᕐᔪᐊᖅ ᑕᕆᐅᖓᓂ ᓯᑯᒃᑯᑦ 

ᑐᑭᓲᖑᓂᖏᑦ ᐊᒻᒪᓗ ᕿᑐᖏᐅᖃᑦᑕᓐᓂᖏᑕ ᐃᒪᖏᒍᑦ, ᑕᐃᒪᐃᓐᓂᑯᐊᓄᑦ ᐆᒪᔪᑦ ᐊᐅᓚᔾᔪᑎᐊᒍᑦ ᐱᓕᕆᐊᖑᔪᑦ ᓴᕐᕙᕐᔪᐊᒻᒥ 

ᐊᒃᑐᐃᔪᓐᓇᖅᑐᑦ ᓄᓇᓕᖓᓂᒃ. ᐃᓱᒫᓘᑎᑕᖃᖅᖢᓂ ᐅᒥᐊᔾᔪᐊᑦ ᐊᒥᓲᓕᓐᓂᖏᓄᑦ ᓴᖅᑭᑦᑐᖃᕈᓐᓇᓐᓂᐊᑕᓗ ᐅᖅᓱᐋᓘᒻᒥ 

ᑯᕕᔪᖃᓪᓗᓂ ᓴᕐᕙᕐᔪᐊᒻᒥ ᐊᕙᑖᒍᓪᓘᓐᓃᑦ ᑕᕆᐅᖏᒍᑦ. 

• ᖃᐅᓱᐃᑦᑐᖅ: ᖃᐅᓱᐃᑦᑑᑉ ᓄᓇᓕᐊᑕ ᐃᓄᖏᑦ ᓴᖅᑮᓚᐅᖅᑐᖅ ᐊᓯᖏᓂᒃ ᑕᕆᐅᖑᔪᓂᒃ ᓯᓚᑖᒍᑦ ᐅᒃᑑᑕᐅᔪᑦ ᑭᒡᓕᖁᑎᖏᑕ 

ᓴᐳᒻᒥᔪᒪᔭᖏᑦ ᓯᕗᓂᐊᒍᑦ ᐃᓚᔭᐅᓗᑎᒃ. ᐅᖃᐅᓯᖃᖃᑎᒌᒃᖢᑎᒃ ᐃᓚᖃᓚᐅᖅᑐᖅ ᐊᐱᖅᑯᑎᓂᒃ ᑕᒪᒃᑯᐊ ᐅᓗᕆᐊᓇᕈᓇᓲᑦ 

ᓴᕐᕙᕐᔪᐊᒻᒥ ᐱᖃᓯᐅᑎᓪᓗᒍ ᖃᓄᖅ ᓯᓚᐅᑉ ᐃᓕᖅᑯᓯᖅᓱᕈᓐᓃᓐᓂᖓ ᐊᒃᑐᐃᒻᒪᖔᑦ. ᑲᑎᒪᖃᑕᐅᔪᑦ ᐅᖃᐅᓯᖃᕆᓪᓗᑎᒃ ᖃᓄᖅ 

ᐃᓄᖁᑎᖏᑦ ᐊᒃᑐᐊᓂᖃᒻᒪᖔᑕ ᐊᑯᓐᓂᐊᒍᑦ ᑲᓇᑕᐅᑉ ᑲᓛᖠᓪᓗ ᓄᓇᓕᖏᑕ ᐊᕙᑖᒍᑦ ᑕᕆᐅᖓᑕ ᐊᒻᒪᓗ ᐃᒪᖏᑦ 

ᐊᑐᖅᑕᐅᓂᐊᑕ ᐊᖑᓇᓱᒃᑎᖏᓄᑦ. ᐃᓱᒫᓘᑎᖃᖅᖢᑎᒃ ᐊᐅᒃᐸᓪᓕᐊᖏᓐᓇᓐᓂᐊᑕ ᓯᑯᖁᑎᖏᑦ ᖃᓄᓪᓗ ᐅᒥᐊᔾᔪᐊᑦ 

ᐊᖅᑯᓵᓐᓂᖏᑦ ᐱᐅᖏᑦᑐᒥᒃ ᐊᒃᑐᐃᔪᓐᓇᒻᒪᖔᑕ ᐃᒪᕆᔭᖏᓂᒃ. 

ᑭᖑᓂᐊᑕ ᑲᑎᒪᖃᑎᖃᓐᓂᕗᑦ ᐃᓅᖃᑎᒌᒃᖢᑕ ᓄᓇᓕᖁᑎᖏᓐᓂᒃ ᑕᒪᐃᓐᓂᒃ ᐃᒃᐱᐊᔾᔪᒃ, ᕿᑭᖅᑕᔾᔪᐊᖅ, ᖃᖏᖅᑐᒑᐱᒃ, ᐊᐅᓱᐃᑦᑐᖅ, 

ᒥᑦᑎᒪᑕᓕᐅᑉ ᐊᒻᒪ ᖃᐅᓱᐃᑦᑐᖅ, ᑎᑎᖅᑲᑦ ᐃᑲᔪᖅᓱᐃᔪᑦ ᐅᒃᑑᑕᐅᔪᒧᑦ ᓇᒃᓯᐅᔾᔭᐅᓪᓗᑎᒃ ᓄᓇᓕᑦ ᐊᖑᓇᓱᒃᑐᓕᕆᔨᖏᓐᓂᒃ ᐊᒻᒪᓗ 

ᕼᐋᒻᒪᓚᑦ ᑲᑎᒪᖏᓐᓂᒃ ᐊᕐᕕᓂᓕᐅᔪᓂᒃ ᓄᓇᓕᖏᓂᒃ. ᓄᓇᕘᑉ ᒐᕙᒪᒃᑯᖏᑦᑕᐅᖅ ᑐᓂᓯᓚᐅᖅᑐᑦ ᑎᑎᖅᑲᒥᒃ ᐃᑲᔪᖅᓱᐃᓂᒻᒧᑦ ᓴᖅᑮᓂᒻᒥᒃ 

ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᓴᕐᕙᕐᔪᐊᕐᒥ. 

ᕿᑭᖅᑖᓘᑉ ᐃᖃᓗᒐᓱᒃᑎᑦ ᑲᑐᔾᔨᖃᑎᒌᖏᑦ ᑲᑎᒪᖃᑎᖃᕈᒪᓪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓂᒃ ᐱᔪᒪᓪᓗᑎᒃ ᖄᒃᑲᓐᓂᐊᒍᑦ ᑐᑭᓯᐅᒪᔾᔪᑎᑦ 

ᖃᓄᐃᑦᑑᓂᖏᓄᑦ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᒪᓕᒐᕋᓛᒃᓴᖏᑦ ᓴᖅᑭᑦᑐᓐᓇᖅᑐᓪᓗ ᐊᒃᑐᐃᓂᖃᐅᓰᑦ ᓄᓇᕘᒥ ᑮᓇᐅᔭᓕᐅᕋᓱᐊᖅᑎᑦ 

ᐃᖃᓗᒐᓱᒃᑎᖏᓄᑦ. ᑕᒪᐃᓕ ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᓚᐅᖅᑎᓪᓗᒋᑦ ᐅᓪᓗᒥ ᒪᑭᒪᔪᑦ ᑮᓇᐅᔭᓕᐅᖅᑎᑦ ᐃᖃᓗᒐᓱᒃᑎᖏᖏᑦ 

ᐅᓪᓗᒥ ᐊᐅᓚᑦᑐᑦ ᑕᕆᐅᖏᓂ ᓴᕐᕙᕐᔪᐊᑉ ᑲᔪᓯᑎᑕᐅᒐᔭᖅᑐᑦ ᐊᕐᕌᒍᓄᑦ ᑕᓪᓕᒪᓄᑦ, ᑲᑐᔾᔨᖃᑎᒌᖑᔪᑦ ᐃᓱᒫᓘᑎᖃᕈᓐᓃᓚᐅᖅᑐᑦ.  

ᐃᒪᕐᒥᐅᑕᓕᕆᔨᑦ ᓇᒃᓯᐅᔾᔨᓚᐅᖅᑐᑦ ᑐᓴᖅᑎᑦᑎᔾᔪᑎᓂᒃ ᑲᑐᔾᔨᖃᑎᒋᔭᒥᓄᑦ, ᑖᒃᑯᓄᖓ ᐊᕐᕕᓂᓕᐅᔪᓄᑦ ᐊᖑᓇᓱᒃᑐᓕᕆᔨᑦ 

ᒥᑭᒋᐊᓐᓂᐊᖅᑎᑦ ᑎᒥᖏᓄᑦ ᐊᒻᒪᓗ ᕼᐋᒻᒪᓚᖏᑕ ᑲᑎᒪᔨᖏᓄᑦ, ᐊᒻᒪᓗᑦᑕᐅᖅ ᐱᖃᖃᑕᐅᔪᓄᑦ ᓇᒃᓯᐅᔾᔭᑦ ᓯᕗᓂᐊᑕ ᑎᑎᖅᑲᒃᑯᑦ 

ᓴᖅᑭᑕᐅᑎᓐᓇᒋᑦ ᐅᒃᑑᑕᐅᔪᒪᔪᑦ ᓄᑖᑦ ᒪᓕᒐᕋᓛᑦ ᐃᓗᐊᒍᑦ ᑲᓇᑕᐅᑉ ᐱᖁᔭᓄᑦ ᑎᑎᕋᕝᕕᐊᒍᑦ, ᐃᓚᖓ I. ᑖᓐᓇ 30 ᐅᓪᓗᓄᑦ ᑭᒃᑯᓕᒫᑦ 

ᐅᖃᐅᓯᖃᕝᕕᒃᓵ ᒪᑐᐃᓚᐅᖅᑐᖅ ᑎᓯᐱᕆᒥ ᒪᑐᑎᑕᐅᓪᓗᓂᓗ ᔮᓐᓄᐊᕆᒥᑦ. 

ᐊᑐᓕᖁᔭᐅᓯᒪᔪᖅ: 

ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᕗᑦ ᑲᑎᒪᔨᖏᑦ NWMB ᓈᒻᒪᒍᓱᖁᓪᓗᒋᑦ ᓴᖅᑮᒋᐊᕆᓂᒻᒥᒃ ᑕᕆᐅᕐᒥ ᓴᐳᒻᒥᔭᒥᒃ ᐃᓂᐅᔪᒥᒃ ᐊᑐᓪᓗᒍ ᒥᓂᔅᑑᑉ 

ᑎᓕᐅᕆᔾᔪᑖ ᐊᑐᖅᖢᒍ ᑲᓇᑕᐅᑉ ᑕᕆᐅᖏᓄᑦ ᐱᖁᔭᔾᔪᐊᖅ ᐃᓗᐊᓄᑦ ᓴᕐᕙᕐᔪᐊᖅ. ᐃᓱᒪᓕᐅᒃᓴᒥᒃ ᐱᔪᒪᔭᖃᖅᑐᒍᑦ ᐄᐳᕈ 1, 2025. 

ᐸᕐᓈᖑᓯᒪᔪᖅ ᐆᒧᖓ:  

ᓗᐊᕋᓐ ᑳᓐᑐᓕᔅ, ᐅᑭᐅᖅᑕᖅᑑᑉ ᐊᒡᒍᖅᓯᒪᔭᖓᓄᑦ − ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᑕᕆᐅᒻᒧᑦ ᐸᕐᓇᐅᑎᓕᕆᔨᑦ ᒥᐊᓂᕆᔭᒃᓴᓄᓪᓗ 

ᑕᑯᒃᓴᕈᐃᔨᖏᑦ 

 

ᐅᓪᓗᖓ:  

ᕖᕗᐊᕆ 26, 2025.



 
ᓄᓇᙳᐊᖅ ᐅᒃᑑᑕᐅᔪᒧᑦ ᓴᕐᕙᕐᔪᐊᖅ ᑕᕆᐅᒻᒥ ᓴᐳᒥᔭᐅᔪᖅ ᐃᓂᖓ ᒥᓂᔅᑑᑉ ᑎᓕᐅᕆᔾᔪᑖᓄᑦ.  



ᐅᒃᑑᑕᐅᔪᖅ ᓴᖅᑮᔪᒪᓪᓗᑎᒃ ᒥᓂᔅᑑᑉ ᑎᓕᐅᕈᑖᒍᑦ ᑕᕆᐅᒃᑯᑦ ᓴᐳᒻᒥᔭᒥᒃ 
ᐃᓂᓕᐊᒥᒃ ᐊᑐᓪᓗᒍ ᐱᖁᔭᖅ ᑕᕆᐅᑦᑎᓐᓄᑦ ᐱᖁᔭᖅ ᐅᑯᓄᖓ ᕿᑭᖅᑕᐃᑦ 
ᐊᒻᒪ ᓴᕐᕙᕐᔪᐊᖅ

ᐅᓂᒃᑳᓕᐊᖅ ᓄᓇᕘᒥ ᐆᒪᔪᓕᕆᔨᔾᔪᐊᑦ ᐊᐅᓚᑦᑎᔨᑦ ᑲᑎᒪᔨᖏᓄᑦ 
ᕖᕗᐊᕆ 26, 2025



ᐱᔾᔪᑎᖓ

ᐃᒪᕐᒥᐅᑕᓕᕆᔨᒃᑯᑦ ᕿᓂᖅᑐᑦ 
ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᐊᓂᒃ 
ᐊᖏᖅᑕᐅᓂᒻᒥᒃ ᓴᖅᑮᔪᒪᓂᐊᓄᑦ 
ᒥᓂᔅᑑᑉ ᑎᓕᐅᕆᔾᔪᑖᓄᑦ ᑕᕆᐅᒻᒥ 
ᓴᐳᒻᒥᔭᐅᔪᓂᒃ ᐃᓂᒋᔭᖏᓂᒃ ᐅᕙᓂ 
ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ 
ᐊᑐᓪᓗᒍ ᐱᖁᔭᖅ ᑕᕆᐅᖁᑎᑦᑎᓐᓄ 
ᐱᖁᔭᖅ, ᑖᓐᓇ ᒪᓕᒃᖢᓂ ᐊᑐᖅᑖ 
ᓄᓇᕘᑉ ᐊᖏᕈᑎᒻᒪᕆᐋᓄᑦ, 
ᑎᑎᕋᖅᓯᒪᓂᐊ 9.3.2



ᕿᑭᖅᑕᐃᑦ

• ᕿᑭᖅᑕᐃᑦ ᐃᓂᓪᓚᖓᔪᖅ ᐃᓱᖅᐸᓯᐊᒍᑦ ᓂᒋᐊᑕ ᑕᓯᐅᔭᔾᔪᐊᑉ. 

• ᓴᓂᑭᓗᐊᖅ ᕿᑭᖅᑕᓂᒃᑯᓪᓗ ᓇᓗᓇᐃᖅᓯᕗᑦ ᕿᑭᖅᑕᐃᑦ 

ᐃᓂᖓ ᐊᑑᑎᖃᓪᓚᕆᒃᑐᖅ ᐃᓄᖏᓄᑦ, ᐱᑕᖃᖅᑎᑦᑎᒻᒪᑦ 

ᐊᓯᖃᖏᑦᑐᒥᒃ ᓴᔪᒐᕆᔭᐅᓲᒥᒃ ᑕᕆᐅᑉ ᐆᒪᔪᖁᑎᖏᓄᑦ. 

• ᐃᓂᖓ ᓴᖅᑮᖏᓐᓇᓲᖑᕗᖅ ᖃᔅᓯᒐᓚᓐᓄᑦ ᐊᕐᕌᒍᑕᒫᖅ ᐅᑎᓲᑦ 

ᓯᑯᓱᐃᑦᑐᑦ ᑭᒡᒐᖅᑐᐃᔪᑦ ᐊᑐᓛᑦ ᓇᔪᒐᕆᔭᖏᑕ ᓇᓄᕐᓄᑦ, 

ᑕᕆᐅᑉ ᑎᖕᒥᐊᖏᓄᑦ, ᓇᑦᑏᓐ, ᕿᓚᓗᒐᑦ, ᐊᐃᕖᑦ, ᐃᖅᑲᒻᒥᐅᑕᑦ 

ᐆᒪᔪᖏᑦ, ᐱᓗᐊᖅᑐᒥᒃ ᐅᑭᐅᒃᑯᑦ. 

• ᑖᒃᑯᐊ ᓯᑯᓱᐃᑦᑐᓐ ᐊᒃᑐᖅᑕᐅᔪᓐᓇᖅᑐᓐ ᓯᓚᐅᑉ 

ᐊᔾᔨᒋᔪᓐᓃᓐᓂᐊ ᐱᔾᔪᑎᒋᓪᓗᒍ. ᑕᒪᒃᑯᐊ ᐊᓯᔾᔨᐅᑎᔪᑦ ᓯᑯᖓᑕ 

ᖄᒥᓯᒪᔭᖏᓂᒃ ᑕᕆᐅᓪᓗ ᐃᖏᕐᕋᓂᓐᓂᖏᑦ ᐊᓯᔾᔨᕈᑎᒃ 

ᐊᒃᑐᐃᔪᓐᓇᖅᑐᑦ ᓂᕐᔪᑎᓂᒃ ᓇᔪᓲᑦ ᐊᓐᓇᐅᒪᓇᓱᐊᖅᖢᑎᒃ.



• ᓴᕐᕙᕐᔪᐊᖅ ᐃᓂᓪᓚᖓᕗᖅ ᐅᐊᖕᓈᑕ ᕿᑭᖅᑖᓘᑉ ᐃᒪᕕᐊᑕ.

• ᑐᐊᑦᑑᓂᖏᓄᑦ ᐃᑭᕋᓴᖏᑦ ᓴᖅᑭᑦᑎᔪᓐᓇᓲᖅ ᓯᑯᖓᓂᒃ 
ᓂᐱᑦᑐᒥᒃ ᐊᑯᓐᓂᐊᑕ ᐊᐅᓱᐃᑦᑑᑉ ᕿᑭᖅᑕᔾᔪᐋᖓᑕ ᐊᒻᒪᓗ 
ᑲᓛᖠᑦ ᓄᓈᑕ, ᓯᓈᖓ ᓴᖅᑮᓪᓗᓂ ᐊᖏᓛᒥᒃ ᐅᑏᓐᓇᓲ* 
ᓯᑯᓱᐃᑦᑑᓂᖅ ᐅᑭᐅᖅᑕᖅᑐᒥ, ᐅᐊᖕᓈᑕ ᐃᒪᕕᐅᑉ ᓯᑯᓱᐃᑦᑐᖓ. 

• ᓯᑯᓱᐃᑦᑐᖓ ᓇᔪᖅᑕᐅᓲᖅ ᐊᔾᔨᒌᖏᑦᑑᑎᓄᑦ ᑕᕆᐅᑉ ᐆᒪᔪᖏᑦ, 
ᐃᓚᖃᖅᑐᑦ ᖁᐊᐄᔭᐅᑎᓂᒃ, ᐃᖃᓗᓂᒃ, ᑕᕆᐅᑉ ᑎᖕᒥᐊᖏᑦ, 
ᐳᐃᔩᖏᓂᓪᓗ. 

• ᓴᕐᕙᕐᔪᐊᖅ ᐊᑑᑎᖃᓪᓚᕆᒃᑐᖅ ᐅᑮᕝᕕᐅᓲᖑᓪᓗᓂ ᓇᔪᒐᖓ 
ᐊᒻᒪ ᕿᑐᙱᐅᕝᕕᐅᓪᓗᓂ ᐅᒋᐊᖃᕝᕕᖓ, ᐃᑲᔪᐃᓲᖅ ᐆᒪᔪᓂᒃ 
ᓂᕿᒋᔭᐅᓲᑦ ᓄᓇᓕᖏᓄᑦ ᕿᑭᖅᑕᓂᐅᑉ ᐊᕙᑖᓂᓪᓗ ᑲᓇᑕᐅᑉ 
ᓯᓚᑖᓂ. 

• ᑖᓐᓇ ᓯᑰᓂᖓ ᐃᑳᕝᕕᒋᔭᐅᓕᓲᖅ ᐃᓄᖕᓄᑦ, ᐊᒃᑐᐊᓕᖅᖢᑎᒃ 
ᑲᓇᑕ ᐊᒻᒪᓗ ᑲᓛᖠᑦ ᓄᓇᖓ. 

ᓴᕐᕙᕐᔪᐊᖅ



ᐅᒃᑑᑕᐅᔪᒪᔪᖅ ᒥᓂᔅᑕᐅᑉ ᑎᓕᕆᔾᔪᑖᓄᑦ MPA

• ᒥᓂᔅᑐᒧᑦ ᑎᓕᐅᕆᔾᔪᑖᑕ MPA ᖁᐊᖅᓯᕆᓲᖅ ᐊᑐᕇᖅᑐᓄᑦ ᐊᐅᓚᓂᖃᖅᑐᑦ ᐃᒪᖏᒍᑦ 
ᑎᑭᖢᒍ ᖃᐅᔨᓵᖑᓂᐊᑕ ᐃᓱᐊ ᐃᒻᒪᖄ ᑕᓪᓕᒪᓄᑦ ᐊᕐᕌᒍᓄᑦ. 

• ᑐᑭᖃᖅᑐᖅ ᑕᒪᒃᑯᐊ ᐊᐅᓚᓃᑦ ᑲᒪᒋᔭᐅᕙᒌᖅᑐᓐ, ᐅᕝᕙᓗ ᐊᖏᖅᓯᒪᔭᑦ ᐊᐅᓚᔾᔭᓛᖅᑐᓐ, 
ᐊᕐᕌᒍᐊᓂ ᓴᖅᑭᑕᐅᒋᐊᓐᓂᐊᓄᑦ ᑎᑭᓪᓗᒍ ᐊᔪᖅᑎᑕᐅᓇᑎᒃ, ᑭᓯᐊᓂ ᓄᑖᑦ ᐊᐅᓚᔾᔪᑏᓐ 
ᐊᔪᖅᑎᑕᐅᒐᔭᖅᖢᑎᒃ ᐃᓱᓕᓐᓇᓱᓐᓂᐊᓄᑦ ᑎᓕᐅᕆᔾᔪᑖ.

• ᖃᑐᔾᔭᐅᔪᒥᒃ ᐃᓄᖕᓄᑦ ᐊᒃᑐᐃᓂᓐᓄᑦ ᐱᕙᓪᓕᕈᑎᓄᓪᓗ ᐊᖏᕈᑦ (IIBA) ᐅᒃᑑᑕᐅᔪᓄᑦ ᐃᓂᑦ 
MPA ᐅᓪᓗᒥ ᐋᔩᕈᑕᐅᕙᓪᓕᐊᔪᑦ ᐊᑯᓐᓂᐊᒍᑦ ᒐᕙᒪᑐᖃᒃᑯᖏᑕ ᑲᓇᑕᐅᑉ ᕿᑭᖅᑕᓂᒃᑯᓪᓗ. 

• ᐅᒃᑑᑎᐅᔪᑦ MPA ᐃᓂᖏᓄᑦ ᓴᐳᒻᒥᔭᐃᒐᔭᖅᑐᑦ ᐃᒃᐱᖕᓂᖅᓴᕋᐃᑐᓂᒃ ᐃᓂᐅᔪᓂᒃ ᐊᑯᓐᓂᐊᑕ 
ᑲᑐᔾᔨᖃᑎᒌᒃᑑᑦ ᐃᓱᒪᒋᔭᖃᖅᑎᓪᓗᒋᑦ ᓯᕗᓂᑲᓪᓚᔾᔪᐊᒧᑦ ᑲᒪᒋᔭᐅᓂᒃᓵᓄᑦ ᐊᒻᒪᓗ ᒥᐊᓂᕆᔭᑦ 
ᐃᓂᖏᑕ ᐱᔭᕆᐋᓕᖏᓐᓂᒃ ᑖᒃᑯᓄᖓ ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ, ᐱᖃᓯᐅᑎᓪᓗᒋᑦ ᐃᓄᐃᑦ 
ᓴᐳᒻᒥᔭᖏᑦ ᐱᐅᖅᓱᐋᒐᖏᓪᓗ ᒥᐊᓂᕆᔭᖏᑦ ᑕᒪᐃᓐᓄᑦ ᐃᓂᒋᔭᐅᔪᓄᑦ ᐃᓕᒻᒥᓗᒍ. 



ᐅᒃᑑᑕᐅᔪᒪᔪᖅ ᒥᓂᔅᑕᐅᑉ ᑎᓕᕆᔾᔪᑖᓄᑦ MPA (ᑲᔪᓯᔭᖅ)

ᐊᐅᓚᓂᐅᓲᑦ ᐱᔭᒃᓴᐃᑦ ᑎᑎᖅᓯᒪᔪᑦ ᑲᓅᓇ ᐊᓪᓕᒃᑯᑦ ᐊᔪᙱᑎᑕᐅᓂᐊᖅᑐᑦ ᐃᓗᐊᒍᑦ ᐅᒃᑑᑕᐅᔪᑦ 

ᓴᐳᒻᒥᔭᒐᒃᓴᑦ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ MPA−ᓴᖏᑦ:

• ᐃᓄᖕᓄᑦ ᐱᓕᕆᐋᖑᓲᑦ ᐊᐅᓚᓃᑦ ᑎᑎᖅᓯᒪᔪᑦ ᐃᓗᐊᒍᑦ ᓄᓇᕘᑉ ᐊᖏᕈᑎᒻᒪᕆᐊᑕ. 

• ᑕᒪᐃᓐᓂᒃ ᑲᔪᓯᓯᒪᔪᑦ ᐊᐅᓚᓃᑦ ᐱᔭᒃᓴᐃᑦ ᐊᑐᖅᓯᒪᔭᑦ ᐊᕐᕌᒍᓗᐊᒧᑦ ᓯᕗᓂᐊᑕ ᑎᒃᑯᐊᖅᑕᐅᓂᖓᑕ 

ᐊᒻᒪᓗ ᐱᓕᕆᐋᑦ ᐊᐅᓚᓂᐅᓲᑦ ᐊᓱᐃᒍᑦ ᐊᖏᖅᑕᐅᓂᑰᔪᑦ ᐊᑐᖅᖢᒋᑦ ᑐᕌᒐᓖᑦ ᒐᕙᒪᑐᖃᒃᑯᑦ 

ᐱᖁᔭᖏᑦ ᐅᕝᕙᓗ ᒪᓕᒐᖏᓄᑦ ᐊᒡᒍᖅᓯᒪᔪᑦ ᒐᕙᒪᖃᕝᕖᑦ/ᐅᑭᐅᖅᑕᖅᑑᑉ ᒐᕙᒪᖏᓄᑦ

• ᑕᕆᐅᒻᒥ ᖃᐅᔨᓴᖅᑎᓄᑦ ᖃᐅᔨᓵᖑᖃᑦᑕᖅᑐᓄᑦ

• ᐊᐅᓚᓂᐅᓲᑦ ᐱᔭᒃᓴᐃᑦ ᑲᒪᒋᔭᐅᓪᓗᑎᒃ ᐱᔾᔪᑎᖃᖅᑐᑦ ᑭᒃᑯᓕᒫᓄᑦ ᐅᓗᕆᐋᓇᔾᔭᐃᑯᑎᓂᒃ, ᑲᓇᑕᒥᒃ 

ᓴᐳᒻᒥᔭᖃᓐᓂᒻᒧᑦ, ᑲᓇᑕᒧᑦ ᐅᓗᕆᐋᓇᕈᓐᓇᖅᑐᓄᑦ ᐅᕝᕙᓗ ᐱᖁᔭᖏᓄᑦ, ᐅᕝᕙᓘᓐᓃᑦ ᒪᓕᒡᓗᒍ 

ᑲᓇᑕᒥ ᑐᐊᕕᕐᓇᖅᑐᓕᕆᓂᖅ 

• ᓴᓂᕝᕙᒃᑎᑕᐅᓯᒪᔪᑦ ᑲᓇᑕᐅᑉ ᓯᓚᑖᓄᑦ ᐱᔭᒃᓴᐃᑦ ᐊᐅᓚᓂᐅᓲᑦ



ᐊᒡᒍᖅᓯᒪᓂᖏᑦ ᑲᔪᓰᓐᓇᖅᑐᓐ ᐱᔭᒃᓴᐃᑦ
ᐅᑯᐊ ᑭᖑᓂᐊᓃᑦᑐᑦ ᓇᓗᓇᐃᖅᑕᐅᓯᒪᔪᑦ ᐊᒡᒍᖅᓯᒪᓂᖏᓄᑦ ᑲᔪᓰᓐᓇᖅᑐᓐ ᐱᔭᒃᓴᐃᑦ ᑕᒪᐃᓐᓂᒃ ᓴᕐᕙᕐᔪᐊᖅ ᐊᒻᒪᓗ ᕿᑭᖅᑕᐃᑦ ᐃᓂᖏᓂᑦ. 

ᐅᑯᐊ ᐊᒡᒍᖅᓯᒪᓂᖏᑦ ᐱᔭᒃᓴᐃᑦ ᐊᔪᖅᑎᑕᐅᖏᑦᑐᑦ ᑲᔪᓯᔪᓐᓇᖅᖢᑎᒃ ᐊᑖᒍᑦ ᕿᑭᖅᑕᐃᑦ ᓴᕐᕙᕐᔪᐊᕐᓗ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA:

• ᐊᖑᓇᓱᖕᓂᖅ ᒥᑭᒋᐊᓐᓂᓪᓗ (ᐃᓚᖃᖅᑐᖅ ᑮᓇᐅᔭᓕᔾᔪᐊᓂᒃ ᐊᖑᓇᓱᒃᑎᑦᑎᓂᖅ)

• ᐃᖃᓗᒐᓱᓐᓂᖅ (ᐃᓚᖃᖅᑐᖅ ᐃᖃᓗᒐᓱᑐᐃᓐᓇᓲᓂᒃ ᐊᑭᓖᓪᓗᑎᒃ) 

• ᐊᕝᕗᖅᑕᐅᓂᖏᑦ ᑕᕆᐅᑉ ᐱᕈᖅᑐᖏᓂᒃ

• ᓴᓇᓂᑦ, ᐃᒍᑦᑎᓐᓂᖅ, ᐸᖅᑭᓂᖅ ᓄᑖᕈᐃᓂᓪᓗ, ᐊᑐᖃᑦᑕᓐᓂᓪᓗ ᒪᑭᒪᐃᓐᓇᔾᔮᖏᑦᑐᓂᒃ ᑕᕆᐅᑉ ᓯᑯᖓᒍᑦ

• ᐅᒥᐊᑦ ᐅᒥᐊᔾᔪᐊᓪᓗ ᓇᕈᓇᒍᑎᒋᓲᖏᓄᑦ

• ᑲᓇᑕᐅᑉ ᐅᓇᑕᖅᑐᒃᓴᓕᕆᔨᖏᑕ ᐊᐅᓚᓂᖏᑦ ᑲᒪᒋᔭᐅᒍᑎᒃ ᑲᓇᑕᐅᑉ ᐅᓇᑕᖅᑐᒃᓴᓕᕆᔨᖏᑕ ᐱᓕᕆᕝᕕᐊᓄᑦ 

• ᑲᓇᑕᐅᑉ ᓯᒡᔭᒥᐅᑕᓕᕆᔨᖏᑕ ᐊᐅᓚᓂᖏᑦ ᑲᒪᒋᔭᐅᓲᑦ ᓯᑯᓯᖅᑎᖏᓄᑦ ᑲᓇᑕᐅᑉ ᓯᒡᔭᒥᐅᑕᓕᕆᔨᖏᓄᑦ 

• ᐳᓚᕋᑦᑐᓕᕆᓂᒻᒧᑦ ᐊᐅᓚᓂᐅᓲᑦ

• ᑲᔾᔭᐅᓴᒋᐊᖅᑐᓄᑦ ᐊᐅᓚᓂᐅᓲᑦ 

• ᐃᓕᓐᓂᐊᖅᑎᑦᑎᓂᒻᒧᑦ ᐊᐅᓚᓂᐅᓲᑦ

• ᐊᐅᓪᓛᓐᓂᖅ ᓯᑰᑉ ᖄᖓᒍᑦ ᐊᐅᓚᐅᑎᖃᖅᑐᓂᒃ ᐃᖏᕐᕋᔾᔪᑎᖃᖅᖢᑎᒃ ᐊᒻᒪᓗ ᕿᒻᒥᕐᒧᑦ ᐊᐅᓪᓛᕈᑎᑦ ᐊᐅᓚᐅᑎᖃᖏᑦᑐᓄᑦ

• ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᓕᓐᓄᓪᓗ−ᑐᙵᔪᑦ ᖃᐅᔨᓴᓐᓃᑦ ᐱᓕᕆᐋᖏᑦ (ᐃᓚᖃᖅᑐᑦ ᐸᖅᑭᒃᖠᓂᒻᒧᑦ ᐊᐅᓚᓃᑦ) 

• ᖃᐅᔨᓴᖅᑐᓕᕆᔨᓄᑦ ᖃᐅᔨᓵᖃᓐᓂᒻᒧᑦ ᐱᓕᕆᐊᑦ

• ᑕᕐᕆᔭᐅᓯᐆᖅᑐᑦ ᐊᒻᒪᓗ ᑕᑯᕋᓐᓈᖅᑐᓕᕆᓂᒻᒧᑦ ᑕᑯᓐᓇᒐᒃᓴᓕᕆᔪᓄᑦ 



ᑐᓴᕋᓱᐊᓐᓂᕗᑦ 
ᕿᑭᖅᑕᐃᑦ

ᓄᕕᐱᕆ 2023 - ᐄᑉᐳᕈ 2024

ᒪᕐᕉᒃ ᐊᑯᓐᓂᖅᓱᖅᑑᒃ ᑐᓴᕆᐊᓐᓂᕗᑦ 
ᐅᐸᒍᑎᓪᓗᑕ ᑖᒃᑯᓂᖓ ᓴᓂᑭᓗᐊᖅ HTA, 
ᓴᓂᑭᓗᐊᖅ Hᐋᒻᒪᓚᒃᑯᖏᑦ, ᐅᑭᐅᖅᑕᖅᑑᑉ ᒥᑎᑦ 
ᑲᑐᔾᔨᖃᑎᒌᖓ, ᓴᓂᑭᓗᐊᖅ ᕿᑭᖅᑕᐃᑦ 
ᑐᕌᖅᑕᓄᑦ ᑲᑎᒪᔨᕋᓛᑦ ᑭᒃᑯᓕᒫᖑᔪᓪᓗ 
ᓴᓂᑭᓗᐊᒻᒥᐅᑕᓂᒃ 

ᐊᒃᑑᕝᕙ 2024: ᑎᑎᖅᑲᑦ ᐃᑲᔪᖅᓱᐃᔪᑦ ᑖᔅᓱᒥᖓ 
ᒥᓂᔅᑑᑉ ᑎᓕᐅᕆᔾᔪᑖᓄᑦ MPA ᐱᔭᐅᓪᓗᑎᒃ 
ᓄᓇᓖᑦ ᐊᖑᓇᓱᒃᑎᖏᓂ, ᕼᐋᒻᒪᓚᒃᑯᑦ 
ᑲᑎᒪᔨᖏᓂᒃ ᐊᒻᒪᓗ ᐅᑭᐅᖅᑕᖅᑐᒥ ᒥᑏᑦ 
ᑲᑐᔾᔨᖃᑎᒌᖏᓂᒃ 



ᑐᓴᕋᓱᐊᓐᓂᕗᑦ 
ᓴᕐᕙᕐᔪᐊᖅ

ᐊᒃᑑᕝᕙ 2023 - ᔫᓂ 2024: ᒪᕐᕉᒃ ᐊᑯᓐᓂᖅᓱᖅᑑᒃ 
ᑐᓴᕆᐊᓐᓂᕗᑦ ᐅᐸᒍᑎᓪᓗᑕ ᑖᒃᑯᓂᖓ 
ᐊᖑᓇᓱᒃᑎᓂᑦ, ᕼᐋᒻᒪᓚᒃᑯᑦ ᑲᑎᒪᔨᖏᓂᑦ ᐊᒻᒪ 
ᐃᓄᖁᑎᖏᑦ ᐊᐅᓱᐃᑦᑐᒥ, ᖃᐅᓱᐃᑦᑐᒥ, 
ᐃᒃᐱᐊᔾᔪᒻᒥ, ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ ᐊᒻᒪᓗ 
ᕿᑭᖅᑕᔾᔪᐊᖅ 

ᒪᐃ 2024: ᐅᖃᓕᒫᒐᓕᐊᖅ ᓇᒃᓯᐅᔾᔭᖅ ᐅᓂᒃᑳᓕᒃ 
ᑐᓴᕋᓱᐊᓐᓂᕗᑦ ᐃᓗᖏᓂᒃ, ᐊᖅᑯᓵᕋᓱᒃᑕᕗᑦ ᐊᒻᒪ 
ᐱᓕᕆᐋᓄᑦ ᐊᐱᖅᓲᑎᑦ ᑎᑎᖅᑲᒃᑯᕕᒃᑯᑦ 
ᓇᒃᓯᐅᔾᔭᒐᖃᖅᖢᑎᒃ ᑐᓴᕆᐊᕝᕕᓪᓗ 

ᐊᒃᑑᕝᕙ 2024: ᑎᑎᖅᑲᑦ ᐃᑲᔪᖅᓱᐃᔪᑦ ᑖᔅᓱᒥᖓ 
ᒥᓂᔅᑑᑉ ᑎᓕᐅᕆᔾᔪᑖᑕ MPA ᐱᔭᐅᓚᐅᖅᑐᑦ 
ᑕᒪᐃᓐᓂᒃ ᐊᕐᕕᓂᓖᑦ ᓄᓇᓕᖏᑕ 
ᐊᖑᓇᓱᒃᑐᓕᕆᔨᖏᓂᒃ ᕼᐋᒻᒪᖏᓂᓪᓗ 



• ᐱᓕᕆᓂᖃᖃᑕᐅᔪᑦ ᐃᓚᐅᑎᑕᐅᓂᖏᑦ ᓇᓗᓇᐃᖅᑕᐅᓪᓗᑎᒃ ᐃᑲᔪᖅᓱᐃᓪᓗᑎᒃ 
ᑖᒃᑯᐊ ᒐᕙᒪᒃᑯᖏᑦ ᓄᓇᕘᑉ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓄᑦ.

• ᑎᑎᖅᑲᓂᒃ ᓇᒃᓯᐅᔾᔨᓪᓗᑕ ᐱᓕᕆᓂᖃᖃᑕᐅᔪᓄᑦ ᖃᓪᓗᓈᑐᑦ, ᐅᐄᕖᑐᑦ 
ᐃᓄᒃᑎᑐᓪᓗ. ᓯᕗᓪᓖᑦ ᑎᑎᖅᑲᑦ ᓇᒃᓯᐅᑎᓪᓗᑎᒍᑦ ᔪᓚᐄ 2024ᒥ. ᑭᖑᓪᓕᐅᔪᑦ 
ᑎᑎᖅᑲᑦ ᓇᒃᓯᐅᔾᔭᐅᒋᓪᓗᑎᒃ ᐊᒃᑑᕝᕙ 2024 ᑕᖅᑭᖓᓂ. 

• ᐃᒪᕐᒥᐅᑕᓕᕆᔨᒃᑯᑦ ᓱᓕ ᐊᑐᐃᓐᓇᐅᖏᓐᓇᖅᑐᑦ ᑭᒃᑯᓕᒫᓄᑦ 
ᐱᓕᕆᓂᖃᖃᑕᐅᔪᓄᑦ ᑕᒪᓐᓇ ᐊᐅᓚᓂᖓ ᓯᕗᒧᒃᐸᓪᓕᐊᑎᓪᓗᒍ.  

ᐱᓕᕆᓂᖃᖃᑕᐅᔪᑦ ᐃᓚᐅᓂᖏᑦ



ᓄᓇᕘᒥ ᐸᕐᓇᐃᔨᒃᑯᑦ ᑲᒥᓴᙵ (NPC) ᐊᒻᒪᓗ ᓄᓇᕘᒥ 
ᐊᒃᑐᖅᑕᐅᔪᓄᑦ ᕿᒥᕐᕈᔩᑦ ᑲᑎᒪᔨᖏᑦ (NIRB)

• ᐃᒪᕐᒥᐅᑕᓕᕆᔨᒃᑯᑦ ᓇᒃᓯᐅᔾᔨᓚᐅᖅᑐᑦ ᑖᒃᑯᓂᖓ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ 
ᐅᒃᑑᑕᐅᔪᓄᑦ ᓴᐳᒻᒥᔭᒃᓴᑦ ᑎᒥᖓᓄᑦ NPC ᒪᓕᑦᑎᐊᓐᓂᖓᓄᑦ ᕿᒥᕐᕈᔭᐅᓗᓂ ᐊᑐᖁᔭᐅᓯᒪᔪᒧᑦ 
ᐊᑖᒍᑦ ᓄᓇᕘᒥ ᐸᕐᓇᒃᑕᓄᑦ ᐱᔭᒃᓴᓕᐊᓪᓗ ᕿᒥᕐᕈᔭᐅᓂᖏᓄᑦ ᐱᖁᔭᖅ (NUPPAA).

• NPC ᑐᓂᓯᓚᐅᖅᑐᑦ ᐅᒃᑑᑕᐅᔪᒥᒃ ᑎᒥᒋᔭᖓᓄᑦ NIRB ᖄᒃᑲᓐᓂᐊᒍᑦ ᕿᒥᕐᕈᖁᓪᓗᒍ 
ᒪᓕᑦᑎᐊᓐᓂᖓᓄᑦ ᐊᒻᒪᓗ ᑭᒃᑯᓕᒫᓄᑦ ᐅᖃᐅᓯᒃᓴᖃᕝᕕᐅᖁᓪᓗᒍ ᐅᓪᓗᖃᖅᖢᓂ. 



ᓯᕗᓂᐅᒍᑦ−ᑎᑎᕋᐅᓯᐊᓂᐊᑕ ᑲᓇᑕᐅᑉ ᐱᖁᔭᓕᐊᓄᑦ 
ᑎᑎᖅᑲᒃᑯᕕᐊᑕ ᐃᓚᖓ I

• ᐃᒪᕐᒥᐅᑕᓕᕆᔨᒃᑯᑦ ᑎᑎᕋᖅᓯᓚᐅᖅᑐᑦ ᐅᒃᑑᑎᓕᐊᒥᓂᒃ ᓴᖅᑮᓂᒻᒥᒃ 
ᓄᑖᖑᔪᒥᒃ ᒥᓂᔅᑑᑉ ᑎᓕᐅᕆᔾᔪᑖᑖ ᓴᐳᒻᒥᔭᓂᒃ MPA ᐃᓗᐊᓂ 
ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ.

• ᑖᓐᓇ 30-ᐅᓪᓗᓄᑦ ᑭᒃᑯᓕᒫᑦ ᐅᖃᐅᓯᒃᓴᖃᕝᕕᖓ ᒪᑐᐃᖅᑕᐅᓚᐅᖅᑐᖅ 
ᑎᓯᐱᕆᐅᑉ ᑕᖅᑭᖓᓂ ᒪᑐᔭᐅᒋᓪᓗᓂᓗ ᑕᖅᑭᐊᒍᑦ ᔮᓐᓄᐊᕆᐅᑉ. 



ᑭᖑᓂᐊᒍᑦ ᐱᔭᒃᓴᕗᑦ

ᑕᐃᒪᓕ ᑎᒥᖓ NWMB ᐊᖏᖅᓯᒍᑎᒃ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ 

ᐅᒃᑑᑎᖏᔭᖓᓂᒃ ᓴᖅᑮᔪᒪᓂᒻᒥᒃ ᓄᑖᓂᒃ ᒥᓂᔅᑑᑉ ᑎᓕᐅᕆᔾᔪᑖᒍᑦ 

ᓴᐳᒻᒥᔭᒃᓴᓂᒃ MPA ᐃᓗᐊᓂ ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᑭᖑᓂᐊᒍᑦ 

ᐱᔭᒃᓴᕗᑦ ᐅᑯᐊᖑᔪᑦ: 

• ᐊᑎᓕᐅᕆᔭᐅᓂᖓ ᑖᓐᓇ IIBA ᐊᑯᓐᓂᐊᒍᑦ ᒐᕙᒪᑐᖃᒃᑯᖏᑦ ᑲᓇᑕᐅᑉ 

ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ;

• ᑎᑎᕋᐅᓯᐅᓂᖏᑦ ᑲᓇᑕᐅᑉ ᐱᖁᔭᓄᑦ ᐃᓚᖓ II (ᑎᒃᑯᐊᖅᑕᐅᓂᖏᑦ 

ᓄᑖᖑᔪᑦ ᓴᐳᒻᒥᔭᐅᔪᑦ MPA).



ᕆᑦᓱᑦ ᐸᐃᑕᓐ

RPaton@QIA.ca

867-975-8400

ᑖᒪᔅ ᕼᐋᒐᐅᑦ

Thomas.Hoggarth@dfo-mpo.gc.ca 

905-220-4836

ᓇᑯᕐᒦᒃ! ᖁᔭᓐᓇᒦᒃ! Thank You!

ᐱᔪᒪᓂᖅ ᐊᖏᖅᑕᐅᓂᒻᒥᒃ ᓄᓇᕘᑉ ᐆᒪᔪᓕᕆᔨᔾᔪᐊᖏᑕ ᐊᐅᓚᑦᑎᔨᑦ ᑲᑎᒪᔨᖏᓂᒃ ᒥᓂᔅᑑᑉ 

ᑎᓕᐅᕆᔾᔪᑖᓂᒃ ᑕᕆᐅᒻᒥ ᓴᐳᒻᒥᔭᒧᑦ ᐃᓂᐅᔪᒥᒃ ᓴᕐᕙᕐᔪᐊᖅ ᐃᓗᐊᓂ  

ᑐᓴᕋᓱᐊᓐᓂᕗᑦ ᐃᓚᐅᑎᑦᑎᓂᒻᒧᓪᓗ ᐅᓂᒃᑳᓕᐊᖑᓯᒪᔪᑦ  
 
ᑲᑐᔾᔨᖃᑎᒋᔭᕗᑦ  

ᑕᐃᑲᙵᑦ 2019, ᑲᓇᑕᐅᑉ ᒐᕙᒪᑐᖃᒃᑯᖏᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) ᓴᓇᖃᑎᒌᒃᓯᒪᔪᑦ ᑲᑐᔾᔨᓪᓗᑎᒃ 

ᓇᓗᓇᐃᖅᓯᓇᓱᓐᓂᒻᒥᒃ ᐃᓱᒪᒃᓴᖅᓯᐅᕈᑎᓄᑦ ᖃᓄᖅ ᒥᐊᓂᕆᔭᐅᓂᐊᑕ ᓴᐳᒻᒥᔭᐅᓂᖓᑕᓗ ᑖᒃᑯᐊ ᕿᑭᖅᑕᐃᑦ ᐊᓯᖏᑕᓗ ᓄᓇᐃᑦ 

ᐃᒪᐃᓪᓗ ᐃᓗᐊᓂ ᕿᑭᖅᑕᓂ ᐊᒡᒍᖅᓯᒪᓂᐊᑕ ᓄᓇᕘᑉ. ᐊᕐᕌᒍᒥ 2021 ᕿᑭᖅᑕᐃᑦ ᓴᕐᕙᕐᔪᐊᕐᓗ ᐱᓕᕆᖃᑎᒌᑦ ᑲᑐᔾᔨᔩᑦ 

(ᐱᓕᕆᖃᑎᒌᑦ ᑲᑐᔾᔨᔨᖏᑦ) ᓴᖅᑭᑕᐅᓚᐅᖅᑐᖅ ᓴᓇᖁᔨᓪᓗᑎᒃ ᓯᕗᒧᐊᕈᑎᒃᓴᓄᒃ ᒥᐊᓂᕈᑎᒃᓴᑦ ᓴᐳᒻᒥᔭᖃᕈᑎᒃᓴᕐᓗ ᐅᒃᑑᑕᐅᔪᓄᑦ 

ᕿᑭᖅᑕᐃᑦ ᓴᕐᕙᕐᔪᐊᕐᓗ MPAᖏᑦ. ᑖᒃᑯᐊ ᕿᑭᖅᑕᐃᑦ ᓴᕐᕙᕐᔪᐊᕐᓗ ᐱᓕᕆᖃᑎᒌᑦ ᑲᑐᔾᔨᔨᖏᑦ ᐃᓚᖃᖅᑐᑦ ᓴᓇᔨᖏᓐᓂᒃ ᐅᑯᓇᙵᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA), ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO), ᐊᕙᑎᓕᕆᔨᔾᔪᐊᑦ ᓯᓚᐅᓪᓗ ᐊᔾᔨᒋᔪᓐᓃᓐᓂᐊᓄᑦ 

ᑲᓇᑕᒥ (ECCC), ᐃᖏᕐᕋᔪᓕᕆᔨᔾᔪᐊᒃᑯᑦ ᑲᓇᑕᒥ ᐊᒻᒪᑦᑕᐅᖅ ᓄᓇᕘᑉ ᒐᕙᒪᒃᑯᖏᑦ. ᑖᒃᑯᐊ ᐱᓕᕆᖃᑎᒌᑦ ᑲᑐᔾᔨᔩᑦ ᐃᑲᔪᖅᓱᐃᓯᒪᔪᑦ 

ᐊᑐᖅᑕᐅᔭᕆᐊᓕᓐᓂᒃ ᐊᐅᓚᔾᔭᒋᐊᕈᑎᒃᓴᐅᓲᑦ ᓴᖅᑮᓇᓱᓐᓂᐊᓪᓗᑎᒃ ᒪᕐᕉᓐᓂᒃ ᓴᖅᑭᑐᓐᓇᖅᑑᓐᓂᒃ ᑕᕆᐅᒻᒥ ᓴᐳᒻᒥᔭᓄᑦ ᐃᓃᑦ ᒥᓂᔅᑑᑉ 

ᑎᓕᐅᕆᔾᔪᑖᒍᑦ. ᑖᒃᑯᐊ ᐱᓕᕆᖃᑎᒌᑦ ᑲᑐᔾᔨᔩᑦ ᑐᓂᓯᒋᓪᓗᑎᒃ ᖃᐅᔨᒪᔭᖃᓐᓂᒻᒥᒃ ᑐᓐᓂᖅᓴᐃᕙᒃᖢᑎᒡᓗ ᑐᑭᓯᐅᒪᔾᔪᑎᒃᓴᓂᒃ ᐊᒃᑐᐊᔪᑦ 

ᐃᓄᖕᓄᑦ ᐊᒃᑐᐃᔪᓄᑦ ᐱᕙᓪᓕᕈᑎᓄᓪᓗ ᐊᖏᕈᑦ (IIBA) ᐋᔩᕈᑕᐅᓂᐊᑕ ᑕᐅᑐᙳᐊᕆᔾᔪᑎ ᐊᑐᓪᓗᒍ ᐱᔭᕆᐊᖃᕈᑦᑎᒍ, ᑖᓐᓇ 

ᑕᑯᒃᓴᕈᕋᓱᒃᑕᕗᑦ ᓴᓇᖃᑎᒌᓐᓂᖅ ᐸᔾᔭᓪᓗᖓᓗᑕ. ᑭᓯᐊᓂᓕ ᑖᒃᑯᐊᑐᐊᖅ ᐃᒪᕐᒥᐅᑕᓕᕆᔨᒃᑯᑦ, ᕿᑭᖅᑕᓂᒃᑯᑦ ᐊᒻᒪᑦᑕᐅᖅ ᓄᓇᕘᑉ 

ᒐᕙᒪᒃᑯᖏᑦ ᓄᓇᓕᓐᓄᑦ ᓇᕈᓇᓚᐅᖅᑐᑦ ᒪᓕᒃᖢᒍ ᑐᓴᕆᐊᕋᓱᐊᓐᓂᖏᑦ ᑲᒪᒋᔭᖃᖅᖢᑎᒃ ᐸᕐᓇᐃᓂᒻᒧᑦ ᓴᕐᕙᕐᔪᐊᖅ.  

 

ᓄᓇᓕᓐᓂ ᑐᓴᕋᓱᐊᓐᓂᕗᑦ  

ᑭᒡᒐᖅᑐᐃᔨᒋᔭᖏᑦ ᕿᑭᖅᑕᐃᑦ ᓴᕐᕙᕐᔪᐊᕐᓗ ᐱᓕᕆᖃᑎᒌᑦ ᑲᑐᔾᔨᔨᖏᑕ ᐃᓚᒋᔭᐅᔪᑦ ᑖᒃᑯᓇᙵᑦ ᕿᑭᖅᑕᓂᒃᑯᑦ 

ᐃᒪᕐᒥᐅᑕᓕᕆᔨᒃᑯᓐᓂᓪᓗ ᐊᑐᓚᐅᖅᑐᑦ ᒪᕐᕉᓐᓂᒃ ᑐᓴᕆᐊᕋᓱᐊᕈᑎᓂᒃ ᓄᓇᓕᓐᓄᑦ ᐊᑯᓐᓂᐊᑕ ᐊᒃᑑᕝᕙ 2023 ᑎᑭᖢᒍ ᔫᓂ 2024. 

ᓄᓇᕘᑉ ᒐᕙᒪᒃᑯᖏᑦ ᐃᓚᐅᖃᑕᐅᓚᐅᖅᑐᑦ ᑐᓴᕋᓱᐊᓐᓂᐅᔪᓂᒃ ᖁᙱᐊᖅᑎᐅᓪᓗᑎᒃ.  

ᓯᕗᓪᓕᖅᐹᒥᒃ ᑐᓴᕆᐊᕋᓱᐊᓐᓂᕗᑦ ᐱᒋᐊᖅᖢᑎᒃ ᓄᓇᓕᖏᓐᓂ ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪ ᕿᑭᖅᑕᔾᔪᐊᖅ ᐊᑯᓐᓂᐊᒍᑦ ᐊᒃᑑᕝᕙ 

24-27, 2023 ᐊᒻᒪᓗ ᐃᒃᐱᐊᔾᔪᒃ, ᐊᐅᓱᐃᑦᑐᖅ ᐊᒻᒪᓗ ᖃᐅᓱᐃᑦᑐᖅ ᔮᓐᓄᐊᕆ 16-18, 2024ᒥ. ᐃᓗᐊᒍᑦ ᑐᓴᕆᐊᕐᖓᐅᑎᑦᑎᒍᑦ 

ᑲᑎᒪᖃᑎᒋᕙᒃᖢᑎᒍᑦ ᕼᐋᒻᒪᓚᒃᑯᑦ ᑲᑎᒪᔨᖏᑦ, ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ ᐊᒻᒪᓗ ᓄᓇᓕᑦ ᐃᓄᖁᑎᑐᐃᓐᓇᖏᑦᑐ 

ᑭᒃᑯᓕᒫᖑᔪᓄᑦ ᒪᑐᐃᖓᓪᓗᑕ ᑲᑎᒪᑎᑦᑎᓪᓗᑕ ᓄᓇᓕᓐᓂ. ᐊᐃᑦᑖᖑᒐᓗᐊᖅ ᑭᒃᑯᓕᒫᓄᑦ ᑲᑎᒪᑎᑦᑎᓇᓱᓐᓂᕗᑦ ᕿᑭᖅᑕᔾᔪᐊᒥ 

ᐅᓪᓗᖓᓄᑦ ᐊᒃᑑᕝᕙ 26 ᓄᖅᑲᖅᑎᑕᐅᓂᐊ ᓯᓚᕈᔪᒻᒧᑦ. ᐃᓗᐊᓂ ᑲᑎᒪᑎᑦᑎᓂᓕᒫᑦᑕ ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖅᑳᖅᖢᑎᒃ 

ᐅᒃᑑᑕᐅᔪᒧᑦ ᓴᕐᕙᕐᔪᐊᖅ MPA ᒥᒃᓵᓄᑦ, ᐊᒻᒪᓗ ᐅᓂᒃᑳᕆᔭᖃᖅᖢᑎᒃ ᖃᓂᑦᑐᒃᑯᑦ ᐊᕐᕌᒍᒐᓴᓄᓪᓗ ᓴᐳᒻᒥᔭᐅᓂᐊᓄᑦ 

ᑎᑭᓐᓇᓱᐊᒐᖏᓐᓂᒃ ᐊᒻᒪ ᐊᒃᑐᐊᔪᑦ ᐅᓪᓗᖁᑎᒃᓴᓕᐊᖑᓯᒪᔭᖏᓂᒃ. ᐊᖏᔪᖅᑕᐅᖅ ᐅᓇ ᐅᖃᐅᓯᐅᔪᖅ ᐃᒪᕐᒥᐅᑕᓕᕆᔨᒃᑯᑦ 

ᐅᓂᒃᑳᖏᓄᑦ ᓴᖅᑮᔭᖃᓐᓂᖅ ᑕᒪᒃᑯᐊ MPA ᐱᒋᐊᕈᑎᖏᑦ ᒥᐊᓂᕆᔭᖃᓐᓂᒻᒧᑦ ᑕᑯᒃᓴᕈᕋᓱᒃᑕᖏᑦ ᐊᒻᒪᓗ ᑐᓴᖅᑎᑕᐅᓂᖏᑦ 

ᑖᒃᑯᓄᖓ ᑕᑯᒃᓴᕈᕈᒪᔭᖏᓄᑦ. ᑕᒪᐃᓐᓂᒃ ᑲᑎᒪᔨᐅᔪᓂᒃ, ᕿᑭᖅᑕᓂᒃᑯᑦ ᐅᓂᒃᑳᖃᐃᓐᓇᕆᓪᓗᑎᒃ ᑖᔅᓱᒥᖓ ᕿᑭᖅᑕᓂ ᐊᒡᒍᖅᓯᒪᔪᒧᑦ 

ᒥᐊᓂᕆᔭᒃᓴᓄᑦ ᐊᔪᕆᑕᒃᓴᓕᐊᖓᓂᒃ, ᐅᖃᐅᓯᕆᓪᓗᒋᑦ ᑐᙵᕕᒃᓴᖏᑦ ᐊᔪᕆᑕᒃᓵᑕ ᐊᒻᒪ ᑕᐅᑐᙳᐊᕆᔭᖏᓂᒃ ᐊᕐᕌᒍᒐᓴᓄᑦ 

ᓴᐳᒻᒥᔭᐅᒐᔭᓐᓂᐊᓄᑦ ᑕᐃᒍᖅᓯᒪᓗᓂ IPCA. ᕿᑭᖅᑕᓂᒃᑯᑦ ᐅᖃᐅᓯᖃᕆᓪᓗᑎᒃ ᐃᓄᖕᓂᒃ ᐸᖅᑭᔨᖃᕆᐊᖃᓐᓂᖏᑕ, 

ᓄᓇᖃᖅᑳᖅᑐᓄᑦ−ᓯᕗᓕᐅᕆᔭᒧᑦ ᐊᐅᓚᑦᑎᓂᖃᓐᓂᖅ, ᐱᖁᑎᔾᔪᐊᒃᑯᑦ ᐃᑲᔪᖅᑕᐅᔾᔪᑎᑦ ᐊᒻᒪᓗ ᐃᖃᓗᒐᓱᒃᑐᓕᕆᓂᒃᑯᑦ 

ᐊᑕᐅᓯᐅᓕᖃᑎᒌᒐᓱᒍᑏᓐ. ᑕᑯᒃᓴᕈᖅᑕᐅᔪᑦ ᐅᔾᔨᖅᓴᐃᔾᔪᑎᒃᓴᑦ ᓇᐅᑦᑎᖅᓱᖅᑐᓂᒃ ᐊᒡᒍᖅᓯᒪᔪᒃᑯᓪᓗ ᐊᐅᓚᑕᐅᓂᒃᓴᖓᓄᑦ ᓲᕐᓗ 

ᓇᐅᑦᑎᖅᓱᖅᑏᑦ ᑕᑯᒃᓴᐅᑎᑕᖅ ᐅᖃᐅᓯᓪᓗᑎᒃ. 

ᑕᒪᐃᓐᓂᒃ ᑕᑯᓪᓗᒋᑦ ᓯᕗᓪᓕᖅᐹᒥᑦ ᑐᓴᕋᓱᐊᕝᕕᑦᑎᒍᑦ, ᓄᓇᓖᑦ ᐃᑲᔪᖅᓱᓐᓂᖅᓴᐅᓪᓗᑎᒃ ᓴᐳᒻᒥᔭᐅᓂᖏᓄᑦ ᐊᒻᒪ ᐅᖃᐅᓯᖃᖅᖢᑎᒃ 

ᐃᓚᐅᔪᒪᓂᖃᓐᓂᒻᒥᓂᒃ ᓯᕗᓂᑦᑎᒍᑦ ᑮᓇᐅᔭᓕᐅᕋᓱᐊᕈᑎᒃᑯᑦ ᒪᑐᐃᕈᑎᔪᓂᒃ ᓴᕐᕙᕐᔪᐊᖅ ᐊᕙᑖᓂᒻᒥᐅᑦ ᓄᓇᓕᖏᓄᑦ. ᐅᓇ 

ᐊᔾᔨᒌᒐᔪᓛᖅ ᐃᓱᒪᖃᐅᓯᐅᔪᖅ ᑐᓴᖃᑦᑕᖅᑕᕗᓐ ᓄᓇᓕᐅᔪᓂᒃ ᐱᔪᒪᓂᖃᓐᓃᑦ ᐃᓕᑉᐹᓪᓕᕈᒪᓪᓗᑎᒃ ᑭᓱᓪᓚᑦᑖᖑᓂᐊᑕ ᓴᕐᕙᕐᔪᐊᖅ 

ᖃᐅᔨᓵᕆᔭᐅᔪᑦ ᓯᕗᒧᒃᐸᓪᓕᐊᑎᓪᓗᒋᑦ, ᓄᑖᕈᖅᑕᐅᓪᓗᑎᓪᓗ ᓴᖅᑭᑉᐸᓪᓕᐊᔪᓄᑦ ᖃᐅᔨᓵᖃᓐᓂᐅᔪᒃᑯᑦ ᐊᕐᕌᒍᒐᓵᓗᓐᓄᓪᓗ 

ᓴᐳᒻᒥᔭᒃᑕᐅᔪᒪᓂᖓᓄᑦ ᐃᓱᒪᒃᓴᖅᓯᐅᕈᑎᖏᓂᒃ, ᐊᒻᒪ ᐊᑑᑎᖃᓪᓚᕆᓐᓂᐊᑕ ᐃᓄᖕᓄᑦ−ᓯᕗᓕᐅᖅᑕᓄᑦ−ᐃᓱᒪᓕᐅᕆᓃᑦ 

ᒥᐊᓂᕆᔭᖃᓐᓂᒻᒥᒃ ᐃᓂᐅᔪᒥᒃ. ᐱᔪᒪᓂᖃᒻᒥᔪᑦ ᓄᓇᓖᑦ ᑕᒪᐃᑕ ᐱᓕᕆᐋᖃᖃᑎᖃᕈᒪᓂᒻᒥᒃ ᓄᓇᓕᒋᔭᐅᔪᓂᒃ ᑲᓛᖠᑦ ᓄᓈᓂ 

ᐅᖃᐅᓯᖃᑎᖃᓪᓗᑎᓪᓗ ᑕᒪᒃᑯᐊ ᓯᕗᓕᐅᕆᔭᐅᔪᒃᓴᑦ ᐊᕐᕌᒍᒐᓴᓄᑦ ᐊᐅᓚᑕᐅᓂᕆᓂᐊᖅᑕᖓᓄᑦ.  

ᐃᓗᐊᓂ ᓯᕗᓪᓕᖅᐹᒥᑦ ᑐᓴᕋᓱᐊᕝᕕᑦᑎᒍᑦ, ᐊᐱᖅᓲᑎᒃᓴᑦ ᓇᒃᓴᖅᑕᕗᑦ ᑐᓐᓂᖅᓴᖅᑕᐅᓚᐅᕆᕗᑦ ᓄᓇᓕᐆᑉ ᐃᓄᖏᓄᑦ 

ᐅᐸᒍᑎᖃᑕᐅᔪᓄᑦ ᑲᑎᒪᓂᒻᒧᑦ. ᐊᐱᖅᓱᓐᓂᖅ ᐃᓚᖃᓚᐅᖅᑐᖅ ᐊᐱᖅᑯᑎᓂᒃ ᐱᔾᔪᑎᖃᖅᑐᑦ ᑖᒃᑯᐊ ᑕᑯᒃᓴᕈᕋᓱᒃᑕᐅᔪᑦ ᐅᒃᑑᑕᐅᔪᒧᑦ 



ᕿᑭᖅᑕᐃᑦ MPA ᒥᓂᔅᑑᑉ ᑎᓕᐅᕆᔾᔪᑖᓄᑦ ᐊᐱᖅᓱᐋᖃᖅᖢᑎᓪᓗ ᖃᓄᐃᑦᑐᓂᒃ ᐱᓕᕆᓂᐅᓲᓂᒃ ᖃᐅᔨᒪᔭᖃᒻᒪᖔᑕ ᐊᑐᕇᖅᑐᓂᒃ 

ᐃᒪᖏᓂ. ᐊᐱᖅᓲᑎᑦ ᐊᒻᒪᓗ ᓇᐃᒡᓕᒋᐊᖅᓯᒪᔪᑦ ᑭᒡᒍᓯᓂᒃ ᐅᓂᒃᑳᓕᐊᖑᔪᓄᑦ ᐃᓕᔭᐅᖃᓯᐅᑎᓪᓗᑎᒃ ᐃᓗᐊᓄᑦ “ᑭᓱᒥᒃ 

ᑐᓴᓚᐅᖅᐱᑕ” ᐅᓂᒃᑳᑉ.   

ᐃᓗᐊᓂ ᓯᕗᓪᓕᖅᐹᒥᑦ ᑐᓴᕋᓱᐊᕝᕕᑦᑎᒍᑦ ᐱᔪᒪᔪᖃᓚᐅᖅᑐᖅ ᑐᑭᓯᐅᒪᔾᔪᑎᓂᒃ ᓇᒃᓯᐅᔾᔨᖁᔨᔪᒥᒃ ᑕᒪᐃᓐᓄᑦ ᓄᓇᓕᓐᓄᑦ 

ᐊᖅᑯᑎᖃᓪᓗᑎᒃ ᐅᖃᓕᒫᒐᒃᓴᒥᒃ ᓇᒃᓯᐅᔾᔭᐅᔪᓐᓇᖅᑐᖅ ᑭᒃᑯᓕᒫᓄᑦ ᓄᓇᓕᒻᒥᐅᑕᐅᔪᓄᑦ ᐊᕝᕕᓂᓕᐅᔪᓄᑦ ᓄᓇᓕᓐᓄᑦ. 

ᐅᐱᕐᖓᒃᓵᖓᒍᑦ 2024 ᐃᒪᕐᒥᐅᑕᓕᕆᔨᒃᑯᑦ ᓇᒃᓯᐅᔾᔨᓚᐅᖅᐳᑦ ᐅᖃᓕᒫᒐᓕᐊᒥᒃ ᐅᓂᒃᑳᕆᔭᓕᒃ ᑖᔅᓱᒥᖓ ᑕᒪᐃᓐᓄᑦ 

ᑎᑎᖅᑲᒃᑯᕕᓕᒫᓄᑦ ᐊᕐᕕᓂᓕᐅᔪᓄᑦ ᓄᓇᓕᓐᓄᑦ. ᐅᖃᓕᒫᒐᓕᐊᖅ ᓴᖅᑮᒋᐊᖅᖢᓂ ᑭᓲᓂᐊᑕ ᓴᕐᕙᕐᔪᐊᖅ ᐊᒻᒪᑦᑕᐅᖅ 

ᐊᑐᖅᓯᒪᔭᐅᓕᖅᑐᓂᒃ ᐱᓕᕆᓂᐅᔪᓂᒃ ᑐᕌᒐᖃᖅᑐᑦ ᑕᕆᐅᖓᓂᒃ ᓴᐳᒻᒥᔭᐃᓂᒻᒥᒃ ᐊᒡᒍᖅᓯᒪᓂᐊᒍᑦ. ᐅᖃᓕᒫᒐᓕᐊᖅ ᓴᖅᑮᓚᐅᕆᕗᖅ 

ᑕᕆᐅᒻᒥ ᓴᐳᒻᒥᔭᖅ ᐃᓂᖏᓂᒃ ᓴᖅᑭᑕᑦ ᒥᓂᔅᑑᑉ ᑎᓕᐅᕆᔾᔪᑖᓄᑦ ᐅᒃᑑᑕᐅᓪᓗᑎᒃ ᖃᓂᑦᑐᒃᑯᑦ ᑖᒃᑯᐊ ᒥᐅᓂᕆᔭᖃᓪᓗᑎᒃ 

ᓴᓇᕐᕈᑎᒋᔭᐅᓗᑎᒃ ᐊᐃᑉᐸᖃᓪᓗᑎᒃ ᐃᓄᖕᓄᑦ ᓴᐳᒻᒥᔭᒧᑦ ᒥᐊᓂᕆᔭᒧᓪᓗ ᐃᓂᐅᔪᓄᑦ ᒪᓕᒡᓗᒍ ᕿᑭᖅᑕᓂᒃᑯᑦ ᑕᐅᑐᙳᐊᒐᖓ 

ᓯᕗᓂᑦᑎᒍᑦ ᐊᕐᕌᒍᒐᓴᓄᑦ ᓴᐳᒻᒥᕆᓂᒻᒥᒃ. ᑐᓴᕆᐊᕝᕕᒃᓴᓄᑦ ᑐᑭᓯᐅᒪᔾᔪᑎᓂᒃ ᐊᓯᖏᓗ ᐃᓚᐅᖃᑕᐅᑎᑦᑎᔾᔪᑎᒃᓴᑦ 

ᐅᓂᒃᑳᕆᔭᐅᒋᓪᓗᑎᒃ ᐅᖃᓕᒫᒐᓕᐊᒥᒃ. ᐃᒪᕐᒥᐅᑕᓕᕆᔨᒃᑯᑦ ᐊᑐᑲᑕᓐᓂᐊᖅᑐᑦ ᑕᒪᒃᑯᓂᖓ ᐅᖃᓕᒫᒐᓕᐊᓂᒃ ᑕᒪᐃᓐᓄᑦ 

ᓄᓇᓕᐅᔪᓄᑦ ᐊᕐᕕᓂᓖᑦ ᓄᑖᕈᖅᐸᓪᓕᐊᔪᑦ ᐅᓂᒃᑳᕆᔭᐅᓗᑎᒃ ᓴᖅᑭᓐᓇᓱᓐᓂᐊᓄᑦ ᑎᑭᓪᓗᒍ.  

ᐃᓗᐊᓂ ᓯᕗᓪᓕᖅᐹᒥᑦ ᑐᓴᕋᓱᐊᕝᕕᑦᑎᒍᑦ ᐱᔪᒪᔪᖃᐅᓚᐅᕆᕗᖅ ᑐᓴᐅᒪᔾᔪᑎᒃᑲᓐᓂᓐᓂᑦ ᖃᐅᔨᓵᖑᕙᓪᓕᐊᔪᓄᑦ ᐃᓗᐊᓂ ᐃᒪᖏᑕ 

ᓴᕐᕙᕐᔪᐊᖅ ᐊᕙᑖᒍᓪᓗ ᖃᐅᔨᓵᖑᔪᓄᑦ. ᑕᖅᑭᖏᒍᑦ ᕖᕗᐊᕆ ᐊᒻᒪ ᒫᔾᔨ 2024, ᐃᒪᕐᒥᐅᑕᓕᕆᔨᒃᑯᑦ ᐳᓚᕋᖢᑎᒃ ᑕᒪᐃᓐᓂᒃ 

ᐊᕐᕕᓂᓖᑦ ᓄᓇᓕᖏᓐᓂᒃ ᐅᓂᒃᑳᕆᐊᖅᑐᖅᖢᑎᒃ ᖃᐅᔨᓴᖅᑏᓐ ᖃᐅᔨᓵᕆᓯᒪᔭᖏᓐᓂᒃ ᐃᒪᖏᒍᑦ. ᓇᐅᒃᑯᑦ ᐊᔪᙱᑦᑕᕌᖓ, 

ᐃᓕᓐᓂᐊᕝᕕᓐᓄᑦ ᐅᐸᒍᑎᕙᒃᑭᓪᓗᑎᒃ ᓄᓇᓕᐅᓪᓗ ᐅᖃᓪᓚᕝᕕᖏᓂᒃ ᐅᓂᒃᑳᖅᑐᖃᑲᑕᒃᖢᓂ ᓴᖅᑮᓪᓗᑎᒃ ᑐᑭᓯᐅᒪᔾᔪᑎᒃᓴᓂᒃ 

ᐊᒃᑐᐊᔪᑦ ᐱᔪᒪᔭᐅᓚᐅᖅᑐᓄᑦ ᓄᓇᓕᐅᔪᓂᒃ ᑐᑭᓯᐅᒪᕚᓪᓕᖁᓪᓗᒋᑦ. ᑐᑭᓯᐅᒪᔾᔪᑎᒃᓴᑦ ᑐᓴᖅᑕᐅᓂᖏᑦ ᖁᕕᐊᓲᑕᐅᓪᓗᑎᒃ, ᓄᓇᓕᓪᓗ 

ᐅᖃᐅᓯᖃᖅᖢᑎᒃ ᓯᕗᓂᐊᒍᑦ ᐃᓚᐅᒃᑲᓐᓂᕈᒪᓂᖃᓐᓂᒻᒥᓂᒃ ᖃᐅᔨᓵᖃᓕᕈᑎᒃ ᐊᕙᑖᒍᑦ ᓯᕗᓂᕆᔭᑦᑎᓐᓂ. 

ᑭᖑᓪᓕᐅᔪᖅ ᓇᕈᓂᕗᑦ ᑐᓴᕋᓱᐊᕈᑎᖃᖅᖢᑕ ᑲᔪᓯᒋᐊᓕᕆᓪᓗᓂ ᐱᒋᐊᖅᖢᑕ ᓄᓇᓕᖏᓐᓂᒃ ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᐊᒻᒪ 

ᕿᑭᖅᑕᔾᔪᐊᖅ ᐊᑯᓂᐊᑕ ᒪᐃ 13-15 2024, ᐊᒻᒪᓗ ᐃᒃᐱᐊᔾᔪᒃ, ᖃᐅᓱᐃᑦᑐᖅ ᐊᒻᒪ ᐊᐅᓱᐃᑦᑐᖅ ᐊᑯᓐᓂᐊᑕ ᔫᓂ 3-7 2024. 

ᑭᖑᓪᓕᐅᔪᖅ ᓇᕈᓂᕗᑦ ᑐᓴᕋᓱᐊᓐᓂᕗᑦ ᐃᓚᖃᒃᑲᓐᓂᕆᓪᓗᑎᒃ ᑲᑎᒪᖃᑎᖃᓐᓂᒻᒥᒃ ᐊᑐᓂ ᓄᓇᓖᑦ ᕼᐋᒻᒪᓚᒃᑯᖏᑕ ᑲᑎᒪᔨᖏᓂᒃ, 

ᐊᖑᓇᓱᒃᑐᓕᕆᔨᖏᑕ ᑲᑎᒪᔨᖏᓐᓂᒃ ᐊᒻᒪᑦᑕᐅᖅ ᐃᓄᖁᑎᖏᓂᒃ ᑭᒃᑯᓕᒫᖅᑎᑕᒥᒃ ᑲᑎᒪᑎᑦᑎᒋᓪᓗᑕ ᐊᕐᕕᓂᓕᐅᔪᓂᒃ ᓄᓇᓕᓐᓂ 

ᑕᒪᐃᓐᓂᒃ. ᐃᓗᐊᒍᑦ ᑲᑎᒪᓂᖏᑕ ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖅᖢᑎᒃ ᖄᒃᑲᓐᓂᐊᒍᑦ ᑐᑭᓯᐅᒪᔾᔪᑎᓂᒃ ᓴᖅᑭᓯᒪᔪᑦ ᐅᒃᑑᑕᐅᔪᒧᑦ ᑕᕆᐅᒻᒥ 

ᓴᐳᒻᒥᔭᖅ ᐃᓂᖓ ᒥᓂᔅᑑᑉ ᑎᓕᐅᕆᔾᔪᑖᓄᑦ ᐱᖃᓯᐅᔭᖅ ᖃᓄᑎᒋ ᓯᕗᒧᒃᓯᒪᓕᓐᓂᖏᑕ, ᐃᓗᓕᑯᓘᔭᖏᓂᒃ ᕿᒥᕐᕈᐃᓪᓗᑎᒃ ᑖᔅᓱᒥᖓ 

ᒥᓂᔅᑑᑉ ᑎᓕᐅᕆᔾᔪᑖᓂᒃ ᓴᐳᒻᒥᕆᔾᔪᑎᒧᑦ ᐊᑐᓐᓂᐊᓪᓗᒍ, ᐅᒃᑑᑕᐅᔪᓪᓗ ᑭᒡᓕᒋᓂᐊᖅᑕᖏᓄᑦ. ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᕆᔭᖃᕆᓪᓗᑎᒃ 

ᒪᓕᒐᕋᓛᑎᒍᑦ ᑐᕌᒐᖏᑦ ᐱᖁᔭᒨᖓᔪᑦ ᐃᓚᖃᖅᖢᑎᒃ ᓲᕐᓗ ᖁᓛᓂ ᑕᑯᓪᓗᒋᑦ ᑮᓇᐅᔭᓕᐅᕋᓱᐊᕈᑏᑦ ᑲᒪᒋᔭᐅᓲᑦ ᓴᖅᑭᑐᐃᓐᓇᕆᐊᓕᓪᓗ 

ᓯᕗᓂᒥ ᐱᓕᕆᓂᐅᓲᑦ ᐃᓂᒋᔭᖓᓂᑦ ᐊᒻᒪᓗ ᖃᓄᐃᑦᑐᓂᒃ ᐱᓕᕆᐋᖑᕙᒃᑐᓂᒃ ᑎᑎᕋᐅᓯᖃᕇᖅᓯᒪᒻᒪᖔᖏᑕ ᐃᓗᐊᒍᑦ ᑖᔅᓱᒪ ᐅᒃᑑᑕᐅᔫᑉ 

ᓴᕐᕙᕐᔪᐊᖅ MPA. ᕿᑭᖅᑕᓂᒃᑯᑦ ᐅᓂᒃᑳᕆᔭᖃᒃᑲᓐᓂᕆᓪᓗᑎᒃ ᑕᐅᑐᙳᐊᕆᔭᒥᓂᒃ ᐃᓄᖕᓄᑦ ᓴᐳᒻᒥᔭᒃᑕᒧᑦ ᒥᐊᓂᕆᔭᐅᓂᐊᖅᑐᓄᓪᓗ 

ᐃᓂᖏᓂᒃ ᐅᒃᑑᑕᐅᔪᒪᒋᓪᓗᓂ ᓯᕗᓂᑦᑎᓐᓂ ᐊᑯᓂᐅᔪᒥᒃ ᓴᐳᒻᒥᔭᖃᐅᓯᕆᔾᔪᑕᐅᓗᓂ.  

ᐃᓗᐊᓂ ᑭᖑᓪᓕᐅᔫᑉ ᑐᓴᕋᓱᐊᕝᕕᑦᑎᒍᑦ ᐅᓄᖅᑐᑦ ᓄᓇᓕᓐᓂ ᐃᓄᖏᑦ ᐅᖃᐅᓯᖃᒃᑲᓐᓂᖅᖢᑎᒃ ᐃᑲᔪᖅᓱᐃᓂᒻᒥᓂᒃ ᑖᔅᓱᒥᖓ ᐅᒃᑑᑕᐅᔫᑉ 

ᐊᖅᑯᑎᒃᓵᓂᒃ ᓴᖅᑮᓇᓱᓐᓂᖏᑕᓗ ᑕᐃᒪᐃᑦᑐᒥᒃ ᑕᕆᐅᒻᒥ ᓴᐳᒻᒥᔭᖅ ᐃᓂᖓ ᒥᓂᔅᑑᑉ ᑎᓕᐅᕆᔾᔪᑖᓄᑦ. ᐅᓄᖅᑐᓐ ᐅᖃᐅᓰᓐ ᓴᖅᑮᓪᓗᑎᒃ 

ᐊᑑᑎᖃᓪᓚᕆᓐᓂᖃᓐᓂᐊᑕ ᓴᕐᕙᕐᔪᐊᕐᒥᑦ ᓴᐳᒻᒥᔭᐅᑦᑎᐊᓐᓂᖓᓗ ᐃᒪᖓ ᓯᕗᓂᒧᑦ. ᓄᓇᓖᑦ ᐃᓄᖏᑦ ᐅᓂᒃᑳᕆᔭᖃᑦᑎᐊᖅᖢᑎᒃ 

ᐱᑕᖃᑦᑎᐊᓐᓂᖏᑕ ᓂᕐᔪᑏᑦ ᐆᒪᔪᓪᓗ ᓴᕐᕙᕐᔪᐊᕐᒥ, ᐊᑑᑎᖃᓐᓂᐊ ᐃᒪᖓ ᐅᑮᕝᕕᐅᓂᒻᒧᑦ ᕿᑐᙱᐅᕝᕕᒻᒥᓪᓗ ᐊᒻᒪᑦᑕᐅᖅ 

ᐊᖑᓇᓱᒡᕕᓪᓚᕆᐅᓂᐊᑕ ᐃᒪᖓ ᑕᕝᕙᓂ ᐃᓱᒪᒋᕙᐅᓯᒪᔪᒥᒃ. ᐃᓱᒫᓘᑎᓂᒃ ᑐᓐᓂᖅᓴᐃᓪᓗᑎᒃ ᓴᖅᑭᑐᐃᓐᓇᕆᐊᓕᓐᓄᑦ ᐱᐅᖏᑦᑐᓂᒃ 

ᓴᓇᔪᓕᕆᔨᔾᔪᐊᑦ ᐱᓕᕆᐋᖏᓄᑦ, ᐅᒥᐊᔾᔪᐊᑦ ᐊᒥᓱᑦ ᐊᖅᑯᓵᖅᑕᓐᓂᖏᓄᑦ ᐊᒻᒪᓗ ᐊᖏᒡᓕᕙᓪᓕᐊᔪᖅ ᐳᓚᕋᑦᑐᓕᕆᓂᖅ ᐆᒪᔪᖃᕝᕕᑦᑕ 

ᐊᐅᓚᕝᕕᒋᓲᖏᓂᒃ ᐊᒃᑐᐃᔪᓐᓇᓐᓂᐊᑕᓗ ᑖᓐᓇ ᐱᓗᐊᖅᑐᒥᒃ ᓴᕐᕙᕐᔪᐊᖅ ᓴᐳᒻᔭᐅᔾᔮᖏᒃᑯᓂ. ᐅᖃᐅᓯᖃᐅᕆᓪᓗᑎᒃ ᑕᒪᒃᑯᓄᖓ 

ᒪᑐᐃᖓᕝᕕᐅᓗᑎᒃ ᓄᓇᓖᑦ ᑮᓇᐅᔭᓕᐅᕋᓱᐊᕈᓯᖏᑦ ᒪᑐᐃᖅᐸᓪᓕᐊᔪᓄᑦ ᐊᕙᑖᒍᑦ. ᑕᑯᔭᐃᓐᓇᕆᓪᓗᒋᑦ ᐃᑲᔪᖅᓱᖅᑕᐅᓪᓚᕆᓚᐅᖅᑐᑦ 

ᓴᐳᒻᒥᔭᒃᑕᐅᓂᖓᓄᑦ ᓴᕐᕙᕐᔪᐊᖅ, ᐅᓄᖅᑐᓂᓪᓗ ᐱᔪᒪᓂᖃᐅᖅᖢᑎᒃ ᓄᓇᓖᑦ ᐃᓄᖏᑦ ᐃᓚᐅᖁᔨᓪᓗᑎᒃ ᓄᓇᓕᖏᓂᒃ ᐊᐅᓚᑕᐅᓂᐊᓄᑦ 

ᓯᕗᓂᓕᒫᑦᑎᓐᓄᑦ ᐊᒡᒋᖅᑐᒥᒃ.   

ᓯᑎᐱᕆ 2024 ᐃᒪᕐᒥᐅᑕᓕᕆᔨᒃᑯᑦ ᑐᓐᓂᖅᓴᐃᓚᐅᖅᑐᑦ “ᑭᓱᒥᒃ ᑐᓴᓚᐅᖅᐱᑕ ᐅᓂᒃᑳᕆᔭᖏᑦ” ᑕᒪᐃᓐᓄᑦ ᓄᓇᓕᓐᓄᑦ ᐊᕐᕕᓂᓕᐅᔪᓄᑦ. 

ᑖᒃᑯᐊ ᐅᓂᒃᑳᓕᐊᑦ ᐃᓚᖃᖅᖢᑎᒃ ᐊᐅᔭᒃᑯᑦ ᑲᑎᒪᓂᐅᔪᒥᒃ ᑲᑎᒪᔾᔪᑎᑦ ᓇᐃᒡᓕᒋᐊᕈᑎᖏᓂᒃ ᓄᓇᓕᑦ ᐃᓗᐊᓄᑦ ᓯᕗᓪᓕᒻᒧᑦ 

ᑭᖑᓪᓕᒻᒧᓪᓗ ᑐᓴᕆᐊᓐᓂᑦᑎᓐᓄᑦ, ᑐᓴᖅᑕᕕᓂᕗᑦ ᓄᓇᓕᒋᔭᖏᓐᓂᒃ ᑭᐅᔭᕕᓂᓪᓗ ᐊᐱᖅᑯᑎᓄᑦ ᓴᖅᑭᑕᐅᓂᑰᔪᑦ ᑲᑎᒪᓂᖃᖅᑎᓪᓗᑕ 

ᓄᓇᓕᓐᓂ. ᐅᓂᒃᑳᓕᐊᑦ ᐃᓚᖃᓚᐅᒻᒥᔪᑦ ᑲᑎᖅᓱᒐᐅᔪᒃᑯᑦ ᓴᖅᑭᑕᓄᑦ ᐊᐱᖅᓱᐊᑦᑎᓐᓄᑦ ᐊᒻᒪᓗ ᑐᓴᖅᑎᑦᑎᓪᓗᓂ ᓄᓇᓕᓐᓂ 

ᐃᒪᕐᒥᐅᑕᓕᕆᔨᒃᑯᑦ ᕿᓂᓛᓐᓂᖏᓂᒃ ᐃᑲᔪᖅᓱᐃᓂᒻᒧᑦ ᑎᑎᖅᑲᓂᒃ ᑭᖑᓪᓕᐅᔪᒧᑦ ᐊᐅᓚᔾᔭᐃᒋᐊᓐᓂᒻᒧᑦ ᓴᖅᑭᑕᐅᓂᒃᓴᖓᓄᑦ. 

ᐊᒃᑑᕝᕙ 2024 ᐃᒪᕐᒥᐅᑕᓕᕆᔨᒃᑯᑦ ᓇᒃᓯᐅᔾᔨᕕᐅᓚᐅᖅᑐᑦ ᑎᑎᖅᑲᓂᒃ ᐃᑲᔪᖅᓱᐃᔪᓂᒃ ᑖᔅᓱᒥᖓ ᒥᓂᔅᑑᑉ ᑎᓕᐅᕆᔾᔪᑖᓄᑦ MPA 

ᑕᒪᐃᓐᓂᒃ ᐊᕐᕕᓂᓕᐅᔪᓂᒃ ᓄᓇᓖᑦ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᓐᓂᒃ ᐊᒻᒪᑦᑕᐅᖅ ᕼᐋᒻᒪᓚᖏᑕ ᑲᑎᒪᔨᖏᓐᓂᒃ.  ᓄᓇᕘᑉ 

ᒐᕙᒪᒃᑯᖏᑦ ᓇᒃᓯᐅᔾᔨᖃᑕᐅᓯᒪᕗᑦ ᑎᑎᖅᑲᒥᒃ ᐃᑲᔪᖅᓱᐃᔾᔪᑎᒥᒃ. 



ᐊᓯᖏᑦ ᐱᓕᕆᓂᖃᖃᑕᐅᔪᑦ  

ᐱᓕᕆᓂᖃᖃᑕᐅᔪᑦ ᓇᓗᓇᐃᖅᑕᐅᓪᓗᑎᒃ ᐃᑲᔪᖅᑕᐅᓪᓗᑕ ᓄᓇᕘᑉ ᒐᕙᒪᒃᑯᖏᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓗ. ᑖᒃᑯᐊ 

ᐱᓕᕆᓂᖃᖃᑕᐅᔪᑦ ᐃᓚᐅᖃᑕᐅᔪᑦ ᐊᐅᓚᓂᒻᒧᑦ ᐃᓚᖃᓚᐅᖅᑐᑦ ᐅᑯᓂᖓ: ᓄᓇᕘᒥ ᑕᕆᐅᒻᒧᑦ ᒥᐊᓂᕆᔭᒃᓴᑦ ᑐᑭᒧᐊᕆᔨᑦ 

ᑲᑎᒪᔨᕋᓛᖏᑦ (ᑭᒡᒐᖅᑐᐃᔭᑦ ᐅᑯᓂᖓ ᐊᕙᑎᓕᕆᔨᔾᔪᐊᑦ ᓯᓚᐅᓪᓗ ᐊᔾᔨᒋᔪᓐᓃᓐᓂᐊᓄᑦ ᑲᓇᑕᒥ [ECCC], ᒥᕐᖑᐃᖅᓯᕝᕕᓕᕆᔨᒃᑯᑦ 

ᑲᓇᑕᒥ, ᑮᖕ−ᓄᓇᖃᖅᑳᖅᑐᓪᓗ ᐊᒃᑐᐊᖃᑎᒌᓐᓂᖏᑦ ᐅᑭᐅᖅᑕᖅᑐᒥᓪᓗ ᐱᓕᕆᐊᒃᓴᓄᑦ ᑲᓇᑕᒥ [CIRNAC], ᐃᖏᕐᕋᔪᓕᕆᔨᔾᔪᐊᒃᑯᑦ 

ᑲᓇᑕᒥ, ᐃᒪᕐᒥᐅᑕᓕᕆᔨᒃᑯᑦ, ᓄᓇᕘᑉ ᒐᕙᒪᒃᑯᖏᑕ ᐱᓕᕆᕝᕕᖏᑦ ᐊᕙᑎᓕᕆᓂᒻᒧᑦ, ᐊᒻᒪᓗ ᓄᓇᕗᑦ ᑐᙵᕕᒃᑯᑦ., ᓄᓇᕘᒥ 

ᐃᒪᓕᕆᔨᒃᑯᑦ ᑲᑎᒪᔨᖏᑦ, ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓪᓗ. ᓴᓇᔪᓕᕆᔨᑦ ᐊᒻᒪᓗ ᒐᕙᒪᐅᖏᑦᑐᑦ ᑎᒥᖁᑎᖏᑦ ᐃᓚᖃᓚᐅᖅᑐᑦ 

ᐅᑯᓂᖓ ᑲᓇᑕᒥ ᑕᕆᐅᒻᒥ ᐅᖃᐅᔾᔨᖅᓱᐃᔨᑦ ᑲᑎᒪᔨᖏᑦ, ᓄᓇᕘᒥ ᑲᓇᖕᓇᐅᑉ ᐅᑭᐅᖅᑕᖅᑐᐊᓄᑦ ᐅᓯᑲᖅᑕᖅᑏᑦ, ᐅᓯᑲᖅᑕᖅᑎᓄᑦ 

ᑲᑐᔾᔨᖃᑎᒌᑦ ᑲᓇᑕᒥ, ᕗᑦᕗᐊᑦ ᑲᑐᔾᔨᔪᑦ ᑲᒻᐸᓂᒐᓚᐅᔪᓂᒃ, ᓄᓇᕘᒥ ᐃᖃᓗᓕᕆᔨᑦ ᑲᑐᔾᔨᖃᑎᒌᖏᑦ, ᐊᒃᑐᐊᓂᓖᑦ 

ᐱᓕᕆᓂᖃᖃᑕᐅᔪᑦ ᐃᓗᐊᓂ ᑲᓇᖕᓇᐅᑉ ᐅᑭᐅᖅᑕᖅᑐᐊᓂ ᐃᖅᑲᖓᓂ ᐃᖃᓗᓂᒃ ᐱᓕᕆᓂᖃᖃᑕᐅᔪᑦ ᐅᖃᐅᔾᔨᖅᓱᐃᔨᑦ 

ᑲᑎᒪᔨᕋᓛᖏᑦ, ᐅᑭᐅᖅᑕᖅᑐᒥ ᑭᖑᒃᐸᐅᔭᓄᑦ ᐅᖃᐅᔾᔨᖅᓱᐃᔨᑦ ᑲᑎᒪᔨᕋᓛᖏᑦ, ᑕᕆᐅᖏᓄᑦ ᐅᑭᐅᖅᑕᖅᑑᑉ ᑲᓇᑕᒥ ᐊᒻᒪᑦᑕᐅᖅ 

ᑲᓛᖠᑦ ᓄᓈᓂ, ᓄᓇᔾᔪᐊᒻᒥ ᓂᕐᔪᑎᓄᑦ ᑮᓇᐅᔭᖃᖅᑎᑦᑎᔨᑦ−ᑲᓇᑕᒥ (WWF-Canada), ᑲᓇᑕᒥ ᐊᖑᓇᓱᒃᑕᐅᓲᓄᑦ ᑲᑐᔾᔨᖃᑎᒌᑦ, 

ᐆᒪᔪᑦ ᐊᐅᓚᓂᖃᕝᕕᐊᓄᑦ ᐱᓕᕆᔨᑦ ᑐᑦᑕᕝᕕᐊ, ᑲᑐᔾᔨᖃᑎᒌᖏᑦ ᐅᑭᐅᖅᑕᖅᑐᒥ ᐊᐅᓪᓚᐅᔾᔨᔨᑦ ᐅᒥᐊᔾᔪᐊᒃᑯᑦ, ᓄᓇᑦᓯᐊᑉ ᓄᓇᕗᓪᓗ 

ᑲᑐᔾᔨᔨᖏᑦ ᐅᔭᕋᖕᓂᐊᖅᑐᓕᕆᓂᒻᒧᑦ, ᑲᓇᑕᒥ ᑲᑐᔾᔨᖃᑎᒌᖏᑦ ᐅᖅᓱᐋᓗᒃᓴᓂᒃ ᓴᓇᔪᓕᕆᔨᓄᑦ, ᕿᓂᖅᑕᖅ ᓱᓗᒃ, ᓇᕈᓇᒋᑦ 

ᓄᓇᕘᒥᑦ, ᐊᑏ (Let’s go) ᐳᓚᕋᑦᑐᓕᕆᔨᑦ, ᐅᑭᐅᖅᑕᖅᑐᒥ ᐊᖓᔪᖅᑲᐅᑎᖃᕝᕕᐊ, ᐅᑭᐅᖅᑕᖅᑐᒥ ᓂᒃᓯᒐᖅᓯᒪᔪᑦ, ᓂᓚᖕᒧᑦ, ᓯᓚᒧᑦ 

ᐊᒻᒪ ᐊᕙᑎᓕᕆᓂᒻᒧᑦ ᕿᒥᕐᕈᔨᖃᕝᕕᖏᑦ, ᓄᓇᕘᒥ ᖃᐅᔨᓴᖅᑐᓕᕆᔨᒃᑯᑦ ᑎᒥᖓ, ᐅᑭᐅᖅᑕᑑᑉ ᐅᔾᔨᖅᓴᐃᔨᑦ ᖃᐅᔨᒪᔨᑕᖏᑦ, ᑲᓇᑕᒥ 

ᖁᑦᑎᒃᑐᒧᑦ ᖃᐅᔨᓴᖅᑐᓕᕆᕝᕕᐊᑕ ᑐᑦᑕᕝᕕᖓ, ᖁᑦᑎᒃᑐᒥ ᖃᐅᔨᓴᖅᑐᓕᕆᔨᑦ ᐱᔨᑦᑎᕋᖅᑎᖏᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᐃᑦ 

ᑲᔾᔨᐊᓂ ᑲᑎᒪᔨᔾᔪᐊᖏᑦ ᑲᓇᑕᒧᑦ, ᑲᓛᖠᑦ ᑎᒥᖁᑎᖓ ᓄᓇᒥᐅᑕᓄᑦ, ᐃᖃᓗᒐᓱᒃᑎᑦ ᐊᒻᒪᓗ ᒥᑭᒋᐊᓐᓂᐊᖅᑎᑦ ᑲᑐᔾᔨᖃᑎᒌᖓ 

ᑲᓛᖠᑦ ᓄᓈᓂ ᐊᒻᒪᓗ ᑲᓛᖠᑦ ᒐᕙᒪᖁᑎᖏᑦ ᑲᓛᖠᒧᑦ.  

ᐃᒪᕐᒥᐅᑕᓕᕆᔨᒃᑯᑦ ᑐᓴᕆᐊᓚᐅᕆᕗᑦ ᐃᓚᐅᑎᑕᐅᓪᓗᑎᒃ ᐊᒃᑐᖅᑕᐅᓂᖃᖅᑐᓕᒫᑦ ᒐᕙᒪᑐᖃᒃᑯᑦ ᐱᓕᕆᕝᕕᖏᓂᑦ, ᐃᓚᐅᔪᑦ (ᑭᓯᐊᓂ 

ᑭᒡᓕᖃᖅᑎᑕᐅᓇᑎᒃ ᐅᑯᓄᖓ) ECCC, ᐃᖏᕐᕋᔪᓕᕆᔨᔾᔪᐊᒃᑯᑦ ᑲᓇᑕᒥ, ᑮᖕ−ᓄᓇᖃᖅᑳᖅᑐᓪᓗ ᐊᒃᑐᐊᖃᑎᒌᓐᓂᖏᑦ 

ᐅᑭᐅᖅᑕᖅᑐᒥᓪᓗ ᐱᓕᕆᐊᒃᓴᓄᑦ ᑲᓇᑕᒥ, ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ, ᑲᓇᑕᒥ ᓯᒡᔭᒥᐅᑕᓕᕆᔨᒃᑯᑦ, ᓄᓇᔾᔪᐊᒥ 

ᑲᒪᒋᔭᖃᖅᑎᖏᑦ ᑲᓇᑕᒧᑦ, ᐊᒻᒪᓗ ᐱᓕᕆᕝᕕᖓ ᑲᓇᑕᒥ ᐅᓇᑕᖅᑐᒃᓴᓕᕆᔨᖏᓄᑦ.  

ᔪᓚᐃ 2024, ᐃᒪᕐᒥᐅᑕᓕᕆᔨᒃᑯᑦ ᓇᒃᓯᐅᔾᔨᓚᐅᖅᑐᑦ ᑎᑎᖅᑲᓂᒃ ᑖᒃᑯᓄᖓ ᓇᓗᓇᐃᖅᑕᓄᑦ ᐱᓕᕆᓂᖃᖃᑕᐅᔪᓄᑦ. ᑖᒃᑯᐊ 

ᑎᑎᖅᑲᐃᑦ ᓇᒃᓯᐅᔾᔭᐅᔪᑦ ᐅᖃᐅᓯᖃᖅᖢᑎᒃ ᑕᒪᐃᓐᓂᒃ ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ. ᓯᕗᓪᓕᖅ ᑎᑎᖅᑲᖓ 

ᑐᓴᖅᑎᑦᑎᓪᓗᓂ ᐱᓕᕆᓂᖃᖃᑕᐅᔪᓂᒃ ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕘᑉ ᒐᕙᒪᒃᑯᖏᑦ ᐊᒻᒪ ᑲᓇᑕᐅᑉ 

ᒐᕙᒪᑐᖃᒃᑯᖏᑦ ᕿᒥᕐᕈᐃᓂᕋᖅᖢᒋᑦ ᖃᓂᑦᑐᒃᑯᑦ ᓴᐳᒻᒥᔭᖃᐅᑎᓄᑦ ᖃᓄᖅᑑᕈᑎᖏᓂᒃ ᑖᔅᓱᒧᖓ ᓴᕐᕙᕐᔪᐊᖅ ᐃᒪᖓᓄᑦ. ᑎᑎᖅᑲᖅ 

ᓴᖅᑮᒋᓪᓗᓂ ᖃᓄᖅ ᑕᕆᐅᒻᒥ ᓴᐳᒻᒥᔭᖅ ᐃᓂᖏᑦ ᒥᓂᔅᑑᑉ ᑎᓕᐅᕆᔾᔪᑖᓄᑦ ᓴᖅᑭᑕᑦ ᐊᑐᖅᖢᑎᒃ ᓴᐳᒻᒥᔭᐅᑎᐊᓂᒃ ᐱᔪᒪᓪᓗᑎᒡᓗ 

ᐃᓱᒪᒋᔭᖏᓂᒃ ᑕᒪᑐᒧᖓ ᑐᑭᓯᐅᒪᔾᔪᑎᒃᓴᓂᓪᓗ ᑲᔪᓰᓐᓇᖅᑐᓂᒃ ᓂᕆᐅᒃᑕᓪᓗ ᐱᓕᕆᓂᐅᓂᐊᖅᑐᑦ ᐃᒪᖏᒍᑦ. ᐊᒃᑑᕝᕙ 2024, 

ᑭᖑᓪᓕᖅ ᑎᑎᖅᑲᖅ ᓇᒃᓯᐅᑎᔭᐅᒋᓪᓗᓂ ᐱᓕᕆᓂᖃᖃᑕᐅᔪᓕᒫᓄᑦ. ᑖᓐᓇ ᑎᑎᖅᑲᖓ ᓇᓗᓇᐃᖅᓯᓪᓗᓂ ᐅᒃᑑᑕᐅᔪᒪᔪᓄᑦ 

ᒪᓕᒐᕋᓛᒃᓴᑦ ᑖᔅᓱᒧᖓ ᓴᕐᕙᕐᔪᐊᖅ, ᓴᖅᑭᑦᑎᓪᓗᑎᒃ ᑎᑎᕋᖅᓯᒪᔪᓂᒃ ᐊᒡᒍᖅᑕᐅᓯᒪᔪᓄᑦ ᑲᔪᓰᓐᓇᖅᑐᓂᒃ ᐱᓕᕆᓂᐅᔪᓂᒃ. ᑭᖑᓪᓕᒻᒥ 

ᑎᑎᖅᑲᒥ, ᐱᓕᕆᓂᖃᖃᑕᐅᔪᑦ ᑐᙵᓱᒃᑎᑕᐅᓪᓗᑎᒃ ᓴᖅᑮᔪᒪᒍᑎᒃ ᐅᖃᐅᓯᒃᓴᒥᓂᒃ ᐃᓱᒪᒋᔭᒥᓂᓪᓗ ᐅᒃᑑᑕᐅᔪᓄᑦ ᒪᓕᒐᕋᓛᒃᓴᓄᑦ. 

ᐱᑕᖃᓚᐅᓐᓇᓂ ᐃᓱᒪᓕᐊᖑᔪᓂᒃ ᐅᖃᐅᓯᒃᓴᓂᓪᓗ ᐅᒃᑑᑕᐅᔪᓄᑦ ᒪᓕᒐᕋᓛᓄᑦ ᑖᒃᑯᓄᖓ. 

ᖄᒃᑲᓐᓂᐊᒍᑦ ᑐᓐᓂᖅᓴᖅᑕᐅᓂᖏᓄᑦ ᑎᑎᖅᑳᒃ ᒪᕐᕉᒃ ᐱᓕᕆᓂᖃᖃᑕᐅᔪᓄᑦ, ᐃᒪᕐᒥᐅᑕᓕᕆᔨᒃᑯᑦ ᑐᓴᕆᐊᒃᑲᓐᓂᓚᐅᖅᑐᑦ ᐊᓯᖏᓂᒃ 

ᐱᓕᕆᓂᖃᖃᑕᐅᔪᓂᒃ ᐱᔪᒪᓂᖃᕌᖓᑕ. ᑲᑎᒪᓂᖃᓚᐅᖅᑐᒍᑦ ᕿᑭᖅᑖᓘᑉ ᐃᖃᓗᓕᕆᔨᑦ ᑲᑐᔾᔨᔨᖏᓂᒃ ᐊᒻᒪᓗ ᑭᒡᒐᖅᑐᐃᔨᖏᓂᒃ 

ᑲᓇᑕᐅᑉ ᒐᕙᒪᑐᖃᒃᑯᖏᑕ, ᐱᓕᕆᕝᕕᐊᓂ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ. ᕿᑭᖅᑖᓘ ᐃᖃᓗᓕᕆᔨᖏᑦ ᑐᓴᐅᒪᔾᔪᑎᒃᓴᓂᒃ 

ᐱᒃᑲᓐᓂᕈᒪᓪᓗᑎᒃ ᑖᔅᓱᒧᖓ ᓴᕐᕙᕐᔪᐊᖅ MPA ᖃᓄᓪᓗ ᑕᒪᓐᓇ ᐊᒃᑐᐃᓂᖃᕋᔭᒻᒪᖔᑦ ᐱᓕᕆᓂᕆᓲᖏᑦ ᑕᑉᐹᓂ ᐃᒪᖏᓐᓂᒃ. 

ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᕆᔭᖃᖅᖢᑎᒃ ᐊᔾᔨᓪᓗᐊᖓᓂᒃ ᓄᓇᓕᓐᓄᑦ ᐅᓂᒃᑳᖑᓚᐅᖅᑐᓂᒃ ᐃᓗᐊᒍᑦ ᑐᓴᕆᐊᕋᓱᓐᓂᑦᑕ 

ᐃᖃᓗᒐᓱᓐᓂᖅ ᐃᓚᒋᔭᐅᑎᑕᐅᓂᖓᓄᑦ ᐊᒡᒍᖅᓯᒪᔪᓂᒃ ᑲᔪᓰᓐᓇᖅᑐᓄᑦ ᐱᓕᕆᓂᐅᔪᓄᑦ ᐊᒻᒪᓗ ᑕᒪᓐᓇ ᐊᐅᓚᓂᕆᔭᐅᓲᑦ 

ᑲᔪᓰᓐᓇᕋᔭᖅᑐᖅ ᐃᓗᐊᒍᑦ ᓴᕐᕙᕐᔪᐊᖅ MPA. 

ᐃᒪᕐᒥᐅᑕᓕᕆᔨᒃᑯᑦ ᓴᖅᑮᓚᐅᖅᑐᑦ ᓄᑖᕈᖅᓯᒪᔪᓄᑦ ᑲᑎᒪᔨᖏᓄᑦ NWMB ᐊᒃᑑᕝᕙ 31, 2024, ᑕᖅᑭᐆᑦᑕᖅᑐᑦ ᐱᖓᓱᑦ 

ᑲᑎᒪᓂᐊᓄᑦ ᑐᓴᖅᑎᑦᑎᓪᓗᑎᒃ ᑐᓐᓂᖅᓴᒐᒥᒃ ᐅᓂᒃᑳᒥᓪᓗ ᓴᖅᑮᓚᓐᓂᖏᓂᒃ ᐊᖏᖅᑕᐅᔪᒃᓴᒥᑦ ᑲᑎᒪᓕᕈᑎᒃ ᕖᕗᐊᒃ 2025.  

ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ ᐅᒃᑑᑎᒥᓂᒃ ᑖᒃᑯᓄᖓ ᓄᓇᕘᒥ ᐸᕐᓇᐃᔨᒃᑯᑦ ᑲᒥᓴᙵᓄᑦ (NPC) ᒪᓕᑦᑎᐊᕆᓂᒻᒧᑦ 

ᕿᒥᕐᕈᔭᐅᖁᓪᓗᒍ ᓄᕕᐱᕆ 6, 2024, ᐊᒻᒪᓗ ᓄᕕᐱᕆ 13 NPC−ᑯᑦ ᑎᒍᓯᓪᓗᑎᒃ ᐅᒃᑑᑎᑦᑎᓐᓂᒃ ᕿᒥᕐᕈᔭᒃᓴᐅᓪᓗᒍ. ᑕᕝᕙᓂ 

ᓄᕕᐱᕆ 18, 2024, NPC−ᑯᑦ ᓇᒃᓯᐅᔾᔨᓪᓗᑎᒃ ᐅᒃᑑᑕᐅᔪᒥᒃ ᑖᒃᑯᓄᖓ ᓄᓇᕘᒥ ᐊᒃᑐᖅᑕᐅᓂᒻᒧᑦ ᕿᒥᕐᕈᔩᑦ ᑲᑎᒪᔨᖏᓄᑦ (NIRB) 

ᑭᖑᓂᐊᒍᑦ ᑕᑯᓇᒃᑕᐅᒃᑲᓐᓂᓐᓂᐊᓄᑦ ᐊᒻᒪᓗ ᑭᒃᑯᓕᒫᓄᑦ ᑕᑯᓇᒃᑕᐅᓗᓂ ᐅᖃᐅᓯᒃᓴᖃᕝᕕᐊᓄᑦ.  



ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᓚᐅᕆᕗᑦ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᓄᑦ (QWB) ᐅᒃᑑᑎᒋᔭᒥᓄᑦ ᓄᕕᐱᕆ 27, 2024−ᒥ, 

ᐅᓂᒃᑳᕆᔭᖃᖅᖢᑎᒃ ᓄᓇᓕᓐᓄᑦ ᐃᑲᔪᖅᓱᐃᔾᔪᑎᑦ ᑎᑎᖅᑲᖏᓄᑦ ᐱᔭᐅᓯᒪᓕᓐᓂᖏᑕᓗ ᐊᒻᒪᓗ ᑐᓴᖅᑎᖢᒋᑦ ᑲᑎᒪᔩᑦ ᑖᒃᑯᐊ 

ᐃᒪᕐᒥᐅᑕᓕᕆᔨᒃᑯᑦ ᐱᔪᒪᓂᐊᓐᓂᖏᓂᒃ ᐃᑲᔪᖅᓲᑎᒃᓴᖏᓂᒃ. ᐃᒪᕐᒥᐅᑕᓕᕆᔨᒃᑯᑦ ᑲᔪᓯᓂᐊᖅᑐᑦ ᐃᓚᐅᑎᑦᑎᓂᒻᒥᒃ QWB−ᑯᓐᓂᑦ 

ᐃᑭᐊᖅᑭᕕᒃᑯᑦ ᐊᖅᑯᑎᖃᓪᓗᑎᒃ. 

ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᔾᔪᑎᓂᒃ ᓇᒃᓯᐅᔾᔨᓚᐅᖅᑐᑦ ᑲᑐᔾᔨᖃᑎᒋᓲᒥᓄᑦ, ᓄᓇᓕᓐᓂ ᐊᖑᓇᓱᒃᑐᓕᕆᔨᑦ ᑎᒥᖏᓄᑦ ᐊᒻᒪ 

ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗᑦᑕᐅᖅ ᐱᓕᕆᓂᖃᖃᑕᐅᔪᓄᑦ ᓯᕗᓂᐊᑕ ᓴᖅᑭᑕᐅᓂᐊᑕ ᑐᓴᖅᑑᑦ ᑎᑎᕋᐅᓯᐅᓛᓕᓐᓂᐊᑕ 

ᐅᒃᑑᑕᐅᔪᒪᔪᑦ ᓄᑖᓐ ᒪᓕᒐᕋᓛᒃᓴᑦ ᐃᓗᐊᒍᑦ ᑲᓇᑕᒥ ᐱᖁᔭᓕᕆᔾᔪᑖᑕ ᑎᑎᕋᖅᓯᒪᓂᐊᒍᑦ, ᐃᓚᖓ I. ᑖᓐᓇ 30 ᐅᓪᓗᓄᑦ 

ᑭᒃᑯᓕᒫᓄᑦ ᐅᖃᐅᓯᖃᕝᕕᒃᓴᐅᔪᖅ ᒪᑐᐃᓚᐅᖅᑐᖅ ᔮᓐᓄᐊᕆᒥᑦ ᐊᒻᒪᓗ ᒪᑐᔭᐅᒋᓪᓗᓂ ᑕᖅᑭᐊᒍᑦ ᔮᓐᓄᐊᕆᐅᑉ.   



ᐱᔪᒪᓂᖃᓐᓂᖅ ᓄᓇᕘᑉ ᐆᒪᔪᓕᕆᔨᔾᔪᐊᑦ ᐊᐅᓚᑦᑎᔨᑦ ᑲᑎᒪᔨᖏᓂᒃ ᓈᒻᒪᒃᓴᓐᓂᒻᒥᒃ ᒪᒃᐱᖅᓯᓂᒻᒧᑦ ᒥᓂᔅᑑᑉ 

ᑎᓕᐅᕆᔾᔪᑖᓄᑦ ᑕᕆᐅᒻᒥ ᓴᐳᒻᒥᔭᐅᔪᒥᒃ ᐃᓂᐊᓂᒃ ᓴᕐᕙᕐᔪᐊᕐᒥ 

ᐱᔭᒃᓴᕆᔭᒧᑦ ᐅᓂᒃᑳᕆᔭᑦ 
 

1. ᐱᔪᒪᓂᖅ ᓈᒻᒪᒃᓴᐅᑎᖃᓐᓂᒻᒥᒃ  

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (ᐃᒪᕐᒥᐅᑕᓕᕆᔨᑦ) ᕿᓂᖅᑐᓐ ᑲᑎᒪᔨᖏᓐᓂᒃ NWMB ᐊᖏᖅᓯᓂᒻᒥᒃ ᓴᖅᑭᑦᑎᓂᒻᒧᑦ ᑕᕆᐅᒃᑯᑦ 

ᒥᐊᓂᕆᔭᒥᒃ ᓴᐳᒻᒥᔭᖅ ᐃᓂᖓ ᓴᕐᕙᕐᔪᐊᖅ ᑎᒃᑯᐊᖅᑕᐅᓂᐊᓄᑦ ᑕᕆᐅᒻᒥ ᓴᐳᒻᒥᔭᖅ ᐃᓂᖓ ᐊᖅᑯᑎᒋᓪᓗᒍ ᒥᓂᔅᑑᑉ ᑎᓕᐅᕆᔾᔪᑖᓂᒃ 

(ᐅᕝᕙᓗ “ᑎᓕᐅᕆᔾᔪᑎᖓ”) ᐊᑖᒍᑦ ᑕᕆᐅᖁᑎᖏᑕ ᑲᓇᑕᐅᑉ ᐱᖁᔭᖅ, ᐅᖃᐅᓯᖅᑕᖅ 35.1(2), ᒪᓕᑦᑎᐊᖅᖢᓂ ᐊᑐᖁᔮᑕ 

ᓄᓇᕗᑉ ᐊᖏᕈᑎᒻᒪᕆᐊ ᐅᖃᐅᓯᖅᑕᖅ 9.3.2 (ᓴᖅᑭᑕᐅᓂᖏᑦ ᒥᐊᓂᕆᔭᐅᔪᑦ ᐃᓂᖏᑦ).  

2. ᐱᓕᕆᖃᑎᒌᖕᓂᖅ ᐅᒃᑑᑕᐅᔪᓪᓗ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᐊᑐᖅᑕᐅᓗᓂ ᐅᓇ ᑲᓇᑕᐅᑉ ᑕᕆᐅᖏᓄᑦ ᐱᖁᔭᔾᔪᐊᖅ 

ᑖᓐᓇ ᓴᕐᕙᕐᔪᐊᖅ ᖃᐅᔨᓵᖑᔫᑉ ᐃᓂᖓ (ᓴᕐᕙᕐᔪᐊᖅ) ᐊᕙᓗᓯᓯᒪᔪᖅ ᐅᐊᖕᓈ ᑕᕆᐅᖓᑕ ᓯᑯᓱᐃᑦᑑᓂᖓᓂᒃ ᐊᑯᓐᓂᐋᓃᖢᓂ 

ᑲᓇᑕᐅᑉ ᑲᓛᖠᓪᓗ ᓄᓇᖏᑕ ᕿᑭᖅᑖᓘᑉ ᐅᐊᖕᓈᑕ ᐃᒪᕕᐊᓂ. ᑕᒪᓐᓇ ᐃᒪᖓ ᐃᓕᖅᑯᓯᖃᖅᑐᖅ ᐅᑏᓐᓇᖅᐸᒃᑐᒥᒃ ᓯᑯᓱᐃᑦᑐᒥᒃ 

ᑕᕆᐅᖓᒍᑦ ᓴᖅᑮᓐᓇᓲᒥᒃ ᐅᑭᐅᖅᑕᖅᑐᓕᒫᒥᑦ, ᐱᕈᐃᓪᓚᕆᓲᖑᓂᖓᓄᑦ ᓂᖃᐅᕙᒃᑐᓂᒃ ᐊᒻᒪ ᐆᒪᔪᖏᑦ ᐊᔾᔨᒌᖏᑦᑑᑕᐅᓂᖏᓄᑦ. 

ᒫᔨ 2019−ᒥ, ᓯᕗᓕᖅᑎᔾᔪᐊᖓᑦ ᑲᓇᑕᒥ, ᔭᔅᑎᓐ ᑐᕉᑕᐅ, ᓴᖅᑮᓪᓗᓂ ᑲᑐᔾᔨᖃᑎᖃᖅᖢᓂ ᑲᓇᑕᐅᑉ ᐃᓄᖁᑎᖏᑕ 

ᓯᕗᓕᖅᑎᖏᓐᓂᒃ ᐊᖏᖅᓯᒪᔪᑦ ᐊᒃᓱᕈᐋᖃᓐᓂᐊᓐᓂᕋᖅᖢᑎᒃ ᑲᑐᔾᔨᖃᑎᖃᓪᓗᑎᒃ ᓯᕗᒧᐊᕆᓂᒻᒥᒃ ᑲᔪᓰᓐᓇᖅᑐᒥᒃ ᑕᕆᐅᑉ 

ᐊᐅᓚᑕᐅᓂᖓᓄᑦ ᐊᕙᑎᐊᑕᓗ ᓴᐳᒻᒥᔭᐅᓂᖓ ᐊᕙᑖᓃᑦᑐᖅ ᑖᔅᓱᒪ ᐅᐊᖕᓈ ᑕᕆᐅᖓᑕ ᓯᑯᓱᐃᑦᑑᓂᖓ. ᐃᒪᕐᒥᐅᑕᓕᕆᔨᒃᑯᑦ 

ᕿᑭᖅᑕᓂᒃᑯᓪᓗ ᐱᓇᓱᐊᕆᔭᖃᖅᑑᒃ ᓴᖅᑮᔭᖃᓐᓂᒻᒥᒃ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᐊᑐᖅᑕᐅᓗᓂ ᑖᓐᓇ ᑲᓇᑕᐅᑉ ᑕᕆᐅᖏᓄᑦ 

ᐱᖁᔭᔾᔪᐊᖅ ᐃᓚᔭᐅᓗᓂ ᓴᕐᕙᕐᔪᐊᖅ ᑭᒡᓕᖃᓕᖅᑎᑕᐅᓗᓂ ᐊᒃᑐᐃᔭᖃᓐᓂᐅᔪᑦ ᖄᒃᑲᓐᓂᐊᒍᑦ ᐊᒃᓱᕈᓐᓇᕈᑕᐅᔪᑦ ᑕᕆᐅᖓᓂ 

ᑲᑐᔾᔨᖃᑎᒌᑦ ᓴᐳᒻᒥᔾᔪᑎᒃᓴᓂᒃ ᕿᓂᖅᑎᓪᓗᒋᑦ. 

ᐅᓇ ᐅᒃᑑᑎᐅᔪᖅ ᑕᒪᐃᒪᐃᑦᑐᒧᑦ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᓴᕐᕙᕐᔪᐊᕐᒥ ᓴᖅᑮᒋᕗᖅ ᐋᔩᕈᑕᐅᓂᐊᕐᓂᖓᓄᑦ ᐃᓄᖕᓄᑦ 

ᐊᒃᑐᐃᓃᑦ ᐱᕚᓪᓕᐅᑎᒃᓴᓪᓗ ᐊᖏᕈᑎᐊᓂᒃ (IIBA) ᐊᑖᒍᑦ ᓄᓇᕘᑉ ᐊᖏᕈᑎᒻᒪᕆᐊᑕ. ᑖᓐᓇ IIBA ᐊᑯᓐᓂᐊᒍᑦ ᑲᓇᑕᐅᑉ 

ᒐᕙᒪᑐᖃᒃᑯᖏᑕ ᐊᒻᒪᓗ ᕿᑭᖅᑕᓂᒃᑯᑦ ᐅᓪᓗᒥ ᐋᔩᕈᑕᐅᕙᓪᓕᐊᓕᖅᑐᖅ ᐱᔭᕇᖅᑕᐅᒐᔭᖅᖢᓂᓗ ᓯᕗᓂᐊᑕ ᓴᖅᑭᑕᐅᓂᖓᑕ 

ᓴᐳᒻᒥᔭᐅᓇᓱᒃᑑᑉ.  

ᑖᓐᓇ ᐅᐊᖕᓈ ᑕᕆᐅᖓᑕ ᓯᑯᓱᐃᑦᑑᓂᖓ ᓇᓗᓇᐃᖅᑕᐅᓪᓗᓂ ᐃᒪᕐᒥᐅᑕᓕᕆᔨᒃᑯᑦ ᐊᕐᕌᒍᐊᓂ 2011 ᓇᓗᓇᐃᕆᓇᓱᒃᖢᑎᒃ 

ᐆᒪᔪᑦ ᐊᐅᓚᓂᖏᒍᑦ ᐆᒪᔪᓄᓪᓗ ᐊᖏᓛᖑᔪᒥᒃ ᐱᕈᐃᕝᕖᑦ ᐃᓂᖏᓂᒃ ᓇᐅᒃᑯᓕᒫᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᖄᒃᑲᓐᓂᐊᒍᑦ 

ᐃᑲᔪᐃᓂᒻᒥᒃ ᓄᓇᓖᑦ ᐱᔪᒪᔭᖏᓂᒃ ᓴᐳᒻᒥᔭᖃᓐᓂᒻᒧᑦ, ᐅᒃᑑᑕᐅᔪᖅ ᓴᐳᒻᒥᔭᖃᖅᑐᖅ MPA ᐃᑲᔪᐃᒐᔭᖅᑐᖅ ᑐᓂᓯᖃᑕᐅᓂᒻᒥᒃ 

ᑲᓇᑕᐅᑉ ᑎᑭᓐᓇᓱᒃᑖᑕ ᓴᐳᒻᒥᓗᑎᒃ 25 ᐳᓴᓐᑎᒥᒃ ᑕᕆᐅᕆᔭᒥᓂᒃ ᑎᑭᒃᑯᓂ 2025, ᐊᒻᒪᓗ ᑎᓕᔭᐅᓯᒪᓂᖓ ᐊᖏᓕᒋᐊᕆᓂᒻᒥᒃ 

ᓄᓇᖃᖅᑳᖅᓯᒪᔪᑦ ᑕᕆᐅᑉ ᒥᐊᓂᕆᔭᐅᓂᖏᓄᑦ ᐃᓚᐅᑦᑎᐊᓐᓂᖏᓂᒃ. ᓴᖅᑮᒐᔭᕈᑎᒃ ᓴᐳᒻᒥᔭᐅᓯᒪᔪᒥᒃ MPA ᓴᕐᕙᕐᔪᐊᕐᒥ ᑕᒪᓐᓇ 

ᓯᕗᓕᐅᕆᒐᔭᕆᕗᖅ ᐊᑕᐅᓯᒥᒃ ᐱᓕᕆᐋᖃᖃᑎᒌᓕᓐᓂᒻᒥᒃ ᐃᓄᖕᓂᒃ ᐃᒻᒥᒃᑯᑦ−ᐊᐅᓚᑦᑎᓂᒃᑯᑦ, ᐃᓄᖕᓄᑦ ᓯᕗᓕᐅᕆᔭᓄᑦ 

ᑲᑐᔾᔨᖃᑎᖃᓐᓂᒻᒥᓪᓗ ᑕᕆᐅᒻᒥ ᒥᐊᓂᕆᔭᑦ ᐸᖅᑭᔭᐅᑦᑎᐊᓐᓂᖏᓄᑦ.  

ᑕᑯᒃᓴᕈᕋᓱᒃᑕᐅᔪᑦ ᓇᓗᓇᐃᖅᓯᒪᔭᕗᑦ ᐅᒃᑑᑕᐅᔪᒪᔪᒧᑦ ᓴᕐᕙᕐᔪᐊᕐᒥ ᓴᐳᒥᔭᖅ MPA: 

(1) ᐃᑲᔪᐃᓗᑎᒃ ᒥᐊᓂᕆᔭᖃᓐᓂᒻᒥᒃ, ᓴᐳᒻᒥᔭᖃᓐᓂᒻᒥᒃ, ᑐᑭᓯᐅᒪᓂᒻᒥᓪᓗ ᓴᕐᕙᕐᔪᐊᑉ (ᐃᓂᖓᓂᑦ ᐅᐊᖕᓈ ᑕᕆᐅᖓᑕ 

ᓯᑯᓱᐃᑦᑑᓂᖓ) ᐊᒻᒪᓗ ᐊᔾᔨᖃᖏᑦᑑᓂᐊ ᐆᒪᔪᖏᒍᑦ ᐱᕈᐃᕙᓪᓕᐊᔭᖏᑦ ᑐᙵᕕᒋᔭᐅᓪᓗᑎᒃ ᐊᓐᓂᕈᓲᑕᐅᓂᖅᐹᖑᕗᑦ 

ᑖᔅᓱᒧᖓ ᐃᓄᖕᓄᑦ ᐃᓄᐃᓪᓗ ᐱᖅᑯᓯᖏᓄᑦ.  

(2) ᐃᑲᔪᐃᓗᑎᒃ ᐃᓄᐃᑦ ᓯᕗᓕᐅᕆᓂᖏᓂᒃ ᒥᐊᓂᕆᔭᐅᓗᓂ ᓴᐳᒻᒥᓂᒃᑯᑦ ᓴᕐᕙᕐᔪᐊᖅ ᑲᒪᒋᓗᒍ ᑲᔪᓰᓐᓇᕈᑎᒋᔭᐅᓗᓂ 

ᐃᓄᐃᑦ ᐱᖅᑯᓯᕆᔭᖓᓂᒃ, ᐊᓐᓂᕆᔭᖏᓂᒃ, ᐊᑐᖅᑕᑐᖃᖏᒍᓪᓗ ᐃᓕᖅᑯᓯᖏᒍᑦ, ᐱᖃᓯᐅᔾᔨᔪᖅ ᑲᑎᖅᓱᐃᓂᒻᒥᒃ 

ᐊᒻᒪᑦᑕᐅᖅ ᐅᓂᒃᑳᖃᓐᓂᒻᒥᒃ ᐃᓄᐃᑦ ᖃᐅᔨᒪᔭᕆᔭᖏᓂᒃ, ᐃᓄᐃᓪᓗ ᐸᖅᑭᔭᖃᓐᓂᖏᒍᑦ ᐊᐅᓚᑦᑎᓂᖏᒍᓪᓗ. 

ᓴᐳᒻᒥᔭᐅᑎᓪᓗᒋᑦ ᐊᑖᒍᑦ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᖁᐊᖅᑎᑦᑎᒐᔭᖅᑐᖅ ᐃᓂᒋᔭᐅᕙᒌᖅᑐᓂᒃ ᐱᓕᕆᐋᖑᕙᒃᑐᓄᑦ 

ᐃᓂᒋᔭᖓᒍᑦ, ᑎᑭᐅᒪᓗᒍ ᐊᑯᓂᐅᓂᖓ ᑕᓪᓕᒪᓄᑦ ᐊᕐᕌᒍᓄᑦ. ᑕᒪᓐᓇ ᑐᑭᖃᖅᑐᖅ ᐱᓕᕆᐋᖑᔪᑦ ᐱᖁᔭᖅᑎᒍᑦ ᐊᖏᖅᑕᐅᓯᒪᔪᑦ 

ᐃᒪᖏᒍᑦ ᐊᕐᕌᒍᒧᑦ ᑕᖅᑮᓪᓘ 12 ᓯᕗᓂᐊᑕ ᑎᒃᑯᐊᖅᓯᓂᖓᑕ (ᐅᕝᕙᓗ ᐊᖏᖅᑕᐅᓂᑯᑦ ᒐᕙᒪᑐᖃᒃᑯᓐᓄᑦ ᓄᓇᕘᓪᓘᓐᓃᑦ 

ᒐᕙᒪᖓᑕ ᐱᔪᓐᓇᐅᑎᐊᓄᑦ, ᓚᐄᓴᓐᓯᐊᓄᑦ, ᐅᕝᕙᓗ ᐊᓯᖓᑕ ᒐᕙᒪᐅᑉ ᐊᖏᖅᓯᒪᐅᑎᒋᓲᖏᑕ ᑭᓯᐊᓂᓕ ᐅᓪᓗᒥᒧᑦ 

ᐱᒋᐊᖅᑕᐅᓐᓂᖏᑦᑐᑦ) ᑲᔪᓯᔪᓐᓇᖅᑎᑕᑦ ᑖᓐᓇ ᐊᑐᕋᓗᐊᖅᑎᓪᓗᒍ ᑎᓕᐅᕆᔾᔪᑖ. ᐊᑐᓐᓂᓕᒫᖓᑕ ᑖᓐᓇ ᒥᓂᔅᑑᑉ ᑎᓕᐅᕆᔾᔪᑖ, 

ᓄᑖᓂᒃ ᑭᓇᑐᐃᓐᓇᒻᒧᑦ ᐱᓕᕆᓂᒻᒥᒃ, ᐊᓯᐊᑕ ᐃᓄᐃᑦ ᐱᓕᕆᓂᕆᓲᖏᑕ ᐃᓂᓕᐅᕆᔭᐅᓯᒪᔪᑦ ᐋᔩᕈᑕᐅᓪᓗᑎᒃ ᐃᓗᐊᒍᑦ ᓄᓇᕘᑉ 



ᐊᖏᕈᑎᒻᒪᕆᐊᑕ, ᓴᓂᖅᑯᑕᐅᓪᓗᑎᒃ ᑲᓇᑕᐅᑉ ᐊᓯᐊᓄᑦ ᒐᕙᒪᓄᑦ ᐱᓕᕆᐋᓄᑦ, ᑕᕆᐅᒻᒥ ᖃᐅᔨᓴᖅᑏᑦ ᖃᐅᔨᓵᖏᓄᑦ, ᐊᒻᒪᓗ 

ᐱᓕᕆᓂᐅᓲᑦ ᐊᒃᑐᐊᔪᑦ ᐱᔾᔪᑎᖃᓐᓂᒻᒧᑦ ᑭᒃᑯᓕᒫᑦ ᐅᓗᕆᐊᓇᕈᑎᓄᑦ ᑲᒪᒋᔭᐅᓄᑦ, ᐅᓇᑕᖅᑐᒃᓴᓕᕆᔨᒃᑯᓐᓄᑦ, ᑲᓇᑕᐅᑉ 

ᐸᒡᕕᓵᕆᔭᐅᓂᐊᓄᑦ ᐅᕝᕙᓗ ᐱᖁᔭᖓ ᓯᖁᒥᑕᐅᓗᓂ, ᐅᕝᕙᓗ ᑐᐊᕕᕐᓇᖅᑐᒥᒃ ᑲᒪᒋᔭᕆᐊᓕᖏᑦ ᐃᓂᓕᐅᕆᔭᐅᓯᒪᔪᑦ ᐊᑖᒍᑦ 

ᐊᑎᐊᑕ−ᑎᑎᕋᖅᓯᒪᓂᐊ 35.1(3) ᐃᓗᐊᒍᑦ ᑲᓇᑕᐅᑉ ᑕᕆᐅᖏᓄᑦ ᐱᖁᔭᖅ, ᑲᒪᒋᔭᐅᒐᔭᖅᑐᑦ ᐃᓂᖏᒍᑦ ᒪᓕᓪᓗᒍ ᑖᓐᓇ 

ᐅᒃᑑᑕᐅᔪᖅ ᑎᒃᑯᐊᖅᓯᔪᒪᓂᖅ ᐃᒪᖏᓂᒃ. 

ᑖᓐᓇ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᓴᖅᑮᒐᔭᖅᑐᑦ ᑭᒡᓕᒋᓂᐊᖅᑕᖏᓐᓂᒃ ᐊᒻᒪᓗ ᑎᒃᑭᐊᕆᔭᖃᓪᓗᓂ 

ᓴᐳᒻᒥᔭᖅ ᐃᓂᐊᓂᒃ MPA ᐃᓗᐊᓂ ᐃᒪᖓᑕ ᐱᒋᐊᖅᖢᒍ ᑐᐊᓛᖓᒍᑦ ᓂᐅᕆᔅ ᐃᑭᕋᓴᖓᓂ ᑎᑭᖢᒍ ᕿᑭᖅᑖᓘᑉ ᐅᐊᖕᓈᑕ 

ᐃᒪᕕᐊ, ᐹᖓᒍᑦ ᓯᒥᑦ ᐃᒃᐱᐊᔾᔫᔭᖓᑕ, ᐅᖓᒻᒧᑦ ᐅᐊᖕᓈᓄᑦ ᓂᒋᖔᖓᓄᓪᓗ ᒪᓕᒃᖢᒍ ᓄᓇᔾᔪᐋᑉ ᐊᒡᒍᖅᓯᒪᔾᔪᑖ ᐃᓕᓴᕆᔭᖅ 

ᐊᑯᓐᓂᐊᑕ ᑲᓇᑕᐅᑉ ᑲᓛᖠ ᓄᓈᑕᓗ.  

ᑖᓐᓇ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ ᒥᓂᔅᑑᑉ ᑎᓕᐅᕆᔾᔪᑖᒍᑦ MPA ᐊᔪᓕᖅᑎᑦᑎᒐᔭᖅᑐᖅ ᑕᒪᐃᓐᓂᒃ ᐃᓄᖕᓄᑦ ᐱᓕᕆᐋᖑᓲᑦ 

ᐆᒪᔪᓂᒃ ᐸᒡᕕᓴᐃᓲᑦ, ᓯᖓᖅᓯᓲᑦ, ᓱᕋᐃᓲᑦ ᐅᕝᕙᓘᓐᓃᑦ ᐃᓚᙵᐃᒐᔭᖅᑐᑦ ᓴᐳᒻᒥᔭᐅᔪᒥᒃ ᑖᔅᓱᒥᖓ MPA ᐊᔾᔨᖃᖏᑦᑐᓕᒫᑦ 

ᐅᕝᕙᓗ ᐃᑦᑕᓐᓂᑦᑐᑦ ᓴᓇᐅᒪᔭᐅᓯᒪᔪᑦ ᐅᕝᕙᓕ ᐆᒪᔪᑦ ᑕᕆᐅᑉ ᐆᒪᔪᖁᑎᖏᑦ ᐅᕝᕙᓗ ᓇᔪᒐᕆᓲᖏᑦ ᐅᕝᕙᓗ 

ᑕᐃᒪᐃᑐᐃᓐᓇᕆᐊᓕᑦ ᐃᓗᐊᒍᑦ ᑖᒃᑯᐊ ᑭᒡᓕᖁᑎᒋᔭᖏᑕ, ᑭᓯᐊᓂ ᐅᑯᐊ ᐃᓚᐅᓇᑎᒃ ᐱᔭᒃᓴᕆᔭᐅᓲᑦ: 

 

ᐊᒡᒍᖅᑐᖅᓯᒪᓂᖏᑦ ᑲᔪᓰᓐᓇᓲᑦ ᐱᓕᕆᐋᖑᕙᒃᑐᑦ  

ᐱᔾᔪᑎᒋᓪᓗᒋᑦ ᑎᑎᕋᖅᓯᒪᓂᐅᔪᑦ ᐃᓗᐊᓂ 35.1(2)(ᐃ) ᑕᕝᕙᓂ ᑲᓇᑕᐅᑉ ᑕᕆᐅᖏᓄᑦ ᐱᖁᔭᔾᔪᐊᖅ, ᐅᑯᐊ ᑎᑎᖅᓯᒪᔪᑦ 

ᐊᒡᒍᖅᑐᖅᑕᑦ ᐱᓕᕆᐋᖑᕙᒃᑐᑦ ᑲᔪᓰᓐᓇᓲᓂᒃ ᐱᓕᕆᐋᖑᔪᓂᒃ ᐃᓗᐊᒍᑦᐱ MPA:  

• ᐊᖑᓇᓱᖕᓂᖅ ᒥᑭᒋᐊᓐᓂᐊᓐᓂᓪᓗ (ᐱᖃᓯᐅᑎᓪᓗᒍ ᐊᑭᓖᓪᓗᑎᒃ ᐊᖑᓇᓱᓲᑦ)  

• ᐃᖃᓗᒐᓱᓐᓂᖅ (ᐱᖃᓯᐅᑎᓪᓗᒍ ᐊᑭᓖᓪᓗᑎᒃ ᐃᖃᓗᒐᓱᒍᓐᓇᓲᑦ)  

• ᐊᕝᕗᖅᑕᖃᓐᓂᖅ ᑕᕆᐅᒻᒥ ᐱᕈᓲᓂᒃ 

• ᓴᓇᕙᓪᓕᐊᓂᖅ, ᓱᕋᐃᔭᖃᓐᓂᖅ, ᐸᖅᑭᒃᖠᕆᓂᖅ ᐊᒻᒪᓗ ᓄᑖᕈᐃᓂᖅ, ᐊᑐᖃᑦᑕᓐᓂᓪᓗ ᒪᑭᒪᑲᐃᓐᓇᖅᑐᑦ 

ᐱᖁᑎᖏᓂᒃ ᓯᑰᑉ ᖄᖓᓂ 

• ᑕᕆᐅᒻᒥ ᐃᖏᕐᕋᔪᓕᕆᔾᔪᑎᑦ  

• ᑲᓇᑕᐅᑉ ᐅᓇᑕᖅᑐᒃᓴᓕᕆᔨᖏᑕ ᐱᓕᕆᐋᖏᑦ ᑲᒪᒋᔭᐅᑐᐊᕈᑎᒃ ᐱᓕᕆᕝᕕᐊᑕ ᑲᓇᑕᐅᑉ ᐅᓇᑕᖅᑐᒃᓴᖏᑕ 

• ᑲᓇᑕᐅᑉ ᓯᒡᔭᒥᐅᑕᓕᕆᔨᒃᑯᑦ ᐱᓕᕆᐋᖏᑦ ᑲᒪᒋᔭᐅᑐᐊᕈᑎᒃ ᑲᓇᑕᐅᑉ ᓯᒡᔭᒥᐅᑕᓕᕆᔨᒃᑯᖏᓄᑦ 

• ᐳᓚᕋᑦᑐᓕᕆᓂᒻᒧᑦ ᐱᓕᕆᓃᑦ 

• ᑲᔾᔭᐅᓴᒋᐊᖅᑐᓄᑦ ᐱᓕᕆᓃᑦ 

• ᐃᓕᓐᓂᐊᖅᑎᑦᑎᓂᒻᒧᑦ ᐱᓕᕆᓃᑦ 

• ᓇᕈᓇᓐᓃᑦ ᖁᓛᒍᑦ ᑕᕆᐅᑉ ᓯᑯᖁᑎᖓᑕ ᐊᑐᖅᖢᑎᒃ ᐊᐅᓚᐅᑎᓕᓐᓂᒃ ᐊᐅᓚᐅᑎᖃᖏᑦᑐᓂᓪᓗ 

ᐃᖏᕐᕋᔾᔪᑎᓂᒃ  

• ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᓕᓄᓪᓗ−ᑐᙵᔪᑦ ᖃᐅᔨᓵᖃᓐᓂᐅᓲᑦ ᐱᓕᕆᓂᖏᑦ (ᐱᖃᓯᐅᑎᓪᓗᒍ ᐸᖅᑭᒃᖠᔨᑦ 

ᐱᓕᕆᓂᖏᑦ) 

• ᖃᐅᔨᓴᖅᑎᔾᔪᐊᑦ ᖃᐅᔨᓵᖃᓐᓂᖏᑕ ᐱᓕᕆᓂᖏᑦ 

• ᑕᕐᕆᔭᐅᓯᐅᖅᑐᓄᑦ ᑕᑯᓐᓇᒐᕆᔭᐅᓲᓂᓪᓗ ᐃᓗᓕᒃᓴᖏᓐᓂᒃ ᓴᓇᕙᓪᓕᐊᔪᓕᕆᔪᑦ  

 

ᐃᒪᕐᒥᐅᑕᓕᕆᔨᒃᑯᑦ ᑐᓴᕆᐊᖅᓯᒪᓕᖅᑐᑦ ᐅᑯᓇᓂ ᓄᓇᓕᐅᔪᓂᒃ ᐃᒃᐱᐊᔾᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, 

ᖃᐅᓱᐃᑦᑐᖅ ᐊᒻᒪ ᕿᑭᖅᑕᔾᔪᐊᖅ, ᕿᑭᖅᑕᓂᒃᑯᑦ, ᓄᓇᕘᑉ ᒐᕙᒪᒃᑯᖏᓪᓗ, ᐱᓕᕆᓂᖃᖃᑕᐅᔪᓄᑦ ᐊᓯᖏᓪᓗ ᒐᕙᒪᑐᖃᒃᑯᑦ 

ᐱᓕᕆᕝᕕᖏᑦ ᓇᓗᓇᐃᓐᓂᒻᒥᒃ ᒪᑭᒪᕙᒌᖅᑐᓄᑦ ᐱᔪᓐᓇᖅᑎᑕᐅᕙᒌᖅᑐᓪᓗ (ᓲᕐᓗ, ᑲᔪᓰᓐᓇᖅᑐᑦ) ᐱᓕᕆᐊᖑᔪᑦ ᐃᓗᐊᓂ 

ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ MPA.  

ᐱᓕᕆᐋᖑᓲᑦ ᐊᑖᒍᑦ ᓄᓇᕘᑉ ᐊᖏᕈᑎᒻᒪᕆᐊᑕ  

ᑖᓐᓇ ᐅᒃᑑᑕᐅᔪᒪᔪᖅ ᑎᓕᐅᕆᔾᔪᑖ ᐊᑑᑎᒐᔭᖏᑦᑐᖅ ᓄᖅᑲᖅᑎᑦᑎᓂᒻᒥᒃ ᐱᔪᓐᓇᐅᑎᖏᓐᓂᒃ ᐃᓄᐃᑦ ᑐᓂᔭᐅᓯᒪᔪᑦ ᐊᖏᕈᑖᒍᑦ 

ᓄᓇᕘᑉ ᐊᖏᕈᑎᒻᒪᕆᐊ. 

ᑭᒃᑯᓕᒫᑦ ᐅᓗᕆᐋᓇᖅᑐᒦᔾᔭᐃᒃᑯᑎᖏᑦ 

ᓇᓪᓕᐊᑐᐃᓐᓇᖅ ᐱᓕᕆᐊᖑᔪᖅ ᑲᒪᒋᔭᐅᒍᓂ ᑭᒡᒐᖅᑐᖅᑕᐅᓗᓂ ᓇᓴᖅᑖᖅᓯᒪᔪᖅ ᐊᖓᔪᖅᑳᓪᓚᕆᒃ ᒫᔾᔭᔅᑎᖓ ᐱᔾᔪᑎᖃᓪᓗᑎᒃ 

ᑭᒃᑯᓕᒫᑦ ᐅᓗᕆᐋᓇᓲᓄᑦ, ᑲᓇᑕᐅᑉ ᓴᐳᒻᒥᔭᐅᓂᖓᓄᑦ, ᑲᓇᑕᐅᑉ ᐅᓗᕆᐋᓇᕈᑎᖏᓄᑦ, ᐅᕝᕙᓗ ᐱᖁᔭᒻᒥᒃ ᐊᑐᓕᖅᑎᑦᑎᓃᑦ,  



ᐅᕝᕙᓗ ᒪᓕᒡᓗᒍ ᑐᐊᕕᕐᓇᖅᑐᖅ ᓴᖅᑭᑦᑐᖅ (ᐱᖃᓯᐅᑎᓪᓗᒍ ᐊᕙᑎᒧᑦ ᑐᐊᕕᕐᓇᖅᑐᓕᕆᔾᔪᑏᑦ), ᐊᔪᖅᑎᑕᐅᒐᔭᖏᑦᑐᑦ ᐃᓗᐊᓂ 

MPA ᐊᑐᖅᖢᒍ ᐱᖁᔭᖅᑎᒍᑦ ᓴᓂᖅᑯᑦᑎᔾᔪᑎᑦ ᐅᖃᐅᓯᖅᑕᖓᑕ 35.1(3) ᑲᓇᑕᐅᑉ ᑕᕆᐅᖏᓄᑦ ᐱᖁᔭᔾᔪᐊᖅ, ᓲᕐᓗ 

ᑐᐊᕕᕐᓇᖅᑐᒃᑯᑦ ᕿᓂᖅᑐᑦ ᐸᖅᓴᐃᔪᑦ, ᐅᐸᒍᑎᔪᑦ ᐅᒥᐊᔾᔪᐊᑦ ᖃᖓᑕᓲᓪᓗ ᐱᕐᕈᓗᕝᕕᒋᔭᖏᓄᑦ, ᑲᓇᑕᐅᓪᓘᓐᓃᑦ 

ᐅᓗᕆᐊᓇᔾᔭᐃᒃᑯᑎᖏᓄᑦ. 

3. ᐃᓂᒋᔭᖓᑕ ᒥᒃᓵᓄᑦ 

a. ᓇᒦᓐᓂᕆᔭᖓ 

ᑖᓐᓇ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ MPA ᓇᓂᔭᒃᓴᐅᕗᖅ ᐃᓗᐊᒍᑦ ᓂᐅᕆᔅ ᐃᑭᕋᓴᖓᑕ ᐊᒻᒪ ᐅᐊᖕᓈᑕ ᕿᑭᖅᑖᓘᑉ ᐃᒪᕕᐊᑕ 

(ᑕᑯᔭᒃᓴᖅ 1). ᑭᒡᓕᖁᑎᒋᔭᖏᑦ ᓴᖅᑭᑕᐅᓂᑯᑦ ᑲᑐᔾᔨᖃᑎᖃᖅᖢᑕ ᕿᑭᖅᑕᓂᒃᑯᓐᓂᑦ. ᐃᓚᖓ ᑖᔅᓱᒪ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ 

MPA ᐃᓗᐊᓃᖢᓂ ᓄᓇᕘᑉ ᓄᓇᑖᕈᑖᑕ ᑭᒡᓕᒋᔭᖓᓄᑦ (NSA). ᓯᓚᓪᓕᖅᐹᖓᑕ ᐃᓂᒋᔭᖓ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ MPA 

ᐅᖅᑯᖅᐸᓯᐊ ᒥᒃᓵᓄᑦ ᐃᓱᓕᓯᒪᔪᖅ ᐊᓱᐃᓛᒃ ᒪᓕᓕᖅᖢᒍ ᑭᒡᓕᒋᔭᐅᔪᖅ ᑲᓇᑕᐅᑉ ᐃᒻᒥᒃᑯᑐᐊᖅ ᑮᓇᐅᔭᓕᐅᕋᓱᐊᕝᕕᐊᑕ 

ᑭᒡᓕᒋᔭᖓᒍᑦ. ᐃᓚᖃᕆᕗᖅ ᐃᖅᑲᖓᓂᒃ, ᐃᖅᑲᖓᑕ ᐃᑭᐊᖓ ᑎᑭᓪᓗᒍ ᑕᓪᓕᒪᑦ ᒦᑕᐃᑦ ᐊᒻᒪ ᖁᓛᒍᑦ ᑕᕆᐅᖓᑦ, 

ᐱᖃᓯᐅᑎᓪᓗᒍ ᑕᕆᐅᑉ ᓯᑯᖓ, ᑭᕕᐅᖅᑲᓂᖏᑦ ᑕᒪᒃᑯᐊ ᐃᒪᖓᒎᖓᔪᑦ. ᓴᓂᕌᒍᑦ ᑲᓇᑕᐅᑉ ᓄᓇᓕᖁᑎᖏᑦ ᓴᕐᕙᕐᔪᐊᕐᒧᑦ 

ᐃᓚᖃᖅᑐᑦ ᐅᑯᓂᖓ ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᔾᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᔾᔪᐊᖅ. 

 

ᑕᑯᔭᒃᓴᖅ 1. ᓄᓇᙳᐊᖅ ᐅᒃᑑᑕᐅᔪᒪᔪᒧᑦ ᓴᕐᕙᕐᔪᐊᖅ MPA  

 



b. ᐆᒪᔪᓄᑦ ᐊᑑᑎᖃᓐᓂᕆᔭᖓ  

ᐊᖏᓛᖑᖃᑕᐅᔪᖅ ᐃᓕᖅᑯᓯᕆᓲᖓ ᓴᕐᕙᕐᔪᐊᖅ ᐃᓂᐊᓂᒃ ᐅᓇ ᐅᐊᖕᓈ ᑕᕆᐅᖓᑕ ᓯᑯᓱᐃᑦᑑᓂᖓ (ᑲᓛᖠᑦ ᑕᐃᒍᖅᑕᖓ 

ᐱᑭᐊᓚᓱᐊᕐᔪᐊᖅ), ᑕᒪᓐᓇ ᓯᑯᒐᔪᐃᑦᑐᖅ ᐊᕐᕌᒍᓕᒫᖅ−ᒪᑐᐃᖓᔪᑦ ᐊᕙᓗᔭᐅᓯᒪᓪᓗᓂ ᓯᑯᐃᓐᓇᓲᖑᔪᒥᒃ. ᑖᓐᓇ ᐅᐊᖕᓈ 

ᑕᕆᐅᖓᑕ ᓯᑯᓱᐃᑦᑑᓂᖓ ᐊᖏᓂᖅᐹᑦᑎᐊᖑᖃᑕᐅᕗᖅ (80,000 ᑭᓛᒥᑕ2) ᓯᑯᓱᐃᑦᑑᓂᑦ ᐅᑭᐅᖅᑕᖅᑐᒥ ᐊᒻᒪᓗ ᖃᐅᔨᒪᔭᖅ 

ᐱᒋᐊᖅᓵᓕᖃᑦᑕᓐᓂᐊᑕ ᐊᕐᕌᒎᒥ ᓴᖅᑮᓐᓇᐅᔭᒐᔪᒃᖢᓂᓗ ᐱᕈᐃᓯᒋᐊᓐᓂᖓ, ᐊᒻᒪᑦᑕᐅᖅ ᐊᔾᔨᒌᖏᑦᑑᑎᓄᑦ ᐆᒪᔪᖃᐅᓐᓂᐊᓄᑦ. 

ᑖᓐᓇ ᓯᑯᓱᐃᑦᑐᖅ ᐱᑕᖃᖅᑎᑦᑎᕗᖅ ᐊᑑᑎᓛᖑᖃᑕᐅᔪᒥᒃ ᓇᔪᒐᕆᔭᐅᓲᑦ ᐃᒪᖏᓐᓂᒃ ᖃᔅᓯᒐᓚᓐᓄᑦ ᑕᕆᐅᑉ ᐳᐃᔨᖏᓄᑦ, 

ᓲᕐᓗ ᑕᒪᒃᑯᐊ ᐊᐃᕖᑦ (Odobenus rosmarus rosmarus), ᖃᐅᓪᓗᖅᑖᑦ ᕿᓚᓗᒐᑦ (Delphinapterus leucas) ᐊᒻᒪᓗ 

ᐊᕐᕖᑦ (Balaena mysticetus), ᑐᒑᓖᑦ ᕿᓚᓗᒐᑦ (Monodon monoceros), ᓇᑦᑏᓐ (Pusa hispida), ᐅᒡᔪᐃᓐ (Erignathus 

barbatus), ᐊᒻᒪᓗ ᓇᓄᐃᑦ (Ursus maritimus), ᐊᒻᒪᓗᑦᑕᐅᖅ ᑕᕆᐅᑉ ᑎᖕᒥᐊᖏᑦ, ᐃᖃᓗᖏᑦ ᐊᓯᖏᓪᓗ ᑕᕆᐅᑉ 

ᐆᒪᔪᖁᑎᖏᑦ. ᓴᕐᕙᕐᔪᐊᖅ ᖃᐅᔨᒪᔭᖅ ᓇᔪᖅᑕᐅᓲᖑᓂᖓᓄᑦ ᓇᓚᐅᑦᑖᖅᓯᒪᔪᒧᑦ 60,000,000 ᑎᖕᒥᐊᓄᑦ, ᐱᖃᓯᐅᑎᓪᓗᒋᑦ 

ᓄᖑᓕᒑᓕᖅᑐᑦ ᓇᐅᔭᕚᑦ, ᐊᖏᓛᒥᓪᓗ ᑲᑎᖅᓱᐊᖓᔪᑦ ᐊᒃᐸᐅᒐᕋᓛᑦ/ᐊᒃᐸᕋᓛᑦ ᓄᓇᔾᔪᐊᒻᒥ.  

ᐃᓂᒋᔭᖓ ᑐᙵᕕᓪᓚᕆᒃ ᓴᓂᖅᑯᑕᒃᓴᐅᓇᓂᑦ ᓂᖃᐅᓯᕝᕕᖓ ᐱᕈᖅᓴᐃᕝᕕᖓᓪᓗ ᐊᒥᓱᐋᓗᖕᓄᑦ ᐅᑭᐅᖅᑕᖅᑐᒥ ᑕᕆᐅᑉ 

ᐆᒪᔪᖏᓄᑦ. ᓂᕐᔪᑏᑦ ᓲᕐᓗ ᓇᑦᑏᓐ, ᐊᐃᕖᑦ, ᐊᕐᕖᑦ, ᑕᒪᒃᑯᐊᓗ ᑕᕆᐅᑉ ᑎᖕᒥᐊᖏᑦ ᑐᙵᕕᖃᓪᓚᕆᓲᑦ ᓯᓈᖓᓂᒃ 

ᓯᑯᔪᓐᓇᖏᑦᑑᑉ ᐃᒪᖏᓐᓂᒃ ᓂᖃᐅᓯᕝᕕᒋᓪᓗᒍ. ᑎᖕᒥᐊᑦᑕᐅᖅ ᐊᑐᓲᖑᒻᒥᕗᑦ ᓯᒡᔭᖅᐸᓯᑦᑑᑉ−ᑲᖏᖅᖢᑦ ᐃᒪᖏᓐᓂᒃ ᐊᕙᑖᑕ 

ᐃᒪᐃᓐᓇᐅᓲᑉ ᐊᕙᑖᒍᑦ ᓄᓕᐋᖅᖢᑎᒃ, ᓂᖃᐃᓱᖅᖢᑎᒃ ᐊᒻᒪᓗ ᐃᕙᓕᕆᓪᓗᑎᒃ. ᑕᒪᒃᑯᐊ ᐆᒪᔪᑦ ᐊᐅᓪᓛᒐᔪᒃᑐᑦ 

ᐅᖓᓯᒃᑐᐋᓗᒻᒥᒃ ᑎᑭᕋᖅᖢᑎᒃ ᓯᑯᓱᐃᑦᑐᒧᑦ, ᑕᑯᒃᓴᕈᐃᓪᓚᕆᒃᑐᑦ ᐊᑑᑎᖃᓪᓚᕆᓐᓂᐊᑕ ᐆᒪᓂᐊᒍᑦ ᑲᐃᕙᖃᑦᑕᖅᑐᓄᑦ. 

ᑕᒪᓐᓇ ᖁᑦᑎᓐᓂᐊ ᐊᔾᔨᒌᖏᑦᑐᓄᑦ ᐆᒪᔪᖃᓐᓂᖅ ᓂᕐᔪᑎᓪᓗ ᓇᔪᒐᖃᓲᑦ ᓴᕐᕙᕐᔪᐊᑉ ᐃᒪᖓᓂᒃ ᐊᒃᑐᐊᒻᒥᔪᑦ ᐊᔾᔨᖃᖏᑦᑐᒥᒃ 

ᐃᒪᖓᑕ ᐃᓕᖅᑯᓯᖏᓂᒃ ᓴᖅᑭᓲᑦ ᐃᓗᐊᓂ. ᑖᒃᑯᐊ ᐃᓚᖃᖅᖢᑎᒃ: 

• ᓄᓇᔾᔪᐊᑉ ᑲᔾᔨᐋᑕ ᐊᐅᓚᓂᐊ ᑕᕆᐅᓪᓗ ᑲᐃᕙᓐᓂᖏᑕ ᓴᖅᑮᒐᔪᓛᑦ ᓯᖓᖅᓯᒐᔪᒃᑐᒥᒃ ᐅᐊᖕᓇᒦᙵᖅᑐᑦ ᐊᓄᕆᑦ 

ᑕᕆᐅᓪᓗ ᐃᖏᕐᕋᓂᓐᓂᖏᑦ, ᓯᑯᒥᒃ ᓇᒃᓴᓲᑦ ᐊᖅᑯᓵᖅᐸᓪᓕᐊᓪᓗᒍ ᓇᐅᕆᔅ ᐃᑭᕋᓴᖓ ᐃᓗᐊᓄᑦ ᕿᑭᖅᑖᓗᑉ 

ᐃᒪᕕᐊᑕ (DFO, 2021); 

• ᓯᑰᑉ ᐃᑳᕈᑎᖏᑦ ᓴᖅᑭᓲᑦ ᓇᐅᕆᔅ ᐃᑭᕋᓴᖓᓂ, ᓴᓇᙳᐊᕝᕕᒻᒥ (ᑲᐃᓐ ᐃᑎᖅᓴᖓ) ᐊᒻᒪᓗ ᓯᒥᑦ ᐃᒃᐱᐊᔾᔫᔭᖓᓂ, 

ᐱᓗᐊᖅᑐᖅ ᑐᐊᒡᓕᓯᒪᓂᐊᓄᑦ ᐃᑭᕋᓴᖃᕝᕕᖓ ᓯᒥᒃᑐᐃᖃᑦᑕᒻᒪ ᓯᑯᖓ ᐅᖅᑯᒧᑦ ᓴᕐᕙᐅᑎᓪᓗᒍ, ᓯᒥᒃᑎᕆᓪᓗᓂ 

ᓯᑯᒥᒃ ᐅᖅᑯᐋᑕ ᓯᒥᑦ ᐃᒃᐱᐊᔾᔫᔭᖓ (DFO, 2021); 

• ᑕᕆᐅᖓᑕ ᐃᖏᕐᕋᓂᓐᓂᐊᓄᑦ ᐊᐅᓚᓂᕆᓲᖏᑦ ᐃᑎᔪᒥᓪᓗ ᐃᒃᑲᑳᓪᓚᒃᑐᒧᑦ ᖁᒻᒨᕆᓂᖓ ᓴᖅᑮᕙᒃᑐᖅ ᓂᕿᒃᓴᓖᑦ 

ᐃᒪᖏᑦ ᐃᖑᓚᖅᖢᑎᒃ, ᓂᒡᓚᓱᒃᑐᖅ ᐅᐊᓕᓂᐅᑉ ᐃᒪᖓ ᑲᓇᖕᓇᒧᑦ ᐅᖅᑯᒧᓪᓗ ᐃᖏᕐᕋᔪᖅ ᐅᑭᐅᖅᑕᖅᑐᒥ 

(ᒪᓕᒃᖢᒍ ᑲᓇᑕᐅᑉ ᓯᒡᔭᖁᑖ) ᐊᒻᒪᓗ ᐆᓇᔪᓐᓂᖅᓴᑦ ᐊᑦᓛᓐᑎᒃ ᑕᕆᐅᖁᑎᖏᑦ ᐅᐊᖕᓇᖔᒧᑦ ᐃᖏᕐᕋᓂᖅᑐᑦ 

ᒪᓕᒃᖢᒍ ᑕᐃᕕᔅ ᐃᑭᕋᓴᖓ (ᑲᓛᖠᑦ ᓯᒡᔭᖁᑎᖓ ᒪᓕᒃᖢᒍ ᖁᒻᒧᑦ) (DFO, 2021); 

• ᐱᕈᖅᐸᓪᓕᐊᔪᖅ ᓯᕿᓂᒻᒧᑦ ᐱᕈᓲᑦ ᐆᒪᔪᕋᓛᖏᑦ ᐱᔾᔪᑎᓕᒃ ᓯᑯᖃᖏᓐᓂᖅᓴᐅᓕᓐᓂᐊ ᑎᑭᐅᒪᔭᐅᓕᖅᖢᑎᒃ ᐱᕈᓲᑦ.  

ᐊᓯᖏᑦ ᐊᖏᓛᑦ ᐆᒪᔪᓄᑦ ᐃᓕᖅᑯᓯᓕᐊᑦ ᐃᓗᐊᓂ ᓴᕐᕙᕐᔪᐊᖅ ᖃᐅᔨᓵᖑᔫᑉ ᐃᓂᖓᓂ ᑐᓐᓂᖅᓴᐃᓲᑦ ᐆᒪᔪᑦ ᐊᐅᓚᓂᐊᑕ 

ᐊᑑᑎᐊᓂᒃ ᐃᓚᖃᖅᐳᑦ; ᐊᒥᓱᐋᓗᖕᓄᑦ ᐊᕙᓗᔭᐅᓯᒪᓪᓗᓂ ᓯᕐᒥᓄᑦ ᑕᒪᓐᓇᓗ ᐊᐅᓕᕌᖓᒥᒃ ᑰᖃᑦᑕᖅᑖ ᐃᒥᑦᑎᐋᕙᒃ ᑕᕆᐅᑉ 

ᐊᕙᑎᒋᔭᖓᓄᑦ, ᓴᖅᑮᓲᖅ ᓯᕗᓪᓕᖅᐹᓂᒃ ᓯᕿᓂᒧᑦ ᐱᕈᐋᓪᓚᓲᑦ ᓂᖃᐅᔪᒃᓴᑦ ᓴᖅᑭᐋᑎᒋᒐᒥᒃ ᓂᖃᐅᓯᑲᐅᑎᖏᓪᓗᑎᒃ. 

ᖄᒃᑲᓐᓂᐊᒍᑦ, ᑖᓐᓇ ᐅᐊᖕᓈ ᑕᕆᐅᖓᑕ ᓯᑯᓱᐃᑦᑑᓂᖓ ᐃᓱᒪᒋᔭᐅᓲᖑᕗᖅ ᐆᒪᔪᕕᓃᑦ ᕿᒻᒪᒃᑯᖏᓄᑦ ᑭᕕᐅᖅᑲᕕᒃ 

ᐊᒡᒍᖅᓯᒪᔪᒧᓪᓗ ᐊᑑᑎᖃᓪᓚᕆᒃᑐᖅ ᑕᐅᖅᓰᔭᓄᑦ ᐳᓪᓚᐅᔭᑦ ᐊᓯᖏᓪᓗ ᐊᑐᖅᑕᐅᓲᓂᒃ.  

ᐅᐊᖕᓈ ᑕᕆᐅᖓᑕ ᓯᑯᓱᐃᑦᑑᓂᖓ ᐆᒪᔾᔭᕆᓪᓚᕆᒃᑐᒥᒃ ᐅᑎᖅᑕᕋᕈᓘᔭᖅᑐᒥᓪᓗ ᑕᕆᐅᑉ ᐃᓕᖅᑯᓯᖏᓂᒃ ᐊᑐᖅᑕᖃᓲᖅ, ᐱᓪᓗᒋᑦ 

ᑕᒪᐃᓐᓂᒃ ᓯᑰᑉ ᓯᑯᖏᑦ ᐱᖃᓗᔭᐃᓪᓗ ᑲᑕᒃᐸᓪᓕᐊᔪᑦ ᓯᕐᒥᓂᒃ. ᐊᐅᒃᐸᓪᓕᐊᔪᖅ ᐃᒥᑦᑎᐊᕙᒃ ᑰᒃᖢᓂ ᐃᖑᓚᓲᖅ ᑕᕆᐅᑉ 

ᐃᒪᖓᓄᑦ, ᓲᕐᓗ ᕿᒥᕆᔭᖅ ᐊᐅᒃᐸᓪᓕᐊᔪᑦ ᓯᕐᒥᔾᔪᐋᖏᓄᑦ ᑕᒪᐃᓐᓂᒃ ᑲᓇᑕᒥ ᑲᓛᖠᑦ ᓄᓇᖓᓂᓪᓗ. ᐊᒃᑐᐃᓃᑦ ᓯᓚᐅᑉ 

ᐊᔾᔨᒋᔪᓐᓃᓐᓂᐊᓄᑦ ᐊᐅᒃᐸᓪᓕᐊᓂᖅᓴᐅᓂᐊᓄᓪᓗ ᐃᒥᖅ ᑰᒃᑐᖅ ᐅᐊᖕᓈᑕ ᐃᒪᖓᓄᑦ ᖃᐅᔨᒪᔭᐅᓇᑎᒃ. ᖃᖓᑦᑎᐋᖅ, ᑕᒪᒃᑯᐊ 

ᓯᑰᑉ ᐃᑳᕝᕕᒋᓲᖏᑦ ᓯᓈᓕᐊᖑᓲᑦ ᑕᖏᑭᓐᓂᖅᓴᐅᓕᒻᒪᑕ ᓴᖅᑭᖏᓐᓂᖅᓴᐅᕙᓕᖅᖢᑎᓪᓗ. ᐊᓱᖏᑐᑦ ᐅᑭᐅᖅᑕᖅᑑᑉ ᐃᓂᒋᔭᖏᑕ, 

ᑖᓐᓇ ᓯᑯᓱᐃᑦᑑᓂᖓ ᐊᒃᑐᖅᑕᐅᔪᓐᓇᖅᑐᖅ ᓯᓚᐅᑉ ᐃᓕᖅᑯᓯᖅᓱᖏᓐᓂᐊᓄᑦ, ᓴᖅᑮᓗᓂ ᓯᑯᖃᓐᓂᐊᑕ ᓅᓐᓂᖏᓂᒃ, ᐊᓯᔾᔩᓗᓂ 

ᑕᕆᐅᑉ ᐃᖏᕐᕋᓂᓐᓂᖏᓂᒃ ᐊᒻᒪᓗ ᐊᒃᑐᐄᔪᑦ ᐆᒪᔪᖏᓂᒃ ᓇᔪᖅᑕᖃᓲᓂᒃ ᑕᕆᐅᖏᓂᒃ (ICCC, 2017; DFO, 2021). 

 



ᓴᕐᕙᕐᔪᐊᖅ ᐊᑭᖔᖓᓗ ᐱᑭᐊᓕᓱᐊᕐᓱᐊᖅ ᑕᒪᐃᓐᓂᒃ ᐃᓅᖃᑎᒌᓄᑦ ᐱᖅᑯᓯᖃᖅᑎᓄᓪᓗ ᐊᑑᑎᖃᓪᓚᕆᒃᑐᑦ. ᐊᕐᕌᒎᒐᓵᓗᓐᓄᑦ, 

ᑕᒪᓐᓇ ᓇᔪᖅᑕᐅᓯᒪᕗᖅ ᐃᓚᖏᓄᑦ ᐳᖅᑐᓛᒥᒃ ᐅᑭᐅᖅᑕᖅᑑᒥ−ᓇᔪᖅᑕᓕᓐᓄᑦ ᐃᓄᖃᓲᓂᒃ. ᓯᑯᓱᐃᑦᑑᓂᖓ ᓂᒃᓯᒃᓯᒪᔾᔪᑕᐅᕗᖅ 

ᐊᒥᓱᓄᑦ ᓄᓇᓕᓐᓄᑦ ᑲᓇᑕᒥ ᑲᓛᖠᑦ ᓄᓇᖓᓂᓪᓗ (ICCC, 2017) ᐊᓐᓇᐅᒪᑎᑦᑎᓯᒪᔪᖅ ᐊᒥᓱᓂᒃ ᓄᓇᓕᐅᓕᖅᑐᓂᒃ. 

ᑕᑯᔭᐃᓐᓇᕆᓪᓗᒍ, ᐅᐊᖕᓈ ᑕᕆᐅᖓᑕ ᓯᑯᓱᐃᑦᑑᓂᖓ ᑐᙵᕕᒋᔭᖅ ᐊᔾᔨᖃᕋᓂ ᐊᑑᑎᖃᓛᖑᖃᑕᐅᔪᒥᒃ ᐆᒪᔪᑦ ᐊᐅᓚᔾᔪᓯᖏᓂᒃ, 

ᐃᑲᔪᐃᔪᖅ ᐊᔾᔨᒌᖏᑦᑑᑎᓂᒃ ᑕᕆᐅᑉ ᐆᒪᔪᖏᓐᓂᒃ, ᐃᓚᐅᓂᓕᒃ ᐊᒡᒍᖅᓯᒪᓂᐊᒍᑦ ᓯᓚᖓᑕ ᐊᐅᓚᓂᕆᓲᖏᓂᒃ, ᐊᒻᒪ 

ᐱᑕᖃᖅᑎᑦᑎᔪᖅ ᐱᖅᑯᓯᒃᑯᑦ ᐊᓐᓂᕆᓲᑎᖃᐅᓯᖏᓄᑦ ᐃᓄᐃᑦ ᓄᓇᓕᖏᓂᒃ. ᐊᑑᑎᖃᓪᓚᕆᒃᑐᖅ ᑐᑭᓯᒋᐊᒥᒃ ᓴᐳᒻᒥᕆᓂᒻᒥᓪᓗ 

ᐊᔾᔨᖃᖏᑦᑐᒥᒃ ᐆᒪᔪᑦ ᐊᐅᓚᕝᕕᒋᔭᖓᓐᓂᒃ ᑕᒪᒃᑯᓄᖓ ᑐᙵᕕᖃᖅᑐᓄᑦ ᐆᒪᔪᓄᑦ, ᐊᒻᒪᑦᑕᐅᖅ ᓄᓇᔾᔪᐊᒻᒥ ᓯᓚᐅᑉ 

ᐊᔾᔨᒋᔪᓐᓃᓐᓂᐊᓄᑦ ᖃᐅᔨᓴᖅᑐᑦ ᓴᐳᒻᒥᕆᓇᓱᒃᑐᓪᓗ ᐊᒥᐊᒃᑯᔪᓂᒃ.  

c. ᐃᓅᖃᑎᒌᓄᑦ-ᑮᓇᐅᔭᓕᐅᕋᓲᑎᓄᑦ ᐃᓱᒪᒋᔭᕆᐊᓕᑦ  

ᐃᓅᖃᑎᒌᓄᑦ−ᑮᓇᐅᔭᓕᐅᕋᓲᑎᓄᓪᓗ ᕿᒥᕐᕈᔭᖃᓐᓂᖅ ᑲᒪᒋᔭᐅᓪᓗᓂ ᐃᒪᕐᒥᐅᑕᓕᕆᔨᒃᑯ ᐊᑐᐊᒐᑦ ᑮᓇᐅᔭᓕᐅᕈᑎᓄᓪᓗ 

ᐊᕕᒃᓯᒪᓂᐊᑕ. ᐊᖏᓛᑦ ᑮᓇᐅᔭᓕᐅᕋᓱᐊᕈᑏᑦ ᐃᓗᐊᓂ ᓴᕐᕙᕐᔪᐊᖅ ᐊᒡᒍᖅᓯᒪᔪᓅᕈᑎᒃ ᐆᒪᔪᑦ ᓴᖅᑭᑕᖏᓄᑦ ᑲᒪᒋᔭᖃᓐᓂᒻᒧᑦ 

ᐴᖃᓯᐅᑎᒐᒃᓴᑦ ᐊᒻᒪᓗ ᑲᔾᔭᐅᓵᑦ/ᐱᖅᑯᓯᖃᖅᑎᓄᑦ ᐳᓚᕋᑦᑐᓕᕆᔪᑦ. ᐱᓕᕆᐋᒃᓴᑦ ᓇᓗᓇᐃᖅᑕᐅᔪᑦ ᐃᓗᐊᓄᑦ 

ᐃᓅᖃᑎᒌᓄᑦ−ᑮᓇᐅᔭᓕᐅᕋᓲᑎᓄᑦ ᕿᒥᕐᕈᓂᒻᒧᑦ ᐃᓚᖃᓚᐅᖅᑐᑦ ᐊᕐᕌᒍᑕᒫᖅ ᐅᒥᐊᔾᔪᐊᒃᑯᑦ ᓂᐅᕋᐃᖃᑦᑕᓐᓃᑦ, ᐅᒥᐊᔾᔪᐊᒃᑯᑦ 

ᐅᓯᑲᖅᑕᖅᑕᐅᓂᖏᑦ ᐅᔭᕋᓐᓂᐊᖅᑕᑦ ᑕᕝᕙᙵᑦ ᓄᓘᔮᒃ ᓴᕕᕋᔭᒃᓴᓕᕆᔨᒃᑯᖏᑕ ᐅᔭᕋᓐᓂᐊᕝᕕᖓᓂᒃ, ᓯᑯᓯᐅᖅᑎᑦ 

ᐱᓕᕆᐋᕆᓲᖏᑦ, ᐅᓯᔭᓄᑦ ᐊᒻᒪ ᐳᓚᕋᑎᓂᒃ ᐅᒥᐊᔾᔪᐊᕆᔭᑦ ᐊᖅᑯᓵᖅᑐᑦ, ᑕᕆᐅᒻᒥ ᖃᐅᔨᓵᖃᖅᑐᑦ ᐅᒥᐊᔾᔪᐊᑦ ᐊᖅᑯᓵᖅᑐᑦ, 

ᑕᕐᕆᔭᐅᓯᐅᖅᑐᑦ ᑕᑯᓐᓇᒐᒃᓴᓂᓪᓗ, ᓂᕿᒃᓴᖅᓯᐅᖅᑐᑦ ᐊᒻᒪ ᐱᖅᑯᓯᑐᖃᒥᒍᑦ ᐃᖃᓗᓐᓂ ᓴᐳᑎᑎᒍᑦ ᐊᓯᖏᓂᓪᓗ ᓂᕿᒃᓴᒥᓄᑦ 

ᐆᒪᔪᕋᓲᑎᑦ, ᑲᔾᔭᐅᓴᒃᑐᑦ, ᐊᒻᒪᓗ ᐳᓚᕋᑏᑦ ᐱᓕᕆᐋᖏᑦ. ᐃᒪᕐᒥᐅᑕᓕᕆᔨᒃᑯᑦ ᕿᒥᕐᕈᔭᖃᓐᓂᖓ, ᑐᓴᕋᓱᐊᓐᓂᕗᑦ ᐊᓯᖏᓂᒃ 

ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ, ᓄᓇᓕᓐᓂ ᑐᓴᕆᐊᓐᓂᕗᑦ, ᐊᒻᒪ ᓴᓇᔪᓕᕆᔨᔾᔪᐊᑦ ᐱᓕᕆᓂᖃᖃᑕᐅᔪᓪᓗ ᐃᓚᐅᑎᑕᐅᓂᖏᒍᑦ 

ᑐᓴᐅᒪᔾᔪᑕᐅᓪᓗᑎᒃ ᖃᓄᐃᓕᐅᖅᑐᖃᓲᖑᓂᖏᓄᑦ ᐃᒪᖏᑕ ᐃᓗᐊᓂ. 

ᓇᓚᐅᑦᑖᒐᒃᑯᑦ ᓴᖅᑭᑦᑐᓐᓇᖅᑐᑦ ᑮᓇᐅᔭᓕᐅᕈᑎᑦ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ MPA ᑐᙵᓪᓗᐊᑕᖅᑐᖅ ᑲᔾᔭᐅᓴᒃᑎᓄᑦ 

ᐳᓚᕋᑎᓄᓪᓗ ᐱᓕᕆᐋᖑᓲᓄᑦ. ᐊᑑᑎᖃᕆᕗᖅ ᐅᔾᔨᕆᓗᒍ ᐊᑕᐅᓯᖅ ᐊᔾᔨᐅᙱᑎᑦᑎᔪᖅ ᓯᕗᓂᑦᑎᒍᑦ ᑮᓇᐅᔭᓕᐅᕋᓱᐊᕈᑎᓄᑦ 

ᓯᓚᐅᑉ ᐃᓕᖅᑯᓯᐊ ᐊᓯᔾᔨᓐᓂᐊ, ᖃᐅᔨᓵᖃᖃᑦᑕᖅᑐᑦ ᐅᔾᔨᕆᔭᖃᖅᓯᒪᖕᒪᑕ ᓯᑰᑉ ᐃᔾᔪᓂᐊᓂᒃ ᐃᑦᑕᓐᓂᕆᔭᖓᑕᓗ (DFO, 2021) 

ᐊᔭᖏᔾᔪᑎᖏᑦ ᓄᖑᒃᑯᑎᒃ ᐃᓵᖅᑕᐅᕚᓪᓕᒐᒃᓴᖅ ᓴᕐᕙᕐᔪᐊᖅ.  

ᑭᒡᓕᖃᓪᓚᕆᒃᑐᑦ ᑮᓇᐅᔭᓕᐅᕈᑎᑦ ᐃᖃᓗᒐᓱᒍᑕᐅᕗᑦ ᑕᒫᓂ ᐃᒪᖏᓂᒃ ᑭᒡᓕᓕᐊᖑᔪᓄᑦ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ MPA. 

ᐅᒃᑑᑕᐅᔪᒪᔪᖅ MPA ᐸᔾᔭᓪᓗᖓᖃᑎᓕᒃ ᑭᒡᓕᓕᐊᖑᓯᒪᔪᒧᑦ ᐅᐊᖕᓈᑕ ᐊᑦᓛᓐᑎᒃ ᐃᖃᓗᒐᓱᒃᑏᑦ ᑎᒥᖁᑖᑕ (NAFO) 

ᐃᖃᓗᒐᓱᒡᕕᐊ 0A. ᑖᔅᓱᒪ NAFO ᐊᖏᖃᑎᒌᒍᑎᐅᑉ ᒪᓕᒐᕋᓛᖏᑦ ᐊᔪᖅᑎᑦᑎᖏᑦᑐᑦ ᓄᓇᕘᑉ ᐃᒪᕕᒻᒥ ᓚᐄᓴᓐᓯᖃᖅᑏᓐ 

ᐃᖃᓗᒐᓱᒃᖢᑎᒃ ᓇᑖᓐᓇᓂᒃ. 

ᐅᓪᓗᒥᐅᔪᖅ ᓴᕕᕋᔭᒃᓴᓄᑦ ᕿᓂᕈᑎᓄᑦ ᐅᕝᕙᓗ ᐊᓯᖏᓄᑦ ᐊᒨᕋᐃᔾᔪᑎᒥᒃ ᓚᐄᓴᓐᓯᓂᒃ ᐱᑕᖃᖅᑐᖃᖏᑦᑐᖅ ᐃᓗᐊᓂ 

ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ MPA. ᓄᓘᔮᑉ ᓴᕕᕋᔭᒃᓴᓕᕆᔨᒃᑯᑦ ᐅᔭᕋᓐᓂᐊᕝᕕᖓ ᓄᓘᔮᓐᓂ ᐊᐅᓚᑦᑐᑑᔪᖅ ᐅᔭᕋᓂᐊᖅᑐᓂᒃ 

ᓇᒥᓂᓕᒫᖅ ᖃᓂᒃᓴᖅᑐᑦ ᑖᔅᓱᒧᖓ ᓴᕐᕙᕐᔪᐊᖅ. ᐅᔭᕋᓐᓂᐊᕝᕕᖓ ᐃᓂᖃᒻᒪᑦ ᐅᖅᑯᖔᖓᒍᑦ ᐃᒻᒪᖄ 200 ᑭᓛᒥᑕᑦ ᓴᕐᕙᕐᔪᐊᑉ, 

ᐅᐊᖕᓈᓂ ᕿᑭᖅᑖᓘᑉ (ᓴᕕᕋᔭᒃᓴᓕᕆᔨᑦ, 2017). ᐅᒥᐊᔾᔪᐊᒃᑯᑦ ᐅᓯᑲᖅᑕᐃᓂᖅ ᐅᔭᕋᓐᓂᐊᖅᑕᖏᓂᒃ ᐅᔭᕋᓐᓂᐊᕝᕕᐅᑉ ᐅᓪᓗᒥ 

ᑭᓯᐊᓂ ᐊᖅᑯᓵᓪᓗᑎᒃ ᑖᔅᓱᒪ ᐅᒃᑑᑕᐅᔪᒪᔫᑉ MPA.  

ᐅᓪᓗᒥᐅᔪᖅ ᒪᑐᔭᐅᓯᒪᕗᖅ ᐃᖅᑲᖓᒍᑦ ᕿᓂᖅᓴᐃᓂᒻᒥᒃ ᓄᑖᓂᒃ ᐅᖅᓱᐋᓗᒃᓴᒧᑦ ᐳᓪᓚᐅᔭᒧᓪᓗ ᓚᐄᓴᓐᓯᒃᑯᑦ ᐃᒪᖏᒍᑦ 

ᐊᕙᑖᒍᓪᓗ ᓴᕐᕙᕐᔪᐊᑉ. ᒪᓕᒃᖢᒍ ᐊᑐᒐᒃᓴᓕᐊᑦ ᓯᕗᓂᒧᑦ ᐊᕙᑎᓕᕆᓂᒻᒧᑦ ᕿᒥᕐᕈᔭᐅᓂᖓ ᕿᑭᖅᑖᓘᑉ ᐃᒪᕕᐊ ᐊᒻᒪ ᐸᖕᓂᖅᑑᑉ 

ᑲᓛᖠᑦ ᓄᓈᑕ ᐃᑭᕋᓴᖓᓄᑦ (ᓄᓇᕘᒥ ᐊᕙᑎᓕᕆᔨᑦ ᕿᒥᕐᕈᔨᑦ ᑲᑎᒪᔨᖏᑦ, 2019), ᐅᓪᓗᒥᐅᔪᖅ ᒥᑭᑦᑐᒻᒪᕆᒻᒥᒃ ᐱᔪᒪᓂᖅᑕᓕᒃ 

ᐅᖅᓱᐋᓗᒃᓴᓄᑦ ᐳᓪᓚᐅᔭᓄᑦ ᑮᓇᐅᔭᓕᐅᕋᓱᐊᖅᑎᓂᒃ ᐃᒪᖏᒍᑦ ᐃᖅᑲᖏᒍᓪᓗ.  

ᐅᓪᓗᒥᐅᔪᖅ, ᐅᓯᑲᖅᑕᐃᓂᖅ ᐊᒻᒪᑦᑕᐅᖅ ᐅᒥᐊᔾᔪᐊᒃᑯᑦ ᐃᖏᕐᕋᖃᑦᑕᓐᓃᑦ ᐃᓗᐊᒍᑦ ᐊᕙᑖᑕᓗ ᐅᒃᑑᑕᐅᔪᒪᔫᑉ ᓴᕐᕙᕐᔪᐊᑉ MPA 

ᐃᓂᐊᒍᑦ ᑭᒡᓕᒃᓴᖏᑕ ᑲᔪᓯᓲᖅ ᓄᓇᓖᑦ ᐊᑐᒐᒃᓴᖏᓄᑦ ᐅᓯᔭᐅᔪᓂᒃ, ᐃᖃᓗᒐᓱᒃᑎᓄᑦ, ᐅᖅᓴᒃᓴᐃᔨᓄᑦ, ᐅᓯᑲᖅᑕᖅᑏᓐ ᐃᓄᖕᓂᒃ 

ᐊᒻᒪ ᐃᒻᒥᒃᑯᑦ ᐅᒥᐊᔾᔪᐊᒃᑯᑦ ᓇᕈᓇᓐᓃᑦ, ᒐᕙᒪᒃᑯᓐᓄᑦ ᐊᒻᒪ ᓯᑯᓯᐅᓐᓃᑦ. ᐅᒥᐊᔾᔪᐊᑦ ᐊᖅᑯᓵᖃᑦᑕᓐᓂᖏᑦ ᐊᖏᒡᓕᒋᐊᕈᓐᓇᕆᕗᑦ 

ᓯᕗᓂᑦᑎᒍᑦ ᓄᓇᒥᑦ ᓱᓇᒃᑯᑖᒥᒃ ᐅᔭᕋᓐᓂᐊᖅᑐᖃᕈᓂ, ᐅᖅᓱᐋᓗᒃᓴᒥᒃ ᐳᓪᓚᐅᔭᒥᓪᓘᓐᓃᑦ ᓴᓇᔪᖃᒃᑲᓐᓂᕈᓂ/ᐊᖏᖅᑕᐅᒍᑎᒃ. 

 



ᐱᔾᔪᑎᒋᓪᓗᒍ ᐱᐅᖅᓱᐋᕆᓇᓱᓐᓂᐅᓲᑦ ᓄᓇᐅᑉ ᐃᓕᖅᑯᓯᖅᓱᖅᑕᖏᑦ ᐆᒪᔪᑦ ᐊᐅᓚᓂᑑᑎᓪᓗᒋᑦ ᓴᐳᒻᒥᔭᐅᔫᑉ ᐃᓂᒋᔭᖓᑕ 

ᐃᓗᐊᓂ, ᐊᖏᓕᒋᐊᓐᓂᖅ ᐆᒪᔪᓂᒃ / ᐱᖅᑯᓯᓄᑦ ᐳᓚᕋᑦᑐᓕᕆᓂᒻᒧᑦ ᐱᑕᖃᕈᓐᓇᖅᐳᖅ. ᐊᖏᓕᒋᐊᕈᓂ ᐳᓚᕋᑏᓐ 

ᐅᒥᐊᔾᔪᐊᖏᑕ ᑎᑭᑦᑕᓐᓂᖏᑦ ᓄᓇᕘᒥ ᕿᑭᖅᑕᓂᒥᓪᓗ ᐅᔾᔨᕆᔭᐅᓯᒪᕗᖅ ᐊᒃᑐᐃᓯᒪᓂᕋᖅᑕᐅᓪᓗᓂ ᓄᖑᓯᒪᓕᓐᓂᐊᓄᑦ ᑕᕆᐅᑉ 

ᓯᑯᒋᓲᖓ ᐊᑯᓂᐅᓂᖅᓴᓪᓗ ᓯᑯᓂᐊ ᑎᑭᓐᓇᓱᖃᑦᑕᓕᖅᑎᓪᓗᒍ. ᐅᓪᓗᒥᐅᔪᖅ, ᑎᓴᐅᒪᐅᔪᖅᑑᕗᑦ ᓚᐃᓴᓐᓯᓖᑦ ᐊᐅᓪᓚᐅᔾᔨᔨᑦ 

ᐊᒻᒪᓗ ᖁᓖᑦ ᐊᔾᔨᒌᖏᑦᑐᑦ ᐃᓄᒋᐋᓄᑦ ᐳᓚᕋᑎᑦ ᐊᐅᓪᓚᐅᔾᔨᔨᒻᒪᕆᖏᑦ ᑲᒪᒋᔭᖃᓲᑦ ᐊᕙᑖᒍᑦ ᓄᓇᓕᖏᑕ ᐊᐅᓱᐃᑦᑐᖅ, 

ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᖃᐅᓱᐃᑦᑐᖅ ᐊᒻᒪᑦᑕᐅᖅ ᐃᒃᐱᐊᔾᔪᒃ. ᑖᒃᑯᐊ ᓚᐄᓴᓐᓯᓖᑦ ᐊᐅᓪᓚᐅᔾᔨᔨ ᐃᓄᒋᐊᒃᑐᓂᓪᓗ 

ᐳᓚᕋᑦᑐᓕᕆᔩᑦ ᓴᖅᑮᔭᖃᓲᑦ ᐳᓚᕋᑎᓄᑦ ᐊᔾᔨᒌᖏᑦᑐᓂᒃ ᑭᐱᙳᐃᔭᐅᑎᒃᓴᓂᒃ ᐱᓕᕆᔭᒃᓴᓂᒃ. ᐃᒻᒪᖄ ᐊᖏᓕᒋᐊᓐᓂᖓ 

ᑭᐱᙳᐃᔭᖅᑐᓄᑦ ᐳᓚᕋᑎᓄᓪᓗ ᐱᓕᕆᔭᐅᓲᒃᑯᑦ ᐊᔪᓐᓇᕋᔭᖏᑦᑐᖅ ᓯᑯᖃᕈᓐᓃᖏᓐᓇᕈᓂ. 

 

4. ᑐᓴᕋᓱᐊᓐᓂᕗᑦ ᐃᓚᐅᑎᑦᑎᓂᕗᓪᓗ 

ᑲᓐᓇᐅᓇ ᓇᐃᑦᑑᔪᖅ ᐅᓂᒃᑳᕗᑦ ᑐᓴᕆᐊᓐᓂᕆᓚᐅᖅᑕᑦᑎᓐᓄᑦ ᐃᓚᐅᑎᑦᑎᓇᓱᓐᓂᒻᒥᓪᓗ ᑎᒥᐅᔪᓂᒃ ᐅᓪᓗᒥᒧᑦ. ᐃᓗᓕᖃᓐᓂᖅᓴᖅ 

ᐅᓂᒃᑳᖅ ᐊᑐᐃᓐᓇᐅᒻᒥᕗᖅ ᐊᑐᓃᖓᔪᒃᑯᑦ “ᑐᓴᕋᓱᐊᓐᓂᕗᑦ ᐃᓚᐅᑎᑦᑎᓂᕗᓪᓗ ᐅᓂᒃᑳᖓ” ᑎᑎᖅᑲᑦ ᐊᒻᒪᓗ “ᑭᓱᓂᒃ 

ᑐᓴᓚᐅᖅᐱᑕ” ᐅᓂᒃᑳᖓᓂᒃ, ᑕᒪᐃᓐᓂᒃ ᐊᑕᑎᑕᐅᔫᒃ ᐅᕗᖓ.  

a. ᑲᑐᔾᔨᖃᑎᒋᔭᕗᑦ 

ᑕᐃᑲᙵᑦ 2019, ᑲᓇᑕᐅᑉ ᒐᕙᒪᑐᖃᒃᑯᖏᑦ ᐊᒻᒪᓗ ᕿᑭᖅᑕᓂᒃᑯᑦ ᑲᑐᔾᔨᖃᑎᒌᒃᖢᑎᒃ ᐃᓱᒪᒃᓴᖅᓯᐅᕈᑎᓂᒃ ᕿᓂᖅᓯᒪᔫᒃ 

ᐱᐅᖅᓱᐊᒐᑦ ᓴᐳᒻᒥᔭᒍᑎᒃᓴᖏᓄᓪᓗ ᐃᓂᐊᓄᑦ ᓴᕐᕙᕐᔪᐊᑉ ᐊᓯᖏᑕᓗ ᐃᓂᐅᔪᑦ ᕿᑭᖅᑕᓂᐅᑉ ᐊᒡᒍᖅᓯᒪᓂᐊᒍᑦ ᓄᓇᕘᒥᑦ. 

ᐊᕐᕌᒍᐊᓂ 2021 ᓴᖅᑮᓪᓗᑎᒃ ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᐱᓕᕆᖃᑎᒌᑦ ᑲᑐᔾᔨᔨᑦ (ᐱᓕᕆᖃᑎᒌᑦ ᑲᑐᔾᔨᔨᑦ) ᓴᖅᑭᑕᐅᓪᓗᑎᒃ 

ᓯᕗᓕᐅᕆᓂᐊᓪᓗᑎᒃ ᑖᔅᓱᒪᐅᑉ ᒥᐊᓂᕆᔭᐅᓂᐊᑕ ᓴᐳᒻᒥᔭᐅᓂᐊᑕᓗ ᐅᒃᑑᑕᐅᔪᒪᔪᖅ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ MPA−ᖏᑦ. 

ᐱᓕᕆᖃᑎᒌᑦ ᑲᑐᔾᔨᔨᑦ ᐃᓚᖃᖅᑐᑦ ᑭᒡᒐᖅᑐᐃᔨᓂᒃ ᑲᓇᑕᐅᑉ ᒐᕙᒪᑐᖃᒃᑯᖏᓂᒃ, ᕿᑭᖅᑕᓂᒃᑯᓐᓂᑦ ᐊᒻᒪᓗ ᓄᓇᕘᑉ 

ᒐᕙᒪᒃᑯᖏᓐᓂ.   

b. ᑐᓴᕋᓱᐊᓐᓂᕗᑦ ᐃᓚᐅᑎᑦᑎᓂᕗᓪᓗ 

ᐊᖅᑯᑎᒋᓪᓗᒍ ᑖᓐᓇ ᐱᓕᕆᖃᑎᒌᑦ ᑲᑐᔾᔨᔨᑦ ᐃᒪᕐᒥᐅᑕᓕᕆᔨᒃᑯᑦ ᓴᓇᖃᑎᖃᖅᓯᒪᕗᑦ ᕿᑭᖅᑕᓂᒃᑯᓐᓂᑦ ᐊᑐᓕᖅᑎᑦᑎᓇᓱᒃᖢᑎᒃ 

ᑐᕌᒐᐅᔪᒥᒃ ᓄᓇᓕᓐᓂᑦ ᑐᓴᕆᐊᕋᓱᓐᓂᒻᒧᑦ ᕿᑭᖅᑕᓂ ᐊᒡᒍᖅᓯᒪᓂᐊᓂ ᓄᓇᕘᒥᑦ. ᕿᑭᖅᑕᓂᒃᑯᑦ ᓇᓗᓇᐃᕆᓪᓗᑎᒃ ᑖᒃᑯᐊ 

ᑐᓴᕋᓱᓐᓃᑦ ᑲᔪᓯᖁᓪᓗᒋᑦ ᓵᙵᔭᐅᓗᑎᒃ ᐊᕐᕕᓂᓖᑦ ᓄᓇᓕᑦ ᖃᓂᒃᓴᓛᑦ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ MPA: ᐊᐅᓱᐃᑦᑐᖅ, 

ᖃᐅᓱᐃᑦᑐᖅ, ᐃᒃᐱᐊᔾᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᐊᒻᒪᑦᑕᐅᖅ ᕿᑭᖅᑕᔾᔪᐊᖅ.  

ᓯᕗᓪᓕᖅ ᐊᐅᓪᓛᓐᓂᑦᑕ ᑐᓴᕋᓱᐊᖅᖢᑕ ᐱᒋᐊᖅᖢᓂ ᐅᑯᓇᓂ ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪ ᕿᑭᖅᑕᔾᔪᐊᖅ ᐊᒃᑑᕝᕙ 24-27, 

2023, ᐊᒻᒪᑦᑕᐅᖅ ᐅᑯᓇᓂ ᐃᒃᐱᐊᔾᔪᒃ, ᐊᐅᓱᐃᑦᑐᖅ ᐊᒻᒪ ᖃᐅᓱᐃᑦᑐᖅ ᔮᓐᓄᐊᕆ 16-18, 2024. ᐃᓗᐊᒍᑦ ᓯᕗᓪᓕᖅᐹᑉ 

ᐊᐅᓪᓛᓐᓂᐅᑉ ᑐᓴᕋᓱᐊᖅᖢᑕ ᑲᑎᒪᖃᑎᖃᖅᖢᑕ ᕼᐋᒻᒪᓚᒃᑯᑦ ᑲᑎᒪᔨᖏᓂᒃ, ᐊᖑᓇᓱᒃᑎᑦ ᒥᑭᒋᐊᓐᓂᐊᖅᑎᑦ ᑎᒥᖏᓂᒃ ᐊᒻᒪᓗ 

ᐃᓄᓕᒫᖅᑎᑦᑎᓪᓗᑕ ᐊᑐᓂ ᓄᓇᓕᐅᔪᓂᒃ. ᐊᐃᑦᑖᖑᒐᓗᐊᖅ, ᑭᒃᑯᓕᒫᓄᑦ ᑲᑎᒪᓂᒃᓴᑦ ᕿᑭᖅᑕᔾᔪᐊᒻᒥ ᐅᓪᓗᖓᓄᑦ ᐊᒃᑑᕝᕙ 26 

ᓄᖅᑲᖅᑎᑕᐅᓚᐅᕐᒪᑦ ᐱᓪᓗᒍ ᓯᓚᕈᔫᓂᖓ. ᑕᒪᐃᓐᓂᒃ ᑲᑎᒪᓂᓕᒫᖏᓂᒃ ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖃᑦᑕᖅᖢᑎᒃ 

ᐱᒋᐊᕈᑎᒋᓪᓗᒍ ᑖᓐᓇ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ MPA, ᐊᒻᒪᑦᑕᐅᖅ ᐅᖃᐅᓯᖃᖅᖢᑎᒃ ᓇᐃᑦᑐᒃᑯᑦ ᐅᖓᓯᒃᑐᒃᑯᓪᓗ 

ᓴᐳᒻᒥᔭᐅᓂᐊᓄᑦ ᑎᑭᓐᓇᓱᐊᒐᕗᑦ ᐊᒃᑐᐊᔪᓪᓗ ᐅᓪᓗᖁᑎᒃᓴᖏᑦ. ᐅᓇ ᐊᖏᓛᖅ ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖓᓂᒃ ᓴᖅᑮᓂᖅ 

ᓴᐳᒻᒥᔭᐅᓯᒪᔫᑉ ᐱᒋᐊᕈᑖᓄᑦ ᑕᑯᒃᓴᕈᕋᓱᒃᑕᖏᓄᑦ ᑐᓴᖅᑎᑕᐅᓪᓗᑎᓪᓗ ᖃᓄᖅ ᐃᓱᒪᖃᓐᓂᖏᑕ ᓄᓇᓖᑦ ᑖᒃᑯᓄᖓ. 

ᑲᑎᒪᓂᓕᒫᓂᒃᑕᐅᖅ, ᕿᑭᖅᑕᓂᒃᑯᑦ ᐅᓂᒃᑳᖃᖃᑦᑕᕆᓪᓗᑎᒃ ᑖᔅᓱᒥᖓ ᕿᑭᖅᑕᓂ ᐊᒡᒍᖅᓯᒪᓂᐊᑕ ᒥᐊᓂᕆᔭᒃᓴᓄᑦ ᐊᔪᕆᑕᒃᓵᓂᒃ, 

ᐅᖃᐅᓯᐅᓪᓗᑎᒃ ᓇᑉᐸᖅᑯᑎᒃᓴᖏᑦ ᐊᒻᒪᓗ ᑕᐅᑐᙳᐊᒐᕆᔭᖏᑦ ᐊᕐᕌᒍᒐᓵᓗᓐᓄᑦ ᓴᐳᒻᒥᔭᐅᓂᒃᓵ ᑕᐃᓯᒪᒍᓂ ᐃᒪᓐᓇ IPCA. 

ᕿᑭᖅᑕᓂᒃᑯᑦ ᐅᖃᐅᓯᖃᕆᓪᓗᑎᒃ ᐃᓄᐃᑦ ᐸᖅᑭᔭᒍᑎᒃᓴᖏᓄᑦ, ᓄᓇᖃᖅᑳᖅᑐᑦ−ᓯᕗᓕᐅᖅᑕᖏᑕ ᐊᐅᓚᑦᑎᔾᔪᑎᑦ, ᐱᖁᑎᔾᔪᐊᒃᑯᑦ 

ᐃᑲᔪᖅᓲᑎᑦ ᐊᒻᒪᓗ ᐃᖃᓗᒐᓱᒃᑎᓄᑦ ᐊᑕᐅᓯᐅᖃᑎᒌᒍᑎᒃᓴᑦ. ᑕᑯᒃᓴᕈᖅᑕᐅᓯᒪᔪᑦ ᐅᔾᔨᖅᓴᐅᑎᓄᑦ ᐊᒻᒪᓗ ᐊᒡᒍᖅᓯᒪᔪᒃᑯᑦ 

ᐊᐅᓚᑕᐅᓂᒃᓵ ᓲᕐᓗ ᓇᐅᑦᑎᖅᓱᖅᑏᑦ ᐅᖃᐅᓯᐅᓚᐅᕆᓪᓗᑎᒃ.  

ᑭᖑᓪᓕᐅᔪᑦ ᐊᐅᓪᓛᓐᓂᑦᑕ ᑐᓴᕋᓱᐊᖅᖢᑕ ᑲᔪᓯᒃᑲᓐᓂᖅᖢᑎᒃ ᐅᑯᓇᓂ ᒥᑦᑎᒪᑕᓕᒃ, ᑲᖏᖅᑐᒑᐱᒃ , ᐊᒻᒪ ᕿᑭᖅᑕᔾᔪᐊᖅ ᒪᐄ 13-

15, 2024, ᐊᒻᒪᑦᑕᐅᖅ ᐃᒃᐱᐊᔾᔪᒃ , ᖃᐅᓱᐃᑦᑐᖅ ᐊᒻᒪ ᐊᐅᓱᐃᑦᑐᖅ ᔫᓂ 3-7, 2024. ᑭᖑᓪᓕᐅᔪᑦ ᐊᐅᓪᓛᓐᓂᑦᑕ ᑐᓴᕋᓱᐊᖅᖢᑕ 

ᑲᑎᒪᖃᑎᖃᖅᖢᑕ ᕼᐋᒻᒪᓚᒃᑯᑦ ᑲᑎᒪᔨᖏᓂᒃ, ᐊᖑᓇᓱᒃᑎᑦ ᒥᑭᒋᐊᓐᓂᐊᖅᑎᑦ ᑎᒥᖏᓂᒃ ᐊᒻᒪᓗ ᐃᓄᓕᒫᖅᑎᑦᑎᓪᓗᑕ ᐊᑐᓂ  



ᓄᓇᓕᐅᔪᓂᒃ. ᑲᑎᒪᓂᖃᖅᑎᓪᓗᑕ ᑖᒃᑯᓇᓂ ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᕆᔭᖃᖅᖢᑎᒃ ᖄᒃᑲᓐᓂᐊᒍᑦ ᑐᑭᓯᐅᒪᔾᔪᑎᓂᒃ ᐱᔾᔪᑎᓖᑦ 

ᑖᔅᓱᒪ ᐅᒃᑑᑕᐅᔪᒪᔪᖅ ᑕᕆᐅᒻᒥ ᓴᐳᒻᔭᐅᔪᒧᑦ ᐃᓂᐊᓄᑦ ᒥᓂᔅᑑᑉ ᑎᓕᐅᕆᔾᔪᑖᒍᑦ ᐱᖃᓯᐅᑎᓪᓗᒍ ᕿᒥᕐᕈᓂᖅ ᖃᓄᑎᒋ 

ᑲᔪᓯᓯᒪᖕᒪᖔᑦ, ᐃᓗᐃᑦᑐᖅ ᕿᒥᕐᕈᓂᖅ ᑕᒪᑐᒥᖓ ᒥᓂᔅᑑᑉ ᑎᓕᐅᕆᔾᔪᑖᒍᑦ ᓴᐳᒻᒥᔾᔪᑎᖃᕋᓱᒃᖢᓂ ᐊᑐᖅᖢᒍ, ᐊᒻᒪᓗ ᐅᒃᑑᑕᐅᔪᒧᑦ 

ᑭᒡᓕᒋᔭᐅᓂᐊᖅᑐᑦ. ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖃᓚᐅᕆᕗᑦ ᐱᖁᔭᑎᒍᑦ ᑐᕌᒐᕆᔭᕆᐊᓕᑦ ᐱᖃᓯᐅᔾᔨᔪᖅ ᐅᓂᒃᑳᖃᓐᓂᒻᒥᒃ ᓲᕐᓗ 

ᖁᓛᒍᑦ ᑕᐅᑦᑐᒐᒥᒃ ᖃᓄᖅ ᑮᓇᐅᔭᓕᐅᕋᓱᐊᕈᑏᑦ ᐱᓕᕆᐊᖏᑦ ᓴᖅᑭᑦᑐᓐᓇᖅᑐᓪᓗ ᐱᓕᕆᓃᑦ ᐃᓂᖓᓂ ᖃᓄᐃᑦᑐᓂᓪᓗ 

ᐱᓕᕆᐋᖑᓲᓂᒃ ᖃᐅᔨᒪᔭᖃᒻᒪᖔᑦᑕ ᐃᓗᐊᓂ ᑖᔅᓱᒪ ᐅᒃᑑᑕᐅᔪᒪᔪᖅ ᓴᕐᕙᕐᔪᐊᖅ MPA. ᕿᑭᖅᑕᓂᒃᑯᑦ ᐅᓂᒃᑳᖃᕆᓪᓗᑎᒃ 

ᐃᓗᐃᑦᑑᓂᖅᓴᒥᒃ ᖃᓄᖅ ᐃᓄᖕᓄᑦ ᓴᐳᒻᒥᔭᑦ ᒥᐊᓂᕆᔭᓪᓗ ᐃᓂᖏᑦ ᐅᒃᑑᑕᐅᓗᑎᒃ ᐊᕐᕌᒍᒐᓴᓄᑦ ᓴᐳᒻᒥᔾᔪᑕᐅᔪᓐᓇᒻᒪᖔᖏᑕ. 

ᑲᑎᒪᑎᓪᓗᒋᑦ ᐃᓗᐊᓂ, ᓄᓇᓖᑦ ᐃᓄᖁᑎᖏᑦ ᐅᖃᐅᓯᖃᑦᑎᐊᓚᐅᖅᑐᑦ ᐃᑲᔪᖅᓱᐃᓂᒻᒥᓂᒃ ᓯᕗᒧᐊᕆᖁᔨᓪᓗᑎᒃ ᓴᐳᒻᒥᔭᐅᓂᐊᓂᒃ 

ᓴᕐᕙᕐᔪᐊᖅ. 

ᐃᓗᐊᓂ ᓯᑎᐱᕆ 2024, ᐱᓕᕆᖃᑎᒌᑦ ᑲᑐᔾᔨᔨᑦ ᓴᖅᑮᔭᖃᓚᐅᖅᑐᑦ “ᑭᓱᓂᒃ ᑐᓴᓚᐅᖅᐱᑕ” ᐅᓂᒃᑳᖓᓂᒃ ᓇᒃᓯᐅᔾᔭᐅᓪᓗᑎᒃ 

ᑖᒃᑯᓄᖓ ᐊᕐᕕᓂᓖᑦ ᓄᓇᓕᖏᓄᑦ ᑕᑯᒃᓴᕈᐃᔪᑦ ᖃᓄᐃᑦᑐᒥᒃ ᑐᓴᓚᐅᓐᓂᑦᑕ ᓄᓇᓕᖓᑕ ᐃᓄᖁᑎᖏᓂᒃ 

ᑐᓴᕆᐊᓐᓂᖃᖅᑎᓪᓗᑕ. ᑎᑎᖅᑲᑦ ᐃᑲᔪᖅᓱᐃᔪᑦ ᐅᒃᑑᑕᐅᔪᒪᔫᑉ ᒪᓕᒐᕋᓛᖏᓄᑦ ᑐᓐᓂᕆᔭᐅᒋᓪᓗᑎᒃ ᐃᑲᔪᖅᓲᑎᓂᒃ ᑎᑎᖅᑲᓂᒃ 

ᐊᕐᕕᓂᓖᑦ ᓄᓇᓕᖏᓂᒃ ᐊᖑᓇᓱᒃᑎᑦ ᒥᑭᒋᐊᓐᓂᐊᖅᑎᑦ ᑎᒥᖏᓐᓂᒃ ᐊᒻᒪᓗ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᒃ. ᓄᓇᕘᑉ 

ᒐᕙᒪᒃᑯᖏᑦᑕᐅᖅ ᑎᑎᖅᑲᒥᒃ ᐃᑲᔪᖅᓱᐄᔪᒥᒃ ᓴᖅᑮᒋᓪᓗᑎᒃ. 

ᐊᓯᖏᑦ ᐱᓕᕆᓂᖃᖃᑕᐅᔪᑦ 

ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᑎᓚᐅᖅᑐᑦ ᓴᓇᔪᓕᕆᔨᔾᔪᐊᑦ ᕿᑎᐊᓂᓛᓪᓗ ᐱᓕᕆᓂᖃᖃᑕᐅᔪᑦ ᑖᔅᓱᒧᖓ ᐅᒃᑑᑕᐅᔪᒪᔪᖅ 

ᓴᕐᕙᕐᔪᐊᖅ MPA ᒥᓂᔅᑑᑉ ᑎᓕᐅᕆᔾᔪᑖᒍᑦ ᒪᕐᕈᐄᓕᖓᓪᓗᒋᑦ ᐊᒡᒍᖅᓯᒪᔪᒃᑯᑦ. ᐱᓕᕆᓂᖃᖃᑕᐅᔪᑦ ᑲᑐᔾᔨᔨᖏᑦ ᐃᓚᐅᑎᑕᐅᔪᑦ 

ᑕᕝᕘᓇ ᐊᐅᓚᓂᒻᒥᒃ ᐅᑯᐊᖑᓪᓗᑎᒃ ᐃᓱᖃᓚᐅᓐᓇᑎᒃ ᑖᒃᑯᓄᖓ ᑕᐃᒍᖅᓯᒪᔪᓄᑦ: ᓄᓇᕘᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕘᒥ 

ᐆᒪᔪᓕᕆᔨᔾᔪᐊᑦ ᐊᐅᓚᑦᑎᔨᑦ ᑲᑎᒪᔨᖏᑦ, ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ, ᓄᓇᕗᑦ ᑐᙵᕕᒃ ᑎᒥᖓᑦ, ᐃᓄᐃᑦ ᓄᓇᔾᔪᐊᑉ 

ᑲᔾᔨᐊᓄᑦ ᑲᑎᒪᔩᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᐊᕙᑎᒧᑦ ᒐᕙᒪᐅᖏᑦᑐᑦ ᓯᕐᓈᖅᑎᖏᑦ ᑎᒥᑦ (ENGOs), ᐃᖃᓗᓕᕆᔨᑦ 

ᑮᓇᐅᔭᓕᐅᖅᑎᑦ, ᐅᒥᐊᔾᔪᐊᒃᑯᑦ ᐅᓯᑲᖅᑕᖅᑎᓐ, ᐳᓚᕋᑎᓄᑦ ᐅᒥᐊᔾᔪᐋᒃᑯᑦ ᐊᐅᓪᓚᐅᔾᔨᔨᑦ, ᐅᖅᓱᐋᓗᒃᓴᒧᑦ ᐳᓪᓚᐅᔭᒧᑦ ᐊᒻᒪᓗ 

ᐅᔭᕋᓐᓂᐊᖅᑐᑦ ᓴᓇᔪᓕᕆᔨᖏᓄᑦ, ᐳᓚᕋᑎᓄᑦ ᐊᐅᓪᓚᐅᔾᔨᔨᓄᑦ, ᖃᐅᒪᔪᒧᑦ ᐅᐋᔭᖃᓲᓄᑦ ᓴᓇᔨᑦ, ᐊᒻᒪᓗ ᐃᓕᓐᓂᐊᖅᓯᒪᔪᔾᔪᐊᑦ. 

ᔪᓚᐄ 2024 ᑎᑎᖅᑲᓂᒃ ᓇᒃᓯᐅᔾᔨᓪᓗᑕ ᑲᑐᔾᔨᖃᑎᒌᒃᑐᑦ ᐱᓕᕆᖃᑎᒌᑦ ᑐᓴᐅᒪᔭᐅᔪᓄᑦ ᐱᓕᕆᓂᐅᔪᓄᑦ ᐅᓪᓗᒥ ᑲᒪᒋᔭᑦ 

ᐸᕐᓇᒃᑕᐅᔪᓪᓘᓐᓃᑦ ᓴᕐᕙᕐᔪᐊᖅ ᐃᓂᖓᓂᑦ. ᑭᖑᓂᐊᒍᑦ ᓯᕗᓪᓕᖅᐹᑉ ᐃᓚᐅᑎᑦᑎᓂᑦᑕ, ᐃᓗᐊᓂ ᐊᒃᑑᕝᕙ 2024, 

ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᑎᓕᖅᖢᑎᒃ ᑖᒃᑯᓂᖓ ᓱᓕ ᐅᒃᑑᑎᖏᔪᒪᔭᒥᓄᑦ ᒪᓕᒐᕋᓛᒃᑯᑦ ᑐᕌᒐᕆᔭᖏᓄᑦ ᑖᔅᓱᒧᖓ ᒥᓂᔅᑑᑉ 

ᑎᓕᐅᕆᔾᔪᑖᒍᑦ MPA ᓴᕐᕙᕐᔪᐊᕐᒥ, ᑐᓴᕝᕕᐅᓇᓱᒃᖢᑎᒃ.  

ᐃᒪᕐᒥᐅᑕᓕᕆᔨᒃᑯᑦ ᐃᓚᐅᑎᑦᑎᓪᓗᑎᒃ ᐊᒃᑐᖅᑕᓕᒫᓂᒃ ᒐᕙᒪᑐᒃᑯᑦ ᐱᓕᕆᕝᕕᖏᓂᒃ, ᐱᖃᓯᐅᑎᓪᓗᒍ (ᑭᒡᓕᖃᕋᑎᒃ ᑭᓯᐊᓂ) 

ᐊᕙᑎᓕᕆᔨᔾᔪᐊᑦ ᓯᓚᐅᓪᓗ ᐊᔾᔨᒋᔪᓐᓃᓐᓂᐊᓄᑦ ᑲᓇᑕᒥ [ECCC], ᐃᖏᕐᕋᔪᓕᕆᔨᔾᔪᐊᒃᑯᑦ ᑲᓇᑕᒥ, ᑮᖕ−ᓄᓇᖃᖅᑳᖅᑐᓪᓗ 

ᐊᒃᑐᐊᖃᑎᒌᓐᓂᖏᑦ ᐅᑭᐅᖅᑕᖅᑐᒥᓪᓗ ᐱᓕᕆᐊᒃᓴᓄᑦ ᑲᓇᑕᒥ [CIRNAC], ᒥᕐᖑᐃᖅᓯᕝᕕᓕᕆᔨᒃᑯᑦ, ᓄᓇᒥᐅᑕᓕᕆᔨᒃᑯᑦ ᑲᓇᑕᒥ, 

ᑲᓇᑕᐅᑉ ᓯᒡᔭᒥᐅᑕᓕᕆᔨᖏᑦ, ᓄᓇᔾᔪᐊᒻᒥ ᐊᒃᑐᐊᖃᑎᒌᒃᑐᓄᑦ ᑲᓇᑕᒥ, ᐊᒻᒪᓗ ᐅᓇᑕᖅᑐᒃᓴᓕᕆᔨᒃᑯᑦ.  

5. ᓴᖅᑭᑕᐅᓯᒪᔪᖅ ᐅᓪᓗᖁᑎᖏᑦ ᑭᖑᓂᐊᒍᓪᓗ ᐊᑐᕆᐊᓕᕗᑦ  

ᑲᑎᒪᔨᖏᑦ NWMB ᓈᒻᒪᒃᓴᕈᑎᒃ ᐃᒪᕐᒥᐅᑕᓕᕆᔨᒃᑯᑦ ᐅᒃᑑᑎᒋᔭᖓᑕ ᓴᖅᑮᔪᒪᓂᒻᒥᒃ ᒥᓂᔅᑑᑉ ᑎᓕᐅᕆᔾᔪᑖᒍᑦ ᓴᕐᕙᕐᔪᐊᕐᒥ, 

ᐃᒪᕐᒥᐅᑕᓕᕆᔨᒃᑯᑦ ᑲᔪᓯᓂᐊᖅᑐᑦ ᑎᑎᕋᐅᓯᐅᓕᓪᓗᓂ ᐅᕙᓂ ᐱᖁᔭᓕᐊᑦ ᑲᓇᑕᐅᑉ ᐅᖃᓕᒫᒐᖁᑖᒍᑦ, ᐃᓚᖓ II, ᑎᒃᑯᐊᖅᓯᔪᖅ 

ᓄᑖᖑᔪᒥᒃ ᓴᐳᒻᒥᔭᒥᒃ MPA. ᑲᓇᑕ ᐊᒻᒪᓗ ᑲᑐᔾᔨᖃᑎᒋᔭᖏᑦ ᑲᔪᓰᓐᓇᓐᓂᐊᖅᑐᑦ ᐱᓕᕆᖃᑎᒌᖏᓐᓇᓪᓗᑎᒃ ᐊᕐᕌᒍᒐᓴᒧᑦ 

ᐊᑑᑎᔪᒥᒃ ᓴᐳᒻᒥᔭᖃᐅᑎᓄᑦ ᐃᓱᒪᒃᓴᖅᓯᐅᕈᑎᓂᒃ ᓴᕐᕙᕐᔪᐊᕐᒧᑦ, ᐃᓚᖃᒻᒥᔪᑦ ᐃᓱᒪᒋᔭᖃᓐᓂᒻᒥᒃ ᐃᓄᖕᓄᑦ ᓴᐳᒻᒥᔭᖅ 

ᐱᐅᖅᓱᐊᕆᔭᓪᓗ ᐃᓂᐊᓂᒃ. 

ᐃᓕᓴᕆᔭᐅᔪᑦ 

 

ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐸᕐᓇᑦᑎᖏᑦ ᖁᔭᓐᓇᒦᕈᒪᔪᑦ ᓄᓇᓕᖕᓂ ᐃᒃᐱᐊᕐᔪᖕᒥᐅᑦ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᕿᑭᖅᑕᕐᔪᐊᖅ, ᒥᑦᑎᒪᑕᓕᒃ 

ᑲᖏᖅᑐᒑᐱᖕᒥᐅᑕᐃᓪᓗ ᐱᕕᖃᖅᑎᑦᑎᓚᐅᕐᒪᑕ ᑐᙵᓱᒃᑎᑦᑎᓪᓗᑎᒡᓗ ᐳᓚᕋᕐᓂᑎᓐᓂ. ᖁᔭᓐᓇᒦᕈᒪᓪᓚᕆᖕᒥᔭᕗᑦᑕᐅ ᐆᒪᔪᕐᓂᐊᖅᑎᒃᑯᑦ, ᕼᐊᒻᒪᓚᒃᑯᑦ 

ᐃᓄᑐᐃᓐᓇᐃᓪᓗ ᐱᖃᑕᐅᓚᐅᖅᑐᑦ ᖃᐅᔨᒪᓂᖏᖕᓂᓪᓗ ᐅᓂᒃᑳᕈᓐᓇᓚᐅᖅᑐᑦ.  

 

ᐱᓕᕆᔨᕗᑦ 
 

ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐸᕐᓇᑦᑎᖏᑦ ᐅᑯᐊᖑᓪᓗᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA), ᐃᖃᓗᓕᕆᔨᒃᑯᑦ ᑲᓇᑕᒥ (DFO), ᐊᕙᑎᓕᕆᔨᒃᑯᑦ 

ᐊᒻᒪᓗ ᓯᓚ ᐊᓯᔾᔨᖅᐸᓪᓕᐊᓂᖓᖕᓂ ᑲᓇᑕᒥ (ECCC), ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ. ᐸᕐᓇᑦᑏᑦ ᐃᑲᔪᖅᑐᐃᖃᑦᑕᖅᑐᑦ 

ᐱᓕᕆᐊᖑᔭᕆᐊᓕᖕᓂᒃ ᓴᕐᕙᕐᔪᐊᒥ ᕿᑭᖅᑕᓂᓪᓗ, ᒪᕐᕉᖕᓂᒃ ᐋᖅᑮᒍᒪᓪᓗᑎᑦ ᐃᒪᕐᒥᑦ ᐸᖅᑭᔭᐅᓗᑎᒃ ᒥᓂᔅᑕ ᑎᓕᓯᓂᖓᑦᑎᒍᑦ. ᑭᓯᐊᓂᓕ ᐃᖃᓗᓕᕆᔨᒃᑯᑦ, 

ᕿᑭᖅᑕᓂᒃᑯᓪᓗ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓄᓇᓕᓐᓅᖃᑦᑕᓚᐅᖅᑐᑦ ᑲᑎᒪᔭᖅᑐᖅᑎᓪᓗᑎᑦ ᓴᕐᕙᕐᔪᐊᑉ ᒥᒃᓵᓄᑦ. 

ᐸᕐᓇᑦᑏᑦ ᐱᖃᑕᐅᓚᐅᖅᑐᑦ ᓴᕐᕙᕐᔪᐊᖅ ᑲᑎᒪᑎᑦᑎᑎᓪᓗᒋᑦ ᒪᑯᐊ ᔭᓃᕙ ᓅᐳ (ᕿᑭᖅᑕᓂᒃᑯᑦ), ᒫᑕ ᓄᔭᓕᐊᖅ (ᕿᑭᖅᑕᓂᒃᑯᑦ), ᒫᒃ ᐱᑦᓯᓛᖅ (ᕿᑭᖅᑕᓂᒃᑯᑦ) 

ᐊᒻᒪᓗ ᔫᓯᐱ ᐱᙳᐊᖅᑐᖅ (ᕿᑭᖅᑕᓂᒃᑯᑦ) ᐴᓂ ᒪᒃᐊᐃᓴᒃ (ᓄᓇᕗᑦ ᒐᕙᒪᒃᑯᑦ), ᓗᐊᕋ ᕼᐃᐅᕋᔅ (ᓄᓇᕗᑦ ᒐᕙᒪᒃᑯᑦ), ᔭᔅᑎᓐ ᕼᐊᒃ (ᓄᓇᕗᑦ ᒐᕙᒪᒃᑯᑦ) ᐊᒻᒪᓗ 

ᒥᐊᕆᖓᒻ ᐊᒻᑐᓚᕼᐃ (ᓄᓇᕗᑦ ᒐᕙᒪᒃᑯᑦ), ᐸᑕᓂ ᓱᕉᑐ (ᐃᖃᓗᓕᕆᔨᒃᑯᑦ) ᔭᔅᓖᓐᔮᐅᐊᓐᑕ (ᐃᖃᓗᓕᕆᔨᒃᑯᑦ), ᓗᐊᕋᓐ ᑲᓐᓕᔅ (ᐃᖃᓗᓕᕆᔨᒃᑯᑦ), ᑖᒪ ᕼᐊᒐᕐᑦ 

(ᐃᖃᓗᓕᕆᔨᒃᑯᑦ), ᐊᒻᒪᓗ ᐊᓚᔅᑎᐅ ᓖᑎ (ᐃᖃᓗᓕᕆᔨᒃᑯᑦ). 

ᐊᐅᓚᑦᑎᓂᙶᖅᑐᑦ ᓇᐃᓈᖅᓯᒪᔪᑦ 
 

ᐱᔾᔪᑎᖏᑦ 

ᓯᕗᓪᓕᖅᐹᒥ ᑲᑎᒪᑎᑦᑎᓂᖅ, ᑭᒡᒐᖅᑐᐃᔨᖃᖅᖢᑎᑦ ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐸᕐᓇᑦᑎᖏᑦ, ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᖕᓂ (QIA), 

ᐃᖃᓗᓕᕆᔨᒃᑯᖕᓂ ᑲᓇᑕᒥ (DFO), ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑲᑎᒪᑎᑦᑎᓚᐅᖅᓯᒪᔪᑦ ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ ᕿᑭᖅᑕᕐᔪᐊᒥᓗ ᐅᑐᐱᕆ 24-27−ᒧᑦ, 

2023. ᑭᖑᓪᓕᕐᒥ ᐳᓚᕋᑦᑕᓕᕆᕗᑦ ᑲᑎᒪᑎᑦᑎᓪᓗᑎᑦ ᐃᒃᐱᐊᕐᔪᖕᒥ, ᐊᐅᓱᐃᑦᑐᒥ ᖃᐅᓱᐃᑦᑐᒥᓪᓗ ᔮᓐᓄᐊᕆ 16-18−ᒧᑦ, 2024 ᑭᒡᒐᖅᑐᐃᔨᖃᖅᖢᑎᓪᓗ 

ᑕᐃᒃᑯᓂᖓᒃᓴᐃᓐᓇᖅ ᑲᑐᔾᔨᖃᑎᒌᖕᓂᒃ ᑎᒥᐅᔪᓂᓪᓗ. ᒪᐃᒥ 13-15−ᒧᑦ 2024 ᐊᐃᑉᐸᖓᖕᓂ ᑲᑎᒪᑎᑦᑎᑦᑕᓕᕆᕗᑦ ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ 

ᕿᑭᖅᑕᕐᔪᐊᒥᓗ. ᑭᖑᓪᓕᖅᐹᒥ ᑲᑎᒪᑎᑦᑎᒋᓪᓗᑎᑦ ᐃᒃᐱᐊᕐᔪᖕᒥ, ᖃᐅᓱᐃᑦᑐᒥᑦ ᐊᐅᓱᐃᑦᑐᒥᓪᓗ ᔫᓂᒥ 3-7 2024.  

ᐱᔾᔪᑎᖏᑦ ᒪᕐᕈᐊᖅᑎ ᑲᑎᒪᑎᑦᑎᒍᒪᓂᖏᖕᓂ ᐅᖃᐅᓯᖃᕐᓗᑎᑦ ᓄᐊᑦᑎᓗᑎᓪᓗ ᖃᐅᔨᒪᓂᕆᔭᐅᔪᓂᒃ ᓴᕐᕙᕐᔪᐊᑉ ᖃᓂᒋᔭᖓᖕᓂ, ᕿᓚᒥᐅᔪᑦ ᐃᒪᕐᒥ 

ᐸᖅᑭᔭᐅᓗᓂ ᒥᓂᔅᑕᐅᑉ ᑎᓕᓯᔾᔪᑎᖓᒍᑦ ᐃᒪᕐᒥ ᐸᖅᑭᑦᑎᓂᖏᖕᓂ (MPA) ᒪᓕᓪᓗᑎᑦ ᐃᒪᕕᖕᒥ ᐱᖁᔭᕐᓂᑦ, ᑭᖑᓕᕐᒥᓪᓕ ᐱᓕᕆᐊᕆᓕᕐᒥᓗᓂᒋᑦ 

ᐅᖃᖃᑎᖃᕐᓗᑎᑦ ᕿᑭᖅᑕᓂᒃᑯᑦ ᑐᕌᒐᖏᖕᓂ ᑕᒪᑐᒥᖓ ᐃᓄᐃᑦ ᐸᖅᑭᔭᐅᓂᖏᖕᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᒃᓵᓄᑦ (IPCA). ᓄᓇᓕᖕᓂᑦ ᑐᓴᕈᒪᓚᐅᖅᑐᑦ 

ᑲᑎᒪᓂᖏᖕᓂ ᐃᑲᔪᖅᑐᐃᔾᔪᑎᒥᓪᓗ ᑎᑎᖅᑲᒥ ᐱᔪᒪᓪᓗᑎᑦ ᓴᕐᕙᕐᔪᐊᖅ ᐃᒪᖓᖕᓂ ᐸᖅᑭᑦᑎᓂᕐᒧᑦ ᑐᒃᓯᕋᐅᑎᒥᒃ ᑐᒃᓯᕋᓛᕐᒪᑕ. ᑐᕌᒐᕆᓗᐊᓚᐅᖅᑕᖓᓪᓕ 

ᑐᓴᕈᒪᓪᓗᑎᑦ ᓄᓇᓕᖕᓂᑦ ᖃᓄᖅ ᑐᒃᓯᕋᐅᑕᐅᔪᖅ ᓴᕐᕚᕐᔪᒃ ᐃᒪᕐᒥᑦ ᐸᖅᑭᑦᑎᓂᕐᒧᑦ ᑐᒃᓯᕋᐅᑎᖓᖕᓂ, ᑐᑭᓯᒃᑲᓂᕐᓗᑎᓪᓗ ᓄᓇᓕᖕᓂ ᐊᑐᖅᓯᒪᔭᖏᖕᓂ ᐊᒻᒪᓗ 

ᓇᔪᖅᐸᑦᑕᖓᖕᓂᓪᓗ, ᑕᒪᑐᒥᖓ. 

ᐅᓂᒃᑳᓕᐅᕐᓂᖏᖕᓂᓪᓗ ᓇᐃᓈᕐᓗᒋᑦ ᐅᓂᒃᑳᑦ ᑐᓴᖅᑕᐅᔪᑦ ᓄᓇᓕᖕᓂᑦ ᑲᑎᒪᖃᑕᐅᓚᐅᖅᑐᓂᒃ, ᐊᔾᔨᒌᔾᔫᒥᔪᓂᒃ ᐃᓕᖅᑯᓯᖃᖁᓪᓗᒋ ᑲᒪᖃᑦᑕᕐᓂᖏᖕᓂ, 

ᑎᑎᕋᖅᓯᒪᔪᖃᕐᓗᑎᓪᓗ ᐅᖃᐅᓯᒥᓂᕐᓂᑦ ᐃᓱᒫᓘᑎᐅᔪᓂᓪᓗ ᓄᓇᓕᖕᓂ ᐅᓂᒃᑳᖑᓚᐅᖅᑐᓂᒃ. ᓇᓗᓇᐃᔭᑦᑎᐊᕈᒪᓪᓗᒋᓪᓗ ᖃᓄᐃᑦᑑᖃᑦᑕᖅᓯᒪᓂᖏᖕᓂ 

ᑐᓴᖅᑕᐅᔪᓂᒃ, ᑖᓐᓇ ᐅᓂᒃᑳᖅ ᑐᓂᔭᐅᓯᒪᖕᒥᔪᖅ ᐆᒪᔪᕐᓂᐊᖅᑎᒃᑯᓐᓄᑦ ᕼᐊᒻᒪᓚᒃᑯᓄᓪᓗ ᕿᒥᕐᕈᔭᐅᓂᐊᕐᒪᑦ. ᑭᖑᓪᓕᕐᒥ ᓄᓇᓕᖕᓂ ᑲᑐᔾᔨᖃᑎᒌᖕᓂᒃ 

ᐱᕕᖃᖅᑎᑕᐅᓛᕐᒥᔪᑦ ᓂᓪᓕᕈᓐᓇᖅᑎᑕᐅᓗᑎᒃ, ᑖᓐᓇ ᐅᓂᒃᑳᖅ ᐊᑐᐃᓐᓇᐅᖕᒥᔪᖅ ᑭᒃᑯᑐᐃᓐᓇᕐᓄᑦ ᐃᒃᐱᐊᕐᔪᖕᒥ, ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ, 

ᕿᑭᖅᑕᕐᔪᐊᒥ, ᐊᐅᓱᐃᑦᑐᒥ ᖃᐅᓱᐃᑦᑐᒥᓪᓗ. 

ᓇᐃᓈᖅᓯᒪᔪᑦ ᑲᑎᒪᓂᐅᓚᐅᖅᓯᒪᔪᑦ ᒥᒃᓵᓄᑦ 
ᓯᕗᓪᓕᖅᐹᒥ ᑲᑎᒪᑎᑦᑎᒐᑦᑕ ᐅᑐᐱᕆ 2023−ᒥ ᐊᒻᒪᓗ ᔮᓐᓄᐊᕆ 2024−ᒥ, ᐃᖃᓗᓕᕆᔨᒃᑯᑦ ᐅᓂᒃᑳᓚᐅᖅᓯᒪᔪᑦ ᑐᒃᓯᕋᐅᑎᒥᒃ ᐃᒪᕐᒥᑦ ᐸᖅᑭᑦᑎᓂᕐᒥᑦ 

(MPA) ᒥᓂᔅᑕᐅᑉ ᑎᓕᓯᔾᔪᑎᖓᖕᓂ ᕼᐋᒪᓚᒃᑯᓐᓄᑦ ᐆᒪᔪᕐᓂᐊᖅᑎᒃᑯᓄᓪᓗ ᐊᑐᓂ ᓄᓇᓕᖕᓄᑦ. ᐃᖃᓗᓕᕆᔨᒃᑯᑦ ᑎᑎᕋᓚᐅᕐᒥᔪᑦ ᐅᓂᒃᑳᕆᔭᕐᓂᑦ, 

ᐊᐱᖅᑯᓯᕐᓂᑦ ᐃᓱᒫᓘᑎᓂᓪᓗ ᐊᒻᒪᓗ ᖃᐅᔨᓴᐅᑎᒃᓴᓂᒃ ᑐᓂᐅᖅᑲᐃᓪᓗᑎᑦ ᓄᓇᓕᖕᒥᐅᑕᕐᓄᑦ ᑐᓴᕐᕕᒋᔪᒪᓪᓗᒋᑦ. ᕿᑭᖅᑕᓂᒃᑯᑦ ᐅᓂᒃᑳᖅᖢᑎᑦ ᑕᑯᓐᓇᖅᑕᒥᓂᒃ 

ᐃᓄᖕᓄᑦ ᐊᐅᓚᑕᐅᔪᓂᒃ ᐸᖅᑭᑦᑎᓂᕐᒧᑦ ᐱᐅᖅᓱᐊᓂᕐᒧᓪᓗ ᐱᔾᔪᑎᓕᖕᓂᒃ ᑐᒃᓯᕋᐅᑎᒋᔭᒥᓂᒃ ᐊᑯᓂᒧᑦ ᐸᖅᑭᑦᑎᒍᒪᓂᖏᓐᓄᑦ ᓴᕐᕙᕐᔪᐊᒥᑦ ᐊᒻᒪᓗ ᖃᓄᖅ 

ᐊᒃᑐᐊᓂᖃᕋᔭᕐᒪᖔᑕ ᓄᓇᓖᑦ ᓯᕗᓪᓕᖅᐸᐅᑎᔭᖏᓐᓄᑦ.   

ᒪᐃᒥᑦ ᔫᓂᒧᑦ 2024 ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖅᖢᑎᑦ ᑕᒪᑐᒥᖓ ᑐᒃᓯᕋᐅᑎᒥᑦ ᐃᒪᕐᒥ ᐸᖅᑭᑦᑎᒍᒪᓂᕐᒥᑦ (MPA) ᒥᓂᔅᑕᒧᑦ ᑎᓕᓯᔾᔪᑎᒃᓴᒥᑦ ᒪᑯᓂᖓ 

ᕿᒥᕐᕈᔭᐅᕙᓪᓕᐊᔪᓂᒃ, ᓇᓗᓇᐃᔭᖅᓯᒪᑦᑎᐊᖅᑐᓂᓪᓗ ᑕᑯᓐᓇᖅᑕᒥᓂᒃ ᒥᓂᔅᑕᐅᑉ ᑎᓕᓯᔾᔪᑎᖓᖕᓂ ᐸᖅᑭᑦᑎᒍᑎᓂᒃ ᐊᒻᒪᓗ ᐅᓪᓗᒥᒧ ᖃᓄᐃᓕᖓᓂᖏᖕᓂ 

ᑭᒡᓕᒋᒐᔭᙳᐊᖅᑕᖏᑦ. ᐃᖃᓗᓕᕆᔨᒃᑯᑦ ᐅᓂᒃᑳᖅᖢᑎᑦ ᒪᑭᒪᔾᔪᑎᓂᑦ ᐱᓕᕆᐊᖏᖕᓂ ᐱᓕᕆᐊᖑᔪᓐᓇᖅᑐᓂᓪᓘᓐᓃᑦ ᑕᒫᓂ ᖃᓄᐃᑦᑐᓂᓪᓗ 

ᑎᑎᕋᖅᐸᓪᓕᐊᒻᒪᖔᑕ ᑐᒃᓯᕋᐅᑎᒥᑦ ᐱᔾᔪᑎᖃᖅᖢᑎᑦ ᓴᕐᕙᕐᔪᐊᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA). ᓇᐃᓈᖅᓯᒪᔪᓂᒃ ᐱᑕᓕᒃ ᐃᓚᒍᑕᖏᓐᓃᑦᑐᓂᒃ. ᕿᑭᖅᑕᓂᒃ 

ᐅᓂᒃᑳᑲᖕᓂᕆᓪᓗᑎᑦ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐃᓄᐃᑦ ᐸᖅᑭᔭᐅᓂᖏᖕᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᒃᓵᓄᑦ (IPCA) ᑐᒃᓯᕋᐅᑕᐅᔪᓂᒃ ᐊᑯᓂᒧᑦ 

ᐸᖅᑭᑦᑎᔾᔪᑎᒃᓴᓂᒃ.  

ᑐᓴᖅᑕᐃᓐᓇᕆᓚᐅᖅᑕᕗᑦ 
ᑲᑎᒪᑎᑦᑎᓂᑦᑎᒍᑦ ᐅᑐᐱᕆᒥ 2023−ᒥ, ᔮᓐᓄᐊᕆᒥ, ᒪᐃᒥ ᔫᓂᒥᓗ 2024−ᒥ, ᓄᓇᓖᑦ ᐱᖃᑕᐅᔪᑦ ᑲᑎᒪᖃᑕᐅᑦᑎᐊᖅᑐᐊᓘᓚᐅᖅᑐᑦ − ᖃᐅᔨᒪᔭᒥᓂᒃ 

ᐅᓂᒃᑳᖃᖅᖢᑎᑦ ᑕᒪᑐᒪ ᒥᒃᓵᓄᑦ ᐃᓱᒪᒋᔭᖏᖕᓂᓪ, ᓂᓪᓕᐊᔾᔪᑎᖃᖅᖢᑎᑦ ᐃᓱᒫᓘᑎᒥᓂᒃ, ᐅᖃᐅᔾᔨᒋᐊᖅᖢᑎᓪᓗ, ᐱᒻᒪᕆᐅᔪᓂᓪᓗ ᐊᐱᖅᑯᓯᖃᖅᐸᑦᖢᑎᑦ.  

ᐅᖃᖃᑎᒌᓚᐅᖅᑐᑦ ᑐᒃᓯᕋᐅᑎᒥᑦ ᓴᕐᕙᕐᔪᐊ ᐃᒪᕐᒥ ᐸᖅᑭᔭᐅᓂᖓᖕᓂ ᐊᐅᓚᑦᑎᓂᖓᓂᓗ, ᓄᓇᓖᑦ ᐱᖓᓲᔪᖅᑐᓂᒃ ᐅᖃᓚᐅᖅᑐᑦ ᐃᑲᔪᖅᑐᐃᓂᕋᖅᖢᑎᑦ 

ᑐᒃᓯᕋᐅᑎᒥᑦ ᐋᖅᑮᒍᒪᓂᖏᖕᓂ ᐃᒪᖓ ᐸᖅᑭᔭᐅᓗᓂ ᒥᓂᔅᑕ ᑎᓕᓯᔾᔪᑎᓕᐅᕐᓗᓂ. ᐊᒥᓱᓪᓗ ᐅᖃᖅᖢᑎᑦ ᐊᐱᖅᑯᑎᒃᓴᖃᖅᖢᑎᓪᓗ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᖕᓂ ᐱᕚᓪᓕᐊᕈᑎᒃᓴᖏᑦᑕᓗ ᐊᖏᕈᑎᖓᑕ ᒥᒃᓵᓄᑦ ᐊᒻᒪᓗ ᐃᑲᔫᑎᐅᒐᔭᖅᑐᓂᒃ ᐊᑐᓂ ᓄᓇᓕᖕᓄᑦ. ᐸᖅᑭᑦᑎᑲᖕᓂᕈᒪᓚᐅᖅᑐᑦ 

ᐊᓯᖏᖕᓂ ᓂᒋᐊᓃᑦᑐᓂᑦ ᑐᒃᓯᕋᐅᑎᐅᔪᒥᑦ ᓴᕐᕙᕐᔪᐊᑉ ᑭᒡᓕᖏᖕᓂ ᖃᓂᖕᓂᖅᓴᐅᔪᒥᑦ ᓄᓇᓕᖕᓄᑦ. 

ᐊᒥᓱᓂᑦ ᐅᓂᒃᑳᖃᖅᖢᑎᑦ ᖃᓄᖅ ᑐᓴᐅᒪᑎᑦᑎᑲᖕᓂᕈᓐᓇᕐᒪᖔᑕ ᓄᓇᓖᓪᓗ ᐱᖃᐅᓂᖅᓴᐅᓪᓗᑎᑦ ᓴᕐᕙᕐᔪᐊᓕᕆᑎᓪᓗᒋᑦ. ᒪᑯᐊ ᐱᖃᑕᐅᓗᑎ ᓄᓇᕗᖕᒥ 

ᓄᓇᓖᑦ ᑲᑎᒪᓗᑎᑦ ᐱᓕᕆᖃᑎᒌᓪᓗᑎᓪᓗ ᐊᑯᓂᒧᑦ ᐊᐅᓚᑦᑎᓂᐊᖅᑎᓪᓗᒋᑦ ᓴᕐᕙᕐᔪᐊᒥᑦ. ᑲᑎᒪᖃᑎᖃᕈᒪᖕᒥᔪᑦ ᑲᓛᖡᑦ ᓄᓈᓂᒥᐅᑕᕐᓂᑦ ᐊᐅᓚᑦᑎᓂᐅᑉ 

ᒥᒃᓵᓄᑦ ᑲᓇᑕᒥᐅᑕᐃᑦ ᐊᒻᒪᓗ ᑲᓛᖠᑦ ᓄᓈᓂᒥᐅᓪᓗ ᓯᑯᓱᑐᐃᑐᒥᑦ ᐅᖃᐅᓯᖃᕐᓗᑎᑦ. ᐊᒻᒪᓗ, ᐊᑐᓕᖁᔨᖕᒥᔪᑦ ᖃᓄᖅ ᐸᕐᓇᑦᑏᑦ ᐅᓪᓗᒥᒨᖓᔪᓂᒃ 

ᐅᓂᒃᑳᖃᒃᑲᖕᓂᕈᓐᓇᕐᒪᖔᑕ ᓄᓇᓕᓐᓄ ᑲᑎᒪᖃᑕᐅᖕᓂᖏᑦᑐᓂᒃ.  

ᐊᒥᓱᓂᓪᓗ ᓂᓪᓕᐊᔪᖃᖅᑐᓂ ᐱᒻᒪᕆᐅᓂᖏᖕᓂ ᓴᕐᕙᕐᔪᐊᖅ ᐸᖅᑭᔭᐅᒋᐊᖃᕐᓂᖓᖕᓂ. ᓄᓇᓕᖕᓂ ᓇᓗᓇᐃᔭᓚᐅᖅᑐᑦ ᓂᕐᔪᑎᑕᖃᖃᑦᑕᕐᓂᖓᖕᓂ 

ᐊᔾᔨᒌᙱᑦᑐᒥᑦ ᓴᕐᕙᕐᔪᐊᒥ, ᐱᒻᒪᕆᐅᒻᒪᑦ ᑕᒪᓐᓇ ᐅᑭᐊᓪᓕᕕᐅᕙᒃᑐᓂ ᐃᕐᓂᐅᕐᕕᐅᕙᒃᑐᓂᓗ ᐊᒻᒪᓗ ᐱᒻᒪᕆᐅᖕᒥᔪᖅ ᓴᕐᕙᕐᔪᐊᖅ ᐊᓯᕙᕐᕕᐅᖃᑦᑕᕐᓂᖓᓐᓄᑦ. 

ᐃᓱᒫᓘᑎᖃᓚᐅᕐᒥᔪᑦ ᐱᐅᙱᑦᑐᒃᑯᑦ ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᐅᒥᐊᕐᔪᐊᕐᓄᑦ, ᐅᒥᐊᕐᔪᐊᖃᕐᓂᖅᓴᐅᓂᖏᓐᓄᑦ ᐳᓚᕋᖅᑐᓪᓗ 

ᐊᒥᓲᓂᖅᓴᐅᓕᕐᓂᖏᓐᓄᑦ ᓇᔪᖅᑕᐅᔪᖅ ᑕᒪᓐᓇ ᓂᕐᔪᑎᓄᑦ ᐊᒥᓱᓄᑦ ᓴᕐᕙᕐᔪᐊᖅ. ᐅᓂᒃᑳᖅᑐᖃᖅᑐᓂᓗ ᓄᓇᓕᖕᓂ ᒪᑭᒪᔾᔪᑎᒃᓴᐅᑲᖕᓂᕈᓐᓇᕋᔭᖅᑐᓂᒃ. 

ᐊᓯᖏᓪᓗ ᐃᑲᔪᖅᑐᐃᔪᐃᓐᓇᐅᔫᒐᓗᐊᑦ ᐸᖅᑭᔭᐅᖁᔭᐅᓪᓗᓂ ᓴᕐᕙᕐᔪᐊᖅ, ᐊᒥᓱᓪᓗ ᓄᓇᓕᖕᓂᑦ ᐱᖃᑕᐅᒃᑲᖕᓂᖁᔨᓪᓗᑎᒃ ᐊᑯᓂᒧᑦ ᐊᐅᓚᑦᑎᓂᐊᖅᑎᓪᓗᒋᑦ 

ᑕᒪᑐᒥᖓ.   

ᑲᑎᒪᓃᑦ ᓇᐃᓈᖅᓯᒪᓪᓗᒋᑦ ᐅᓂᒃᑳᑦ 

 

ᓇᐃᓈᖅᓯᒪᔪᑦ ᐅᓂᒃᑲᐅᓯᐅᔪᑦ 

ᐃᖃᓗᓕᕆᔨᒃᑯᑦ ᑲᓇᑕᒥ − ᐃᒪᕐᒥ ᐸᕐᓇᑦᑏᑦ ᐱᐅᖅᓱᐊᓂᕐᓗ (ᐸᑕᓂ ᓯᑳᑐ ᓗᐊᕋᓐ ᑳᓐᓕᔅᓗ) 

ᐃᖃᓗᓕᕆᔨᒃᑯᑦ ᐃᒪᕐᒥ ᐸᕐᓇᑦᑏᑦ ᐱᐅᖅᓱᐊᖅᑏᓪᓗ ᐅᓂᒃᑳᓚᐅᖅᑐᑦ ᑐᒃᓯᕋᐅᑕᐅᔪᒥᑦ ᓴᕐᕚᕐᔪᖕᒥ ᐃᒪᕐᒥ ᐸᖅᑭᔭᐅᓂᒃᓴᖓᖕᓂ (MPA) ᐆᒪᔪᕐᓂᐊᖅᑎᒃᑯᓐᓄᑦ, 

ᕼᐊᒻᒪᓚᒃᑯᓐᓄᑦ ᐃᓄᑐᐃᓐᓇᓄᓪᓗ ᑲᑎᒪᖃᑕᐅᔪᑦ ᓄᓇᓕᖕᓄᑦ ᐅᑐᐱᕆ 2023−ᒥ ᐊᒻᒪᓗ ᔮᓐᓄᐊᕆ 2024−ᒥ. ᓇᓗᓇᐃᔭᐃᔅᓯᖅᑳᖅᖢᑎᑦ ᑐᒃᓯᕋᐅᑕᐅᔪᒥᑦ 

ᓴᕐᕙᕐᔪᐊᒥ ᐃᒪᒥᑦ ᐸᖅᑭᔭᐅᔪᒪᔪᓂᑦ, ᐊᒻᒪᓗ ᕿᓚᒥᒧᑦ ᐊᑯᓂᒧᓪᓗ ᐸᖅᑭᔭᐅᓂᒃᓴᖏᓐᓄ ᑐᕌᒐᖏᖕᓂ ᖃᖓᒃᑰᒐᔭᕐᓂᖏᖕᓂᓪᓗ. ᐅᑐᐱᕆᒥ 2023−ᖑᑎᓪᓗᒍ, 

ᐅᓂᒃᑳᖃᓪᓗᐊᑕᓚᐅᖅᑐᑦ ᓴᖅᑮᓪᓗᑎᑦ ᐃᒪᕐᒥ ᐸᖅᑭᑦᑎᔪᒪᓂᕐᒧᑦ ᐋᖅᑭᒋᐊᕆᐊᓕᖕᓂᒃ ᑎᑎᕋᖅᓯᒪᔪᓂᒃ ᐱᐅᖅᓱᐊᓂᕐᒧᑦ ᑐᕌᒐᕐᓂᑦ ᐅᖃᐅᓯᐅᓂᐊᕐᒪᑕ 

ᓄᓇᓕᖕᓄ ᖃᐅᔨᓴᐅᑎᓂᒃ ᑐᓂᐅᖅᑲᐃᓪᓗᑎᑦ. 

ᒪᐃᒥᑦ ᔫᓂᒧᑦ 2024 ᓇᓗᓇᐃᔭᐃᑦᑎᐊᖅᖢᑎᑦ ᒪᓕᒐᓕᕆᓂᕐᒥᑦ ᐃᒪᕐᒥ ᐸᖅᑭᑦᑎᓂᒧᑦ ᒥᓂᔅᑕᒧᑦ ᑎᓕᓯᔾᔪᑎᒃᓴᒥᑦ. ᕿᕐᕈᓪᓗᑎᓪᓗ ᒪᑭᒪᔾᔪᑎᒃᓴᐅᒐᔭᖅᑐᓂᒃ 

ᐅᕝᕙᓘᓐᓃᑦ ᖃᓄᐃᓘᕈᓐᓇᕐᓂᖏᖕᓂ ᑕᐃᑲᓂ ᐊᒻᒪᓗ ᖃᓄᐃᑦᑐᓂᑦ ᐱᓕᕆᒐᔭᕐᒪᑕ ᑎᑎᕋᖅᑕᐅᓯᒪᔪᑦ ᑕᒪᒃᑯᐊ ᐃᓗᐊᓂ ᑐᒃᓯᕋᐅᑕᐅᔪᓂᒃ ᓴᕐᕙᕐᔪᐊᒥ ᐃᒪᕐᒥ 

ᐸᖅᑭᑦᑎᒍᑕᐅᒍᒪᔪᒥᑦ (MPA). ᑕᒪᒃᑯᐊ ᐅᓂᒃᑳᖑᓚᐅᖅᑐᑦ ᕼᐊᒻᒪᓚᒃᑯᑦ ᑲᑎᒪᔨᖏᓐᓄᑦ, ᐆᒪᔪᕐᓂᐊᖅᑎᒃᑯᓐᓄᑦ ᐃᓄᑐᐃᓐᓇᓄᓪᓗ ᑲᑎᒪᖃᑕᐅᔪᓄᑦ 

ᓄᓇᓕᖕᓂᑦ. 

ᑲᑎᒪᑎᑦᑎᓂᖏᖕᓂ ᐸᕐᓇᑦᑏᑦ ᑲᑎᒪᖃᑎᖃᖅᖢᑎᑦ ᕼᒻᐋᒪᓚᒃᑯᖕᓂ ᐆᒪᔪᕐᓂᐊᖅᑎᒃᑯᓂᓪᓗ ᐅᓐᓄᓴᒃᑯᑦ ᐃᑲᕐᕋᓄᑦ ᒪᕐᕉᖕᓄᑦ ᐱᖓᓱᓄᓪᓘᓐᓃᑦ ᐊᒻᒪᓗ 

ᑭᒃᑯᑐᐃᓐᓈᑎᑦᑎᓪᓗᑎᑦ ᐅᓐᓄᒃᑯᑦ ᐃᑲᕐᕋᓄᒃ ᒪᕐᕉᖕᓄᒃ ᐱᖓᓱᓄᓪᓘᓐᓃᑦ. ᐃᓛᖏᑦ ᕼᐋᒪᓚᒃᑯᑦ ᐆᒪᔪᕐᓂᐊᖅᑎᒃᑯᓪᓘᓐᓃᑦ ᑲᑎᒪᖃᑕᐅᒍᒪᓪᓗᑎᑦ 

ᐃᓄᑐᐃᓐᓇᕐᓂᑦ ᐱᕕᖃᙱᓗᐊᕐᓂᖏᓐᓄᑦ ᐊᑲᐅᓈᖃᑦᑕᓚᐅᙱᒻᒪᑕ ᑭᖑᓪᓕᖅᐹᖕᓂᑦ ᑲᑎᒪᓂᐅᔪᓂᒃ ᐊᑐᓂ ᓄᓇᓕᖕᓂᑦ, ᐃᖃᓗᓕᕆᔨᒃᑯᑦ ᖁᔭᓐᓇᒦᖅᖢᑎᑦ 

ᓄᓇᓕᖕᓂ ᐱᖃᑕᐅᓂᖏᓐᓄᑦ ᐊᒻᒪᓗ ᑐᑭᓯᒋᐊᕈᑎᓂᓪᓗ ᑲᑐᔾᔨᒍᒫᖅᑐᑦ ᕼᐋᒪᓚᒃᑯᓐᓄᑦ ᐆᒪᔪᕐᓂᐊᖅᑎᒃᑯᓄᓪᓗ ᐃᑲᔪᖅᑐᖅᑕᐅᔪᒪᓗᑎᑦ ᑎᑎᖅᑲᑎᒍᑦ 

ᐅᑭᐊᒃᓵᖑᓂᐊᖅᑐᖃᐃ 2024−ᒥ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᔨᓃᕙ ᓅᐳ, ᒫᑕ ᓄᔭᓕᐊ, ᔫᓯᐱ ᐱᙳᐊᕐᑐᕐᓗ) 

ᑲᑎᒪᓂᓕᒫᓂᒃ, ᕿᑭᖅᑕᓂᒃᑯᑦ ᐅᓂᒃᑳᖃᑦᑕᓚᐅᖅᑐᑦ ᕿᑭᖅᑕᓂ ᐊᕕᒃᑐᖅᓯᒪᔪᓂᒃ ᐱᐅᖅᓱᐊᓂᕐᒧᑦ ᐃᓕᖅᑯᓯᐅᔪᓂᒃ, ᐅᖃᐅᓯᖃᖅᖢᑎᑦ ᑐᙵᕕᖏᖕᓂ, 

ᑐᒃᓯᕋᐅᑎᒥᑦ ᐃᒪᕐᒥᑦ ᐸᖅᑭᑦᑐᓂᕐᒥᑦ, ᑕᑯᓐᓇᖅᑕᖏᖕᓂᓪᓗ ᐊᑯᓂᒧᑦ ᐸᖅᑭᑦᑎᓂᕐᒧᑦ ᐃᓄᐃᑦ ᐸᖅᑭᔭᐅᓂᖏᖕᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᒃᓵᓄᑦ (IPCA). 

ᐊᖏᓂᖅᓴᓂᑦ ᑕᑯᓐᓇᓚᐅᖅᑐᑦ ᐅᓂᒃᑳᕆᔭᒥᓂᒃ ᐃᓄᐃᑦ ᑲᒪᑦᑎᐊᕆᐊᖃᕐᓂᖏᖕᓂ, ᓄᓇᖃᖅᑳᖅᓯᒪᔪᓂᓪᓗ ᓯᕗᒃᑲᑕᖅᑕᐅᓂᖏᖕᓂ ᐊᐅᓚᑦᑎᔾᔪᑏᑦ, 

ᐊᐅᓚᑦᑎᒍᑎᒃᓴᓂᓪᓗ ᐃᑲᔪᖅᑐᐃᓂᖏᖕᓂ ᐊᒻᒪᓗ ᐃᖃᓗᓕᕆᓂᒃᑯᑦ ᓴᐃᒻᒪᖃᑎᒌᖕᓂᒃᑯᑦ. ᐃᑲᔫᑏᑦ ᐅᔾᔨᓱᖅᑕᐅᓪᓗᑎᑦ ᐊᕕᒃᑐᖅᓯᒪᔪᓂᓪᓗ ᐊᐅᓚᑦᑎᓂᕐᒥᑦ 

ᓲᕐᓗ ᓇᐅᑦᑎᖅᓱᖅᑏᑦ ᐃᑲᔫᑎᒥᑦ ᐅᓂᒃᑳᕆᔭᐅᓪᓗᓂᓗ. 

ᓄᓇᓕᖕᓂᑦ ᑲᑎᒪᓂᐅᔪᑦ ᓇᐃᓈᖅᓯᒪᓪᓗᒋᑦ ᐅᓂᒃᑳᑦ 

ᓇᐃᑦᑐᒥᑦ ᐅᓂᒃᑳᓚᐅᖅᑐᑦ ᑲᑎᒪᓂᐅᔪᓂᒃ ᐅᖃᐅᓯᖃᖅᖢᑎᓪᓗ ᐊᑐᓂ ᐱᖓᓲᔪᖅᑐᓄᑦ ᓄᓇᓕᖕᓄᑦ, ᓇᐃᓈᖅᓯᒪᔪᑦ ᐅᓂᒃᑳᑦ ᑕᐃᑲᓂ ᑐᓴᖅᑕᑎᖕᓂ 

ᑎᑎᕋᖅᓯᒪᔪᑦ ᓇᓗᓇᐃᔭᒃᑲᓂᖅᓯᒪᓪᓗᑎᑦ ᐊᐱᖅᑯᓰᑦ ᐅᖃᐅᓯᐅᓚᐅᖅᑐᓪᓗ ᑲᑎᒪᓂᐅᖃᑦᑕᖅᑐᓂᒃ. 

 

ᒥᑦᑎᒪᑕᓕᖕᒥ ᑲᑎᒪᓃᑦ 
 

ᐅᑐᐱᕆᒥ 24 2023, 39 ᑲᑎᒪᔭᖅᑐᓚᐅᖅᑐᑦ ᐊᒻᒪᓗ 7 ᐆᒪᔪᕐᓂᐊᖅᑎᒃᑯᓐᓃᙵᖅᑐᑦ 

ᕼᐊᒻᒪᓚᒃᑯᓂᓪᓗ ᑲᑎᒪᖃᑎᖃᖅᖢᑎᑦ ᐸᕐᓇᑦᑎᓂᒃ. ᒪᐃᖑᑎᓪᓗᒍ 13 2024, 14 

ᐃᓄᑐᐃᓐᓇᕐᓂᑦ ᑲᑎᒪᔭᖅᑐᖅᖢᑎᑦ ᐊᒻᒪᓗ 12−ᓂᑦ ᐆᒪᔪᕐᓂᐊᖅᑎᒃᑯᓐᓃᙵᖅᑐᑦ 

ᕼᐊᒻᒪᓚᒃᑯᓂᓪᓗ ᑲᑎᒪᖃᑎᖃᖅᖢᑎᑦ ᖃᐅᔨᒪᔭᒥᓂᒃ ᐅᓂᒃᑳᖅᖢᑎᑦ ᐊᒻᒪᓗ ᕿᓚᒥᒧᑦ 

ᐊᑯᓂᒧᓪᓗ ᐃᒪᕐᒥ ᐸᖅᑭᔭᐅᓂᕐᒧᑦ ᓴᕐᕙᕐᔪᐊᒥ ᐅᖃᐅᓯᖃᖅᖢᑎᑦ. 

 

ᑭᒡᒐᖅᑐᐃᔩᑦ ᐸᕐᓇᑦᑏᑦ ᑲᑎᒪᖃᑎᖃᖅᖢᑎᑦ ᒥᑦᑎᒪᑕᓕᖕᒥ ᐅᑐᐱᕆᒥ 24 2023 

ᐱᙳᐊᕐᕕᖓᖕᓂ. ᐸᕐᓇᑏᑦ ᑭᒃᑯᑐᐃᓐᓇᕐᓂᑦ ᑲᑎᒪᖃᑎᖃᓕᕆᒋᓪᓗᑎᑦ ᒪᐃᒥ 2024−ᒥ 

ᐱᙳᐊᕕᖕᒥᑦᑕᐅ ᓄᐊᑦᑎᕕᐅᓪᓗᑎᑦ ᖃᐅᔨᒪᔭᖏᖕᓂ ᓴᕐᕙᕐᔪᐊᒥ ᑐᒃᓯᕋᐅᑕᐅᔪᓂᓪᓗ 

ᕿᓚᒥᒧᑦ ᐃᒪᕐᒥᑦ ᐱᐅᖅᓱᐊᓂᕐᒧᑦ ᖃᓄᐃᓕᖓᓂᐊᕐᓂᖏᖕᓂᓪᓗ ᓄᓇᓗᓇᐃᖅᑕᐅᑉᐸᑦ 

ᓴᕐᕙᕐᔪᐊᖅ ᒥᓂᔅᑕᒧᑦ ᑎᓕᓯᔾᔪᑎᒥᑦ ᐃᒪᕐᒥᑦ ᐸᖅᑭᑦᑎᓂᕐᒧᑦ 2025−ᒥ. ᑲᑎᑦᑐᒋᑦ 39 

ᓄᓇᓕᖕᓂ ᑲᑎᒪᔭᖅᑐᓚᐅᖅᑐᑦ ᐅᑐᐱᕆᒥ ᐊᒻᒪᓗ 14 ᐃᓐᓇᐃᑦ ᓄᓇᓕᖕᓂ ᑲᑎᒪᖃᑕᐅᓪᓗᑎᑦ ᒪᐃ 2024ᒥ.  

ᑐᓴᓚᐅᖅᑕᕗᑦ ᒥᑦᑎᒪᑕᓕᖕᒥ 
ᒥᑦᑎᒪᑕᓕᖕᒥ ᐃᑲᔪᖅᑐᐃᓚᐅᖅᑐᑦ ᐸᖅᑭᑦᑎᓂᕐᒧ ᓴᕐᕙᕐᔪᐊᒥ ᒥᓂᔅᑕᒧᑦ ᑎᓕᓯᔾᔪᑎᖃᕐᓗᑎᑦ ᐃᒪᕐᒥᑦ ᐸᖅᑭᑦᑎᓂᕐᒥᑦ (MPA). ᐃᓱᒫᓗᓚᐅᖅᑐᑦ ᐊᐅᔭᒃᑯᑦ 

ᓇᔪᖅᑕᐅᓂᖓᖕᓂ ᐆᒪᔪᓄᑦ ᑑᒑᓕᖕᓄᑦ ᕿᓚᓗᒐᕐᓄᓪᓗ ᐸᕝᕕᓴᑦᑕᐅᒋᐊᖏᑕ ᓴᓇᔨᓄᑦ ᐊᒻᒪᓗ ᐅᖃᖅᖢᑎᑦ ᐱᒻᒪᕆᐅᓂᖓᓂ ᐸᖅᑭᔭᐅᒋᐊᖃᓪᓚᕆᖕᓂᖏᖕᓂ 

ᐅᑭᐊᓪᓕᕕᐅᑎᓪᓗᒍ ᓴᕐᕙᕐᔪᐊᖅ. ᓄᓇᓕᖕᓂ ᐅᖃᖅᑐᖃᖅᑐᓂ ᐱᓕᕆᖃᑎᖃᕈᒪᓪᓗᑎᑦ ᑲᓇᑕᒥ ᐊᒻᒪᓗ ᑲᓛᖡᑦ ᓄᓈᓂ ᐸᖅᑭᑦᑎᓗᑎᑦ ᐅᐊᓐᓇᖓᓂ 

ᓯᑯᓱᐃᑦᑐᒥᑦ ᑲᑎᒪᓂᑦᑎᒍ, ᐱᓕᕆᖃᑎᖃᕐᓗᑎᓪᓗ ᖃᐅᔨᓴᕐᓂᒃᑯᑦ ᑕᒪᑐᒥᖓ ᐱᔪᒪᒐᔭᖅᑐᑦ. ᖃᓪᓗᓈᖅᑕᐅᑎᓂᑦ ᐅᒥᐊᕐᔪᐊᖅᑕᖃᓗᐊᖃᑦᑕᖏᓪᓗᓂᓗ ᑕᒪᓐᓇ. 

  

  

ᕼᐋᒪᓚᒃᑯᑦ ᑲᒪᑎᔨᖏᑦ ᐆᒪᔪᕐᓂᐊᖅᑎᒃᑯᓪᓗ ᑲᑎᒪᖃᑎᓖᑦ ᐸᕐᓇᑦᑎᓂᒃ 

ᑭᒡᒐᖅᑐᐃᔩᑦ ᐅᑐᐱᕆᒥ 2023 ᑲᑎᒪᑎᑦᑎᖃᑦᑕᑎᓪᓗᒋᑦ. 

ᑲᑎᒪᓃᑦ ᑲᖏᖅᑐᒑᐱᖕᒥ 
 

ᐅᑐᐱᕆᒥ 25 2023, 56 ᐃᓐᓇᐃᑦ ᐃᓄᓕᒫᖅᑐᓂᒃ ᐊᒻᒪᓗ 7 

ᐆᒪᔪᕐᓂᐊᖅᑎᒃᑯᖕᓂ ᕼᐋᒪᓚᒃᑯᓂᓪᓗ ᑲᑎᒪᖃᑎᖃᖅᖢᑎᑦ 

ᐸᕐᓇᑦᑎᓂᑦ. ᒪᐃᒥ 15 2024, 11 ᐃᓐᓇᐃᑦ ᑭᒃᑯᓕᒫᖅᑎᑕᐅᔪᓂᒃ 

ᑎᓴᒪᐅᔪᖅᑐᑦ ᕼᐋᒪᓚᒃᑯᖕᓂ ᐆᒪᔪᕐᓂᐊᖅᑎᒃᑯᓂᓪᓗ ᖃᐅᔨᒪᔭᒥᓂᒃ 

ᐅᓂᒃᑳᖃᖅᖢᑎᑦ ᐅᖃᐅᓯᖃᖅᖢᑎᓪᓗ ᕿᓚᒥᒧᑦ ᐊᑯᓂᒧᓪᓗ ᐃᒪᕐᒥ 

ᐸᖅᑭᑎᓂᕐᒥᑦ ᓴᕐᕙᕐᔪᐊᒥ. ᐃᓄᑦᑎᑐᑦ ᑐᓵᔨᑕᖃᖅᑐᓂ ᓘ 

ᐸᓂᐊᕐᒥᑦ. 

 

ᑭᒡᒐᖅᑐᐃᔩᑦ ᐸᕐᓇᑦᑎᓂᑦ ᑲᑎᒪᖃᑎᖃᖅᖢᑎᑦ ᑲᖏᖅᑐᒑᐱᖕᒥ 

ᐅᑐᐱᕆᒥ 25 2023 ᐱᙳᐊᕐᕕᖓᖕᓂ. ᐸᕐᓇᑦᑏᑦ 

ᐃᓄᓕᒫᖅᑎᑦᑎᑲᖕᓂᖅᖢᑎᑦ ᑲᖏᖅᑐᒐᐱᖕᒥ ᒪᐃ 2024ᒥ ᖁᓗᐊᖅ 

ᐃᓕᖕᓂᐊᕐᕕᖓᖕᓂ.  

 

ᑐᓴᓚᐅᖅᑕᕗᑦ ᑲᖏᖅᑐᒑᐱᖕᒥ 
ᑲᑎᒪᖃᑕᐅᔪᑦ ᐃᑲᔪᖅᑐᐃᓚᐅᖅᑐᑦ ᐸᖅᑭᔭᐅᓂᒃᓴᖓᖕᓂ 

ᓴᕐᕙᕐᔪᐊᖅ ᐅᑐᐱᕆᒥ ᑲᑎᒪᑎᓪᓗᒋᑦ ᒪᐃᒥᓗ, ᐅᖃᐅᓯᖃᖅᖢᑎᑦ ᓂᒋᐊᓂ ᑭᒡᓕᖃᕆᐊᒃᓴᖓᖕᓂ ᓴᕐᕙᕐᔪᐊᖅ ᐃᒪᕐᒥᑦ ᐸᖅᑭᔭᐅᓂᖓᖕᓂ ᐅᖓᑖᓅᕆᐊᕐᓗᓂ 

ᖃᓂᖕᓂᖅᓴᐅᓕᕐᓗᓂ ᑲᖏᖅᑐᒑᐱᐅᑉ ᑰᖓᓐᓄᑦ. ᓄᓇᓕᖕᓂ ᓄᓇᕗᖕᒥ ᐱᖃᑕᐅᔪᓂᒃ ᐱᓕᕆᖃᑎᖃᕈᒪᓚᐅᖅᑐᑦ ᑲᓛᖠᑦ ᓄᓈᓂᒥᐅᑕᕐᓂᑦ.  

 

ᐆᒪᔪᕐᓂᐊᖅᑎᒃᑯᑦ ᓂᓪᓕᓚᐅᖅᑐᑦ ᐃᖅᑲᓇᐃᔮᕐᓂᑦ ᓴᖅᑭᖅᑐᖃᖃᑦᑕᕐᓗᓂ ᑐᒃᓯᕋᐅᑕᐅᔪᒧᑦ ᓴᕐᕙᕐᔪᐊ ᐃᒪᕐᒥᑦ ᐸᖅᑭᔭᐅᓂᖓᓐᓄᑦ ᐊᒻᒪᓗ ᕿᑭᖅᑕᓂᒃᑯᑦ 

ᐅᓂᒃᑳᖃᖅᑎᑦ ᑕᑯᓐᓇᖅᑕᒥᓂᒃ ᐅᖓᕙᕆᐊᖅᑕᐅᒍᒪᓗᓂ ᓇᐅᑦᑎᖅᓱᖅᑏᑦ ᐃᖓᓐᓄᑦ ᐊᑯᓂᒧᑦ ᐊᐅᓚᑦᑎᓂᕐᒧᑦ ᑐᒃᓯᕋᐅᑕᐅᔪᒥᑦ ᓴᕐᕙᕐᔪᐊᒥ ᐃᒪᕐᒧᑦ 

ᐸᖅᑭᑦᑎᓂᕐᒧᑦ. ᓄᓇᓕᖕᓂᓪᓗ ᑭᒡᒐᖅᑐᐃᔨᓂᒃ ᐅᒥᐊᕐᔪᐊᒃᑰᖃᑕᐅᓗᑎᑦ ᓴᕐᕙᕐᔪᐊᖅ ᐃᒪᕐᒥᑦ ᑭᒡᓕᖓᒍᑦ ᓯᕗᓂᑦᑎᖕᓂ.  

 

 

  

ᑲᖏᖅᑐᒑᐱᖕᒥ ᐃᓄᓕᒫᖅᑎᑦᑎᔪᑦ ᐅᑐᐱᕆ 2023 

ᕿᑭᖅᑕᕐᔪᐊᒥ ᑲᑎᒪᓃᑦ 
 

ᐅᑐᐱᕆᒥ 26 2023, 11 ᐆᒪᔪᕐᓂᐊᖅᑎᒃᑯᖕᓂ ᕼᐋᒪᓚᒃᑯᓂᓪᓗ ᐸᕐᓇᑦᑏᑦ 

ᑲᑎᒪᖃᑎᖃᖅᖢᑎᑦ. ᒪᐃ 16 2024ᒥ, 33 ᐃᓐᓇᕐᓂᑦ ᐃᓄᓕᒫᖅᑎᑦᑎᓪᓗᑎᑦ 

ᐊᒻᒪᓗ 13 ᕼᐋᒪᓚᒃᑯᖕᓂ ᐆᒪᔪᕐᓂᐊᖅᑎᒃᑯᓂᓪᓗ ᐅᖃᐅᓯᖃᖅᖢᑎᑦ 

ᐊᑯᓂᒧᑦ ᐃᒪᕐᒥ ᐸᖅᑭᑦᑎᓂᕐᒥᑦ ᑐᒃᓯᕋᐅᑕᐅᔪᒥᑦ ᓴᕐᕙᕐᔪᐊᖅ ᐃᒪᕐᒥ 

ᐸᖅᑭᑦᑎᓂᕐᒧᑦ. ᐃᓄᑦᑎᑐᑦ ᑐᓵᔨᖃᖅᖢᑎᑦ ᕉᔅᒥᐊᓕ ᒥᑦᑐᕐᒥᑦ. 

 

ᑐᓴᓚᐅᖅᑕᕗᑦ ᕿᑭᖅᑕᕐᔪᐊᒥ 
ᕿᑭᖅᑕᕐᔪᐊᒥᐅᑦ ᐅᓂᒃᑳᐅᖅᑐᑦ ᖃᓄᖅ ᓂᕐᔪᑏᑦ ᓴᕐᕙᕐᔪᐊᒃᑰᓲᖑᓂᖏᖕᓂ 

ᓯᑰᑎᓪᓗᒍ ᓄᓕᐊᓲᖑᓪᓗᑎᓪᓗ ᑕᐃᑲᓂ, ᑕᒪᓐᓇ ᓇᔪᖅᑕᐅᓲᖅ ᓴᕐᕙᕐᔪᐊᖅ 

ᐊᒃᑐᖅᑕᐅᓂᐊᖅᑐᖅ ᓄᓇᓕᖏᑦ. ᐃᓱᒫᓘᑎᖃᖅᖢᑎᓪᓗ 

ᐅᒥᐊᖅᑕᖃᕐᓂᖅᓴᐅᓂᐊᖅᑐᒋᑦᑎᓪᓗᑎᑦ ᐊᒻᒪᓗ ᐅᖅᓱᐊᓕᖕᓂ 

ᑯᕕᔪᖃᑐᐃᓐᓇᕆᐊᖃᕐᓂᖓᖕᓂ ᓴᕐᕙᕐᔪᐊᒧᑦ ᖃᓂᑦᑐᒥᑦ. ᐊᐱᕆᔭᐅᒻᒪᑕ 

ᐅᒥᐊᕐᔪᐊᑦ ᐊᖅᑯᑎᖏᑕ ᒥᒃᓵᓄᑦ ᐱᓕᕆᔪᑦ, ᓱᓕ ᐅᒥᐊᕐᔪᐊᑦ 

ᑕᒪᐅᓈᖃᑦᑕᕐᓂᕋᖅᑕᐅᓚᐅᖅᑐᑦ. ᓯᕗᓂᑦᑎᖕᓂ ᐅᖃᐅᓯᕆᔪᒫᖅᑕᕗᑦ 

ᐊᑯᓂᒧᑦ ᐃᓄᐃᑦ ᐸᖅᑭᔭᐅᓂᖏᖕᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᒃᓵᓄᑦ (IPCA) ᑲᒪᒋᔭᐅᖁᔭᐅᓪᓗᓂ ᐅᒥᐊᕐᔪᐊᓕᕆᓂᖅ ᐊᖅᑯᑕᐅᕙᒃᑐᓪᓗ. 

 

ᐃᓚᒋᔭᐅᔪᑦ ᐆᒪᔪᕐᓂᐊᖅᑎᒃᑯᓐᓄᑦ ᕼᐋᒪᓚᒃᑯᑦ ᑲᑎᒪᔨᖏᓐᓄᓪᓗ ᐃᓱᒫᓘᑎᖃᕐᓂᕋᓚᐅᖅᑐᑦ ᓱᓇᒃᑯᑖᒃᓴᓂᒃ ᑭᓱᑐᐃᓐᓇᐃᑦ ᓯᔾᔭᓲᖅᑕᐅᔪᖃᖃᑦᑕᕆᐊᖓᓂ 

ᕿᑭᖅᑕᕐᔪᐊᒧᑦ ᖃᐅᔨᓴᖅᑕᐅᑲᖕᓂᖁᔨᓚᐅᖅᑐᑦ ᖃᓂᒋᔭᖓᓃᑦᑐᓂᒃ ᓄᓇᓕᖕᓂᑦ. ᓄᓇᓕᒥᐅᑦ, ᕼᐋᒪᓚᒃᑯᑦ ᐆᒪᔪᕐᓂᐊᖅᑎᒃᑯᓪᓗ ᐃᑲᔪᖅᑐᐃᓂᕋᓚᐅᖅᑐᑦ 

ᐱᕙᓪᓕᐊᓂᖓᖕᓂ ᓴᕐᕙᕐᔪᐊᖅ ᒥᓂᔅᑕᒧᑦ ᑎᓕᓯᔾᔪᑎᓕᐅᕐᓗᓂ ᐃᒪᕐᒥᑦ ᐸᖅᑭᑦᑎᓂᕐᒥᑦ ᐊᒻᒪᓗ ᐅᓪᓗᒥᒧᑦ ᐱᕙᓪᓕᐊᓂᖏᖕᓂ ᑐᓴᖃᑦᑕᕈᒪᓪᓗᑎᑦ. 

 

  

ᕿᑭᖅᑕᕐᔪᐊᒥ ᑲᑎᒪᔪᑦ ᒪᐃᒥ 2024. 

ᐃᒃᐱᐊᕐᔪᖕᒥ ᑲᑎᒪᓃᑦ 
 

ᑭᒃᑯᑐᐃᓐᓇᐃᑦ, ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᕼᐋᒪᓚᒃᑯᑦ ᑲᑎᒪᔨᖏᑦ ᐃᒃᐱᐊᕐᔪᖕᒥ 

ᑲᑎᒪᖃᑎᖃᓚᐅᖅᑐᑦ ᐸᕐᓇᑎᓂᒃ ᔮᓐᓄᐊᕆ 17−ᒥ ᐊᒻᒪᓗ ᔫᓂ 4, 2024−ᒥ. ᔮᓐᓄᐊᕆᒥ, 14 

ᐱᖃᑕᐅᓪᓗᑎᑦ ᐆᒻᒪᔪᕐᓂᐊᖅᑎᒃᑯᖕᓂ ᕼᐋᒪᓚᒃᑯᓂᓪᓗ 41 ᐃᓄᓕᒫᖅᑎᑦᑎᑎᓪᓗᒋᑦ 

ᑲᑎᒪᔭᖅᑐᓚᐅᖅᑐᑦ. ᔫᓂᒥ ᖁᓕᑦ ᐆᒪᔪᕐᓂᐊᖅᑎᒃᑯᖕᓂ ᕼᐋᒪᓚᒃᑯᓂᓪᓗ 11 ᐃᓐᓇᐃᑦ 

ᑭᒃᑯᑐᐃᓐᓈᖅᑎᑕᐅᑎᓪᓗᒋᑦ ᑲᑎᒪᔭᖅᑐᖅᖢᑎᑦ. 

ᐃᓄᑦᑎᑐᑦ ᑐᔮᔨᐅᓪᓗᓂ ᐋᑐᕆ ᖃᒪᓂᖅ ᐊᒻᒪᓗ ᔩᓚ ᐃᔭᖏᐊᖅ. ᑲᑎᒪᓚᐅᖅᑐᑦ ᐱᙳᐊᕕᖕᒥ 

ᔮᓐᓄᐊᕆᒥ ᐊᒻᒪᓗ ᐃᓅᔭᖅ ᐃᓕᖕᓂᐊᕐᕕᖓᖕᓂ ᔫᓂᐅᑎᓪᓗᒍ.  

ᑐᓴᓚᐅᖅᑕᕗᑦ ᐃᒃᐱᐊᕐᔪᖕᒥ 
ᐃᒃᐱᐊᕐᔪᖕᒥᐅᑦ ᑐᑭᓯᒃᑲᖕᓂᕈᒪᓚᐅᖅᑐᑦ ᑐᒃᓯᕋᐅᑕᐅᔪᓂᒃ ᒪᓕᒐᖏᖕᓂ ᐊᒻᒪᓗ 

ᐃᑲᔫᑎᐅᒍᓐᓇᕋᔭᖅᑐᓂᒃ ᐊᒻᒪᓗ ᖃᓄᖅ ᐱᓕᕆᖃᑕᐅᒐᔭᕐᒪᑕ ᐃᒃᐱᐊᕐᔪᖕᒥᐅᑦ ᑕᐃᒪᐃᑦᑐᒥᑦ 

ᑐᒃᓯᕋᐅᑎᓕᐅᖅᑲᑕ ᓴᕐᕙᕐᔪᐊᒧᑦ ᐃᒪᒥᑦ ᐸᖅᑭᑦᑎᔾᔪᑎᒥᑦ (MPA). ᕿᑭᖅᑕᓂᒃᑯ ᑕᑯᓐᓇᖅᑕᖏᑦ 

ᐊᐅᓚᑦᑎᓂᕐᒥᑦ ᐊᕕᒃᑐᖅᓯᒪᔪᑦ ᐊᖏᓪᓕᒋᐊᕐᓗᒋᓪᓗ ᓇᐅᑦᑎᓱᖅᑏᑦ ᐃᑲᔫᑎᖏᖕᓂ ᐊᒻᒪᓗ 

ᐅᓂᒃᑳᕐᕕᐅᓪᓗᑎᑦ ᐊᓯᕙᕈᓐᓇᐅᑎᖏᑦ ᑎᒍᒥᐊᖅᑕᐅᒻᒪᑕ ᐃᑲᔫᑎᑎᒍᑦ ᓄᓇᕗᑦ ᐊᖏᕈᑎᖓᖕᓂ 

ᐊᒃᑐᖅᑕᐅᒐᔭᙱᑦᑐᓪᓕ ᑕᒪᑐᒧᖓ ᐊᑐᓕᖅᑎᑕᐅᖕᓂᖅᑲᑦ ᓴᕐᕙᕐᔪᐊᖅ ᐃᒪᕐᒧᑦ ᐸᖅᑭᔭᐅᓂᖓᓐᓄᑦ 

(MPA) ᓄᓇᕗᖕᒥ. ᐅᖃᖅᖢᑎᓪᓗ ᑑᒑᓖᑦ ᐊᕐᕖᓪᓗ ᐊᖅᑯᓵᖅᑕᕐᒪᑕᒎᖅ ᓴᕐᕙᕐᔪᐊᒃᑯᑦ ᓯᑯᖃᓕᖅᑎᓪᓗᒍ 

ᐊᓯᐊᓂ.  

ᑲᑎᒪᑎᑕᐅᑎᓪᓗᒋᑦ ᔫᓂᒥᑦ, ᐃᒃᐱᐊᕐᔪᖕᒥᐅᑦ ᐃᑲᔪᖅᑐᐃᓂᕋᓚᐅᖅᑐᑦ ᐸᖅᑭᑦᑎᓂᕐᒥᑦ ᑐᒃᓯᕋᐅᑎᒥᑦ ᓴᕐᕙᕐᔪᐊᖅ ᐃᒪᕐᒥᑦ ᐸᖅᑭᑦᑎᓂᕐᒧᑦ (MPA) 

ᐃᓱᒫᓘᑎᖃᕐᓂᕋᖅᖢᑎᑦ ᐸᖅᑭᔭᐅᖕᓂᖏᑉᐸᑦ, ᐅᔭᕋᕐᓂᐊᕐᕖᑦ ᑕᒪᐅᙵᖅᑎᑕᐅᑐᐃᓐᓇᕋᔭᕐᓂᖏᖕᓂ ᓯᕗᓂᑦᑎᖕᓂ. ᐃᓱᒫᓗᖕᒥᔪᑦ 

ᐅᒥᐊᕐᔪᐊᖅᑕᖃᕐᓂᖅᓴᐅᖃᑦᑕᕐᓂᐊᕆᐊᖓᓂ. ᓄᓇᓕᖕᓂᓪᓗ ᐅᖃᖅᑐᖃᖅᑐᓂ ᐃᓕᒃᑲᖕᓂᕈᒪᔪᑦ ᓯᕗᓂᑦᑎᖕᓂ ᐃᖅᑲᓇᐃᔭᖅᑎᑕᐅᖃᑦᑕᕐᓗᑎᑦ 

ᖃᐅᔨᓴᖅᑐᖃᕐᓂᐊᖅᑎᓪᓗᒍ ᓴᕐᕙᕐᔪᐊᓕᕆᑎᓪᓗᒋᑦ. ᐃᓚᖓᓪᓗ ᐅᖃᓚᐅᕐᒥᔪᖅ ᓯᕗᓂᑦᑎᖕᓂ ᑲᑎᒪᑎᑦᑎᓂᐊᓕᖅᑲᑕ ᐅᑭᐊᔅᓵᒃᑯᖔᖅ ᐱᐅᓂᖅᓴᒐᔭᕐᒪᑦ 

ᐅᐱᕐᒪᓵᒥᑦ ᐊᐅᔭᕐᒥᓪᓗ.  

 

  

ᐃᒃᐱᐊᕐᔪᖕᒥ ᐃᓄᓕᒫᖅᑎᑦᑎᔪᑦ ᔫᓂᒥ 2024. 

ᖃᐅᓱᐃᑦᑐᒥᑦ ᑲᑎᒪᓃᑦ 

 
ᐸᕐᓇᑦᑏᑦ ᑲᑎᒪᖃᑎᖃᖅᖢᑎᑦ ᖃᐅᓱᐃᑦᑐᒥᐅᑕᕐᓂᑦ ᔮᖕᓂᐊᕆᒥ 14 ᔫᓂᒥᓗ 5 2024. 

ᔮᓐᓄᐊᕆᒥ, 14 ᐆᒪᔪᕐᓂᐊᖅᑎᒃᑯᖕᓂ ᕼᐋᒪᓚᒃᑯᓂᓪᓗ ᑲᑎᒪᖃᑎᖃᖅᖢᑎᑦ ᐊᒻᒪᓗ 9−ᑲᓂᕐᓂᑦ 

ᑭᒃᑯᑐᐃᓐᓇᕐᓂᑦ. ᔫᓂᒥ, 9 ᐆᒪᔪᕐᓂᐊᖅᑎᒃᑯᖕᓂ ᕼᐋᒪᓚᒃᑯᓂᓪᓗ ᑲᑎᒪᖃᑕᐅᓪᓗᑎᑦ ᐱᖓᓱᓂᓪᓗ 

ᐃᓚᖃᖅᖢᑎᑦ ᑭᒃᑯᑐᐃᓐᓇᕐᓃᓐᖔᖅᑐᓂᒃ.  

ᐃᓄᑦᑎᑐᑦ ᑐᓵᔨᖃᖅᖢᑎᑦ ᓴᕉᒥ ᒪᓂᒃᒥ ᐊᒻᒪᓗ ᓲᓴᓐ ᓴᓪᓗᕕᓂᖅ. ᑲᑎᒪᓚᐅᖅᑐᑦ ATCO−ᑯᑦ 

ᑲᑎᒪᕕᖓᖕᓂ ᔮᓐᓄᐊᕆᒥ ᕼᐋᒪᓚᒃᑯᓃᖦᖢᑎᑦ ᐱᙳᐊᕐᕕᖕᒥ ᔫᓂᒥ.  

ᑐᓴᓚᐅᖅᑕᕗᑦ ᖃᐅᓱᐃᑦᑐᒥᑦ 
ᖃᐅᓱᐃᑦᑐᕐᒥᑦ ᐃᑲᔪᖅᑐᐃᓂᕋᓚᐅᖅᑐᖅ ᐸᖅᑭᔭᐅᓂᖓᓂ ᑐᒃᓯᕋᐅᑕᐅᔪᒥᑦ ᓴᕐᕙᕐᔪᐊᒥ ᐃᒪᕐᒥᑦ 

ᐸᖅᑭᑦᑎᓂᕐᒧᑦ (MPA) ᐅᖃᖅᖢᑎᓪᓗ ᓯᓚᑖᓃᓐᖔᖅᑐᓂᒃ ᑭᒡᓕᖏᖕᓂ ᑐᒃᓯᕌᓂᒃ 

ᐸᖅᑭᔭᐅᒋᐊᖃᓛᕐᓂᖓᖕᓂ ᓯᕗᓂᑦᑎᖕᓂ. ᓄᓇᓕᖕᒥᐅᑦ ᐱᖃᑕᐅᓂᖅᓴᐅᖃᑦᑕᕈᒪᔪᑦ 

ᐅᖃᖃᑎᒌᑦᑎᓪᓗᒋᑦ ᐊᑐᐊᒐᓕᕆᓂᕐᒥᑦ ᐊᑯᓂᒨᖓᓂᐊᖅᑐᓂᒃ. ᑕᒪᓐᓇ ᐃᓱᒫᓗᒋᔭᐅᓚᐅᖅᑐᖅ 

ᐅᓂᒃᑳᖅᑐᖃᖃᑦᑕᖏᖕᓂᖓᖕᓂ ᐊᒃᑐᐃᓂᖃᑲᒻᒪᒍᓐᓇᕐᓂᖏᖕᓂ ᑕᐃᑲᓂ. ᐅᖃᖃᑎᒌᓚᐅᖅᑐᑦ 

ᐊᐱᖅᑯᓯᖃᖅᖢᑎᓪᓗ ᐃᓚᖏᖕᓂ ᐅᓗᕆᐊᓇᕈᓐᓇᕐᓂᖏᖕᓂ ᓴᕐᕙᕐᔪᐊᒥ ᓯᓚ 

ᐊᓯᔾᔨᐸᓪᓕᐊᓂᖓᖕᓂ ᐊᒃᑐᐃᓂᖃᕋᔭᕐᓂᖓᖕᓂ ᑕᒪᑐᒥᖓ. ᑲᑎᒪᖃᑕᐅᔪᑦ ᐅᖃᐅᓯᖃᖅᖢᑎᑦ 

ᖃᐅᔨᓴᖅᑐᓕᕆᓂᕐᒥᑦ ᐅᔾᔨᖅᓱᕆᐊᖃᓂᕐᖏᖕᓂᓪᓗ ᑕᒪᑐᒥᖓ, ᐅᖃᐅᓯᖃᖅᖢᑎᓪᓗ 

ᖃᐅᔨᓴᕐᓂᕐᒥᑦ ᑭᙴᒪᑦᑎᒻᒪᑕ ᐊᒻᒪᓗ ᖃᓄᖅ ᐊᑯᓂᒧᑦ ᑕᑯᓐᓇᖅᑕᐅᒻᒪᖔᖅ ᐃᓄᐃᑦ 

ᐸᖅᑭᔭᐅᓂᖏᖕᓂ ᐱᐅᖅᓱᐊᖅᑕᐅᓂᖏᑦᑕᓗ ᒥᒃᓵᓄᑦ (IPCA) ᑲᒪᒋᔭᐅᒍᓐᓇᕋᔭᕐᒪᖔᖅ. 

ᐅᓂᒃᑳᖅᑐᑦ ᒫᓐᓇ ᐅᖃᓚᐅᖅᑐᑦ ᓄᖅᑲᖓᑎᑦᑎᒻᒪᑕ ᐅᖅᓱᐊᓗᑦᑕᖁᔨᓐᓇᑎᑦ ᒑᓯᓯᐅᕐᓂᒥᓪᓘᓐᓃᑦ ᑕᒫᓂ ᖃᓄᐃᓕᐅᖅᑎᑕᐅᙱᑦᑐᑦ ᑕᒫᓂ ᐊᒻᒪᓗ 

ᐱᔪᓐᓇᖅᑎᑕᐅᒐᔭᙱᑦᑐᑦ ᐅᑭᐅᓄᑦ ᑕᓪᓕᒪᓄᑦ ᒥᓂᔅᑕ ᑎᓕᓯᓯᒪᓕᖅᑲᑦ − ᓄᓇᓕᖕᒥᐅᑦ ᐃᑲᔪᖅᑐᐃᔪᑦ ᓄᖅᑲᖓᑎᑦᑎᓂᖏᖕᓂ ᓴᓇᕖᑦ 

ᖃᓄᐃᓘᕋᓱᐊᕈᓐᓇᕐᓂᖏᖕᓂ. ᑭᒃᑯᑐᐃᓐᓇᐃᑦ ᑲᑎᒪᑎᑕᐅᑎᓪᓗᒋᑦ ᐊᑯᓂᒧᑦ ᐅᒥᐊᕐᔪᐊᖅᑕᖃᖃᑦᑕᕐᓂᐊᖅᑎᓪᓗᒍ ᑲᒪᒋᔭᐅᖃᑦᑕᕆᐊᖃᕐᓂᐊᕐᒪᑕ ᐃᖏᕋᔪᑦ 

ᐱᕙᓪᓕᐊᒋᐊᖃᖅᖢᑎᓪᓗ. ᔮᓐᓄᐊᕆᙵ ᑲᑎᒪᑎᓪᓗᒋᑦ ᐅᖃᖅᑐᖃᓚᐅᖅᑐᖅ ᐃᖃᓗᒐᓱᑦᑎᑦᑎᖃᑦᑕᖁᔨᓐᓇᑎᑦ ᓂᐅᕐᕈᑎᒃᓴᓂᒃ ᐅᑭᐅᖅᑕᖅᑐᒥ ᑕᕝᕙᓂ 

ᑐᒃᓯᕌᕐᒥ ᓴᕐᕙᕐᔪᐊᒥ ᐃᒪᕐᒥ ᐸᖅᑭᑦᑎᓂᕐᒧᑦ (MPA) ᐸᖅᑭᔭᐅᖁᓪᓗᒋᑦ ᓂᕐᔪᑏᑦ ᓇᔪᒐᖏᑦ. ᐱᖃᑕᐅᔪᑦ ᐅᖃᖅᖢᑎᓪᓗ ᐃᓚᒌᑦ ᐊᒃᑐᐊᓂᖏᖕᓂ ᑲᓇᑕᒥ ᑲᓛᖠᑦ 

ᓄᓈᒥᐅᓪᓗ ᖃᓂᒌᒻᒪᑕ ᑕᒪᑐᒧᖓ ᓇᔪᖅᑕᐅᖃᑦᑕᖅᑐᓂᓗ ᑕᒪᒃᑯᓄᖓ ᐊᓯᕙᕐᕕᐅᕙᒃᑐᓂᓗ. ᐃᓱᒫᓗᑦᑐᑦ ᓯᑯᐃᖅᐸᓪᓕᐊᓕᕐᓂᖓᖕᓂ ᑕᒪᓐᓇ 

ᐅᒥᐊᕐᔪᐊᖅᑕᖃᕐᓂᖅᓴᐅᖃᑕᙳᓱᓕᖅᑐᓂᓗ ᐊᒃᑐᐃᓂᖃᕐᓂᐊᖅᑐᖅ ᑕᒪᑐᒥᖓ.  

  

ᓴᕐᕙᕐᐊᓕᕆᔪᑦ ᑲᑎᒪᓂᐅᔪᑦ ᐅᓂᒃᑳᖅᑐᑦ 2024 

ᐊᐅᓱᐃᑦᑐᒥᑦ ᑲᑎᒪᓃᑦ 
 

ᐸᕐᓇᑦᑏᑦ ᐊᐅᓱᐃᑦᑐᒨᓚᐅᖅᓯᒪᔪᑦ ᔮᓐᓄᐊᕆ 18−ᒥ ᐊᒻᒪᓗ ᔫᓂ 6−ᓂ 2024. ᔮᓐᓄᐊᕆᒥ, 

ᑕᓪᓕᒪᓂᒃ ᑲᑎᒪᖃᑎᖃᖅᖢᑎᑦ ᐆᒻᒪᔪᕐᓂᐊᖅᑎᒃᑯᖕᓂ ᐊᒻᒪᓗ ᕼᐋᒪᓚᒃᑯᖕᓂ ᐊᒻᒪᓗ 12−ᓂᑦ 

ᐃᓚᖃᖅᖢᑎᑦ ᐃᓄᑐᐃᓐᓇᓂᑦ. ᔫᓂᒥ 8−ᖑᑎᓪᓗᒍ, ᐆᒪᔪᐊᓂᐊᖅᑎᒃᑯ ᕼᐋᒪᓚᒃᑯᓪᓗ 

ᑲᑎᒪᖃᑎᒋᓪᓗᒋᑦ ᐃᓚᖃᖅᖢᑎᑦ ᑎᓴᐅᒪᔪᖅᑐᓂᒃ ᐃᓄᑐᐃᓐᓇᕐᓂᑦ.  

ᐃᓄᑦᑎᑐᑦ ᑐᓵᔨᖃᖅᖢᑎᑦ ᔭᐃᐱᑎ ᐊᕿᐊᕈᕐᒥᑦ. ᐆᒪᔪᕐᓂᐊᖅᑎᒃᑯᑦ ᕼᐋᒪᓚᒃᑯᓪᓗ ᑲᑎᒪᕕᖓᖕᓂ 

ᑲᑎᒪᓪᓗᑎᑦ ᑭᒃᑯᓕᒫᖅᑎᑦᑎᓪᓗᒋᑦ ᐱᙳᐊᕐᕕᖓᓃᑦᖢᑎᑦ. 

 

ᑐᓴᓚᐅᖅᑕᕗᑦ ᐊᐅᓱᐃᑦᑐᒥ 
ᓄᓇᓕᖕᓂ ᐃᓱᒫᓘᑎᖃᕐᓂᕋᓚᐅᖅᑐᑦ ᐱᕕᖃᑦᑎᐊᙱᖕᓂᖏᓐᓄᑦ ᐊᐅᓚᑦᑎᓂᕐᒧᑦ ᐸᖅᑭᑦᑎᓂᕐᒧᑦ 

ᐊᓯᖏᖕᓂ ᐊᒻᒪᓗ ᐊᐱᖅᑯᓯᖃᖅᖢᑎᑦ ᐊᐅᓚᑦᑎᓂᐅᑉ ᒥᒃᓵᓄᑦ ᑕᓪᓗᕈᑎᐅᑉ ᐃᒪᖓᖕᓂ ᐃᒫᕐᒥ. 

ᕿᑭᖅᑕᓂᒃᑯᑦ ᐅᓂᒃᑳᖅᖢᑎᑦ ᒫᓐᓇ ᐊᐅᓚᑦᑎᓂᐅᔪᓂᒃ ᐊᒻᒪᓗ ᑐᒃᓯᕋᐅᑎᓂᒃ ᐊᕕᒃᑐᖅᓯᒪᔪᓂᒃ 

ᐊᐅᓚᑦᑎᔾᔪᑎᓄᑦ. ᓄᓇᓕᒃ ᑐᓴᒃᑲᖕᓂᕈᓚᐅᖅᑐᑦ ᐱᓕᕆᖃᑕᐅᕙᒃᑐᓂᒃ ᒐᕙᒪᒃᑯᖕᓂ ᐊᒻᒪᓗ 

ᖃᐅᔨᓴᖅᑐᓕᕆᔨᓂᑦ ᑲᓇᑕᒥ ᐊᒻᒪᓗ ᑲᓛᖠᐅᑉ ᓄᓈᑕ ᒥᒃᓵᓄᑦ. 

ᓄᓇᓖᑦ ᐃᓱᒫᓘᑎᖃᕐᓂᕋᓚᐅᖅᑐᑦ ᐅᓗᕆᐊᓇᕈᓐᓇᕐᓂᖏᖕᓂ ᓴᓇᔩᑦ ᐱᕐᕈᓗᐊᕿᔪᖃᕐᓂᖅᑲᑦ 

ᓴᕐᕙᕐᔪᐊᒥ ᐊᒻᒪᓗ ᐃᑲᔫᑎᓂᑦ ᐱᕙᓪᓕᐊᓂᕐᒥᑦ ᑕᒪᑐᒧᖓ. ᐅᖃᖅᖢᑎᓪᓗ ᐃᑲᔪᖅᑐᐃᓂᕋᖅᖢᑎᑦ 

ᐸᖅᑭᑦᑎᓂᕐᒧᑦ ᑐᒃᓯᕋᐅᑕᒥᑦ ᓴᕐᕙᕐᔪᐊᒥ ᐃᒪᕐᒥ ᐸᖅᑭᒃᑎᓂᕐᒧᑦ ᐊᒻᒪᓗ ᐅᔾᔨᓱᖅᑕᐅᓗᓂ ᑕᒪᓐᓇ, 

ᑭᓯᐊᓂᓕ ᐃᓱᒫᓗᑦᑐᑦ ᑐᐊᕕᐊᕆᔭᐅᓗᐊᕆᐊᖓ. ᕿᑭᖅᑕᓂᒃᑯᑦ ᓇᓗᓇᐃᖅᓯᓪᓗᑎᑦ ᐊᓯᖏᖕᓂ ᐸᖅᑭᑦᑎᓂᖏᖕᓂ, ᐃᒪᓕᕆᓂᕐᒥᓪᓗ 

ᐃᓕᖕᓂᐊᑎᑦᑎᑲᖕᓂᓂᕐᒧᑦ ᐊᑐᐃᓐᓇᐅᑎᑕᐅᓪᓗᑎᑦ ᓄᓇᓕᖕᓄᑦ ᐅᔾᔨᖅᓱᕈᓐᓇᖁᓪᓗᒋᑦ ᑕᒪᑐᒥᖓ ᖃᓂᒋᔭᖓᖕᓂ.  

 

  

ᐊᐅᓱᐃᑦᑐᖅ, ᔫᓂ 2024 

ᖃᐅᔨᓴᕐᓂᐅᔪᑦ 

 

ᐅᑐᐱᕆᐅᓂᖓᓂ 2023 ᔮᓐᓄᐊᕆᒥᓗ 2024 ᓯᕗᓪᓕᖅᐹᒥ ᑲᑎᒪᑎᑦᑎᓪᓗᑎᑦ ᐱᖓᓲᔪᖅᑐᓂᒃ ᓄᓇᓕᖕᓂ ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ, ᕿᑭᖅᑕᕐᔪᐊᖅ, 

ᐃᒃᐱᐊᕐᔪᒃ, ᖃᐅᓱᐃᑦᑐᖅ ᐊᐅᓱᐃᑦᑐᕐᓗ, ᖃᐅᔨᓴᐅᑎᓂᓪᓗ ᑐᓂᓯᓪᓗᑎᑦ ᓄᓇᓕᖕᓄᑦ ᑲᑎᒪᓂᖏᖕᓂ, 34 ᑭᐅᓚᐅᖅᓯᒪᔪᑦ. ᑭᓯᐊᓂᓕ ᓯᓚ ᐱᔾᔪᑎᒋᓪᓗᒍ 

ᕿᑭᖅᑕᕐᔪᐊᒨᓚᐅᖅᓯᒪᙱᑦᑐᑦ ᖃᐅᔨᓴᐅᑎᓂᓪᓗ ᑐᓂᐅᖅᑲᐃᓐᓇᑎᑦ ᑕᐃᑯᖓ. ᖃᐅᔨᓴᕈᑏᑦ ᐱᖓᓱᓂᑦ ᐊᐱᖅᑯᓯᖃᕐᒪᑕ ᒪᑯᓂᖓ ᐱᐅᖅᓱᐊᓂᕐᒧᑦ ᑐᕌᒐᕐᓂᑦ 

ᑐᒃᓯᕋᐅᑕᐅᔪᓂᒃ ᓴᕐᕙᔪᐊᒧᑦ ᐃᒪᕐᒥ ᐱᐅᖅᓱᐊᓂᕐᒧᑦ ᒥᓂᔅᑕ ᑎᓕᓯᔾᔪᑎᒃᓴᖓᓐᓄᑦ. 

ᓯᕗᓪᓕᖅᐹᒥ ᐊᐱᖅᑯᓯᕐᒧᑦ, ‘ᑖᓐᓇ ᐱᐅᖅᓱᐊᓂᕐᒧᑦ ᑐᕌᒐᖅ ᓇᓗᓇᐃᖅᓯᓯᒪᑦᑎᐊᖅᑲ ᓯᕗᓪᓕᖅᐸᐅᑎᒋᐊᓕᖕᓂᒃ ᐅᕝᕙᓘᓐᓃᑦ ᐱᔾᔪᑎᔅᓯᖕᓂ ᐃᑲᔪᖅᑐᐃᓗᓯ 

ᐱᐅᖅᓱᐊᓂᕐᒧᑦ ᑕᒪᑐᒧᖓ?; ᐊᔾᔨᒌᙱᑦᑐᓂᑦ ᑭᐅᓚᖅᑐᑦ ᓄᓇᓖᑦ, ᑭᓯᐊᓂᓕ ᑭᐅᖃᑦᑕᓚᐅᖅᑐᑦ ᐊᔾᔨᒌᐸᓗᖕᓂᑦ ᐃᑲᔪᖅᑐᐃᔪᐃᓐᓇᐅᓪᓗᑎᑦ ᐱᐅᖅᓱᐊᓂᕐᒧᑦ 

ᑐᕌᒐᖏᖕᓂ. ᒥᑦᑎᒪᑕᓕᒃ ᐅᖃᓚᐅᖅᑐᖅ ᐅᒥᐊᕐᔪᐊᖅᑕᖃᖁᔨᓇᓂ ᐊᓯᖏᖕᓂᓪᓘᓐᓃᑦ ᓂᕐᔪᑎᑕᓕᖕᓂᑦ, ᐃᑲᔪᖅᑐᐃᔪᑦ ᐸᖅᑭᑦᑎᓂᕐᒧᑦ ᑭᖑᕚᕆᔭᐅᔪᑦ 

ᖃᓄᖅᑑᕐᓗᑎᑦ ᐋᖅᑮᒍᓐᓇᖁᓪᓗᒋᑦ, ᐅᖃᖅᖢᑎᓪᓗ ᒥᑦᑎᒪᑕᓕᖕᒥ ᐆᒪᔪᕐᓂᐊᖅᑎᒃᑯᑦ ᐊᖏᓂᖅᓴᒥᑦ ᖁᐊᒃᑯᕕᑦᑖᕆᐊᖃᕐᒪᑕ. ᑲᖏᖅᑐᒑᐱᒃ ᐊᖏᓚᐅᕐᒥᔪᑦ 

ᐸᖅᑭᑦᑎᓂᕐᒧᑦ ᑐᕌᒐᕐᓂᑦ, ᑭᓯᐊᓂᓕ ᐅᖃᖅᖢᑎᑦ ᖃᓄᐃᓘᖅᑎᑦᑎᑲᖕᓂᖅᑐᖃᕆᐊᓕᒃ ᓲᕐᓗ ᖃᓪᓗᓈᖅᑕᐅᑎᓂᑦ ᐅᒥᐊᕐᔪᐊᖅᑕᖃᒃᑲᖕᓂᖃᑦᑕᕐᓗᓂ 

ᑎᖏᕐᕋᐅᑕᓕᓐᓄᓪᓗ. ᐃᒃᐱᐊᕐᔪᖕᒥᐅᑦ ᐃᑲᔪᖅᑐᐃᓚᐅᖅᑐᑦ ᐸᖅᑭᑦᑎᓂᕐᒥᑦ ᑐᕌᒐᕐᓂᑦ, ᐃᓕᓴᖅᓯᓯᒪᓪᓗᑎᑦ ᐃᒪᕐᒥᐅᑕᐃᑦ ᐊᓯᕙᖅᑕᐅᕙᒃᑐᑦ ᐅᑭᐊᓪᓕᓲᑦ 

ᑐᒃᓯᕋᐅᑕᐅᔪᒥᑦ ᓴᕐᕙᕐᔪᐊᒥ ᐃᒪᕐᒥ ᐸᖅᑭᑦᑎᓂᕐᒧᑦ, ᐊᓯᖏᓪᓗ ᐃᓱᒫᓘᑏᑦ ᐅᒥᐊᕐᔪᐊᖅᑕᖃᕐᓂᖅᓴᐅᓂᐊᓕᕐᓂᖏᖕᓂ ᐸᖅᑭᔭᐅᖏᒻᒪᑕ. ᖃᐅᓱᐃᑦᑐᕐᒥ 

ᐃᑲᔪᖅᑐᐃᔪᑦ, ᐃᓕᓴᖅᓯᓯᒪᓪᓗᑎᓪᓗ ᓯᑯᓱᐃᑦᑐᖅ ᐃᑲᔫᕐᓂᖃᕐᓂᐊᕐᒪᑦ ᐃᒪᕐᒥᐅᑕᕐᓂᑦ ᐊᓯᕙᖅᑕᐅᕙᒃᑐᓂᒃ, ᐊᒻᒪᓗ ᐱᐅᖅᓱᐊᕐᓂᖅ ᐱᐅᔪᐊᓘᒐᔭᖅᑐᖅ. 

ᐊᐅᓱᐃᑦᑐᖅ ᐃᑲᔪᖅᑐᐃᖕᒥᔪᖅ ᐱᐅᖅᓱᐊᕐᓂᕐᒧᑦ ᑐᕌᒐᖏᖕᓂ, ᖃᐅᔨᓴᕐᓂᕐᒥᑦ ᐃᑲᔪᕐᓂᖃᕈᒪᔪᑦ ᐃᓕᒃᑲᓂᕐᓗᑎᓪᓗ ᑕᒪᑐᒥᖓ ᐱᒻᒪᕆᐅᔪᒥᑦ ᐸᖅᑭᔭᐅᒪᔪᒥᑦ, 

ᐸᖅᑭᔭᐅᑦᑎᐊᒃᑲᖕᓂᖁᔭᐅᓪᓗᓂᓗ ᑕᒪᓐᓇ. 

ᐊᐃᑉᐸᖓ ᐊᐱᖅᑯᓯᖅ, ‘ᐊᓯᖏᖕᓂ ᐅᖃᕈᒪᕕᑦ ᐃᑲᔪᕐᓂᖃᕈᓐᓇᖅᑐᓂ ᐱᐅᖅᓱᐊᓂᕐᒧᑦ ᑐᕌᒐᕐᓂᑦ?’, ᐊᔾᔨᒌᙱᑦᑐᓂᒃ ᑭᐅᓪᓗᑎᑦ. ᒥᑦᑎᒪᑕᓕᖕᒥ 

ᐊᐱᕆᓚᐅᖅᑐᑦ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᑕᖃᒃᑲᓂᕐᒪᖔᖅ, ᑕᒪᒃᑯᐊ ᐃᖏᕐᕋᒋᐊᓕᐅᒐᓗᐊᑦ ᑐᓴᕈᑎᒃᓴᐃᑦ ᑐᑭᓯᒋᐊᒃᑲᖕᓂᕈᒪᓪᓗᓂ ᓄᓇᓕᖕᓂᑦ. 

ᑲᖏᖅᑐᒑᐱᖕᒥ ᑭᐅᓪᓗᑎᑦ ᓄᖅᑲᑎᑦᑎᒍᒪᓪᓗᑎᑦ ᐅᒥᐊᕐᔪᐊᖅᑕᖃᖃᑦᑕᖏᓪᓗᓂ ᖃᓪᓗᓈᖅᑕᐅᑎᓂᑦ ᑕᒫᓂ ᐃᓄᖕᓄᑦ ᐊᒃᑐᐊᓂᖅᓴᐅᓂᐊᕐᒪᑦ. 

ᐃᒃᐱᐊᕐᔪᖕᒥᐅᑦ ᑭᐅᓪᓗᑎᑦ ᐸᖅᑭᑦᑎᒍᒪᓪᓗᑎᑦ ᓂᕐᔪᑎᓂᒃ, ᑎᖕᒥᐊᓂᒃ, ᐃᒪᕐᒥ ᐱᕈᖅᑐᓂᒃ ᐃᖃᓗᖕᓂᓪᓗ. ᖃᐅᓱᐃᑦᑐᒥᑦ ᑭᐅᓪᓗᑎᑦ ᖃᐅᔨᓴᒃᑲᖕᓂᖁᔨᓚᐅᖅᑐᑦ 

ᐃᑲᔪᖅᑐᖅᑕᐅᑲᖕᓂᕈᒪᒍᑎᑦ. ᐊᐅᓱᐃᑦᑐᕐᒥ ᐋᒃᑳᓚᐅᖅᑐᑦ. ᐱᐅᖅᓱᐊᓂᕐᒧᑦ ᑐᕌᒐᖅ ᐱᐅᔪᖅ ᐅᕙᑦᑎᓐᓄᑦ ᖃᐅᔨᒪᔭᐅᓚᐅᙱᑦᑐᖅ ᑕᒪᓐᓇ ᐊᒻᒪᓗ ᓄᓇ ᐊᒻᒪᓗ 

ᓯᑯᑦ ᐃᓅᓇᓱᐊᕐᕕᕗᑦ. ᐱᐅᒐᔭᖅᑐᑦ ᖃᐅᔨᖃᑦᑕᕈᑦᑕ ᖃᓄᐃᓘᖅᑐᖃᖃᑦᑕᕐᒪᖔᖅ ᐊᕙᑎᑦᑎᖕᓂ’ 

ᐱᖓᔪᐊ ᐊᐱᖅᑯᓯᖅ, ‘ᐊᓯᖏᖕᓂ ᐅᖃᒃᑲᖕᓂᕈᒪᖕᓂᖅᑭᓯ?’ ᑭᐅᓚᐅᖅᑐᑦ ᐃᓚᖏᑦ. ᒥᑦᑎᒪᑕᓕᖕᒥ ᐊᒻᒪᓗᑭᑖᕐᒥᑦ ᑲᑎᒪᓪᓗᑕ ᓯᕗᓂᑦᑎᖕᓂ ᐱᐅᓂᖅᓴᐅᒐᔭᖅᑐᖅ 

ᐱᓕᕆᖃᑎᒌᑦᑎᐊᕐᓗᑕ, ᓂᐅᕕᕐᕕᖃᕆᐊᓕᒃ ᐃᓅᓕᑕᕐᓂᑦ ᓂᐅᕕᐊᒃᓴᓕᖕᓂᑦ. ᑲᖏᖅᑐᒑᐱᒃ ᐅᖃᓚᐅᖅᑐᖅ ᐅᒥᐊᕐᔪᐊᖅᑕᖃᖃᑦᑕᖁᔨᓐᓇᓂ 

ᖃᓪᓗᓈᖅᑕᐅᑎᓂᒃ ᐅᕝᕙᓘᓐᓃᑦ ᐃᓯᖅᑎᑦᑎᖃᑦᑕᖏᓪᓗᑎᑦ ᐸᖅᑭᔭᐅᔪᓂᒃ, ᑎᑎᕋᖅᓯᒪᔪᖅᑕᖃᕐᒪᖔᕐᓗ ᐊᐱᕆᓪᓗᑎᑦ ᐃᒪᕐᒥᐅᑕᕐᓂᑦ ᓇᔪᒐᖏᖕᓂᓪᓗ 

ᑐᒃᓯᕋᐅᑎᒥᑦ ᐃᒪᕐᒥᑦ ᐸᖅᑭᑦᑎᓂᕐᒧᑦ. ᐃᒃᐱᐊᕐᔪᖅ ᑭᐅᓚᐅᖅᑐᖅ ᐱᔪᓐᓇᐅᑎᖃᕈᒪᖕᒪᑕ ᑲᒪᒍᓐᓇᕐᓗᑎᑦ ᐲᖅᓯᖏᓪᓗᑎᓪᓗ, ᐅᖃᖅᖢᑎᓪᓗ ᑕᐃᓐᓇ 

ᐃᓯᖅᑕᐅᖏᓐᓇᖅᑐᖅ ᑲᖏᖅᓱᕐᒥ (Admiralty Inlet) ᐊᕐᕌᒍᓕᒫᑦᑎᐊᖅ, ᐊᒻᒪᓗ ᑐᐱᕐᕕᐅᓯᒪᕙᒃᑐᓂ. ᖃᐅᓱᐃᑦᑐᕐᒥᐅᑦ ᐅᖃᖅᖢᑎᑦ ᑐᒃᓯᕋᐅᑕᐅᔪᖅ 

ᓴᕐᕙᕐᔪᐊᖅ ᐃᒪᕐᒧᑦ ᐸᖅᑭᑦᑎᓂᕐᒧᑦ ᐅᑭᐊᓪᓕᕕᐅᖃᑦᑕᕐᒪᑦ ᓂᕐᔪᑎᓄᑦ ᐱᕈᖅᑐᖃᐅᑐᓂᓗ ᐊᔾᔨᒌᙱᑦᑐᓂᑦ ᖃᐅᔨᓴᖅᑕᐅᑲᖕᓂᕆᐊᓖᑦ, ᐱᖃᓗᔭᐃᓪᓗ 

ᐊᖅᑯᓵᖅᑕᕐᒪ ᑕᒪᐅᓇ, ᐃᓄᖕᓄᑦ ᐃᒥᕆᔭᐅᕙᖦᖢᑎᑦ. ᐊᐅᓱᐃᑦᑐᕐᒥ ᐅᖃᓚᐅᖅᑐᑦ “ᖃᐅᔨᓴᕐᓂᕐᒥᑦ, ᑲᓇᑕᒥ ᓯᑯᓯᐅᑎᑕᖃᕋᔪᑦᑐᖅ ᐅᒥᐊᕐᔪᐊᕐᒥᑦ. 

ᓴᖅᑭᑐᐃᓐᓇᐸᙱᑦᑐᖅ ᓂᐱᓕᐊᓘᓪᓗᑎᓪᓗ ᓂᕐᔪᑏᑦ ᕿᒫᕙᒃᑐᑦ (ᐊᒃᑐᖅᑕᐅᓯᒪᙱᑦᑐᓂᑦ) ᓇᔪᒐᖏᖕᓂ. ᓯᑯᓯᐅᑏᑦ ᐸᕝᕕᓴᒍᓐᓇᖅᑐᑦ ᓯᑯᓂᑦ, ᐃᒪᕕᖕᒥᓪᓗ 

ᐆᓇᖅᓯᑎᑦᑎᑲᖕᓂᖅᖢᑎᑦ ᐊᒻᒪᓗ ᐊᖏᓪᓕᕚᓪᓕᑎᑦᑎᑲᖕᓂᖅᖢᑎᑦ ᓯᓚ ᐅᖅᑰᓯᕙᓪᓕᐊᓂᖓᖕᓂ.’ 

ᑎᓴᒪᐅᔪᖅᑐᓂᒃ ᐊᐱᖅᑯᓯᖅᑕᖃᓚᐅᕐᒥᔪᖅ ᖃᓄᐃᓘᕐᓂᐅᔪᓂᒃ ᑲᒪᑎᓪᓗᒋᑦ ᓇᓪᓕᐊᖕᓂᑐᐃᓐᓇᖅ ᐃᓗᐊᓃᑦᑐᓂᒃ ᑐᒃᓯᕋᐅᑎᒥᑦ ᓴᕐᕙᕐᔪᐊᖅ ᐃᒪᕐᒥ ᐸᖅᑭᑦᑎᓂᕐᒧ 

ᑭᒡᓕᖑᖕᓂ ᐊᒻᒪᓗ ᓄᓇᕗᖕᒥ, ᐅᕝᕙᓘᓐᓃᑦ ᑐᒃᓯᕋᐅᑕᐅᔪᒥᑦ ᓴᕐᕙᕐᔪᐊᖅ ᐃᒪᕐᒥ ᐸᖅᑭᔭᐅᓂᒃᓴᙱᖕᓂ ᑭᒡᓕᖏᖕᓂ ᑭᓯᐊᓂᓕ ᓯᓚᑖᓃᑦᑐᓂᒃ ᓄᓇᕗᑦ.  

1.  ‘ᓂᕿᒃᓴᖅᓯᐅᖃᑦᑕᖅᑭᑦ ᐊᓯᕙᖃᑦᑕᕿᓪᓘᓐᓃᑦ?’ 16 ᑭᐅᓚᐅᖅᑐᑦ ᓴᕐᕙᕐᓗᓕᐊᖃᑦᑕᖅᓯᒪᔪᑦ ᐊᒻᒪᓗ ᓄᓇᕗᖕᒥ, ᑕᓪᓕᒪᑦ ᓴᕐᕙᕐᔪᒦᔅᓯᒪᔪᑦ ᑭᓯᐊᓂᓕ 

ᓯᓚᑖᓂ ᓄᓇᕗᑦ.  

2.  ‘ᓂᕿᒃᓴᖕᓂᑦ ᐃᖃᓗᒐᓱᐊᖃᑦᑕᖅᐱᑦ?’, 18 ᑭᐅᓚᐅᖅᑐᑦ ᓴᕐᕙᕐᔪᐊᒥ ᐃᓗᐊᓂ ᓄᓇᕗᑦ, ᐊᒻᒪᓗ ᑕᓪᓕᒪᑦ ᓴᕙᕐᔪᑉ ᓯᓚᑖᓂ ᓄᓇᕗᑦ. 

3.  ‘ᓂᐅᕐᕈᑎᒋᓂᐊᖅᑕᕐᓂᑦ ᐃᖃᓗᒐᓱᐊᖃᑦᑕᖅᑭᑦ?’, 2 ᑭᐅᓚᐅᖅᑐᑦ ᓴᕐᕙᕐᔪᐊᒥ ᐃᓗᐊᓂ ᓄᓇᕗᑦ, ᐊᒻᒪᓗ ᓴᕙᕐᔪᐊᒥ ᓯᓚᑖᓂ ᓄᓇᕗᑦ, ᐊᒻᒪᓗ 

ᐃᓗᐊᓃᔅᓯᒪᙱᑦᑐᑦ ᓴᕐᕙᕐᔪᐊᒥ ᑭᓯᐊᓂ ᓯᓚᑖᓂ ᓄᓇᕗᑦ.  

4.  ‘ᐃᒪᒃᑯᑦ ᐊᖅᑯᓵᖅᑕᖅᑭᑦ, ᐅᑭᐅᒃᑯᑦ, ᑲᓅᒃᑯᑦ ᖃᔭᒃᑯᓪᓘᓐᓃᑦ?’, 20 ᑭᐅᓚᐅᖅᑐᑦ ᓴᕐᕙᕐᔪᐊᒥ ᐊᒻᒪᓗ ᐃᓗᐊᓂ ᓄᓇᕗᑦ, ᑎᓴᒪᑦ ᓴᕐᕙᕐᔪᐊᒨᖅᓯᒪᔪᑦ 

ᑭᓯᐊᓂ ᓯᓚᑖᓂ ᓄᓇᕗᑦ.  

5.  ‘ᓯᑯᒃᑰᖃᑦᑕᖅᑭᑦ ᑕᐃᑰᓇ ᓯᑭᑑᒃᑯᑦ ᕿᒧᔅᓯᑯᓪᓘᓐᓃᑦ?’, 21 ᑭᐅᓚᐅᖅᑐᑦ ᓴᕐᕙᕐᔪᐊᒨᖅᓯᒪᔪᑦ ᓴᕐᕙᕐᔪᐊᒨᖅᓯᒪᔪᑦ ᐊᒻᒪᓗ ᓄᓇᕗᑦ, ᐊᒻᒪᓗ ᑎᓴᒪᑦ 

ᓴᕐᕙᕐᔪᒨᖅᓯᒪᔪᑦ ᑭᓯᐊᓂ ᓯᓚᑖᓂ ᓄᓇᕗᑦ 

6.  ‘ᒥᕐᖑᐃᖅᓯᕆᐊᖅᑐᖅᐸᒃᐱᑦ, ᑐᐱᕆᐊᖅᑐᖅᐸᒃᐱᑦ, ᕿᓚᓗᒃᑭᐊᖃᑦᑕᖅᐱᑦ ᑎᖕᒥᐊᓂᓪᓘᓐᓃᑦ ᑕᑯᕋᓐᓈᕆᐊᖃᑦᑕᖅᐱᑦ’, 20 ᐅᖃᐅᖅᑐᑦ 

ᓴᕐᕙᕐᔪᐊᒨᖅᓯᒪᔪᑦ ᐊᒻᒪᓗ ᓄᓇᕗᖕᒥ, ᐱᖓᓱᑦ ᓴᕐᕙᕐᔪᒨᖅᓯᒪᔪᑦ ᑭᓯᐊᓂ ᓯᓚᑖᓂ ᓄᓇᕗᑦ 

7.  ‘ᐳᓚᕋᖅᑎᓂᑦ ᐊᐅᓪᓚᕈᔾᔨᕙᑉᐱᑦ ᑕᐃᑯᖓ, ᐊᓯᖏᖕᓂᓪᓘᓐᓃᑦ ᐳᓚᕋᖅᑎᑐᐃᓐᓇᕐᓂᑦ?’, 6 ᑭᐅᓚᐅᖅᑐᑦ ᓴᕐᕙᕐᔪᐊᒨᖅᓯᒪᔪᑦ ᐊᒻᒪᓗ ᓄᓇᕗᖕᒥ, 

ᐊᑕᐅᓯᖅ ᓴᕐᕙᕐᔪᒨᖅᓯᒪᔪᑦ ᑭᓯᐊᓂ ᓯᓚᑖᓂ ᓄᓇᕗᑦ. 

8.  ‘ᐊᓯᖏᖕᓂ ᐱᔾᔪᑎᖃᖅᖢᑎᑦ ᑕᐃᑯᙵᐸᑉᐱᑦ?’ ᐃᓚᖏᑦ ᑭᐅᓪᓗᑎᑦ ᐃᒫᒃ, ‘ᐅᓪᓗᐃᓐᓈᖅᖢᑎᑦ’; ᐊᔾᔨᓕᐅᕆᔭᖅᑐᖅᖢᑎᒃ ᖃᐅᔨᓴᕆᐊᖅᖢᑎᓪᓗ’; 

ᐊᓯᖏᓪᓗ ᐅᖃᓚᐅᖅᑐᑦ ᐅᖓᓯᓗᐊᕐᒪᒡᒎ ᑕᐃᑯᙵᓚᐅᖅᓯᒪᙱᑦᑐᑦ, ᓯᑭᑑᖃᙱᒻᒪᑕ ᐅᖅᓱᖅᓴᖓᓗ ᐊᑭᑐᓗᐊᖅᑐᓂ.  

ᑐᓴᖅᑕᐃᓐᓇᕆᓚᐅᖅᑕᕗᑦ 
ᑲᑎᒪᑎᑦᑎᓂᒃᑯᑦ ᐊᒥᓱᓂᑦ ᐊᐱᖅᑯᓯᖃᓚᐅᖅᑐᑦ ᐊᔾᔨᒌᐸᓗᖕᓂᑦ ᐅᖃᓯᖃᖅᖢᑎᓪᓗ. ᐊᑖᓂ ᓇᐃᓈᖅᓯᒪᔪᑦ ᑭᔾᔪᓯᒥᓃᑦ ᐅᖃᐅᓯᐅᔪᓪᓗ ᐊᐱᕆᔭᐅᒐᐃᒻᒪᑕ. 

ᓂᐱᓕᐅᖅᓯᒪᖕᒥᔪᑦ ᕼᐋᒪᓚᒃᑯᑦ ᐆᒪᔪᕐᓂᐊᖅᑎᒃᑯᓪᓗ ᑲᑎᒪᓂᖏᑦ ᐊᖏᖅᓯᒪᓂᖏᓐᓄᑦ ᑲᑎᒪᑎᓪᓗᒋᑦ. ᐸᕐᓇᑦᑏᑦ ᑎᑎᕋᖅᐸᖦᖢᑎᓪᓗ ᕼᐋᒪᓚᒃᑯᑦ 

ᐆᒪᔪᕐᓂᐊᖅᑎᒃᑯᓪᓗ ᑲᑎᒪᓂᖏᖕᓂ ᑭᒃᑯᑐᐃᓐᓇᓂᓪᓗ ᑲᑎᒪᑎᑦᑎᑎᓪᓗᒋᑦ. ᑕᒪᒃᑯᐊ ᑎᑎᕋᖅᓯᒪᔪᑦ ᓂᐱᓕᐅᒐᕐᓃᓐᖔᖅᓯᒪᔪᓪᓗ ᑐᓴᖅᑕᒥᓂᕐᓂᑦ, ᑭᓯᐊᓂᓕ 

ᐊᑖᓃᑦᑐᑦ ᑕᐃᒫᓪᓚᑐᑯᓗᒃ ᐅᖃᖅᓯᒪᔭᖏᖕᓂ ᑎᑎᕋᖅᓯᒪᙱᑦᑐᑦ ᐊᒥᓱᐊᖅᑎᑦᖢᑎᑦ ᑲᑎᒪᓯᒪᓂᖏᓐᓄᑦ ᐊᒻᒪᓗ ᐅᖃᐅᓯᕆᔭᐅᓯᒪᔪᑦ ᑭᒃᑯᑐᐃᓐᓇᕐᓃᓐᖔᕐᒪᑕ.  

ᐊᓯᖏᑦ ᐅᖃᐅᓰᑦ ᓴᕐᕙᕐᔪᐊᑉ ᐃᒪᖓᖕᓂ ᐸᖅᑭᔭᐅᓂᒃᓴᖓᓐᓄᑦ (MPA) ᐊᐅᓚᓂᖏᖕᓂᓪᓗ 
• ᐊᐱᖅᑯᓯᐅᔪᑦ ᖃᖓᒃᑰᒐᔭᕐᓂᖏᖕᓂ ᒥᓂᒃᓴᐅᑉ ᑎᓕᓯᔾᔪᑎᖓᖕᓂ – ᐱᓂᐅᓴᑐᐃᓐᓇᓂᐊᖅᑳ 2025−ᒧᓄᑦ? 

o ᑭᐅᔪᑦ: ᐱᓕᕆᖃᑕᐅᔪᑦ ᐱᓕᕆᖃᑎᒌᖕᓂᐊᖅᑐᑦ, ᑭᓯᐊᓂᓕ ᐊᒥᓱᓂᑦ ᐱᒋᐊᕈᑎᖃᕆᐊᖃᕐᒪᑕ 

• ᐊᐱᑯᓯᖅ ᒐᕙᒪᑐᖃᒃᑯᑦ ᓂᕈᐊᕐᓂᕆᓂᐊᖅᑕᖓᑕ ᒥᒃᓵᓄᑦ ᐊᒻᒪᓗ ᖃᓄᖅ ᐊᒃᑐᐃᓂᖃᕋᔭᕐᒪᖔᖅ ᓴᖅᑭᖅᑕᐅᒍᒪᔪᓂᑦ ᐃᒪᕐᒥᑦ ᐸᖅᑭᑦᑎᓂᕐᒧᑦ (MPA) 

o ᑭᐅᔪᑦ: ᐱᓕᕆᓂᐊᕐᓂᖏᑦ ᐃᓄᖕᓂᑦ ᐊᑎᓕᐅᕆᐊᓕᖕᓂᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᕐᒧᑦ ᐱᕚᓪᓕᕈᑎᒃᓴᓄᓪᓗ ᐊᖏᕈᑎᓂᒃ ᐊᒻᒪᓗ 

ᐱᓕᕆᐊᒃᓴᖏᖕᓂ ᑮᓇᐅᔭᓕᕆᔨᒃᑯᑦ ᑲᒪᒋᐊᖃᕐᓂᖏᖕᓂ ᑲᒪᒋᔭᐅᒐᔭᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓄ ᐱᔭᕇᔭᖅᑕᐅᑉᐸᑦ ᐊᑐᓕᖅᑎᐅᒋᐊᓕ 

ᓯᕗᓂᖓᓂ ᒐᕙᒪᑐᖃᒃᑯᑦ ᓂᕈᐊᕐᓂᖓᖕᓂ. ᐊᖏᕈᑏᑦ ᐱᔭᕇᔭᖅᑕᐅᓂᙱᑉᐸᑕ ᓂᕈᐊᓇᐅᓚᐅᖅᑎᓐᓇᒍ, ᓂᕈᐊᕐᓂᖅ ᒐᕙᒪᒃᑯᖕᓂ 

ᐊᖏᕈᑎᓂᑦ ᑲᔪᓯᑎᑦᑎᙱᒍᓐᓇᕐᒥᔪᖅ ᑕᐃᒪᐃᒍᒪᖕᓂᖅᑲᑦ ᐊᒻᒪᓗ ᐱᓕᕆᓂᐊᕐᓂᕋᖅᓯᒪᔫᒐᓗᐊᓂᑦ ᒪᓕᙱᑐᐃᓐᓇᕆᐊᓖᑦ ᓄᑖᑦ 

ᒐᕙᒪᐅᔪᑦ. ᑕᐃᒪᐃᔅᓯᒪᖕᒥᔪᖅ, ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᖃᐅᔨᓴᕐᓂᖓᖕᓂ ᓇᓗᓇᐃᖅᑕᐅᓚᐅᖅᓯᒪᙱᒻᒪᑦ ᒥᓂᔅᑕᒧᑦ ᑎᓕᓯᔾᔪᑎᒥᑦ 

ᒪᓕᒐᖅᑎᒍ ᓯᕗᓂᖓᓂ ᓂᕈᐊᕐᒥ, ᓂᕈᐊᖅᑕᐅᓯᒪᔪᑦ ᒐᕙᒪᒃᑯᑦ ᑲᔪᓯᑎᑦᑎᒍᓐᓇᖏᑦᑐᑦ ᑕᐃᒪᐃᒍᒪᖕᓂᖅᑲᑕ ᑕᒪᒃᑯᓂᖓ. 

• ᓄᓇᓕᖕᓂᑦ ᐱᖓᓲᔪᖅᑐᓕᒫᓂᒃ ᐃᑲᔪᖅᑐᐃᔪᐃᓐᓇᐃᑦ ᐃᒪᕐᒥᑦ ᐱᐅᖅᓱᐊᕐᓂᕐᒥᑦ ᑐᒃᓯᕋᐅᑕᐅᔪᓂᑦ ᓴᕐᕙᕐᔪᐊᕐᒥ ᐃᒪᕐᒥᑦ ᐸᖅᑭᔭᐅᓂᕐᒧᑦ (MPA). 

o ᐃᓗᓕᖏᑦ: ᐃᑲᔪᖅᑐᐃᔾᔪᑎᓂᑦ ᑐᒃᓯᕋᕐᓂᐊᖅᑐᑦ ᑎᑎᖅᑲᒥᑦ ᐆᒪᔪᕐᓂᐊᖅᑎᒃᑯᖕᓂ ᕼᐋᒪᓚᒃᑯᓪᓗ ᑲᑎᒪᔨᖏᖕᓂ. ᓄᓇᓕᖕᓂ 

ᐅᖃᕈᓐᓇᕐᒥᔪᑦ ᐃᑲᔪᖅᑐᐃᓂᖓᖕᓂ ᐊᒻᒪᓘᓐᓃᑦ ᐃᓱᒫᓗᑎᖏᖕᓂ ᐆᒪᔪᕐᓂᐊᖅᑎᒃᑯᓐᓄᑦ ᐊᒻᒪᓘᓐᓃᑦ ᕼᐋᒪᓚᒃᑯᓐᓄᑦ ᐅᕝᕙᓘᓐᓃᑦ 

ᐅᖃᐅᑎᒍᓐᓇᕐᒥᔭᐃᑦ ᐃᖃᓗᓕᕆᔨᒃᑯᑦ ᓇᖕᒥᓂᖅ. 

• ᐅᖃᐅᓯᐅᔪᑦ ᖃᓄᖅ ᐃᓐᓇᐃᑦ ᑲᑎᒪᑎᑕᐅᒋᐊᖃᕐᒪᖔᑕ ᑐᓴᐅᒪᖁᓪᓗᒋᑦ ᑭᖑᕙᖅᑕᐃᓕᒪᓗᑎᑦ ᖃᐅᔨᒃᑲᐃᓛᖅᑐᑦ 

• ᐅᖃᖃᑎᒌᖕᓂᖅ ᐸᖅᑭᑦᑎᓂᕐᒧᑦ ᐱᔪᓐᓇᐅᑎᖏᑦ ᒪᓕᒃᖢᒋᑦ ᓄᓇᕗᑦ ᐊᖏᕈᑎᖓᖕᓂ, ᐃᓚᖃᖅᑐᑦ ᐱᖅᑯᓯᑦᑎᒍᑦ ᐊᖑᓇᓱᒍᓐᓇᐅᑎᖏᑕ 

ᐱᔪᓐᓇᐅᑎᖏᖕᓂ 

• ᐅᖃᖃᑎᒌᓪᓗᑎᑦ ᐊᐃᕙᔾᔪᑎᖃᕐᓂᖏᖕᓂᓪᓗ 

• ᐊᐱᖅᑯᓯᖅ ᐊᔭᐅᖅᑐᐃᒐᔭᕐᒪᖔᖅ ᑕᒪᓐᓇ ᐃᒪᕐᒧᑦ ᐸᖅᑭᑦᑎᓂᖅ ᓇᓗᓇᐃᖅᑕᐅᓯᒪᓕᖅᑲᑦ 

o ᑭᐅᔪᑦ: ᐅᖃᐅᓯᐅᔪᒪᔪᑦ ᒪᑯᐊ ᐊᑐᐃᓐᓇᐅᖕᒥᔪᑦ ᐊᔭᐅᖅᑐᐃᓂᐅᔪᑦ, ᒪᓕᒃᑐᑦ ᓄᓇᓕᖕᓂ ᐱᔪᒪᓂᖏᖕᓂ ᑭᒡᓕᖃᕐᓂᖏᖕᓂᓪᓗ. 

• ᐊᐱᖅᑯᓰᑦ ᖃᖓᒃᑯᑦ ᑐᒃᓯᕋᕋᔭᕐᒪᑕ ᐃᑲᔪᖅᑐᐃᓂᐅᔪᓂᑦ ᑎᑎᖅᑲᓂᑦ ᐆᒪᔪᕐᓂᐊᖅᑎᒃᑯᖕᓂ ᕼᐋᒪᓚᒃᑯᓂᓪᓗ? 

o ᑭᐅᔪᑦ: ᐱᔭᕇᔭᖅᓯᒪᓕᕈᑦᑎᒍ ᐅᓂᒃᑳᖅ ᑐᓴᖅᑕᑎᖕᓂ, ᑐᓂᐅᖅᑲᖅᑕᐅᒐᔭᖅᑐᑦ ᓄᓇᓕᓕᒫᓄᑦ ᕿᒥᕐᕈᔭᐅᖁᓪᓗᒋᑦ. ᑕᐃᑲᓂ 

ᐃᖃᓗᓕᕆᔨᒃᑯᑦ ᑎᑎᖅᑲᒥᑦ ᐱᔪᒪᓛᖅᑐᑦ ᐃᑲᔪᖅᑐᐃᔾᔪᑎᖏᖕᓂ ᐆᒪᔪᕐᓂᐊᖅᑎᒃᑯᖕᓂ ᕼᐋᒪᓚᒃᑯᓂᓪᓗ. 

 

ᑐᒃᓯᕋᐅᑕᐅᔪᑦ ᓴᕐᕙᕐᔪᐊᑉ ᐃᒪᖓᓐᓄᑦ ᐸᖅᑭᔭᐅᓂᒃᓴᖓᓐᓄᑦ (MPA) ᑭᒡᓕᖏᓐᓄᑦ 
• ᐊᐱᖅᑯᓯᖅᑕᖃᓚᐅᕐᒥᒻᒪᑦ ᑭᒡᓕᖏᑕ ᒥᒃᓵᓄᑦ ᑐᒃᓯᕋᐅᔪᒧᑦ ᓴᕐᕙᕐᔪᐊᖅ ᐃᒪᕐᒥ ᐸᖅᑭᑦᑎᓂᕐᒧᑦ (MPA) – ᖃᓄᖅ ᐃᓱᒪᓕᐅᕐᓂᕐᒪᖔᑕ ᐊᒻᒪᓗ 

ᐊᖏᓪᓕᒋᐊᖅᑕᐅᒍᓐᓇᕐᒪᖔᑕᓘᓐᓃᑦ ᓂᒋᖅᐸᓯᕐᒧᑦ? 

o ᑭᐅᔪᑦ: ᕿᑭᖅᑕᓂ ᑐᒃᓯᕋᓚᐅᖅᑐᑦ ᑭᒡᓕᖏᑦ ᑐᒃᓯᕋᐅᑕᐅᔪᓂᒃ ᓴᕐᕙᕐᔪᐊᖅ ᐃᒪᕐᒥᑦ ᑭᒡᓕᖏᖕᓂ ᑕᐃᒪᐃᓕᖓᓗᓂ ᓴᖅᑭᖅᑕᐅᒻᒪᑦ. 

ᐅᖃᐅᓯᖃᕐᓂᖅᓴᐅᒐᔭᖅᑐᑦ ᓯᕗᓂᑦᑎᖕᓂ ᐃᓚᓯᒃᑲᖕᓂᕈᒪᖕᓂᖅᑲᑕ ᐃᒪᕐᒥᑦ ᐸᖅᑭᔭᐅᖁᔨᓪᓗᑎᑦ. 

• ᐅᖃᐅᓯᐅᓚᐅᕐᒥᔪᖅ ᑕᐃᓐᓇ ᑎᒍᒥᐊᕈᓐᓇᕐᓕᕐᓂᖏᖕᓂ ᑭᒡᓕᖏᖕᓂ ᐊᖏᕈᑎᑎᒍᑦ. ᑕᒪᓐᓇ ᑎᒍᒥᐊᓕᕐᓂᖅ ᑭᒡᓕᖏᖕᓂ ᐊᖏᕈᑎᒃ ᒥᑭᔫᒻᒪᑦ ᐊᒻᒪᓗ 

ᐃᓚᖏᑦ ᐃᒪᐃᑦ ᐃᓚᒋᔭᐅᙱᒻᒪᑕ ᑭᒡᓕᖏᖕᓂ ᑐᒃᓯᕋᐅᑎᐅᔪᒥᑦ ᓴᕐᕙᕐᔪᐊᖅ ᐃᒪᕐᒥ ᐸᖅᑭᑦᑎᓂᕐᒨᖓᔪᓂᒃ (MPA).  

ᑐᓴᐅᒪᖃᑦᑕᐅᑎᓂᖅ ᓄᓇᓕᖕᓂᓪᓗ ᐱᖃᑕᐅᑎᑦᑎᑲᖕᓂᕐᓂᖅ 

ᑐᓴᐅᒪᖃᑦᑕᐅᑎᓂᖅᓴᐅᖃᑦᑕᕈᒪᓚᐅᖅᑐᑦ ᓄᓇᓖᓪᓗ ᐱᖃᑕᐅᓂᖅᓴᐅᖃᑦᑕᕐᓗᑎᑦ ᐊᑖᓂ ᐅᖃᖅᓯᒪᔪᑦ. ᐃᓚᖏᑦ ᐊᑐᓕᖅᑎᑕᓯᒪᔪᑦ ᐊᓯᖏᓪᓗ ᓯᕗᓂᑦᑎᖕᓂ 

ᑲᒪᒋᔭᐅᓂᐊᖅᖢᑎᑦ.  

• ᓄᐊᖅᑎᖁᔨᓪᓗᑎᑦ ᑭᒡᒐᖅᑐᐃᒐᔭᖅᑐᓂᑦ ᐊᑐᓂ ᑲᑎᒪᓂᐅᔪᓂᑦ ᓄᓇᓕᖕᓂ ᑕᑯᓐᓇᖃᑦᑕᐅᑎᓗᑎᑦ ᐅᖃᖃᑎᒌᓪᓗᑎᑦ ᐊᐅᓚᑦᑎᓗᑎᓪᓗ. 

• ᓄᓇᓕᖕᓂ ᑭᒡᒐᖅᑐᐃᔨᓂᑦ ᐊᐅᓪᓚᑎᑦᑎᐊᖃᑦᑕᕐᓗᑎᑦ ᑐᒃᓯᕋᐅᑎᒧᑦ ᓴᕐᕙᕐᔪᐊ ᐃᒪᕐᒥᑦ ᐸᖅᑭᔭᐅᓂᖓᖕᓂ ᐅᒥᐊᕐᔪᐊᓂᑦ ᓯᕗᓂᑦᑎᖕᓂ. 

• ᐊᑐᓕᖁᔨᔪᑦ ᑲᑎᒪᑎᑦᑎᖃᑦᑕᕐᓗᑎᑦ ᓄᓇᕗᑦ ᓄᓇᓕᖏᖕᓂ ᑭᒡᒐᖅᑐᐃᔨᖃᕐᓗᑎᓪᓗ ᑲᓛᖠᑦ ᓄᓈᓃᓐᖔᖅᓯᒪᔪᓂᒃ ᐋᖅᑭᔅᓱᐃᓗᑎᑦ, ᐊᐅᓚᑦᑎᓗᑎᑦ 

ᓯᕗᓂᑦᑎᓂᓪᓗ ᐱᑭᐊᓚᓱᕐᓱᐊᖃᕐᓗᑎᑦ 

• ᐊᑐᓕᖁᔨᕗᑦ ᐱᕙᓪᓕᐊᔪᑦᑕᖃᐃᓐᓇᖃᑦᑕᕐᓗᓂ ᓄᓇᓕᖕᓄᑦ ᑎᑎᖅᑲᓂᐊᕐᕕᒃᑰᖃᑦᑕᕐᓗᑎᑦ, ᕼᐋᒪᓚᒃᑯᓐᓄᑦ ᐆᒪᔪᕐᓂᐊᖅᑎᒃᑯᓄᓪᓗ. 

o ᓄᑕᔾᔨᖅᓯᒪᔪᖅ ᑭᐅᔾᔪᓯᖅ: ᐱᕙᓪᓕᐊᔪᓕᐅᖃᑦᑕᖅᓯᒪᓕᖅᑐᑦ ᓯᕗᓪᓕᖅᐹᒥ ᑎᑎᖅᑲᓂᐊᕐᕕᒃᑰᖅᑕᐅᓚᐅᖅᓯᒪᔪᑦ ᒪᐃᒥ 2024.  

• ᐅᓪᓗᒥᒨᖅᑐᓂᒃ ᐱᓂᖅᓴᐅᖃᑦᑕᕐᓗᑎᑦ ᑲᔪᓰᓐᓇᖅᑐᓂᒃ ᖃᐅᔨᓴᖅᑐᓕᕆᓂᕐᒨᖓᔪᓂᒃ ᑕᐃᑲᓂ. 

o ᓄᑕᔾᔨᖅᓯᒪᔪᖅ ᑭᐅᔾᔪᓯᖅ: ᐃᖃᓗᓕᕆᔨᒃᑯᑦ ᖃᐅᔨᓴᖅᑎᖏᑦ ᐳᓚᕋᓚᐅᖅᑐᑦ ᕖᕝᕗᐊᕆᒥ ᒫᔾᔨᒥᓗ 2024−ᒥ ᐅᓂᒃᑳᕆᐊᖅᑐᖅᖢᑎᑦ 

ᐅᓪᓗᒥᓕᓴᕐᓂᑦ ᖃᐅᔨᓴᖅᑐᓕᕆᓂᕐᒧᑦ ᓴᕐᕙᕐᔪᐊᑉ ᒥᒃᓵᓄᑦ. ᐃᖃᓗᓕᕆᔨᒃᑯᑦ ᓱᓕ ᑐᓴᖅᑎᑦᑎᖃᑦᑕᕐᓂᐊᖅᑐᑦ ᖃᐅᓴᖅᑐᓕᕆᓂᐅᑉ 

ᒥᒃᓵᓄᑦ.  

ᐱᒻᒪᕆᐅᓂᖓ ᓴᕐᕙᕐᔪᐊᖅ 
• ᐊᒥᓱᓂᖅ ᐅᖃᐅᓯᖃᓚᐅᖅᑐᑦ ᓂᕐᔪᑏᑦ ᒥᒃᓵᓄᑦ ᓴᕐᕙᕐᔪᐊᒥ ᓄᓕᐊᕐᕕᐅᖃᑦᑕᓲᖑᒻᒪᑕ ᐊᒻᒪᓗ ᐅᑭᐊᓪᓕᕕᐅᕙᒃᑐᓂ. ᓂᕐᔪᑏᑦ ᐊᖅᑯᓵᖅᑕᖅᑐᑦ 

ᓴᕐᕙᕐᔪᐊᒃᑯᑦ ᖃᓂᖕᓂᖅᓴᐅᒻᒪᑕ ᓄᓇᓕᒻᒧᑦ.  

• ᐅᖃᐅᓯᖃᖅᖢᑎᓪᓗ ᓄᓇᓕᖕᓂ ᐃᖏᕐᕋᕙᒃᑐᓂᒃ ᐆᔪᕋᓱᖃᑦᑕᖅᑐᓂᓪᓗ ᐃᓗᐊᓂ ᑭᒡᓕᖏᖕᓂ ᓴᕐᕙᕐᔪᐊᒥ. 

• ᐃᓱᒫᓗᑦᑐᑦ ᐅᖅᓱᐊᓗᖕᓂᑦ ᒑᓯᒥᓪᓗ ᑯᕕᔪᖃᕐᓂᐊᕆᐊᖓ ᑕᒫᓂ ᐊᒻᒪᓗ ᖃᓄᖅ ᐊᒃᑐᐃᓂᖃᑲᒻᒪᒍᓇᕐᓂᖏᖕᓂ ᑕᒪᓐᓇ ᓂᕐᔪᑎᓄᑦ.  

• ᐊᒥᓱᓂᑦ ᐃᓱᒫᓘᑎᖃᓚᐅᖅᑐᑦ ᐅᒥᐊᖅᑕᖃᕐᓂᖅᓴᐅᖃᑦᑕᓕᖅᑎᓪᓗᒍ ᓴᕐᕙᕐᔪᐊᖅ ᓄᓇᓕᓐᓄᓪᓗ. ᐱᓗᐊᖅᑐᒥᑦ ᐅᒥᐊᕐᔪᐊ ᑎᖏᕐᕋᐅᑎᓖᓪᓗ 

ᖃᓪᓗᓈᖅᑕᐅᑏᓪᓗ ᐅᒥᐊᕐᔪᐊᑦ. 

o ᐃᓗᓕᖏᑦ: ᒥᓂᔅᑕ ᑎᓕᓯᔾᔪᑎᖓᖕᓂ ᐃᒪᕐᒥᑦ ᐸᖅᑭᑦᑎᓂᕐᒧᑦ (MPA) ᐅᖃᐅᓯᐅᓪᓗᓂ ᑲᑎᒪᑎᑦᑎᓂᐅᔪᓂᒃ ᐃᓱᖃᖅᑎᑦᑎᓚᐅᙱᒻᒪᑕ 

ᖃᓄᓘᕐᓂᐅᔪᓂᒃ ᑲᔪᓰᓐᓇᕐᓂᐊᕐᓂᖓᓐᓄᑦ. ᑭᓯᐊᓂᓕ, ᑕᒪᒃᑯᐊ ᐊᑯᓂᒧᑦ ᐃᒪᕐᒥ ᐸᖅᑭᑦᑎᓂᕐᒧᑦ ᕿᒥᕐᕈᔭᐅᔪᓐᓇᖅᑐᑦ. 

• ᓯᕗᓂᑦᑎᖕᓂ ᒪᑭᔾᔪᑎᒃᓴᓂᑦ ᖃᓄᐃᓘᖁᔨᖕᒥᔫᒐᓗᐊᑦ.  

 

ᓄᓇᓖᑦ ᓯᕗᓪᓕᖅᐸᐅᔾᔭᖏᑦ 
• ᐅᖃᖃᑎᒌᖕᓂᒃᑯᑦ, ᐅᖃᐅᓯᕆᔭᐃᓪᓗ ᐊᒻᒪᓗ ᖃᐅᔨᓴᕐᓂᕐᒧᑦ ᑭᐅᔪᑦ ᓄᓇᓕᖕᓂ ᐅᖃᓚᐅᖅᑐᑦ ᐃᒫᒃ: 

o ᐃᖅᑲᓇᐃᔮᒃᓴᓂᒃ ᓴᖅᑮᑲᖕᓂᕐᓗᑎᑦ 

o ᐃᓕᖕᓂᐊᕈᑎᒃᓴᖅᑕᖃᒃᑲᖕᓂᕐᓗᓂ (ᓲᕐᓗ ᐅᔾᔨᓱᕐᓂᕐᒧᑦ ᐃᓕᖕᓂᐊᕐᓂᖅ, ᖃᐅᔨᓴᕐᓂᖅ). 

o ᐅᖃᖃᑎᖃᖃᑦᑕᕐᓗᑎᑦ ᐊᓯᖏᖕᓂ ᓄᓇᓕᖕᓂ ᑲᓇᑕᒥ ᐊᒻᒪᓗ ᑲᓛᖠᑦ ᓄᓈᓂ ᓯᕗᓂᑦᑎᖕᓂ ᐊᐅᓚᑦᑎᒍᑎᖑᒐᔭᖅᑐᓂᒃ. 

o ᖃᐅᔨᓴᖅᑐᓕᕆᓂᕐᒥᑦ ᐱᑕᖃᒃᑲᓂᕐᓗᑎᑦ ᓴᕐᕙᕐᔪᐊᒥ. 

o ᐅᖃᖃᑎᒌᒃᑲᖕᓂᖃᑦᑕᕐᓗᑎᑦ ᐊᑯᓂᒧᑦ ᐊᐅᓚᑦᑎᓂᐅᒐᔭᖅᑐᒥᑦ ᑕᐃᑲᓂ. 

ᐊᓯᖏᑦ ᐅᖃᐅᓯᐅᓚᐅᖅᑐᑦ 
ᐊᒥᓱᑲᓪᓚᖕᓂᒃ ᐊᐱᖅᑯᓯᖅᑕᖃᖅᑐᓂ ᐅᓂᒃᑳᓂᓪᓗ ᐅᖃᐅᓯᐅᒋᐊᓕᖕᓂᒃ ᐅᕝᕙᓘᓐᓃᑦ ᓯᓚᑖᓃᑦᑐᓂᒃ ᐅᖃᐅᓯᖃᖅᑐᓂᒃ ᑕᑯᓐᓇᖅᑕᐅᓂᖏᖕᓂ ᐸᖅᑭᔭᐅᔪᑦ 

ᐱᐅᖅᓱᐊᖅᑕᐅᕙᒃᑐᑦ.  

ᐅᖃᐅᓯᐅᓚᐅᖅᑐᑦ ᐊᑯᓂᒧᑦ ᐸᕐᓇᐅᑎᓄᑦ ᑕᒪᑐᒥᖓ ᐃᓚᖃᖅᑐᓂᒃ: 

• ᐃᑲᔫᑎᖃᖅᑐᑦ ᓄᓇᓕᖕᓄᑦ ᐱᔭᕇᖅᑲᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᕐᒧᑦ ᐃᑲᔫᑎᒃᓴᓄᓪᓗ ᐊᖏᕈᑎᓂᒃ ᐊᐃᕙᔾᔪᑎᖃᓕᖅᑲᑕ ᑐᒃᓯᕋᐅᑕᐅᔪᓂᒃ 

ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐃᒪᕐᒥ ᐸᖅᑭᔭᐅᓂᖏᖕᓂ (MPA). 

• ᐊᐅᓚᑦᑎᓂᕐᒧᑦ ᐸᕐᓇᐅᓂᑎᒃ ᐋᖅᑭᔅᓱᐃᓂᕐᓗ ᐊᒻᒪᓗ ᖃᓄᖅ ᓄᓇᓖᑦ ᐱᕕᖃᖅᑎᑕᐅᒍᓐᓇᕐᓗᑎᑦ ᐊᐅᓚᑦᑎᒍᓐᓇᓂᕐᒥᑦ ᐊᒥᓱᓂᒃ 

ᐸᖅᑭᔭᐅᓂᐊᖅᑐᓂᒃ ᐃᒪᕐᒥ. 

ᐅᖃᐅᓯᐅᓚᐅᖅᑐᑦ ᓯᓚᑖᓃᑦᑐᓂᑦ ᑕᑯᓐᓇᖅᑕᐅᔪᓂᒃ ᐃᒪᕐᒥ ᐸᖅᑭᑦᑎᓂᕐᒨᖓᔪᓂᒃ: 

• ᐅᖃᐅᓯᐅᓚᐅᖅᑐᑦ ᐃᓕᖅᑯᓯᕆᔭᐅᕙᒃᑐᑦ ᑑᒑᓕᖕᓂ ᖃᖓᑕᓲᒃᑯᑦ ᖃᐅᔨᓴᕐᓂᖏᖕᓂ. 

• ᐃᖅᑲᓇᐃᔭᖅᑎᑖᕐᓗᑎᑦ ᓄᓇᓕᖕᓂ ᖃᐅᔨᓴᖃᑕᐅᖃᑦᑕᕋᔭᖅᑐᓂᒃ ᑕᒫᓂ ᖃᓂᒋᔭᖏᖕᓂᓗ ᓴᕐᕙᕐᔪᐊᖅ. 

• ᐸᖅᑭᔭᐅᓂᖏᑦ ᓄᓇᐃᑦ ᖃᓂᑦᑐᑦ ᐃᒪᕐᒥ ᐸᖅᑭᔭᐅᓂᖏᖕᓂ.  

ᑭᖑᓪᓕᕐᒥ ᖃᓄᐃᓕᖓᓂᐊᓕᕐᓂᑎᓐᓂ 
  

ᑭᖑᓪᓕᕐᒥ ᐃᒪᐃᖕᓂᐊᓕᕐᒥᔪᒍᑦ ᓄᑖᕐᒥᑦ ᒥᓂᔅᑕᒥ ᑎᓕᓯᔾᔪᑎᑖᕈᒪᓗᑕ ᐃᒪᕐᒥ ᐸᖅᑭᑦᑎᓂᕐᒧᑦ (MPA) ᑎᒍᒥᐊᖅᑎᐅᖃᑕᐅᔪᓪᓗ ᑐᓴᕐᕕᒋᔪᒪᓗᒋᑦ ᑐᒃᓯᕋᐅᑎᑦᑕ 

ᒥᒃᓵᓄᑦ, ᓄᓇᓕᖕᓂᓪᓗ ᐃᑲᔪᖅᑐᖅᑕᐅᔪᒪᓗᑕ, ᕿᒥᕐᕈᒌᑦᑎᐊᕐᓗᒋᓪᓗ ᐊᒻᒪᓗ ᐊᖏᖅᑕᐅᓗᑎᑦ ᒪᓕᒡᓗᑎᑦ ᓄᓇᕗᑦ ᓄᓇᑖᕈᑎᒥ ᓲᕐᓗ ᐊᖏᕈᑎᓂᒃ 

ᓇᓗᓇᐃᖅᑕᐅᑦᑎᐊᕐᓗᑎᑦ ᓄᓇᕗᑦ ᐸᕐᓇᑦᑎᓄᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᓗᑎᑦ, ᐱᔭᕇᔭᕐᓗᒋᓪᓗ 

ᐃᖃᓗᓕᕆᔨᒃᑯᑦ ᒪᓕᒐᓕᕆᓂᕐᒨᖓᔪᓂᒃ. ᑎᑎᖅᑲᓪᓚᕆᖕᒥᑦ ᐃᑲᔪᖅᑐᐃᔾᔪᑎᒥᑦ ᐱᔪᒪᓂᐊᖅᑐᒍᑦ ᓄᓇᓖᑦ ᕼᐋᒪᓚᒃᑯᖏᖕᓂ ᐊᒻᒪᓗ ᐆᒪᔪᕐᓂᐊᖅᑎᒃᑯᖕᓂ. 

ᓄᓇᓕᖕᓂᓪᓗ ᑐᓴᒃᑲᖕᓂᕈᒪᓪᓗᑕ ᑐᒃᓯᕋᐅᑎᑦᑕ ᒥᒃᓵᓄᑦ ᑲᑐᔾᔨᖃᑎᒌᔅᓯᓐᓄᑦ ᓇᓗᓇᐃᖅᓯᔪᓐᓇᖅᑐᓯ ᖃᓄᕐᓗ ᐃᓱᒪᓕᐅᕐᓂᕐᒪᖔᑕ ᑐᑭᓯᒋᐊᕐᕕᒋᓗᒋᑦ. 

ᐃᖃᓗᓕᕆᔨᒃᑯᑦ ᓇᓗᓇᐃᖅᓯᒐᔭᖅᑐᑦ ᓄᓇᓕᖕᓄᑦ ᑎᒍᒥᐊᖅᑎᓄᓪᓗ ᑐᒃᓯᕋᐅᑎᒃ ᓴᖅᑭᖅᑕᐅᓚᙱᖕᓂᖓᖕᓂ ᖃᕋᓴᐅᔭᒃᑯᑦ ᐱᕙᓪᓕᐊᔪᒃᑯᑦ ᑲᓇᑕᒥ (Canada 

Gazette) ᐅᓪᓗᓄᑦ 30−ᓄᑦ ᑐᓴᕐᕕᐅᔪᓐᓇᖅᑐᑦ ᑭᒃᑯᑐᐃᓐᓇᐃᑦ, ᐊᒻᒪᓗ ᑐᓴᒃᑲᖕᓂᕈᓐᓇᕐᒥᔪᒍᑦ ᐊᓯᖏᖕᓂ ᑕᐃᑲᓂᐅᓕᖅᑲᑦ. 

 

ᐱᒻᒪᕆᐅᒥᒻᒪᑦ ᐅᕙᑦᑎᓐᓄᑦ ᓇᐃᓈᕐᓗᒋᑦ ᐅᓂᒃᑳᕆᔭᓯ ᐅᓂᒃᑳᕐᒥᑦ ᐱᑦᑎᐊᕐᓗᑎᒍᓪᓗ. ᓇᓪᓕᐊᖕᓂ ᐳᐃᒍᐃᖕᓂᕈᑦᑕ ᐅᖃᐅᓯᒥᓂᔅᓯᖕᓂ ᑲᑎᒪᑎᓪᓗᑕ 

ᐅᕝᕙᓘᓐᓃᑦ ᑕᐃᒫᖑᑦᑎᐊᙱᑦᑐᖅ ᐅᖃᕐᓂᕈᑦᑎᒍ, ᖃᐅᔨᒋᐊᕋᔭᖅᑯᓯ ᐅᕙᑦᑎᓐᓄᑦ ᐅᕗᖓ DFO.ArcticMPC-ArctiquePCM.MPO@dfo-mpo.gc.ca 

ᐋᖅᑭᒋᐊᕆᐊᓕᑦᑕᖃᕐᓂᖅᑲᑦ. 

 

ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐸᕐᓇᑦᑎᖏᑦ ᖁᔭᓐᓇᒦᕈᒪᔪᑦ ᓄᓇᓕᖕᓂ ᑲᑎᒪᓂᕐᒧᑦ ᐃᓚᓕᐅᔾᔨᓚᐅᖅᑐᓂᒃ − ᑐᓴᖅᑕᕗᑦ ᐊᑑᑎᖃᓪᓚᕆᖕᓂᐊᖅᑐᑦ 

ᖁᔭᒋᑦᑎᐊᖅᑐᓯᓗ. 

 

ᖁᔭᓐᓇᒦᒃ! 

ᐃᓚᒍᑕᑦ 1. ᒪᓕᒐᓕᐅᕐᓂᕆᒐᔭᖅᑕᖏᑦ ᑐᒃᓯᕋᐅᑕᐅᔪᒧᑦ ᓴᕐᕙᕐᔪᐊᑉ ᐃᒪᕐᒥ ᐸᖅᑭᔭᐅᓂᒃᓴᖓᓐᓄᑦ 

(MPA) 

 

ᐱᖁᔭᖅᑎᒍᑦ ᐊᑐᕐᑕᐅᔪᒪᔪᑦ ᐆᒧᖓ ᑐᒃᓯᕋᐅᑎᒋᔭᐅᔪᒧᑦ ᓴᕐᕙᕐᔪᐊᖅ ᑕᕆᐅᕐᒥᐅᑕᓂ ᓴᐳᔾᔨᓯᒪᕝᕕᒃᒥ ᒥᓂᔅᑕᑎᒍᑦ 

 

I. ᐱᒋᐊᕐᕕᖓ ᐊᒻᒪ ᐱᒻᒪᕆᐅᒍᑎᖓ  

ᓴᕐᕙᕐᔪᐊᖅ ᕿᑭᖅᑕᓂ ᐃᓄᖕᓄᑦ ᐊᑎᕆᑎᑕᐅᔪᖅ ᑲᓇᑕᒦᑦᑐᓂ ᐅᐊᖕᓇᐅᑉ ᐃᒪᖓᓂ ᐊᐅᒃᑲᕐᓂᕐᒥ. ᐆᒪᔪᓄᑦ ᐅᔾᔨᕐᓇᓗᐊᖅᓗᓂ ᒫᓃᑦᑐᖅ ᓴᓐᓂᕈᑎᐅᑉ 

ᐃᒪᖓᑕ ᐅᐊᖕᓇᖓᓂ ᐊᑯᑭᑦᑑᓪᓗ ᑲᓇᑕᐅᓪᓗ ᐊᑯᓐᓂᖓᓂ. 2011-ᒥ ᓴᕐᕙᕐᔪᐊᖅ ᐋᖅᑭᒃᑕᐅᓚᕐᓯᒪᔪᖅ ᐆᒪᔪᓄᑦ ᐊᒻᒪ ᐱᕈᕐᕕᐅᔪᓄᑦ ᐃᓂᒋᔭᐅᓗᓂ (EBSA) 

ᐃᖃᓗᓕᕆᔨᒃᑯᓐᓂᑦ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ (DFO) (DFO 2011, 2015). 2013-ᒥ ᐃᓄᐃᑦ ᐅᑭᐅᕐᑕᖅᑐᕐᒥ ᑲᑎᒪᔨᕐᔪᐊᖏ ᐊᑯᑭᑦᑐᓂᒃ 

ᐊᒻᒪ ᑕᕆᐅᕐᒥᐅᑕᓕᕆᔨᒃᑯᑦ ᐅᐊᖕᓇᕐᒥ ᑲᑐᔾᔨᓪᓗᑎ ᑲᑎᒪᑎᑦᑎᓯᓐᓈᑦ ᐃᓕᓐᓂᐊᖅᑎᑦᑎᓚᐅᕐᓯᒪᖕᒪᑕ ᑕᐃᔭᐅᔪᒥᒃ ‘ᐱᑭᐊᓚᓱᕐᓱᐊᖅ: ᐃᑳᕐᕕᓕᐅᕐᓂᖅ 

ᑲᖏᖅᖢᒥᑦ’ (‘Pikialasorsuaq: Bridging the Bay’), ᐅᑯᐊᓗ ᐃᓚᐅᓪᓗᑎᒃ ᑲᓇᑕᒥ ᐊᒻᒪ ᐊᑯᑭᑦᑐᓂ ᓄᓇᖃᖅᑐᑦ, ᐊᒻᒪᓗ ᖃᐅᔨᓴᖅᑎᓂ ᑕᒪᐃᓐᓂ ᑲᓇᑕᒥ 

ᐊᒻᒪ ᐊᑯᑭᑦᑐᓂ. ᑕᕝᕙᓂᓕ ᑲᑎᒪᓂᕐᒥ ᐃᓕᓐᓂᐊᖅᖢᑎᒃ, ᐅᓇ ᐱᑭᐊᓚᓱᕐᓱᐊᖅ ᑲᒥᓴᓐ ᐱᒋᐊᖅᑕᐅᓚᐅᕐᓯᒪᔪᖅ ᐃᓄᐃᑦ ᖃᐅᔨᒪᔭᖏᓐᓂ ᐊᑐᕐᓗᑎᒃ 

ᐱᓕᕆᐊᖃᕈᒪᓂᕐᒥ ᐅᐊᖕᓇᐅᑉ ᐃᒪᖓᓂ ᐊᐅᒃᑲᕐᓂᐅᑉ ᓯᕗᓂᒃᓴᖓᓄᑦ. ᐅᕙᓂ 2017 ᑭᖑᓪᓕᖅᐹᓂ ᐅᓂᒃᑳᓕᐊᓂ ‘ᓯᕗᓂᒃᓴᖓ ᐱᑭᐊᓚᓱᕐᓱᐊᖅ’, ᑖᒃᑯᐊ 

ᑲᒥᓴᓐᑯᑦ ᐃᓱᒪᓕᐅᕆᓚᐅᕐᓯᒪᔪᖅ ᐃᓄᖕᓄ ᐊᐅᓚᑕᐅᓗᓂ ᐅᖃᓪᓚᖃᑎᒌᖕᓂᕐᒥ ᐊᒻᒪ ᐊᐅᓚᑦᑎᓂᕐᒥ ᑕᒪᓐᓇ ᐆᒪᔪᐃᑦ ᐃᓂᖏᑦ ᐊᑯᓂᕈᓗᒃ 

ᖃᓄᐃᑎᑕᐅᑦᑕᐃᓕᖁᓪᓗᒍ. 

ᐅᐊᖕᓇᐅᑉ ᐃᒪᖓᓂ ᐊᐅᒃᑲᕐᓂᖅ ᖃᐅᔨᓴᖅᑕᐅᓯᒪᖕᒥᔪᖅ ᐊᓯᖏᑦᑎᒍᑦ ᓄᓇᕐᔪᐊᒃᑯᑦ ᐱᓕᕆᔾᔪᓯᖅᑎᒍ ᐊᐅᓚᑕᐅᓪᓗᓂ ᐊᑯᑭᑦᑐᓂᑦ ᐊᒻᒪ ᑎᐊᓐᒫᒃ, 

ᐱᓕᕆᐊᖃᓗᐊᖅᖢᑎᒃ ᐃᓕᖅᑯᓯᕐᒧᑦ ᐊᒻᒪ ᐆᒪᔪᓄᑦ ᐱᒻᒪᕆᐅᓂᖓᓂᒃ. ᓲᕐᓗ ᐃᒪᓐᓇ, ᐊᐅᒃᑲᕐᓂᖅ ᐃᓕᓴᕆᔭᐅᓯᒪᓛᖑᓚᐅᕐᑐᖅ ᐊᒻᒪ 

ᓯᕗᓪᓕᐅᔭᕆᐊᖃᕆᔭᐅᓪᓗᓂ ᐅᑯᓄᖓ ᓄᓇᕐᔪᐊᕐᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑐᔾᔨᖃᑎᒌ (IMO) ᓇᓗᓇᐃᕐᓯᒍᑎᖏᑦᑎᒍᑦ ᑕᒪᓐᓇ ᓇᓗᓇᐃᖅᑕᐃᓂᖓᓂ 

‘ᐅᓗᕆᐊᓇᖅᑐᒦᓗᐊᕐᑐᖅ ᑕᕆᐅᕐᓂ’ (PSSA) ᖃᐅᓯᓴᖅᑎᓪᓗᒋ ᐱᒻᒪᕆᒋᔭᐅᔪᓂᒃ ᐊᒻᒪ ᐅᓗᕆᐊᓇᖅᑐᒦᑦᑐᓂ ᑕᕆᐅᕐᒥᐅᑕᓂ ᐊᑯᑭᑦᑐᓂ. (ᑯᕆᔅᑕᓐᓴᓐ ᐊᑦ 

ᐋᓪ 2012, 2017). ᐊᓯᐊᒍᑦᑕᐅᖅ ᖃᓄᐃᓕᐅᕈᑎᒋᔭᐅᓚᕐᓯᒪᖕᒥᔪᖅ ᑕᒪᓐᓇ ᐊᑯᑭᑦᑐᐃᑦ ᐆᒪᔪᓄ ᐃᓂᒋᔭᐅᔪᑦ ᓴᐳᔾᔭᐅᓯᒪᓇᓱᒃᖢᑎᒃ, ᕿᒥᕐᕈᐊᖅᖢᑎ 

ᐃᓂᒋᔭᐅᔪᓂᒃ ᐆᒪᔪᓄᑦ ᐊᒻᒪ ᐃᓂᒋᔭᐅᔪᓂᒃ ᒫᓂ ᐱᖓᖕᓇᖓᓂ ᐊᒻᒪ ᓂᒋᐊᑕ ᑲᓇᖕᓇᖅᐸᓯᐊᓂ ᐊᑯᑭᑦᑑᑦ ᐊᒻᒪᓗ ᐋᖅᑭᒃᓱᖅᑕᐅᓪᓗᓂ ᓴᖅᑭᑕᐅᓪᓗᓂᓗ 

2016-ᒥ ᐊᑐᖅᖢᑎᒃ ᐆᒥᖓ EBSA ᐊᒻᒪ ᐊᓯᖏᓐᓂ ᓄᓇᕐᔪᐊᒥ ᐊᑐᖅᑕᐅᕙᒃᑐᓂᒃ ᐊᑐᖅᖢᑎᒃ ᓇᓗᓇᐃᕐᓯᓇᓱᒃᖢᑎᒃ ᐊᑯᑭᑦᑐᓂ ᐱᒻᒪᕆᐅᓛᖑᒻᒪᖔᑕ 

ᐃᓂᒋᔭᐅᔪᑦ. ᐅᓇ ᐅᓂᒃᑳᖅ ᓇᓗᓇᐃᓯᓯᒪᓚᐅᕐᑐᖅ 23-ᓂ ᐃᓂᒋᔭᐅᔪᓂᒃ, ᐃᓚᖃᖅᖢᓂ ᐱᖓᓱᓂ ᐅᐊᖕᓇᐅᑉ ᐃᒪᖓᓃᑦᑐᓂᒃ (ᑯᕆᔅᑕᓐᓴᓐ ᐊᑦ ᐋᓪ 2016). 

ᐆᒪᔪᖃᕐᓂᖓᓄᑦ ᐱᒻᒪᕆᐅᒍᑎᖓ  

ᑕᒪᓐᓇ ᐃᓂᐅᔪᖅ ᐆᒪᔪᖃᕐᓂᖓᓄᑦ ᐱᒻᒪᕆᐅᒋᔭᐅᔪᖅ ᒪᑯᓄᖓᓗ ᐱᔾᔪᑎᐅᔪᓄᑦ: 

• ᐆᒪᔪᐃᑦ ᐃᓂᖏᓪᓗ: ᐊᐅᒃᑲᕐᓂᖅ ᑕᕆᐅᕐᒥᐅᑕᖃᐅᕐᑐᖅ ᐆᒪᔪᓂᒃ, ᐃᓚᖃᖅᖢᓂ ᒥᑭᑦᑐᑯᓗᖕᓂ ᐱᕈᖅᑐᓂᒃ, ᑭᖑᖕᓂ, ᐃᖃᓗᖕᓂ, ᑕᕆᐅᕐᒥᐅᑕᓂ 

ᑎᖕᒥᐊᓂᒃ, ᐊᒻᒪ ᑕᕆᐅᕐᒥᐅᑕᓂ ᓂᕐᔪᑎᓂ. ᐃᒪᖏᑦ ᐊᒻᒪ ᑭᓱᖃᑦᑎᐊᕐᓂᖓ ᓂᕿᖃᑦᑎᐊᕈᑎᐅᕗᖅ ᑕᐃᒪᓐᓇᓗ ᐊᔾᔨᒌᙱᑦᑐᓄᑦ 

ᐱᒻᒪᕆᐅᒋᔭᐅᓪᓗᓂ ᐆᒪᔪᓄᑦ. 

• ᐆᒪᔪᓂ ᒥᑭᑦᑐᓂ ᓴᖅᑭᑉᐸᓪᓕᐊᕝᕕᒃ: ᐊᐅᒃᑲᕐᓂᖅ ᓯᑯᐃᖃᑦᑕᐃᓐᓇᖅᑐᖅ, ᓯᑯᖃᕈᓐᓃᑦᑎᐊᖅᖢᓂ ᑕᐃᒪᓐᓇᓗ ᐆᒪᔪᓂ 

ᐱᑕᖃᖅᐸᓪᓕᐊᔪᖃᐃᓐᓇᐅᔭᖅᖢᓂ, ᒥᑭᒃᑐᑯᓗᐃᑦ ᐱᕈᖅᑐᐃ ᓂᕿᖃᕐᕕᐅᑦᑎᐊᖅᑐᓂ ᐃᒪᕐᓂ, ᑕᐃᒪᓐᓇᓗ ᓂᕆᖃᑦᑕᐅᑎᕙᒃᑐᓂ ᓯᕗᓪᓕᕐᐸᑉᓗᑎ 

ᐊᒻᒪ ᐊᓯᖏᓐᓂ ᐱᕈᖅᑎᑦᑎᕙᓪᓕᐊᓪᓗᑎᒃ.  

• ᑕᒪᐅᙵᖅᐸᒃᑐᓄᑦ ᐊᒻᒪ ᕿᑐᕐᖏᐅᕐᕕᑦ: ᐅᓄᕐᑐᑦ ᑎᖕᒥᐊᑦ ᐊᔾᔨᒌᙱᑦᑐᑦ, ᒪᑯᐊ ᐊᑉᐸᐃᑦ, ᐱᑦᑎᐅᓛᑦ, ᖃᖁᓪᓗᐃᑦ ᐊᐅᒃᑲᕐᓂᖅᒥ 

ᐊᖅᑯᓵᖃᑦᑕᖅᑐᑦ ᐅᐸᒃᑕᙱᓐᓄᙵᐅᓪᓗᑎᒃ. ᐊᒻᒪᓗ, ᐅᓄᕈᓘᔭᕐᑐᑦ ᑕᕆᐅᕐᒥᐅᑕᑦ ᐆᒪᔪᑦ, ᐃᓚᖃᖅᖢᑎᒃ ᐊᕐᕕᒃᓂᑦ, ᕿᓚᓗᒐᕐᓂ ᑑᒑᓕᖕᓂ, 

ᐊᒻᒪᓗ ᓵᑦᑏᑦ ᐊᐅᒃᑲᕐᓂᕐᒥ ᕿᑐᕐᖏᐅᕐᐸᒃᖢᑎᒃ. 

• ᓯᓚᒧᑦ ᐱᖁᔭᐃᑦ: ᐅᐊᖕᓇᐅᑉ ᐃᒪᖓᓂ ᐊᐅᒃᑲᕐᓂᖅ ᖃᓄᐃᓕᖓᓂᖓ ᐊᒃᑐᐃᓂᖃᖅᐸᒃᑐᖅ ᐅᖅᑰᓂᕐᒥᒃ, ᐳᔪᒐᓚᖕᓂ, ᐊᒻᒪ ᑕᕆᐅᖑᙱᑦᑐᒥ ᐃᒪᕐᒥ 

ᑕᕆᐅᓪᓗ ᓯᓚᐅᓪᓗ ᐊᑯᓐᓂᖓᒍᑦ, ᑕᐃᒪᓕ ᐊᒃᑐᐊᓂᖃᖅᑐᖅ ᓯᓚᐅᑉ ᖃᓄᐃᑉᐸᓪᓕᐊᓂᖏᓐᓄᑦ. ᐃᑲᔪᕈᑎᐅᖃᑦᑕᖅᑐᖅ ᐋᖅᑭᒃᓯᒪᔾᔪᑎᐅᓪᓗᓂ 

ᓯᑯᕙᓪᓕᐊᓂᕐᒥ ᐊᒻᒪᓗ ᑕᕆᐅᑉ ᐃᖏᕐᕋᔾᔪᓯᖏᓐᓂ.  

• ᐃᓕᖅᑯᓯᐊᓄᑦ ᖃᐅᔨᒪᔭᐅᓂᖓ: ᐅᐊᖕᓇᐅᑉ ᐃᒪᖓᓂ ᐊᐅᒃᑲᕐᓂᖅ ᑭᓱᖃᐅᕐᑐᖅ ᐃᓕᖅᑯᓯᒃᑯ ᐊᒻᒪ ᐆᒪᔪᓕᕆᓂᒃᑯᑦ ᐱᒻᒪᕆᐅᒋᔭᐅᔪᖅ ᐃᓄᐃᑦ 

ᓄᓇᖏᓐᓃᑦᑐᓄᑦ. ᐃᓕᖅᑯᓯᒃᑯ ᖃᐅᔨᒪᓂᖃᕐᒪᑕ ᐊᒻᒪᓗ ᐊᖑᓇᓱᒃᐸᒃᖢᑎᒃ ᐊᐅᒃᑲᕐᓂᐅᑉ ᒥᒃᓵᓄ, ᑕᐃᒪᓐᓇᓗ ᓴᐳᔾᔭᐅᓯᒪᔪᓐᓇᖅᖢᓂ ᐊᒻᒪ 

ᐊᓯᐅᑎᑦᑕᐃᓕᓂᕐᒥ ᐆᒪᔪᖏᓐᓂ.  

ᑕᒪᐃᓐᓂᓪᓕ, ᐅᐊᖕᓇᐅᑉ ᐃᒪᖓᓂ ᐊᐅᒃᑲᕐᓂᖅ ᐊᔾᔨᐅᙱᖢᓂ ᐊᒻᒪ ᐊᑐᒻᒪᕆᒃᖢᓂ ᐆᒪᔪᖃᕐᕕᐅᔪᖅ, ᐊᔾᔨᒌᙱᑦᑑᑎᓂ ᐆᒪᔪᓂ ᐃᑲᔪᖅᖢᓂ, ᐊᒻᒪᓗ ᑕᒪᐅᖓ 

ᓯᓚᐅᑉ ᖃᓄᐃᓐᓂᖓᓂ ᐊᒃᑐᐃᓯᒪᓪᓗᓂ ᐊᒻᒪᓗ ᐃᖅᑯᓯᒃᑯᑦ ᐃᓄᐃᑦ ᓄᓇᖏᓐᓄᑦ ᐱᒻᒪᕆᐊᓘᓪᓗᓂ. 

ᑐᒃᓯᕋᐅᑎᑎᒍᑦ ᐱᓕᕆᐊᖑᔪᒪᔪᖅ  

ᐋᖅᑭᒃᑕᐅᓂᑰᓪᓗᓂ ᐅᑯᓇᙵᑦ ᒥᓂᔅᑕᒃᑯᑦ ᐊᑐᖁᔭᐅᔪᖅ ᑕᕆᐅᕐᒥᐅᑕᓂ ᓴᐳᔾᔨᓯᒪᕝᕕᒃᒥ (MPA) ᐅᕘᓇ ᑕᕆᐅᕐᒥᐅᑕᐃᑦ ᒪᓕᒐᖅᑎᒍ 

ᑐᒃᓯᕋᐅᑎᓕᐊᖑᓚᐅᕐᒪᒃ ᓴᐳᔾᔨᓯᒪᔾᔪᑎᐅᓂᐊᕐᓗᓂ ᓴᕐᕙᕐᔪᐊᖅᒥ ᐱᒋᐊᕈᑎᒋᔭᐅᓗᓂ ᐋᖅᑭᒃᓱᐃᓂᐊᖅᑎᓪᓗᒋᑦ ᐊᑯᓂᕈᓗᒃ ᐊᑐᖅᑐᒃᓴᓂ ᑕᕆᐅᕐᒥᐅᑕᕐᓂ 

ᓴᐳᔾᔨᓯᒪᔾᔪᑎᓂᒃ. ᑖᓐᓇ ᓴᐳᔾᔨᓯᒪᔾᔪᑎ ᐋᖅᑭᒃᓯᒪᒐᓗᐊᖅᖢᓂ, ᑲᓇᑕᒥ ᒐᕙᒪᒃᑯᑦ ᕿᒥᕐᕈᐊᕐᓂᐊᖅᑐᑦ ᐊᓯᐊᒎᕈᑎᐅᔪᓐᓇᕋᔭᕐᑐᓂᒃ ᐊᑯᓂᕈᓗᒃ ᐊᑐᕐᑕᐅᔪᓐᓇᕐᑐᓂ 

ᓴᐳᔾᔨᓯᒪᔾᔪᑎᓂᒃ ᑕᒫᓂ ᐅᑯᐊᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) ᐊᒻᒪᓗ ᓄᓇᕗᒥᑦ ᒐᕙᒪᒃᑯᑦ. ᐃᓱᒪᒃᓴᕐᓯᐅᕐᓗᑎ ᐊᑯᓂᕈᓗᒃ ᓴᐳᔾᔨᓯᒪᔾᔪᑎᒃᓴᓂ 

ᐃᓚᒋᔭᐅᓂᐊᕐᒥᔪᖅ ᐅᓇ ᐃᓄᐃᑦ ᓴᐳᑎᓯᒪᔭᖏᑦ ᐊᒻᒪ ᐊᓯᐅᑎᑦᑎᑦᑕᐃᓕᓂᕐᒧ ᐃᓂᒋᔭᐅᔪᑦ (IPCA). 

ᒥᓂᔅᑕᒃᑯᑦ ᐊᑐᖁᔭᐅᔪᖅ ᑕᕆᐅᕐᒥᐅᑕᓂ ᓴᐳᔾᔨᓯᒪᕝᕕ (MPA) ᐱᔪᓐᓇᖅᕈᑎᐅᓂᐊᕐᑐᖅ ᒥᓂᔅᑕ ᐃᖃᓗᓕᕆᓂᕐᒧᑦ, ᑕᕆᐅᕐᒥᐅᑕᓄᑦ ᐊᒻᒪ ᑲᓇᑕᐅ ᓯᒡᔭᖏᓐᓄᑦ 

ᓴᐳᓐᓂᐊᖅᑎᓄ ᓄᖅᑲᖅᑎᑦᑎᖁᔨᓪᓗᑎ ᐃᓄᖕᓄᑦ ᖃᓄᐃᓕᐅᕈᑎᐅᔪᓕᒫᓂ ᑕᒫᓂ ᐊᕐᕌᒍᓂ ᑕᓪᓕᒪᓂ. ᑐᑭᖃᖅᑐᕐᓕ ᓄᑖᓂ ᖃᓄᐃᓕᐅᕐᓂᖅᑕᖃᔾᔮᙱᓐᓂᖓᓂ 

ᑖᓐᓇ ᐊᖏᖅᑕᐅᓚᐅᕐᑎᓪᓗᒍ. ᖃᓄᐃᓕᐅᕈᑎᐅᔪᑦ ᐊᑐᖅᑕᐅᓯᒪᓕᕐᑐᑦ ᐅᕝᕙᓘᓐᓃᑦ ᐊᖏᖅᑕᐅᓯᒫᓂᒃᑯᑦ ᑕᒫᓂ ᐱᓕᕆᐊᕆᔭᐅᓂᐊᕐᑐᑦ ᑐᒃᓯᕋᐅᑎᒋᔭᐅᔪᒥᒃ 

ᓴᕐᕙᕐᔪᐊᖅ ᑕᕆᐅᕐᒥᐅᑕᓂ ᓴᐳᔾᔨᓯᒪᕝᕕᒃᒥ ᑕᖅᑭᓂ 12-ᓂ ᑐᖔᓂ ᐊᖏᖅᑕᐅᓚᐅᖅᑎᓐᓇᒍ ᑕᒪᒃᑯᐊ ᐃᓱᒪᒋᔭᐅᒻᒪᑕ ᑲᔪᓰᓐᓇᕐᑐᑦ ᖃᓄᐃᓕᐅᕈᑎ ᐊᒻᒪᓗ 

ᑲᔪᓯᑎᑕᐅᓂᐊᖅᖢᑎᒃ ᑐᒃᓯᕋᐅᑎᒋᔭᐅᔪᒥ ᑕᕆᐅᕐᒥᐅᑕᓂ ᓴᐳᔾᔨᓯᒪᕝᕕᒃᓴᒥ. 

II. ᑐᒃᓯᕋᐅᑎᐅᓯᒪᔪᖅ ᐱᔾᔪᑎᐅᔪᑦ ᓴᕐᕙᕐᔪᐊᖅᒧᑦ  

ᐊᓯᐅᑎᑦᑎᑦᑕᐃᓕᓂᕐᒧ ᐱᔾᔪᑎᐅᔪᑦ ᒪᑯᓂᖓ ᐅᖃᐅᓯᖃᕐᑐᑦ ᖃᓄᐃᑦᑐᓂ ᐆᒪᔪᓂᒃ ᐅᕝᕙᓘᓐᓃᑦ ᖃᓄᐃᓕᐅᖓᓂᐅᔪᓂᒃ ᓴᐳᔾᔭᐅᓯᒪᕝᕕᒃᒥ 

ᐊᓯᐅᑎᑕᐅᑦᑎᑦᑕᐃᓕᔭᕆᐊᖃᕐᒪᑕ. ᐅᓇ ᑕᕆᐅᕐᒥᐅᑕᓂ ᓴᐳᔾᔨᓯᒪᕝᕕᒃ (MPA) ᐅᕘᓈᕐᓂᐊᕐᓗᓂ ᑕᕆᐅᕐᒥᐅᑕᓄᑦ ᒪᓕᒐᒃᑯᑦ ᓴᐳᔾᔨᓯᒪᓂᕐᒧ ᐊᑐᖅᑕᐅᔪᒪᔪᑦ 

ᐅᖃᐅᓯᖃᕆᐊᖃᕐᒪᑕ ᓴᐳᔾᔨᓯᒪᓂᕐᒧᑦ ᐅᕝᕙᓘᓐᓃᑦ ᐊᓯᐅᑎᑦᑎᑦᑕᐃᓕᓂᕐᒥ ᑕᕆᐅᕐᒥᐅᑕᕐᓂ ᐆᒪᔪᓂᒃ, ᐃᓂᒋᔭᐅᕙᒃᑐᓂᒃ, ᐊᔾᔨᒌᙱᑦᑑᑎᓂ 

ᐊᒻᒪ/ᐅᕝᕙᓘᓐᓃᑦ ᐆᒪᔪᓄᑦ ᐃᓂᒋᔭᐅᔪᓂᒃ. ᐅᑯᐊ ᐊᑐᕐᑕᐅᓇᓱᒃᑐ ᑐᑭᒧᐊᕈᑎᐅᔪᑦ ᖃᓄᐃᓕᖓᓂᖓᓂ ᐅᓇ ᐱᓕᕆᐊᒃᓴᖅ ᐊᒻᒪᓗ ᐊᑯᓂᕈᓗᒃ 

ᖃᓄᐃᓕᐅᕈᑎᒃᓴᓂ ᐋᖅᑭᒃᑕᐅᓂᐊᕐᑐᒥ ᓯᕗᓂᒃᓴᒥ. 

ᐅᑯᐊ ᐊᑐᕐᑕᐅᔪᒪᔪᑦ ᑐᑭᓯᕋᐅᑎᐅᓯᒪᔪᑦ ᓴᕐᕙᕐᔪᐊᖅᒧ. ᑐᒡᓕᖅ ᐅᖃᐅᓯᖅ ᐅᖃᐅᓯᖃᕐᑐᖅ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᑦ ᐱᓇᓱᐊᒐᖏᓐᓂ 

ᐅᑯᓄᖓ ᔫᓇᐃᑕᑦ ᓇᐃᓴᓐᔅ ᓄᓇᖃᖅᑳᖅᑐᑦ ᐱᔪᓐᓇᐅᑎᖏᓐᓂ ᐅᖃᐅᓯᕕᓂᖏᓐᓂ ᖃᓄᐃᓕᐅᕈᑎᒃᓴᓄ ᐸᕐᓇᐅᑎᓂ ᐊᒻᒪᓗ ᐃᓱᒪᓕᐊᕆᔭᐅᓯᒪᔪᑦ ᐅᑯᓇᙵᑦ 

ᕿᑭᖅᑕᓂ ᓱᓕᓂᕐᒧᑦ ᑲᒥᓴᓐᑯᓐᓂ. 

(1) ᐃᑲᔪᖅᑐᐃᓗᑎᒃ ᐊᓯᑎᑦᑎᑦᑕᐃᓕᓂᕐᓴ, ᓴᐳᔾᔨᓯᒪᓂᕐᒥ ᐊᒻᒪᓗ ᑐᑭᓯᓯᒪᓂᕐᒥ ᓴᕐᕙᕐᔪᐊᖅᒥ (ᐅᐊᖕᓇᐅᑉ ᐃᒪᖓᑕ ᐊᐅᒃᑲᓐᓂᖓ) ᐊᒻᒪ ᐆᒪᔪᓂᒃ 

ᓴᕿᑉᐸᓪᓕᐊᔪᑎᐅᒪ ᐆᒪᔪᓄᑦ ᓇᔪᒐᕆᔭᐅᓪᓗᓂ ᐊᒻᒪᓗ ᐱᒻᒪᕆᐊᓘᓪᓗᓂ ᐃᓄᖕᓄᑦ ᐊᒻᒪ ᐃᓄᐃᑦ ᐃᓕᖅᑯᓯᖏᓐᓄᑦ.  

(2) ᐃᑲᔪᕐᑐᐃᓗᓂ ᐃᓄᖕᓂ ᓯᕗᓕᐅᕐᑎᓂ ᐊᓯᐅᑎᑦᑎᑦᑕᐃᓕᓂᕐᒥ ᓴᕐᕙᕐᔪᐊᖅᒥ ᑕᒪᒃᑯᐊ ᐃᓄᐃᑦ ᐃᓕᖅᑯᓯᖏ ᑲᔪᓯᔪᓐᓇᕐᓗᑎ, ᐱᒻᒪᕆᐅᒋᔭᖏᑦ, ᐊᒻᒪ 

ᐊᑐᖃᑦᑕᖅᑕᖏᑦ, ᐃᓚᖃᖅᖢᓂ ᑐᓴᐅᒪᓂᕐᒥ ᐊᒻᒪ ᑐᓴᐅᒪᑎᑦᑎᓂᕐᒥ ᐃᓄᐃᑦ ᖃᐅᔨᒪᔭᖏᓐᓂᒃ, ᐊᒻᒪᓗ ᐃᓄᐃᑦ ᓄᓇᓂ ᑲᒪᔨᐅᓂᖏᓐᓂ ᐊᒻᒪ 

ᒐᕙᒪᖃᕐᓂᖏᓐᓂ.  

III. ᓄᓇᙳᐊᖅ ᐊᒻᒪ ᑭᒡᓕᖏᑦ  

ᐅᓇ ᑐᒃᓯᕋᐅᑎᐅᓯᒪᔪᒧᑦ ᑭᒡᓕᖏᑦ ᐅᑯᓄᖓ ᕿᑭᖅᑕᐃᑦ ᐅᑯᓄᖓ ᐱᒋᐊᖅᑕᐅᓚᐅᕐᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐅᑯᐊ ᑭᒡᓕᖏᑦ ᓴᕿᔮᕐᑐᑦ 

ᓇᓗᓇᐃᒃᑯᑎ 1-ᒥ. ᐋᖅᑭᒃᑕᐅᒍᓂ, ᓴᕐᕙᕐᔪᐊᖅ ᓄᓇᕗᑦ ᓄᓇᖏᑦᑕ ᐃᓗᐊᓃᓐᓂᐊᕐᑐᖅ ᐊᒻᒪ ᓯᓚᑖᓂ, ᑭᓯᐊᓂᓕ ᑲᓇᑕᐅᑉ ᑮᓇᐅᔭᓕᐅᕋᓱᖕᓂᕐᒧ 

ᐃᓂᒋᔪᓐᓇᖅᑕᖓᓂ. ᑭᒡᓕᖏᑦ ᐃᓚᐅᑎᑦᑎᓯᒪᙱᑦᑐᑦ ᒥᑭᑦᑐᓂᒃ ᑲᖏᕐᖢᖕᓂ ᓇᓗᓇᐃᖅᑕᐅᓯᒪᔪᓂ ᓵᑉᑕ 1-ᒥ. ᑐᑭᓕᐅᕆᔭᐅᓯᒪᔪᑦ ᐊᒻᒪ ᑐᑭᓕᐅᕆᓯᒪᔪᑦ 

ᐅᑯᓇᙵ ᓄᓇᕗᒥᑦ ᓄᓇᓂ ᐊᒻᒪ ᐃᑲᔪᑎᒃᓴᓂ ᐊᖏᕈᑎᓂ ᐊᑎᓕᐅᕐᑕᐅᓚᐅᕐᑐᖅ ᔭᓄᐊᕆ 18, 2024 ᐅᑯᓇᙵ ᑲᓇᑕᐅᑉ ᒐᕙᒪᖓᓂᒃ ᐊᒻᒪ ᓄᓇᕗᒥᑦ 

ᒐᕙᒪᒃᑯᓐᓄᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓄᑦ. 

ᓇᓗᓇᐃᒃᑯᑎ 1. ᓄᓇᙳᐊᖅ ᓴᖅᑭᑎᑦᑎᓯᒪᔪᖅ ᑭᒡᓕᒋᔭᐅᔪᓂᒃ ᑐᒃᓯᕋᐅᑎᒋᔭᐅᔪᒧᑦ ᓴᕐᕙᕐᔪᐊᖅ ᑕᕆᐅᕐᒥᐅᑕᕐᓂ ᓴᐳᔾᔨᓯᒪᕝᕕᒃᒥ (MPA). 

 

IV. ᐊᑐᖁᔭᐅᙱᑦᑐᑦ ᐊᒻᒪ ᐊᔪᙱᑎᑕᐅᔪᑦ ᖃᓄᐃᓕᐅᕈᑎᑦ  

ᐊᑐᖁᔭᐅᙱᑦᑐᑦ ᑕᕆᐅᕐᒥᐅᑕᕐᓂ ᓴᐳᔾᔨᓯᒪᕝᕕᒃᒥ (MPA) ᖃᓄᐃᓕᐅᕈᑎᓂ ᐸᒡᕕᓵᕆᓇᔭᕐᑐᓂᒃ, ᓱᕋᐃᓇᔭᕐᑐᓂᒃ, ᓱᕋᒃᓯᓇᔭᕐᑐᓂ ᐅᕝᕙᓘᓐᓃᑦ 

ᐊᓯᐊᓄᐊᖅᓯᔪᒪᓂᕐᒥ ᐅᕙᙵᑦ ᑕᕆᐅᕐᒥᐅᑕᕐᓂ ᓴᐳᔾᔨᓯᒪᕝᕕᒃᒥ ᑭᓱᑐᐃᓐᓇᕐᓂ ᓄᓇᒦᑦᑐᓂ ᐅᕝᕙᓘᓐᓃᑦ ᓄᓇᐅᑉ ᖃᓄᐃᓕᖓᓂᖓᓂ ᐅᕝᕙᓘᓐᓃᑦ ᐆᒪᔪᓂ 

ᑕᕆᐅᕐᒥᐅᑕᕐᓂ ᐅᕝᕙᓘᓐᓃᑦ ᓇᐅᒃᑯᑐᐃᓐᓇᖅ ᐃᓂᒋᔭᐅᖃᑦᑕᖅᑐᓂ ᑕᐃᒪᐃᑕᐅᑐᐃᓐᓇᕆᐊᖃᖅᐸᑕ. 

ᑭᓯᐊᓂᓕ ᐃᓚᖏᑦ ᖃᓄᐃᓕᐅᕈᑎᐅᔪᑦ ᖃᓄᐃᒋᔭᐅᓇᔭᙱᑦᑐᑦ ᐊᑐᖅᑕᐅᒐᓗᐊᖅᐸᑕ. ᖃᓄᐃᓕᐅᕈᑎ ᐊᑖᒍᑦ ᓇᓗᓇᐃᔭᖅᑕᐅᓯᒪᔪᑦ ᐊᑐᖅᑕᐅᔪᓐᓇᕋᔭᕐᑐᑦ 

ᓴᕐᕙᕐᔪᐊᖅ ᑕᕆᐅᕐᒥᐅᑕᕐᓂ ᓴᐳᔾᔨᔾᓯᒪᕝᕕᐅᓕᕐᐸᑦ ᒥᓂᔅᑕᑎᒍᑦ:  

• ᑕᒪᕐᒥ ᐱᔪᓐᓇᐅᑎᒋᔭᐅᔪᑦ ᐅᕙᓃᑦᑐᑦ ᓄᓇᕗᒧᑦ ᐊᖏᕈᑎᓂ ᒪᓕᒃᑕᐅᓯᒪᔪᑦ ᑭᒡᓕᒋᔭᐅᔪᓄᑦ ᓄᓇᕗᑦ ᓄᓇᖏᓐᓂ  

• ᑕᒪᕐᒥ ᑲᔪᓯᔪᑦ ᖃᓄᐃᓕᐅᕈᑎᑦ (ᑕᑯᓗᒐ ᐊᑕᒍ ᑎᑎᕋᖅᑕᐅᓯᒪᔪᑦ) ᐊᕐᕌᒍᓚᐅᕐᑐᒥ ᓯᕗᓂᐊᓂ ᐊᖏᖅᑕᐅᓚᐅᖅᑎᓐᓇᒍ ᐅᕝᕙᓘᓐᓃ 

ᖃᓄᐃᓕᐅᕈᑎᑦ ᐊᖏᖅᑕᐅᓯᒪᔪ ᒐᕙᒪᑐᖃᒃᑯᑦ ᒪᓕᒐᖏᑦᑎᒎᖓᓪᓗᑎᒃ ᐅᕝᕙᓘᓐᓃᑦ ᒪᓕᒐᖏᑦᑎᒍᑦ ᐳᕌᕕᓐᓰ/ᑎᐅᕆᑑᕆᓄᑦ  

• ᖃᐅᔨᓴᕐᓂᕐᒧᑦ ᖃᓄᐃᓕᐅᕈᑎᐅᔪᑦ ᓴᐳᔾᔨᓯᒪᓂᕐᒨᖓᔪᓂᒃ ᐅᑯᓂᖓ ᑕᕆᐅᕐᒥᐅᑕᕐᓂ ᓴᐳᔾᔨᓯᒪᕝᕕᖕᓂᑦ (MPA)  

• ᐱᕐᕈᓗᐊᕿᑦᑕᐃᓕᓂᕐᒧᑦ, ᓴᐳᔾᔨᓯᒪᓂᕐᒧᑦ ᐊᒻᒪ ᑐᐊᕕᕐᓇᖅᑐᓕᕆᓂᕐᒧᑦ ᖃᓄᐃᓕᐅᕈᑎᑦ  

• ᐋᖅᑭᒃᓱᐃᓂᖅ ᑲᒪᒋᔭᖃᕐᓂᖅ ᐊᒻᒪ ᓱᕋᒃᓯᒪᔪᓕᕆᓂᕐᒥ ᑲᐃᐳᓂ ᐊᒻᒪ ᓱᓪᓗᓕᖕᓂ ᐊᓯᐊᓂ ᓄᓇᖃᖅᑐᓂᒃ  

ᐅᕗᓇ ᑕᕆᐅᕐᒥᐅᑕᕐᓄᑦ ᒪᓕᒐᖅᒥ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᑦ ᐊᑐᓕᖅᑎᑦᑎᓇᔭᕐᑐᑦ ᑕᕆᐅᕐᒥᐅᑕᕐᓂ ᓴᐳᔾᔨᓯᒪᕝᕕᖕᓂ ᒥᓂᔅᑕᐅᑉ 

ᐱᖁᔭᖓᒍᑦ ᐊᒻᒪᓗ ᖃᓄᐃᓕᐅᖁᔨᔪᓐᓃᕋᔭᖅᖢᑎᒃ ᑖᓐᓇ ᐊᖏᖅᑕᐅᓯᒪᓂᖓᓂ, ᐊᕐᕌᒍᓂ ᑕᓪᓕᒪᓂ ᑎᑭᓪᓗᓂ. 

V. ᑎᑎᕋᖅᑕᐅᓯᒪᔪᑦ ᒫᓐᓇ ᖃᓄᐃᓕᐅᕈᑎᐅᔪᑦ  

ᒫᓐᓇ ᖃᓄᐃᓕᐅᕈᑎᐅᔪᑦ ᑲᔪᓯᔪᓐᓇᕐᓂᐊᕐᑐᑦ ᐅᓇ ᓴᕐᕙᕐᔪᐊᖅ ᑕᕆᐅᕐᒥᐅᑕᕐᓂ ᓴᐳᔾᔨᓯᒪᕝᕕᐅᓕᕐᐸ ᒥᓂᔅᑕᐅ ᐱᖁᔭᖓᒍᑦ ᐅᕘᓇ ᑕᕆᐅᕐᒥᐅᑕᕐᓄᑦ 

ᒪᓕᒐᖅᓂ. ᑐᑭᒋᑎᑕᐅᔪᖅ ᑲᔪᓯᔪᓐᓇᕐᓂᐊᕐᑐᓂᒃ ᖃᓄᐃᓕᐅᕈᑎᓂ ᖃᓄᐃᓕᐅᕈᑎᐅᔪᑦ ᐊᕐᕌᒍᒥ ᓯᕗᓂᐊᓂ ᐱᓕᕆᐊᕆᔭᐅᓕᓚᐅᕐᐸᑕ ᑖᓐᓇ 

ᐋᖅᑭᒃᑕᐅᓚᐅᖅᑎᓐᓇᒍ, ᐅᕝᕙᓘᓐᓃᑦ ᖃᓄᐃᓕᐅᕈᑎᐅᔪᑦ ᐊᖏᖅᑕᐅᓯᒪᔪᑦ ᐊᑐᕐᑕᐅᓂᐊᖅᑐ ᒪᓕᓯᒪᓗᑎᒃ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ ᒪᓕᒐᖏᓐᓂᓪᓘᓐᓃᑦ 

ᐳᕌᕕᓐᓯᐅᔪᑦ/ᑎᐅᕆᑑᕆᓪᓘᓐᓃᑦ.  

ᖃᓄᐃᓕᐅᕈᑎᑦ ᐊᑐᖅᑕᐅᔪᑦ ᑐᒃᓯᕋᐅᑎᒋᔭᐅᔪᒥᒃ ᓴᕐᕙᕐᔪᐊᖅ ᐃᒪᕐᒥᐅᑕᕐᓂ ᓴᐳᔾᔨᓯᒪᕝᕕᒃᓴᐅ ᐃᓱᖏᓐᓃᑦᑐᑦ ᓇᓗᓇᐃᖅᑕᐅᓯᒪᔪᑦ ᑲᔪᓯᓯᒪᓂᖏᓐᓂᒃ 

ᖃᓄᐃᓕᐅᕈᑎᒃᓴ ᐊᖏᖅᑕᐅᓯᒪᓪᓗᑎᒃ ᐅᕘᓇ ᑕᕆᐅᕐᒥᐅᑕᕐᓂ ᓴᐳᔾᔨᓯᒪᕝᕕᖕᓂ (MPA).  

• ᐊᖑᓇᓱᖕᓂᕐᒧᑦ ᐊᒻᒪ ᒥᑭᒋᐊᕐᓂᕐᒧᑦ ᖃᓄᐃᓕᐅᕈᑎᑦ  

• ᐃᖃᓗᒐᓱᖕᓂᕐᒧᑦ ᖃᓄᐃᓕᐅᕈᑎᑦ  

• ᑕᕆᐅᕐᒥᐅᑕᕐᓂ ᐱᕈᖅᑐᓂ ᐊᕝᕗᑲᑕᖕᓂᕐᒧᑦ 

• ᑕᕆᐅᕐᒥᐅᑕᕐᓂ ᖃᐅᔨᓴᖅᐸᓪᓕᐊᓂᕐᒧᑦ ᖃᓄᐃᓕᐅᕈᑎᑦ  

• ᑲᓇᑕᒥ ᓴᐳᓐᓂᐊᖅᑎᒃᑯᑦ ᖃᓄᐃᓕᐅᕈᑎᖏᑦ ᐅᑯᓄᖓ ᐱᓕᕆᐊᖑᓪᓗᑎᒃ ᑲᓇᑕᒥ ᓴᐳᓐᓂᐊᖅᑎᒃᑯᓐᓂᑦ  

• ᑲᓇᑕᐅᑉ ᓯᒡᔭᖏᓐᓂ ᓴᐳᓐᓂᐊᖅᑎᒃᑯᑦ ᖃᓄᐃᓕᐅᕈᑎᖏᑦ ᐱᓕᕆᐊᕆᔭᐅᔪᑦ ᑲᓇᑕᐅᑉ ᓯᒡᔭᖏᓐᓂ ᓴᐳᓐᓂᐊᖅᑎᓄᑦ  

• ᐳᓚᕋᖅᑐᓕᕆᓂᕐᒧᑦ ᖃᓄᐃᓕᐅᕈᑎᑦ  

• ᐱᙳᐊᒐᓚᖕᓂᕐᒧᑦ ᖃᓄᐃᓕᐅᕈᑎᑦ  

• ᐃᓕᓐᓂᐊᖅᑐᓕᕆᓂᕐᒧᑦ ᖃᓄᐃᓕᐅᕈᑎᑦ  

• ᐃᖏᕐᕋᔪᑦ ᓯᑯᒃᑯᑦ ᐊᐅᓚᐅᑎᓕᖕᓂ ᐊᒻᒪ ᐊᐅᓚᐅᑎᖃᙱᑦᑐᓂᒃ ᐊᑐᕐᓗᑎᒃ  

• ᐃᓕᖅᑯᓯᒃᑯᑦ ᖃᐅᔨᒪᔭᐅᔪᓄᑦ ᐊᒻᒪ ᐃᓕᖅᑯᓯᒃᑯᑦ ᖃᐅᔨᓴᕈᑎᐅᔪᓂᒃ 

• ᖃᐅᔨᓴᖅᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᖃᓄᐃᓕᐅᕈᑎᑦ  

• ᐊᔾᔨᓕᐅᕆᓂᕐᒧᑦ ᖃᓄᐃᓕᐅᕈᑎᑦ  

• ᖃᓄᐃᓕᐅᕈᑎᑦ ᐱᑕᖃᖅᑎᑕᐅᔪᑦ ᐊᒻᒪ ᐊᑐᖅᑕᐅᕙᒃᑐᑦ ᒪᓕᒃᓯᒪᓗᐊᙱᖢᑎᒃ ᓄᓇᕗᒧᑦ ᐊᖏᕈᑎᓂᒃ  

 

ᐅᕙᑦᑎᓐᓂ ᖃᐅᔨᒪᑎᑦᑎᓗᓯ ᖃᐅᔨᓯᒪᔭᕆᐊᒃᓴᔅᓯᓐᓂ ᖃᓄᐃᓕᐅᕈᑎᐅᔪᓂᒃ ᖁᓛᓂ ᑎᑎᕋᖅᑕᐅᓯᒪᙱᑦᑐᓂᒃ.  

ᐃᓚᒍᑕᑦ 2. ᐸᐃᑉᐹᓕᕆᕙᓪᓕᐊᓂᖏᑦ ᓴᕐᕙᕐᔪᐊᒧᑦ ᑐᒃᓯᕋᐅᑕᐅᔪᒥᑦ ᐃᒪᕐᒥ ᐸᖅᑭᔭᐅᓂᒃᓴᖓᓐᓄᑦ 

(MPA) 

 

ᖃᓄᐃᓕᐅᕈᑎᕕᓃᑦ ᑐᓴᖅᑕᕗᑦ ᓄᓇᓕᖕᓂ ᐊᒻᒪ ᑎᒍᒥᐊᖅᑎᓂᒃ ᐅᕙᓂ ᑐᒃᓯᕋᐅᑎᒋᔭᐅᔪᒥ ᓴᕐᕙᕐᔪᐊᖅ MPA  

ᒫᓐᓇ ᖃᓄᐃᓕᐅᕈᑎᐅᔪᑦ ᑲᔪᓰᓐᓇᕈᓐᓇᕐᑐᖅ ᐅᓇ ᓴᕐᕙᕐᔪᐊᖅ MPA-ᖑᖅᑎᑕᐅᒃᐸᑦ ᒥᓂᔅᑕᐅᑉ ᐱᖁᔭᖓᒍᑦ ᐅᕘᓇ ᑕᕆᐅᕐᒥᐅᑕᐃᑦ ᒪᓕᒐᖓᒍᑦ. 

ᑐᑭᒋᑎᑕᐅᔪᖅ ᑲᔪᓰᓐᓇᕈᓐᓇᕐᑐᓄ ᐱᓕᕆᓂᐅᕗᖅ ᐊᕐᕌᒍᒥ ᐱᓕᕆᐊᖑᓕᓚᐅᕐᑐᓂ ᐅᕝᕙᓘᓐᓃᑦ ᐱᓕᕆᓂᐅᔪᑦ ᐱᓕᕆᐊᕆᔭᐅᔪᓐᓇᖅᑎᑕᐅᓯᒪᔪᑦ 

ᐊᖏᖅᑕᐅᓯᒪᓂᒃᑯᑦ ᒪᓕᒃᓯᒪᓪᓗᑎᒃ ᒐᕙᒪᑐᖃᒃᑯᑦ ᒪᓕᒐᖏᓐᓂᒃ ᐅᕝᕙᓘᓐᓃᑦ ᒪᓕᒐᕆᔭᐅᔪᓂᒃ ᐳᕌᕕᓐᓯᓂ/ᑎᐅᕆᑑᕆᓂ. 

ᖃᓄᐃᓕᐅᕈᑎᐅᔪᑦ ᑎᑎᕋᖅᑕᐅᓯᒪᔪᑦ ᐱᓕᕆᐊᖑᓂᖏᓐᓂ ᒫᓐᓇ ᐅᕙᓂ ᑐᑭᓯᕋᐅᑎᐅᓯᒪᔪᒥᒃ ᓴᕐᕙᕐᔪᐊᖅ MPA ᑭᒡᓕᖏᓐᓂ ᓇᓗᓇᐃᔭᖅᑕᐅᓯᒪᖕᒪᑕ ᐊᒻᒪᓗ 

ᑎᑎᕋᐅᓯᐅᓯᒪᓪᓗᑎᒃ ᐊᑖᓂ ᓇᓗᓇᐃᒃᑯᑎᖃᖅᖢᑎᒡᓗ. ᐅᑯᐊ ᑐᓴᐅᒪᔭᐅᓕᓚᐅᕐᑐᑦ ᓄᓇᓕᖕᓂ ᐅᖃᖃᑎᖃᖃᑦᑕᕐᓂᒃᑯᑦ ᐊᒻᒪᓗ ᑎᒍᒥᐊᖅᑎᓂ ᐊᒻᒪ 

ᐱᓕᕆᕝᕕᖕᒥ ᐱᓕᕆᖃᑕᐅᓂᒃᑯᑦ. 

ᐊᖑᓇᓱᖃᑦᑕᕐᓂᕐᒧᑦ ᐊᒻᒪ ᒥᑭᒋᐊᑲᑕᖕᓂᕐᒧᑦ ᖃᓄᐃᓕᐅᕈᑎᑦ 

ᐊᖑᓇᓱᖃᑦᑕᕐᓂᖅ ᐱᒻᒪᕆᐊᓘᖕᒪ ᑕᒪᐃᓐᓂᓕᒫᖅ ᓄᓇᓕᖕᓂ ᖃᓂᒃᓴᖅᑐᓂᒃ ᑐᒃᓯᕋᐅᑎᐅᓯᒪᔪᒥᒃ ᓴᕐᕙᕐᔪᐊᖅ MPA-ᒥ, ᐊᒻᒪᓗ ᐃᓄᐃᑦ ᑖᒃᑯᓇᓂ ᓄᓇᓕᖕᓂ 

ᑕᕆᐅᕐᒥᐅᑕᓂ ᓂᕐᔪᑎᓂᒃ ᐊᒻᒪ ᑎᖕᒥᐊᓂᒃ ᐊᖑᓇᓱᖃᑦᑕᕐᒪᑕ ᓂᕆᔭᒃᓴᖏᓐᓂᒃ, ᐃᓕᖅᑯᓯᒃᑯᑦ ᐊᒻᒪ ᑮᓇᐅᔭᓕᐅᕈᑎᒋᔭᐅᓇᓱᒃᐸᒃᖢᑎᒃ. ᐊᖑᓇᓱᖃᑦᑕᕐᒥᔪᑦ 

ᐃᓅᙱᑦᑐᑦ ᓄᓇᖃᕐᒥᔪᑦ ᓴᕐᕙᕐᔪᐊᖅ MPA ᖃᓂᒋᔭᖓᓂ. ᐃᓚᖏ ᐱᔭᐅᓇᓱᒃᐸᒃᑐᑦ ᒪᑯᐊ: 

o ᕿᓚᓗᒐᐃᑦ ᑑᒑᓖᑦ ᓯᓈᖓᓂ ᐊᒻᒪ ᓯᑯᖃᙱᓐᓂᕐᒥ; 

o ᕿᓚᓗᒐᐃᑦ ᐱᔭᐅᓇᓱᖃᑦᑕᕐᑐᑦ ᐊᐅᓱᐃᑦᑐᕐᒥᐅᓄᑦ ᐊᐅᔭᐅᑎᓪᓗᒍ ᐊᒻᒪ ᐅᑭᐊᒃᓵᒃᑯᑦ.  

• ᐊᖑᓇᓱᖃᑦᑕᕐᒥᔪᑦ ᐳᓚᕋᖅᑐᓕᕆᓂᒃᑯᑦ, ᐱᙳᐊᑲᑕᖕᓂᒃᑯᑦ ᐊᒻᒪ ᐊᑭᓖᔪᓄᑦ ᐊᖑᓇᓱᒋᐊᖅᐸᒃᑐᓄᑦ. ᐅᑯᐊ ᐊᐅᓚᕈᔾᔨᔨᒥ ᐱᖃᑎᖃᖅᐸᒃᑐᑦ 

ᐃᓅᙱᑦᑐᑦ ᐊᖑᓇᓱᒃᑐᓂ ᓇᓄᕐᓂ, ᐊᒪᕈᕐᓂ ᐊᒻᒪ ᐊᑦᓛᓐᑎᒃ ᐊᐃᕕᕐᓂ. 

• ᐊᖑᓇᓱᖃᕐᑕᕐᒥᔪᑦ ᖃᐅᔨᓴᕐᓂᕐᒧᑦ, ᖃᐅᔨᓴᖅᐸᓪᓕᐊᓂᕐᒧᑦ ᐊᒻᒪ ᓄᓇᒥ ᑲᒪᔨᐅᓂᕐᒧᑦ. ᒪᑯᐊᖑᖃᑦᑕᕐᑐᑦ: 

o ᓇᐅᑦᑎᖅᓱᖅᑏᑦ ᐱᓕᕆᐊᒃᓴᖅ ᐊᖑᓇᓱᒃᑕᖏᓐᓂ ᐃᓐᓇᕐᓄᑦ ᑐᓂᔭᐅᖃᑦᑕᕐᑐᑦ ᐊᒻᒪ ᓄᓇᓕᖕᓄᑦ ᐃᓄᒃᓯᐅᑎᓂ ᓂᕿᖃᖅᑎᓐᓇᓱᒃᖢᒋᑦ. 

ᐃᖃᓗᒐᓱᖃᑦᑕᕐᓂᖅ  

• ᐃᖃᓗᒐᓱᖃᑦᑕᕐᑐᑦ ᓂᕆᔭᒃᓴᓂᒃ, ᐃᓕᖅᑯᓯᒃᑯᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᒃᖢᑎᒃ ᐃᖃᓗᖕᓂ ᐊᒻᒪ ᕿᒥᕐᓗᖃᙱᑦᑐᓂᒡᓗ ᐆᒪᔪᓂᒃ. ᑕᒪᓐᓇᑦᑕᐅᖅ 

ᐊᑐᖅᑕᐅᖃᑦᑕᕐᒥᔪᖅ ᐃᓅᙱᑦᑐᓄᑦ ᓄᓇᖃᖅᑐᓄᑦ ᖃᓂᒋᔭᖓᓂ ᑐᒃᓯᕋᐅᑎᐅᓯᒪᔫᑉ ᓴᕐᕙᕐᔪᐊᖅ MPA.  

o ᐅᑭᐅᕐᑕᖅᑐᕐᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᖃᖃᑦᑕᕐᒥᔪᑦ ᐃᒃᐱᐊᕐᔪᒃᒥ, ᐊᐅᓱᐃᑦᑐᕐᒥ, ᖃᐅᓱᐃᑦᑐᕐᒥ ᐊᒻᒪ 

ᕿᑭᖅᑕᖅᔪᐊᖅᒥ ᐃᑲᔪᖅᖢᑎᒃ ᐊᑐᐃᓐᓇᖃᕈᓐᓇᕐᓂᕐᒥᒃ ᐊᒻᒪ ᐃᖃᓗᒐᓱᒋᐊᓕᖅᑐᓂᒃ ᓄᓇᓕᖕᓄᑦ ᓂᕿᒋᔭᐅᓂᐊᖅᑐᓂᒃ.  

o ᕿᑭᖅᑖᓗᒃᒥ ᐃᖃᓗᓕᕆᔨᒃᑯᑦ ᐃᓄᖕᓄᑦ ᐃᖃᓗᒐᓱᒍᑎᖏᑦ ᐅᒥᐊᑦ ᐃᓄᒃᓱᒃ 1 ᐊᒻᒪ ᓯᕗᓪᓕᖅ ᐊᑯᑭᑦᑐᒥᐅᑕᑦ ᓇᑖᕐᓇᖏᓐᓂ 

ᐱᓇᓱᖃᑦᑕᖅᑐᑦ ᓴᓐᓂᕈᑎᐅᑉ ᐃᒪᖓᓂ  

• ᐃᖃᓗᒐᓱᒃᑐᑦ ᑮᓇᐅᔭᓕᐅᕋᓱᖕᓂᕐᒧᑦ ᓚᐃᓴᓐᓯᖏᑦ ᐅᑯᑎᒎᓈᖓᔪᑦ ᓄᐊᑦ ᐊᑦᓛᓐᑎᒃ ᐃᖃᓗᒐᓱᖕᓂᕐᒧᑦ ᑲᑐᔾᔨᖃᑎᒌᓂᒃ (North Atlantic Fishing 

Organization (NAFO)) ᐃᖃᓗᓕᕆᓂᕐᒥ ᐱᓕᐊᓕᖕᓂ OA ᐊᒻᒪ ᑐᒃᓯᕋᐅᑎᐅᓯᒪᔪᒃᑯᑦ ᓴᕐᕙᕐᔪᐊᖅ MPA. ᐅᑯᐊ ᓚᐃᓴᓐᓰᑦ ᑐᕌᖓᔪᑦ ᐅᑯᓄᖓ 

ᐊᑯᑭᑦᑐᕐᒥ ᓇᑖᕐᓇᓄᑦ (Reinhardtius hippoglossoides). 

• ᑭᖑᒃᐸᖕᓂ ᑮᓇᐅᔭᓕᐅᕈᑎᖃᕋᓱᖕᓂᖅ ᐱᔪᓐᓇᐅᑎᖃᖅᑎᑕᐅᔪᑦ ᒪᐅᖓ ᑭᖑᒃᐸᒐᓱᒡᕕᒃᒥᑦ (Shrimp Fishing Area, SFA0), ᑖᓐᓇᓗ 

ᐃᓚᒋᔭᐅᓪᓗᓂ ᑐᒃᓯᕋᐅᑎᐅᔪᒥ ᓴᕐᕙᕐᔪᐊᖅ MPA ᑭᒡᓕᖏᓐᓂᒃ. 

• ᐃᖃᓗᒐᓱᖃᑦᑕᕐᒥᔪᑦ ᐳᓚᕋᖅᑐᓕᕆᓂᕐᒧᑦ ᐊᒻᒪ ᐃᖃᓗᒐᓱᑐᐃᓐᓇᕐᑐᓄᑦ, ᐃᓚᖃᖅᖢᓂ ᐊᐅᓪᓚᕈᔾᔨᕙᒃᑐᓄᑦ ᐃᓅᙱᑦᑐᓂᒃ ᐃᖃᓗᒐᓱᒋᐊᖅᑐᓂᒃ.  

• ᐃᖃᓗᒐᓱᖃᑦᑕᕐᒥᔪᑦ ᖃᐅᔨᓴᖅᑐᓕᕆᓂᕐᒧᑦ, ᓲᕐᓗ ᒪᑯᓄᖓ: 

o ᖃᐅᔨᓴᖅᖢᑎᒃ ᐃᖃᓗᒐᓱᖕᓂᖅ ᑮᓇᐅᔭᓕᐅᕈᑎᒃᓴᓂ ᓈᒻᒪᒃᑲᓗᐊᕐᒪᖔᑦ ᐅᕘᓇ ᐅᑭᐅᕐᑕᖅᑐᕐᒥ ᐃᖃᓗᓕᕆᓂᕐᒧ ᑲᑐᔾᔨᖃᑎᒌᑎᒍᑦ, 

ᐱᓕᕆᖃᑎᖃᖅᖢᑎᒃ ᒪᒨᕆᐅᓪ ᓯᓚᑦᑐᖅᓴᕐᕕᐊᓗᒃ ᑕᕆᐅᕐᒥᐅᑕᓕᕆᓂᕐᒧᑦ, ᓄᓇᕗᒥᑦ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᒥᑦ 

ᒐᕙᒪᒃᑯᓐᓂ ᐊᒻᒪᓗ ᑲᓇᑕᒥ ᐅᑭᐅᕐᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᕝᕕᖓᓂ.  

ᑕᕆᐅᕐᒥᐅᑕᓂ ᐱᓕᕆᕝᕕᖕᓂ ᖃᓄᐃᓕᐅᕈᑎᐅᔪᑦ  

• ᑕᕆᐅᕐᒥᐅᑕᕐᓂ ᐱᕈᖅᑐᓂᒃ ᐱᓇᓱᖃᑦᑕᕐᑐᑦ ᐃᓕᖅᑯᓯᕆᔭᐅᓂᕐᒧᑦ ᐊᒻᒪ ᓂᕆᔭᒃᓴᖏᓐᓂᒃ. ᓲᕐᓗ ᐅᑯᐊ ᐊᐅᓱᐃᑦᑐᕐᒥᐅᑕ ᕿᒃᑯᐊᕐᓂ ᐱᖃᑦᑕᕐᒪᑕ 

ᓂᕆᔭᒃᓴᖏᓐᓂᒃ.  

ᑕᕆᐅᕐᒥᐅᑕᓂ ᖃᐅᔨᓴᕐᓂᕐᒥ ᖃᓄᐃᓕᐅᕈᑎᐅᔪᑦ  

• ᓄᓇᓕᖕᒥ ᐅᒥᐊᒃᑰᖅᖢᑎᒃ ᐊᖑᓇᓱᖃᑦᑕᕐᑐᑦ ᓂᕿᒃᓴᖏᓐᓂᒃ, ᐃᓕᖅᑯᓯᒃᑯᑦ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓄᑦ, ᐊᑐᕐᖢᑎᒃ:  

o ᐅᒥᐊᕐᓂᒃ ᐊᒻᒪ ᒥᑭᑦᑐᓂ ᐊᐅᓚᐅᑎᓕᖕᓂ ᐅᒥᐊᕐᓂ; 

o ᖃᔭᕆᐊᒃᑯᑦ/ᖃᔭᒃᑯ ᐅᕝᕙᓘᓐᓃᑦ ᐊᐅᓚᐅᑎᖃᙱᑦᑐᓂᒃ ᐅᒥᐊᕐᓂ. 

• ᐅᒥᐊᕐᑐᖃᑦᑕᕐᒥᔪᑦ ᐊᒻᒪ ᖃᓄᐃᓕᐅᕈᓘᔭᖅᐸᒃᖢᑎᒃ ᐳᓚᕋᖅᑐᓕᕆᓂᕐᒧᑦ ᐊᒻᒪ ᐃᖃᓗᒐᓱᑐᐃᓐᓇᕐᓂᕐᒧᑦ ᐃᒪᓐᓇ:  

o ᐊᐅᓪᓚᕈᔾᔨᓂᕐᒧᑦ;  

o ᐱᖃᑎᒋᔭᐅᓂᒃᑯᑦ ᐃᓄᑑᓗᑎᒡᓘᓐᓃᑦ ᕿᒥᕐᕈᐊᑲᑕᒋᐊᕐᓂᕐᒧᑦ;  

o ᐆᒪᔪᓂ ᑕᑯᔭᖅᑐᑐᓄᑦ;  

o ᐅᒥᐊᖅᑐᑐᐃᓐᓇᖅᑐᓄᑦ, ᐊᖏᔪᓄᑦ ᐅᒥᐊᕐᓄᑦ, ᐃᓄᖕᓂ ᐅᓯᕙᒃᑐᓂᒃ ᐅᒥᐊᕐᔪᐊᓂ.. 

• ᐅᒥᐊᕐᑐᖃᑦᑕᕐᒥᔪᑦ ᒪᑯᓄᖓ ᑮᓇᐅᔭᓕᐅᕋᓱᖕᓂᕐᒧᑦ ᐃᒪᓐᓇ: 

o ᐅᒥᐊᕐᔪᐊᑦ ᐅᓯᔪᑦ ᐱᖁᑎᓂ.  

• ᐅᒥᐊᕐᑐᖃᑦᑕᕐᒥᔪᑦ ᖃᐅᔨᓴᕆᐊᖅᑐᓂᒃ ᖃᐅᔨᓴᖅᐸᓪᓕᐊᓂᕐᒧᓪᓘᓐᓃᑦ, ᐃᓚᖃᖅᖢᓂ ᐅᑯᓂᖓ ᑖᒃᑯᓂᖓᑐᐊᖑᙱᖢᓂᓗ:   

o CCGS ᐊᒪᓐᓴᓐ;  

o ᖃᐅᔨᓴᖅᐸᒃᑐᓂ ᑎᖏᕐᕋᐅᑎᓕᖕᓂ ᐅᒥᐊᕐᓂ.  

• ᐅᒥᐊᕐᑐᖃᑦᑕᕐᒥᔪᑦ ᐅᑯᐊ ᑲᓇᑕᒥ ᓴᐳᓐᓂᐊᖅᑎᐅᔪᑦ, ᐊᒻᒪ ᑲᓇᑕᒥ ᓯᒡᔭᖏᓐᓂ ᓴᐳᓐᓂᐊᖅᑎᑦ ᐱᓕᕆᐊᖃᖅᑎᓪᓗᒋᑦ.  

ᐱᕐᕈᓗᐊᕿᑦᑕᐃᓕᓂᖅ, ᓴᐳᓐᓂᐊᕐᓂᕐᒧᑦ, ᐊᒻᒪ ᑐᐊᕕᕐᓇᖅᑐᓕᕆᓂᕐᒧ ᖃᓄᐃᓕᐅᕈᑎᑦ 

• ᐱᕐᕈᓗᐊᕿᑦᑕᐃᓕᓂᕐᒧᑦ, ᓴᐳᓐᓂᐊᕐᓂᕐᒧᑦ ᐊᒻᒪ ᑐᐊᕕᕐᓇᖅᑐᓕᕆᓂᕐᒧᑦ ᖃᓄᐃᓕᐅᕈᑎᑦ ᐊᑐᖅᑕᐅᕙᒃᑐᑦ ᑭᒃᑯᓕᒫᓂ ᖃᓄᐃᑎᑦᑎᑦᑕᐃᓕᓂᕐᒧᑦ, 

ᓴᐳᓐᓂᐊᕐᓂᕐᒧᑦ, ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ. ᐅᑯᐊ ᐃᓚᒋᔭᐅᔪᑦ:  

o ᐱᖏᖕᓇᖅᑐᓕᕆᓂᕐᒧᑦ ᐊᒻᒪ ᑐᐊᕕᕐᓇᖅᑐᓕᕆᓂᕐᒧᑦ;  

o ᐱᕐᕈᓗᐊᕿᔪᖃᕐᓂᖅᐸᑦ ᐅᒥᐊᕐᓂ ᐅᕝᕙᓘᓐᓃᑦ ᖃᖓᑕᓲᓂ;  

o ᑲᓇᑕᒥ ᓴᐳᓐᓂᐊᕐᓂᒨᖓᔪᓄᑦ;  

o ᖃᓄᐃᓕᐅᕈᑎᐅᔪᓄᑦ ᐅᑯᓇᙵᑦ ᑲᓇᑕᒥ ᓴᐳᓐᓂᐊᖅᑎᓄᑦ;  

o ᖃᓄᐃᓕᐅᕈᑎᐅᔪᓄᑦ ᑲᓇᑕᒥ ᓯᒡᔭᓂ ᓴᐳᓐᓂᐊᖅᑎᓄᑦ.  

ᐃᖏᕐᕋᑲᑕᖕᓂ ᓯᑯᒃᑯᑦ  

• ᐃᓄᐃᑦ ᐊᒻᒪ ᐃᓅᙱᑦᑐᑦ ᓯᑯᒥ ᐃᖏᕐᕋᖃᑦᑕᕐᑐᑦ ᐅᕙᓂ ᑐᒃᓯᕋᐅᑎᐅᓯᒪᔪᒥᒃ ᓴᕐᕙᕐᔪᐊᖅ MPA, ᒪᑯᓄᖓ:  

o ᐃᖏᕐᕋᕝᕕᐅᕙᒃᑐᓂ ᐊᖑᓇᓱᒃᑐᓄᑦ ᖃᒧᑕᐅᔭᒃᑯᑦ ᐊᐅᓚᑎᖃᖅᑐᓄᓪᓗ ᓄᓇᓯᐅᑎᓄᑦ, ᐃᓚᖃᖅᖢᑎᒃ ᖃᒧᑕᐅᔭᐃᑦ ᐅᒥᐊᕐᓂ ᑲᓕᖢᑎᒃ 

ᓯᓈᖓᓐᓄᙵᐅᓪᓗᑎ ᐊᖑᓇᓱᒋᐊᖅᖢᑎᒃ;   

o ᒪᑯᓇᙵᓪᓗ ᕿᒧᒃᓯᓄᑦ, ᐱᓱᕋᔭᒃᑐᓄᑦ, ᐊᐳᑎᒃᑰᕈᑎᓂ ᐃᓯᒐᖏᑦᑎᒍᑦ ᐊᑐᖅᖢᑎᒃ, ᓯᑮᕐᖢᑎᒃ, ᐊᓯᖏᓪᓗ;   

o ᐃᖏᕐᕋᕝᕕᐅᕙᒃᑐᓂ ᓂᐅᕐᕈᔪᓄᑦ ᐊᓯᖏᓐᓄᑦ ᓄᓇᓕᖕᓄᑦ, ᕿᑭᖅᑕᓄᑦ ᐊᒻᒪ ᐱᒻᒪᕆᖕᓄᑦ ᐆᒪᔪᖃᕐᑐᓄᑦ:  

▪ ᓴᓐᓂᕈᑎᐅᑉ ᐃᒪᖓᓄ ᓯᓈᓕᐊᖅᑐᓂ ᐊᖑᓇᓱᒋᐊᖅᖢᑎᒃ;  

▪ ᐃᓚᖏᓐᓄᑦ 7-ᓂ ᐊᐅᒃᑲᕐᓂᕐᓄᑦ (polynyas) ᑲᓇᑕᐅᑉ ᐃᒪᖏᓐᓂ ᓴᓐᓂᕈᑎᐅᑉ ᐅᐊᖕᓇᖓᓂ ᐊᒻᒪ ᕿᑭᖅᑖᓘᑉ ᐃᑭᖓᓂ; 

ᐊᒻᒪ  

ᐳᓚᕋᖅᑐᓕᕆᓂᖅ ᐊᒻᒪ ᐱᙳᐊᕈᓯᕐᓄᑦ ᖃᓄᐃᓕᐅᕈᑎᓄᑦ 

• ᐃᓄᐃᑦ ᐊᒻᒪ ᐃᓅᙱᑦᑐᑦ ᐊᑐᖃᑦᑕᖅᑐᑦ ᑕᒪᑐᒥᖓ ᐳᓚᕋᖅᑐᓕᕆᓂᕐᒧᑦ ᐊᒻᒪ ᐱᙳᐊᕈᓯᕐᓄᑦ ᖃᓄᐃᓕᐅᕈᑎᓄᑦ ᒪᑯᓂᖓ: 

o ᑎᑎᕋᐅᔭᒐᕐᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ;  

o ᐆᒪᔪᕐᓂ ᑕᐅᑐᒋᐊᕐᓂᕐᒧᑦ;  

o ᑎᖕᒥᐊᓂ ᑕᐅᑐᒋᐊᕐᓂᕐᒧᑦ;  

o ᓄᓇᒧᑦ ᐳᓚᕋᖅᑐᓕᕆᓂᖅ, ᐅᒥᐊᕐᔪᐊᒃᑯᑦ ᐳᓚᕋᖅᑐᓕᕆᓂᕐᒧᑦ ᐊᒻᒪ ᑕᒪᐅᖓ ᖃᓄᐃᓕᐅᕈᑎᓄᑦ;  

o ᕿᒧᒃᓯᖅᑐᓄᑦ;  

o ᐊᖑᓇᓱᒋᐊᑐᐃᓐᓇᕐᓂᕐᒧᑦ;  

o ᐃᖃᓗᒐᓱᖕᓂᕐᒧᑦ;  

o ᑐᐱᕐᓯᒪᔭᖅᑐᖅᑐᓄᑦ ᓯᑯᒥ ᐊᐅᓪᓛᕐᕕᖕᓄᙵᐅᔪᓄᑦ ᐃᒡᓗᕋᓛᓄᓪᓘᓐᓃᑦ; ᐊᒻᒪ  

o ᐊᓯᖏᑦ ᐊᐅᓪᓚᕈᔾᔨᔾᔪᑎᓄᑦ ᐅᕝᕙᓘᓐᓃᑦ ᑲᒪᒋᔭᐅᓪᓗᑎ ᐊᐅᓪᓚᕈᔾᔭᐅᔪᓄᑦ.  

ᐃᓕᓐᓂᐊᖅᑐᓕᕆᓂᕐᒧᑦ ᖃᓄᐃᓕᐅᕈᑎᑦ  

• ᐃᓕᓐᓂᐊᖅᑐᓕᕆᓂᕐᒧᑦ ᖃᓄᐃᓕᐅᕈᑎᑦ ᐊᑐᖅᑕᐅᕙᒃᑐᑦ ᑕᕆᐅᕐᒥᐅᑕᓕᕆᓂᕐᒧᑦ ᐊᒻᒪ ᓯᑯᖃᓕᕌᖓᑦ, ᒪᑯᓄᖓ ᐱᓕᕆᐊᖃᕆᐊᖃᕐᓂᕐᒧᑦ 

ᐅᕝᕙᓘᓐᓃᑦ ᐃᓕᓐᓂᐊᖅᑎᑕᐅᓂᕐᒧᑦ.  

ᖃᐅᔨᓴᕐᓂᕐᒧᑦ ᐊᒻᒪ ᖃᐅᔨᓴᖅᐸᓪᓕᐊᓂᕐᒧᑦ ᖃᓄᐃᓕᐅᕈᑎᑦ  

• ᖃᐅᔨᓴᕐᓂᕐᒧᑦ ᐊᒻᒪ ᖃᐅᔨᓴᖅᐸᓪᓕᐊᓂᕐᒧᑦ ᖃᓄᐃᓕᐅᕈᑎᑦ ᐊᑐᖅᑕᐅᕙᒃᑐᑦ ᐅᕙᓂ ᑐᒃᓯᕋᐅᑎᐅᔪᒥ ᓴᕐᕙᕐᔪᐊᖅ MPA ᐅᒥᐊᕐᔪᐊᒃᑰᖅᑐᓂᒃ 

ᐅᕝᕙᓘᓐᓃᑦ ᒥᑭᓐᓂᕐᓴᓂ ᐅᒥᕐᐊᓂ ᐊᐅᓚᐅᑎᖃᖅᑐᓂᒃ, ᑎᖏᕐᕋᐅᑎᓕᖕᓂ ᐅᕝᕙᓘᓐᓃᑦ ᐳᕕᖅᑕᒐᕐᓂ ᐅᒥᐊᕐᓂ, ᐊᒻᒪᓗ ᖃᐅᔨᓴᖃᑦᑕᖅᖢᑎᒃ 

ᓯᑯᖃᓕᕌᖓ. ᖃᐅᔨᓴᕈᑎᐅᕙᒃᑐᑦ ᐅᑯᓂᖓ ᐃᓚᖃᕐᑐᑦ:  

o ᓄᓇᓕᖕᓂ ᐊᐅᓚᑕᐅᔪᓂᒃ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᐊᒃᓴᓂᒃ ᓲᕐᓗ ᐆᑐᓇ ᐃᑲᔪᕐᓂᒥ SmartICE;  

o ᓇᐅᑦᑎᖅᓱᖅᑏᑦ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᐊᒃᓴᓄᑦ;  

o ᐃᓕᓐᓂᐊᕈᑎᓄᑦ ᖃᐅᔨᓴᕐᓂᕐᒥ ᐱᓕᕆᐊᒃᓴᓄᑦ ᐊᒻᒪ ᐱᓕᕆᐊᓄᑦ ᐃᑲᔪᕈᑎᐅᓯᒪᔪᓄᑦ ᐅᑯᓇᙵᑦ ᓯᓚᑦᑐᖅᓴᕐᕕᐊᓗᖕᓂ, ᓯᓚᑐᖅᓴᕐᕕᖕᓂ, 

ᐊᒻᒪ  

o ᐃᓕᖅᑯᓯᑎᒍᑦ ᖃᐅᔨᒪᔭᐅᔪᓂ ᖃᐅᔨᓴᕐᓂᕐᒧᑦ.  

ᐊᔾᔨᓕᐅᓯᑲᑕᖕᓂᕐᒧᑦ ᖃᓄᐃᓕᐅᕈᑎᑦ  

• ᐊᓯᖏᑦ ᖃᓄᐃᓕᐅᕈᑎᐅᔪᑦ ᒫᓂ ᑐᑭᓯᕋᐅᑎᒋᔭᐅᓯᒪᔪᒥᒃ ᓴᕐᕙᕐᔪᐊᖅ MPA-ᒥ ᐃᓚᖃᕐᑐᑦ ᐊᔾᔨᓕᐅᕆᕙᒃᑐᓂᒃ ᐊᒻᒪ ᑐᓴᒐᒃᓴᓕᐅᕆᓂᕐᒧᑦ 

ᐱᓕᕆᐊᖃᖅᑐᓂᒃ. ᐱᓕᕆᐊᕆᔭᐅᕙᒃᑐᑦ ᐃᓚᖃᖅᑐᑦ ᐅᑯᓂᖓ:  

o ᑎᑎᕋᐅᓯᖃᖅᐸᓪᓕᐊᓪᓗᑎᒃ ᐊᔾᔨᓕᐅᕆᕙᒃᑐᑦ;  

o ᐊᔾᔨᓕᐅᕆᕙᒃᑐᓄᑦ ᒐᕙᒪᐅᙱᑦᑐᓄ ᑲᑐᔾᔨᖃᑎᒌᓄᑦ ᓲᕐᓗ ᐅᑯᑎᑐᓇᖅ ᓄᓇᕐᔪᐊᕐᒥ ᐆᒪᔪᓕᕆᔨᕐᔪᐊᒃᑯᑦ (World Wildlife Fund); 

ᐊᒻᒪ 

o ᑐᓴᒐᒃᓴᓕᐅᖅᑎᓂᒃ ᐅᕝᕙᓘᓐᓃᑦ ᑐᓴᒐᒃᓕᕆᓂᕐᒧᑦ ᐊᔾᔨᓕᐅᕆᓂᕐᒥ. 

10/25/2024 

ᐆᒧᖓ: ᓯ. ᑕᒪᔅ ᕼᐊᒡᒐᐅᑦ  

ᓯᕗᓕᖅᑎ ᑐᑭᒧᐊᒃᑎᖓ, ᑕᕆᐅᒻᒧᑦ ᐱᐅᖅᓱᐊᕆᓂᒻᒧᑦ 

 ᐅᑭᐅᖅᑕᖅᑑᑉ ᐊᒡᒍᖅᓯᒪᓂᐊᓄᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ     

            

ᕆᑦᓱᑦ ᐸᐃᑕᓐ 

ᐃᑲᔪᖅᑎᐊ ᓯᕗᓕᖅᑎ ᑐᑭᒧᐊᒃᑎᖓᑕ 

ᑕᕆᐅᒻᒧᑦ ᐆᒪᔪᓄᓪᓗ ᐱᐅᖅᓱᐊᕆᓂᒻᒧᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  

 

ᐱᔭᖅ: ᑎᒃᑯᐊᓯᔭᖃᓐᓂᖅ ᐊᖅᑯᑎᒋᓗᒍ ᓄᑖᖅ ᒥᓂᔅᑑᑉ ᑎᓕᐅᕆᔾᔪᑖ ᑕᕆᐅᒻᒥ ᓴᐳᒻᒥᔭᒧᑦ ᐃᓂᒥᒃ ᓴᕐᕚᕐᔪᐊᕐᒥ 

 

ᑎᑎᕋᕝᕕᒋᔭᔅᓯ ᐅᖃᐅᓯᕆᓇᓱᒃᖢᒍ ᐃᑲᔪᖅᓰᑎᖃᓐᓂᕗᑦ ᐅᑯᓇᙵᑦ ᑎᒥᐅᔪᒥᒃ ᐃᑲᔪᖅᑎᑦ ᐊᖑᓇᓱᒃᑎᑦ ᒥᑭᒋᐊᓐᓂᐊᖅᑎᓪᓗ 

ᑖᔅᓱᒧᖓ ᓴᖅᑭᑦᑎᓇᓱᒃᑕᒧᑦ ᒥᓂᔅᑑᑉ ᑎᓕᐅᕆᔾᔪᑖ ᑕᕆᐅᒻᒥ ᓴᐳᒻᒥᔭᒧᑦ ᐃᓂᒋᔭᒥᒃ (MPA) ᐃᓗᐊᓂ ᓴᕐᕚᕐᔪᐊᖅ. ᑐᑭᓯᐅᒪᔭᑦᑎᒍᑦ 

ᑖᓐᓇ ᒥᓂᔅᑑᑉ ᑎᓕᐅᕆᔾᔪᑖ ᐃᓂᖓ MPA, ᖁᐊᖅᑎᑦᑎᓂᐊᒻᒪᑦ ᐃᓂᒋᔭᖓᒍᑦ ᓲᕐᓗ ᑐᒥᒋᔭᖓ ᒥᑭᓕᒋᐊᓪᓗᓂ ᐃᓂᐊᒍᑦ 

ᑕᓪᓕᒪᓄᑦ ᐊᕐᕌᒍᓄᑦ. ᑕᒪᓐᓇ ᐱᕕᖃᖅᑎᑦᑎᓗᓂ ᐊᕐᕌᒍᕆᔭᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA), ᒐᕙᒪᑐᖃᒃᑯᖏᑦ 

ᑲᓇᑕᐅᑉ, ᐊᒻᒪᓗ ᓄᓇᕘᑉ ᒐᕙᒪᒃᑯᖏᑦ ᕿᓂᖃᑎᒌᓪᓗᑎᒃ ᐃᓄᖕᓄᑦ ᓴᐳᒻᒥᔭᐅᔪᒧᑦ ᐱᐅᖅᓱᐊᖅᑕᒧᓪᓗ ᐃᓂᐅᔪᒥᒃ ᑕᕝᕙᓂ 

ᓴᕐᕚᕐᔪᐊᖅ ᐃᓗᐊᓂ ᓇᓪᓕᖅᓯᓯᒪᔪᖅ ᕿᑭᖅᑕᓂᒃᑯᑦ ᑕᐅᑦᑐᙳᐊᖅᑕᖏᓐᓄᑦ ᓯᕗᓂᒃᓴᒧᑦ ᐃᓄᐃᓪᓗ ᐱᔪᒪᓯᒪᔭᖏᑦ ᐃᓂᒋᔭᖓᓄᑦ 

ᑕᑉᐹᓂ.  

 

ᐅᑯᐊ ᐃᓕᓴᕆᔭᕗᑦ ᐊᒡᒍᖅᑐᖅᓯᒪᔪᖅ ᖃᓕᕇᑦ ᐱᓕᕆᔭᒃᓴᐅᓲᖑᔪᓂᒃ ᐊᔪᖅᑎᑕᐅᔾᔮᖏᑦᑐᑦ ᐃᓗᐊᓂ ᑖᔅᓱᒪ MPA: 

• ᐊᖑᓇᓱᒃᑐᑦ ᒥᑭᒋᔾᔨᕿᔪᓪᓗ ᐱᔭᒃᓴᕆᓲᖏᑦ 

• ᐃᖃᓗᒐᓱᓐᓃᑦ ᐱᔭᒃᓴᕆᓲᖏᑦ  

• ᐱᔭᕆᔭᐅᓂᖏᑦ ᑕᕆᐅᑉ ᐱᕈᖅᑐᖁᑎᖏᑦ  

• ᑕᕆᐅᒃᑯᑦ ᐃᖏᕐᕋᔭᒃᑐᓄᑦ ᓇᓗᓇᐃᒃᑯᑕᓕᕆᓂᒻᒧᑦ ᐱᔭᒃᓴᑦ  

• ᑲᓇᑕᐅᑉ ᐅᓇᑕᖅᑐᒃᓴᓕᕆᔨᒃᑯᖏᑕ ᐱᔭᒃᓴᕆᓲᖏᑦ ᑲᒪᒋᔭᐅᕙᒃᑐᑦ ᑲᓇᑕᐅᑉ ᐱᓕᕆᕝᕕᖓᑕ ᑲᓇᑕᒧᑦ 

ᐅᓇᑕᖅᑐᒃᓴᓕᕆᓂᒻᒧᑦ  

• ᑲᓇᑕᒥ ᓯᒡᔭᒥᐅᑕᓕᕆᔨᒃᑯᑦ ᐱᔭᒃᓴᕆᕙᖏᑦ ᓴᖅᑭᔮᖅᑎᑕᐅᕙᒃᑐᑦ ᑖᒃᑯᓄᖓ ᑲᓇᑕᒥ ᓯᒡᔭᒥᐅᑕᓕᕆᔨᒃᑯᑦ ᓯᑯᓯᐅᖅᑎᖏᓄᑦ 

• ᐳᓚᕋᑦᑐᓕᕆᓂᒻᒧᑦ ᐱᔭᒃᓴᐅᓲᑦ  

• ᑭᐱᙳᐃᔭᐃᔾᔪᑎᓄᑦ ᐱᔭᒃᓴᐅᖃᑦᑕᖅᑐᑦ  

• ᐃᓕᓐᓂᐊᖅᑐᒃᓴᓄᑦ ᐱᔭᒃᓴᕆᔭᖏᑦ  

• ᐊᐅᓪᓛᓐᓂᖅ ᓯᑰᑉ ᖄᖓᒍᑦ ᐊᐅᓚᐅᑎᖃᖅᑐᓂᒃ ᐊᑐᖅᖢᑎᒃ ᐊᒻᒪᓗ ᐱᖅᑯᓯᑐᖃᒃᑯᑦ ᐃᖏᕐᕋᔾᔪᑎᐅᓲᑦ ᐊᐅᓚᐅᑎᖃᖏᑦᑐᑦ 

• ᓄᓇᖃᖅᑳᖅᓯᒪᔪᑦ ᖃᐅᔨᒪᔭᕆᔭᖏᑦ ᐱᖅᑯᓯᖃᖅᑎᓄᓪᓗ ᖃᐅᔨᓵᕆᔾᔪᑎᓄᑦ ᐱᔭᒃᓴᕆᔭᐅᓲᑦ  

• ᖃᐅᔨᓴᖅᑎᒻᒪᕆᑦ ᖃᐅᔨᓵᖏᓄᑦ ᐱᔭᒃᓴᕆᔭᐅᓲᑦ 

• ᑕᕐᕆᔭᐅᓯᐅᖅᑐᑦ ᐱᔭᒃᓴᕆᓲᖏᑦ  

• ᐱᓕᕆᐊᒃᓴᐃᑦ ᐊᑐᐃᓐᓇᕈᖅᑕᐅᓯᒪᔪᑦ ᑖᒃᑯᓄᖓ ᐊᒻᒪᓗᑦᑕᐅᖅ ᑲᒪᒋᔭᐅᓯᒪᔪᑦ ᐃᓕᖅᑯᓯᖃᖅᖢᑎᒃ ᐊᔾᔨᖃᖏᑦᑐᒥᒃ ᓄᓇᕘᑉ 

ᐊᖏᕈᑎᒻᒪᕆᐋᓂᒃ  

ᓄᓇᓕᕗᑦ ᑲᔪᓯᓂᐊᖅᑐᖅ ᐃᓚᐅᑎᑕᐅᖏᓐᓇᓪᓗᓂ ᐃᓗᐊᒍᑦ ᐊᐅᓚᓂᕆᔭᖓᑕ ᑖᔅᓱᒪᐅᑉ ᑕᒪᓐᓇ ᐃᓂᒋᔭᖓ 

ᓴᐳᒻᒥᔭᐅᓂᐅᖓ ᑲᔪᓯᑎᑕᐅᓂᐊᒻᒪᖔᑦ ᐊᕐᕌᒍᒐᓴᓄᑦ ᓯᕗᓂᑦᑎᓐᓄᑦ, ᑖᓐᓇᓗ ᑭᒡᓕᓕᐊᕆᔭᖓᑦ ᐃᓂᒋᔭᖓᓄᑦ ᐃᓱᒪᒋᐅᔪᖅ 

ᐅᓪᓗᒥ ᓴᐳᒻᒥᔭᒃᓴᒥᒃ, ᐊᒻᒪᓗ ᖃᓄᐃᑦᑐᒥᒃ ᓴᐳᒻᒥᔭᐅᑎᖃᓐᓂᒻᒥᒃ ᐊᑐᖁᔨᓯᒪᖕᒪᖔᑕ.  

ᓂᕆᐅᒃᑐᒍᑦ ᐃᓕᔅᓯᓐᓂᒃ ᐱᓕᕆᖃᑎᖃᓐᓂᐊᓐᓂᒻᒥᒃ ᓯᕗᒧᒐᓱᓪᓗᒍ ᐊᕐᕌᒍᒐᓵᓗᓐᓄᑦ ᓴᐳᒻᒥᔭᐅᓯᒪᖁᓪᓗᒍ ᐃᓂᒋᔭᖓᑦ 

ᓴᕐᕚᕐᔪᐊᖅ ᑭᖑᓂᐊᑕ ᑕᑯᒃᓴᕈᖅᑕᐅᓚᐅᖅᑎᓪᓗᒍ ᑖᓐᓇ ᒥᓂᔅᑑᑉ ᑎᓕᐅᕆᔾᔪᑖ MPA. 

HAMLET OF ARCTIC BAY
H1Lc_bdC bA<b

To: C. Thomas Hoggarth October 18, 2024

Executive Director, Marine Conservation

Arctic Region
Fisheries and Oceans Canada

Richard Paton
Assistant Executive Director
Marine & Wildlife Conservation
Qikiqtani Inuit Association

RE: Designation of a new Ministerial Order Marine Protected Area in Sarvarluag

I am writing to express support from the Arctic Bay Hamlet for the establishment of a Ministerial Order

Marine Protected Area (MPA) in Sarvarjuaq. It is our understanding that a Ministerial Order MPA, will

freeze the footprint of ongoing activities in the area for up to five years. This time will allow the

Qikiqtani Inuit Association (QIA), Government of Canada, and Government of Nunavut to explore an

lnuit Protected and Conserved Area in Sarvarjuaq that aligns with QIA’s vision and Inuit interests for the

region.

We acknowledge that the following classes of activities will be allowed in the MPA:

• Hunting and trapping activities
• Fishing activities
• Harvesting of marine plants
• Marine navigation activities
• National defence activities carried out by the Department of National Defence

• Canadian Coast Guard activities carried out by the Canadian Coast Guard

• Tourism activities
• Recreational activities
• Educational activities
• Travel over sea ice using motorized vehicles and non-motorized methods

• Traditional Knowledge and cultural research activities

• Scientific research activities
• Filming activities
• Activities provided for and carried out in a manner not inconsistent with the Nunavut Agreement

Our community will continue to be engaged during the process as to whether the area should be

protected over the long term, on the boundary of the area being considered for protection, and type of

protection recommended.

We would like to remind the Department of Fisheries and Oceans that we have not heard anything

about the promise made by the Federal Government and the QIA” (Part of the agreement Lancaster

Sound Marine Conservations Tallurutiup Imanga area)” requesting a “small craft harbour “zone for

Arctic Bay.

6 



We look forward to working with you to advance the consideration of long-term protection in

Sarvarjuaq following the establishment of the Ministerial Order MPA.

Sincerely,

C) // Th/i/K
Mayor! Arctic Bay Hamlet

To:

October 29 2024

C. Thomas Hoggarth

Executive Director, Marine Conservation

Arctic Region

Fisheries and Oceans Canada

Richard Paton

Assistant Executive Director

Marine & Wildlife Conservation

Qikiqtani Inuit Association

RE: Designation of a new Ministerial Order Marine Protected Area in Sarvarjuaq

I am writing to express support from the Nangmautaq Hunters and Trappers for the establishment of a

Ministerial Order Marine Protected Area (MPA) in Sarvarjuaq. It is our understanding that a Ministerial

Order MPA, will freeze the footprint of ongoing activities in the area for up to five years. This time will

allow the Qikiqtani Inuit Association (QIA), Government of Canada, and Government of Nunavut to

explore an Inuit Protected and Conserved Area in Sarvarjuaq that aligns with QIA's vision and Inuit

interests for the region.

We acknowledge that the following classes of activities will be allowed in the MPA:

•Hunting and trapping activities

•Fishing activities

•Harvesting of marine plants

•Marine navigation activities

•National defence activities carried out by the Department of National Defence

•Canadian Coast Guard activities carried out by the Canadian Coast Guard

•Tourism activities

•Recreational activities

•Educational activities

•Travel over sea ice using motorized vehicles and non-motorized methods

•Traditional Knowledge and cultural research activities

•Scientific research activities

•Filming activities

•Activities provided for and carried out in a manner not inconsistent with the Nunavut Agreement

Our community will continue to be engaged during the process as to whether the area should be

protected over the long term, on the boundary of the area being considered for protection, and type of

protection recommended.

We look forward to working with you to advance the consideration of long-term protection in

Sarvarjuaq following the establishment of the Ministerial Order MPA.

Sincerely.

Nangmautaq Hunters and Trappers

10 



11 



12 



13 



14 



15 



16 



17 



18 



19 



20 



21 



22 

September 26, 2024 

To: C. Thomas Hoggarth 

Executive Director,  Marine Conservation 
Arctic Region 
Fisheries and Oceans Canada     

             
Richard Paton 
Assistant Executive Director 
Marine & Wildlife Conservation  
Qikiqtani Inuit Association  

 

RE: Designation of a new Ministerial Order Marine Protected Area in Sarvarjuaq 

I am writing to express support from the Resolute Bay Hamlet for the establishment of a 
Ministerial Order Marine Protected Area (MPA) in Sarvarjuaq. It is our understanding that a 
Ministerial Order MPA, will freeze the footprint of ongoing activities in the area for up to five 
years. This time will allow the Qikiqtani Inuit Association (QIA), Government of Canada, and 
Government of Nunavut to explore an Inuit Protected and Conserved Area in Sarvarjuaq that 
aligns with QIA’s vision and Inuit interests for the region.  

We acknowledge that the following classes of activities will be allowed in the MPA: 

• Hunting and trapping activities 

• Fishing activities 

• Harvesting of marine plants 

• Marine navigation activities 

• National defence activities carried out by the Department of National Defence 

• Canadian Coast Guard activities carried out by the Canadian Coast Guard 

Docusign Envelope ID: E54C0D2B-2C15-4F07-B539-805D47A1D954

23 

mailto:finclerk@resolute.ca


 

 

Hamlet of Resolute Bay 
P.O. Box 60 
Resolute Bay, NU 
X0A-0V0 
Phone: (867)252-3616   Fax: (867)988-3771 
Email: finclerk@resolute.ca 
    

 
 
• Tourism activities 

• Recreational activities 

• Educational activities 

• Travel over sea ice using motorized vehicles and non-motorized methods 

• Traditional Knowledge and cultural research activities 

• Scientific research activities 

• Filming activities 

• Activities provided for and carried out in a manner not inconsistent with the Nunavut 
Agreement 

Our community will continue to be engaged during the process as to whether the area should be 
protected over the long term, on the boundary of the area being considered for protection, and 
type of protection recommended.  

We look forward to working with you to advance the consideration of long-term protection in 
Sarvarjuaq following the establishment of the Ministerial Order MPA. 

 

Sincerely, 

 

______________________ 

Mayor / Resolute Bay Hamlet 

Docusign Envelope ID: E54C0D2B-2C15-4F07-B539-805D47A1D954

24 

mailto:finclerk@resolute.ca

	TAB6A_DFO BN_2025_Sarvarjuaq_INUK NB
	Briefing Note - Sarvarjuaq - NB INUK

	TAB6B_DFO 2025_Qikiqtait_Sarvarjuaq_Presentation_INUK NB
	TAB6C_DFO 2025_Sarvarjuaq_Consultation Engagement Summary_INUK NB
	TAB6D_DFO 2025_Sarvarjuaq_Project Description_INUK NB
	TAB6E_DFO 2025_Sarvarjuaq_What We Heard Report_INUK NB
	TAB6F_DFO 2025_Sarvarjuaq_Support Letters_ENG only
	2024_09_23QikandSarvarjuaqMarinePretectedArea
	Arctic Bay HTA Support Letter_Sarvarjuaq
	Arctic Bay Hamlet Letter of Support
	Clyde River HTA Support Letter Sarvarjuaq
	Clyde River Hamlet Sarvarjuaq Support Letter
	Grise Fiord HTA Support Letter Sarvarjuaq
	Grise Fiord Hamlet Sarvarjuaq Support Letter
	Pond Inlet HTA Support Letter Sarvarjuaq
	Pond Inlet Hamlet Sarvarjuaq Support Letter
	Qikiqtarjuaq HTA Support for Sarvarjuaq
	Qikiqtarjuaq Hamlet Sarvarjuaq Support Letter
	Resolute Bay Hamlet Sarvarjuaq Support Letter




